
Монгол Улсын Их Хурлын 2019 оны хаврын ээлжит чуулганы
Эдийн засгийн байнгын хорооны 5 дугаар сарын 29-ний өдөр
/Лхагва гараг/-ийн хуралдааны товч тэмдэглэл
 

Эдийн засгийн байнгын хорооны дарга Ж.Ганбаатар ирц, хэлэлцэх асуудлыг танилцуулж, хуралдааныг даргалав. 

 



Ирвэл зохих 19 гишүүнээс 12 гишүүн ирж, 63.2 хувийн ирцтэйгээр хуралдаан 10 цаг 38 минутад Төрийн ордны “Жанжин Д.Сүхбаатар” танхимд эхлэв. 
 

Чөлөөтэй: Б.Жавхлан, Д.Эрдэнэбат;
 

Нэг. Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Биологийн олон янз байдлыг хамгаалах ба уур амьсгалын өөрчлөлтөд дасан зохицох нь-III төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын Зээлийн гэрээний төсөл /Засгийн газар 2019.05.23-ны өдөр ирүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/
 
Хэлэлцэж буй асуудалтай холбогдуулан Байгаль орчин, аялал жуулчлалын сайд Н.Цэрэнбат, Сангийн яамны Төрийн нарийн бичгийн дарга С.Наранцогт, Сангийн яамны Хөгжлийн санхүүжилтийн газрын дарга И.Батхүү, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга бөгөөд Төслийн удирдагч П.Цогтсайхан, Байгаль орчин, аялал жуулчлалын яамны Уур амьсгалын өөрчлөлт, гадаад хамтын ажиллагааны газрын дарга Х.Батжаргал, Сангийн яамны Хөгжлийн санхүүжилтийн газрын зөвлөх Б.Одонтунгалаг, Сангийн яамны Хөгжлийн санхүүжилтийн газрын мэргэжилтэн Б.Амаржаргал, Төслийн зохицуулагч Б.Оргил нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, референт Б.Ууганцэцэг, Г.Баярмаа нар байлцав. 
 
Зээлийн гэрээний зөвшилцөх асуудлыг Байгаль орчин, аялал жуулчлалын сайд Н.Цэрэнбат танилцуулав. 
 
Танилцуулгатай холбогдуулан Улсын Их Хурлын гишүүн Ж.Ганбаатар, Д.Тэрбишдагва нарын тавьсан асуултад Байгаль орчин, аялал жуулчлалын сайд Н.Цэрэнбат, Байгаль орчин, аялал жуулчлалын яамны Уур амьсгалын өөрчлөлт, гадаад хамтын ажиллагааны газрын дарга Х.Батжаргал нар хариулж, тайлбар хийв. 
 
Ж.Ганбаатар: - Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Биологийн олон янз байдлыг хамгаалах ба уур амьсгалын өөрчлөлтөд дасан зохицох нь-III төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын санхүүжилтийн гэрээний төслийг дэмжих нь зүйтэй гэсэн санал хураалт явуулъя. 
 
Зөвшөөрсөн: 
7
Татгалзсан: 

4
Бүгд:


11

63.6 хувийн саналаар санал дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Л.Болд Аюулгүй байдал, гадаад бодлогын байнгын хорооны хуралдаанд танилцуулахаар тогтов.   
 

Уг асуудлыг 10 цаг 51  минутад хэлэлцэж дуусав. 
 

Хоёр. Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Монгол-Германы хамтарсан Ашигт малтмал, технологийн их сургууль төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын Зээлийн гэрээний төсөл /Засгийн газар 2019.05.23-ны өдөр ирүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/
 
Хэлэлцэж буй асуудалтай холбогдуулан Сангийн яамны Төрийн нарийн бичгийн дарга С.Наранцогт, Сангийн яамны Хөгжлийн санхүүжилтийн газрын дарга И.Батхүү, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга бөгөөд Төслийн удирдагч П.Цогтсайхан, Сангийн яамны Хөгжлийн санхүүжилтийн газрын зөвлөх Б.Одонтунгалаг, Сангийн яамны Хөгжлийн санхүүжилтийн газрын мэргэжилтэн Б.Амаржаргал, Монгол-Германы хамтарсан Ашигт малтмал, технологийн их сургуулийн захирал Н.Дорждэрэм нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Б.Ууганцэцэг, Г.Баярмаа нар байлцав. 
 
Зээлийн гэрээний зөвшилцөх асуудлыг Байгаль орчин, аялал жуулчлалын сайд Н.Цэрэнбат танилцуулав. 
 
Танилцуулгатай холбогдуулан Улсын Их Хурлын гишүүн Д.Тэрбишдагва үг хэлэв. 
 
Ж.Ганбаатар: - Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Монгол-Германы хамтарсан Ашигт малтмал, технологийн их сургууль төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын Зээлийн гэрээний төслийг зөвшилцөхийг дэмжих нь зүйтэй гэсэн санал хураалт явуулъя. 
 
Зөвшөөрсөн: 
9
Татгалзсан: 

2
Бүгд:


11

81.8 хувийн саналаар санал дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Л.Болд Аюулгүй байдал, гадаад бодлогын байнгын хорооны хуралдаанд танилцуулахаар тогтов.   
 

Уг асуудлыг 11 цаг 05  минутад хэлэлцэж дуусав. 
 

Гурав. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /Засгийн газар 2019.04.30-ны өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Сангийн яамны Төрийн нарийн бичгийн дарга С.Наранцогт, Сангийн яамны Эдийн засгийн бодлогын газрын дарга Г.Батхүрэл, мөн яамны Санхүүгийн бодлогын газрын дарга Ц.Зоригтбат, Хөгжлийн санхүүжилтийн газрын дарга И.Батхүү, Хөрөнгө оруулалтын газрын дарга Г.Түвдэндорж, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Эдийн засгийн бодлогын газрын ахлах мэргэжилтэн Х.Оюунцэцэг, Ж.Ганбаяр, мөн газрын мэргэжилтэн Т.Дэлгэрнаран, С.Сүхдэлгэр, Э.Билгүүн  нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Б.Ууганцэцэг, Г.Баярмаа нар байлцав. 
 
Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн талаар ажлын хэсгийн ахлагч, Улсын Их Хурлын гишүүн Я.Содбаатар танилцуулав. 
 
Ажлын хэсгийн танилцуулгатай холбогдуулан Улсын Их Хурлын гишүүн Б.Дэлгэрсайхан, Ж.Бат-Эрдэнэ нарын тавьсан асуултад ажлын хэсгийн ахлагч, Улсын Их Хурлын гишүүн Я.Содбаатар, Сангийн яамны Төрийн нарийн бичгийн дарга С.Наранцогт нар хариулж, тайлбар хийв. 
 
“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн талаар ажлын хэсгээс гаргасан зарчмын зөрүүтэй саналаар санал хураалт явуулав. 
 
Ж.Ганбаатар: - 1.Тогтоолын төслийн хавсралтын 13 дугаар зорилтод: “Шинжлэх ухааны академийн харьяа хүрээлэн, төвүүдийн техник, тоног төхөөрөмж, компьютерыг шинэчлэн нийлүүлэх”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, 2020 онд шаардагдах хөрөнгийн хэмжээ, эх үүсвэр: 0.6 тэрбум төгрөг, Улсын төсөв, Хариуцах байгууллага: “Боловсрол, соёл, шинжлэх ухаан, спортын яам” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

4
Бүгд:


11

63.6 хувийн саналаар санал дэмжигдлээ. 
 
2.Тогтоолын төслийн хавсралтын 17 дугаар зорилтод: “Сонгуулийн санал тооллогын техник хэрэгслийг шинэчлэх арга хэмжээ авах”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, Хариуцах байгууллага: “Сонгуулийн ерөнхий хороо” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

3
Бүгд:


10

70.0 хувийн саналаар санал дэмжигдлээ. 
3.Тогтоолын төслийн хавсралтын 4 дүгээр зорилтод: “Үйлдвэржилт 21:100” үндэсний хөтөлбөрийн хэрэгжилтийг хангах”, Шалгуур үзүүлэлт: хөтөлбөрийн хэрэгжилт, хувиар, 2020 онд хүрэх түвшин, үр дүн: 21 аймагт үйлдвэр байгуулах, 2020 онд шаардагдах хөрөнгийн хэмжээ, эх үүсвэр: 500.0 тэрбум, Хариуцах байгууллага: “Хүнс, хөдөө аж ахуй, хөнгөн үйлдвэрийн яам, Монгол Улсын Хөгжлийн банк” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

4
Бүгд:


11

63.6 хувийн саналаар санал дэмжигдлээ. 
4.Тогтоолын төслийн хавсралтын 17 дугаар зорилтод: “Тухайн байгууллагын хараат бус бие даасан байдлыг хангах хүрээнд прокурорын байгууллагын боловсон хүчний чадавхыг сайжруулах, барилга конторын их засвар, техник тоног төхөөрөмжийг шинэчлэх”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, 2020 онд шаардагдах хөрөнгийн хэмжээ, эх үүсвэр: 12.0 тэрбум төгрөг, Улсын төсөв, Хариуцах байгууллага: “Улсын Ерөнхий Прокурорын газар” нэмэх саналыг дэмжье гэсэн санал хураалт явуулъя. 
 
Зөвшөөрсөн: 
8
Татгалзсан: 

2
Бүгд:


10

80.0 хувийн саналаар санал дэмжигдлээ. 
 
Байнгын хорооноос гарах танилцуулгыг Улсын Их Хурлын гишүүн Я.Содбаатар Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 11 цаг 23 минутад хэлэлцэж дуусав. 
 

Дөрөв. Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.10.16-ны өдөр өргөн мэдүүлсэн, эцсийн хэлэлцүүлэг, Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй холбогдуулан Зөрчлийн тухай хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг/
 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Харилцаа холбоо, мэдээллийн технологийн газрын Сансрын холбооны албаны дарга Ц.Гантөгс, Харилцаа холбоо, мэдээллийн технологийн газрын ахлах мэргэжилтэн А.Уранчимэг, Харилцаа холбооны зохицуулах хорооны ахлах мэргэжилтэн Ю.Баярсайхан нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх С.Энхцэцэг, референт Б.Ууганцэцэг, Г.Баярмаа нар байлцав. 
 
Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийг эцсийн хэлэлцүүлэгт бэлтгэсэн талаар Улсын Их Хурлын гишүүн Ж.Бат-Эрдэнэ танилцуулав. 
 

Танилцуулгатай холбогдуулан Улсын Их Хурлын гишүүн Х.Болорчулууны тавьсан асуултад Харилцаа холбооны зохицуулах хорооны дарга Г.Чинзориг хариулж, тайлбар хийв. 
 
Харилцаа холбооны тухай хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналаар санал хураалт явуулав. 
 
Ж.Ганбаатар: - 1.Төслийн 3 дугаар зүйлийн 3 дахь заалт буюу 8.7 дахь хэсгийг доор дурдсанаар өөрчлөн найруулах: 
 
“8.7.Зохицуулах хороонд харилцаа холбооны улсын байцаагч ажиллана.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
5
Татгалзсан: 

6
Бүгд:


11

45.5 хувийн саналаар санал дэмжигдсэнгүй. 
 
Улсын Их Хурлын гишүүн Я.Содбаатар горимын санал гаргав.  
 
Ж.Ганбаатар: - Улсын Их Хурлын гишүүн Я.Содбаатарын гаргасан, дээрх санал хураалтыг хүчингүй болгож, дахин санал хураалт явуулъя гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

4
Бүгд: 


11
63.6 хувийн саналаар горимын санал дэмжигдлээ. 
 
Ж.Ганбаатар: - Төслийн 3 дугаар зүйлийн 3 дахь заалт буюу 8.7 дахь хэсгийг доор дурдсанаар өөрчлөн найруулах: 
 
“8.7.Зохицуулах хороонд харилцаа холбооны улсын байцаагч ажиллана.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

3
Бүгд:


10

70.0 хувийн саналаар санал дэмжигдлээ. 
 
Ж.Ганбаатар: - 2.Төслийн 1 дүгээр зүйлийн 9 дэх заалт буюу 30.3, 30.4 дэх хэсгийг доор дурдсанаар өөрчлөн найруулах: 
 
“30.3.Харилцаа холбооны асуудал хариуцсан төрийн захиргааны байгууллагад харилцаа холбооны улсын байцаагч ажиллаж болно. 
 
30.4.Зохицуулах хороо болон харилцаа холбооны асуудал хариуцсан төрийн захиргааны байгууллагад ажиллах улсын байцаагчийн эрхийг Төрийн хяналт, шалгалтын тухай хуулийн 10.4-т заасны дагуу олгоно.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

3
Бүгд:


10

70.0 хувийн саналаар санал дэмжигдлээ. 
 
Ж.Ганбаатар: - Харилцаа холбооны тухай хууль болон нэмэлт, өөрчлөлт оруулах тухай хуулийн төсөл хамт өргөн мэдүүлсэн Хөгжлийн бодлого төлөвлөлтийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай хуулиудын төслийн эцсийн хэлэлцүүлгийг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

3
Бүгд:


10

70.0 хувийн саналаар санал дэмжигдлээ. 
 
Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсгийг үндэслэн Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй холбогдуулан Зөрчлийн тухай хуульд нэмэлт, өөрчлөлт оруулах тухай хуулийн төслийг Улсын Их Хурлын гишүүн Ж.Бат-Эрдэнэ танилцуулав. 
 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Ж.Ганбаатар: - Зөрчлийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлахыг дэмжье гэсэн санал хураалтыг явуулъя. 
 
Зөвшөөрсөн: 
7
Татгалзсан: 

3
Бүгд:


10

70.0 хувийн саналаар санал дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Бат-Эрдэнэ танилцуулахаар тогтов. 
 
Уг асуудлыг 11 цаг 37 минутад хэлэлцэж дуусав. 
 
Тав. Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /Засгийн газар 2018.10.16-ны өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Харилцаа холбоо, мэдээллийн технологийн газрын Сансрын холбооны албаны дарга Ц.Гантөгс, Харилцаа холбоо, мэдээллийн технологийн газрын ахлах мэргэжилтэн А.Уранчимэг, Харилцаа холбооны зохицуулах хорооны ахлах мэргэжилтэн Ю.Баярсайхан нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх С.Энхцэцэг, референт Б.Ууганцэцэг, Г.Баярмаа нар байлцав. 
 
Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгэсэн талаар Улсын Их Хурлын гишүүн Ж.Бат-Эрдэнэ танилцуулав. 
 
Танилцуулгатай холбогдуулан Улсын Их Хурлын гишүүдээс асуулт гараагүй болно. 
 
Байнгын хорооноос гарах танилцуулгыг Улсын Их Хурлын гишүүн Ж.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 11 цаг 37 минутад хэлэлцэж дуусав. 
 
Зургаа. Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.10.16-ны өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Харилцаа холбоо, мэдээллийн технологийн газрын Сансрын холбооны албаны дарга Ц.Гантөгс, Харилцаа холбоо, мэдээллийн технологийн газрын ахлах мэргэжилтэн А.Уранчимэг, Харилцаа холбооны зохицуулах хорооны ахлах мэргэжилтэн Ю.Баярсайхан нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Ж.Уянга, референт Б.Ууганцэцэг, Г.Баярмаа нар байлцав. 
 
Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгэсэн талаар Улсын Их Хурлын гишүүн Ж.Бат-Эрдэнэ танилцуулав. 
 
Танилцуулгатай холбогдуулан Улсын Их Хурлын гишүүдээс асуулт гараагүй болно. 
Ж.Ганбаатар: - Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг дэмжье гэсэн санал хураалт явуулъя. 
 
Зөвшөөрсөн: 
6
Татгалзсан: 

4
Бүгд:


10

60.0 хувийн саналаар санал дэмжигдлээ. 
 
Байнгын хорооноос гарах танилцуулгыг Улсын Их Хурлын гишүүн Ж.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 11 цаг 43 минутад хэлэлцэж дуусав. 
 
Долоо. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Дамба-Очир нарын 6 гишүүн 2018.10.30-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Эрчим хүчний дэд сайд Т.Гантулга, Эрчим хүчний яамны Сэргээгдэх эрчим хүчний хэлтсийн дарга О.Бавуудорж, “Сэргээгдэх эрчим хүчний Үндэсний төв” Төрийн өмчит үйлдвэрийн газрын дарга Ц.Цэрэн, Эрчим хүчний зохицуулах хорооны Судалгааны хэлтсийн дарга Л.Жамбаа, Санхүү, эдийн засгийн судалгааны төвийн тэргүүн, Шинжлэх ухааны доктор, профессор Л.Энхтайван, Өмгөөллийн “Хаан Лекс Партнерс” ХХК-ийн хуульч Б.Энхбат, Сэргээгдэх эрчим хүчний үйлдвэрчний холбооны Ерөнхий нарийн бичгийн дарга Э.Мягмардорж нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Д.Мягмарцэрэн, референт Б.Ууганцэцэг, Г.Баярмаа нар байлцав. 
 
Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаар ажлын хэсгийн ахлагч, Улсын Их Хурлын гишүүн Б.Баттөмөр танилцуулав. 
 
Ажлын хэсгийн танилцуулгатай холбогдуулан Улсын Их Хурлын гишүүн Д.Тэрбишдагва, Ж.Бат-Эрдэнэ, Я.Содбаатар, Б.Дэлгэрсайхан, Ж.Ганбаатар нарын тавьсан асуултад хууль санаачлагч, Улсын Их Хурлын гишүүн Д.Дамба-Очир, ажлын хэсгийн ахлагч, Улсын Их Хурлын гишүүн Б.Баттөмөр, Эрчим хүчний дэд сайд Т.Гантулга, Эрчим хүчний яамны Сэргээгдэх эрчим хүчний хэлтсийн дарга О.Бавуудорж нар хариулж, тайлбар хийв. 
 
Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналаар санал хураалт явуулав. 
 
Ж.Ганбаатар: - 1.Төслийн 1 дүгээр зүйлийн 6 дахь хэсгийг доор дурдсанаар өөрчлөх: 
 
“5.3.9.төсөл шалгаруулалтыг зохион байгуулахдаа дараах зарчмуудыг баримтална. 
 

5.3.9.а.сэргээгдэх эрчим хүчийг хөгжүүлэх төрийн бодлого, эрчим хүчний нэгдсэн сүлжээний тогтвортой ажиллагаатай уялдуулан төсөл хэрэгжих байршил, эх үүсгүүрийн төрөл, хүчин чадал, жилд худалдаж авах эрчим хүчний хэмжээг урьдчилан тодорхойлсон байх;
 

5.3.9.б.сэргээгдэх эрчим хүчний техник технологи, нэгдсэн сүлжээнд худалдах үнийн саналаар өрсөлдөхүйц байх;
 
5.3.9.в.ил тод, шударга өрсөлдөх, тэгш боломжтой байх.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

3
Бүгд:


13

76.9 хувийн саналаар санал дэмжигдлээ. 
 
2.Төслийн 5 дугаар зүйлээс “8.1.2 дахь заалтыг тус тус” гэснийг хасаж, 8.3 дугаар зүйлд “8.1.2 дахь заалтын “холбох,” гэснийг “холбохоос бусад” гэж,” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

3
Бүгд:


13

76.9 хувийн саналаар санал дэмжигдлээ. 
3.Төслийн 3 дугаар зүйлийн 11.1.1 дэх заалтын “0.08 ам.доллар хүртэл;” гэснийг “0.085 ам.доллар хүртэл;” гэж өөрчлөх саналыг дэмжье гэсэн санал хураалт явуулъя. 
 
Дээрх саналтай холбогдуулан Улсын Их Хурлын гишүүн О.Батнасангийн тавьсан асуултад Эрчим хүчний яамны Сэргээгдэх эрчим хүчний хэлтсийн дарга О.Бавуудорж, “Сэргээгдэх эрчим хүчний Үндэсний төв” Төрийн өмчит үйлдвэрийн газрын дарга Ц.Цэрэн нар хариулж, тайлбар хийв. 
 
Зөвшөөрсөн: 
10
Татгалзсан: 

3
Бүгд:


13

76.9 хувийн саналаар санал дэмжигдлээ. 
4.Төслийн 1 дүгээр зүйлийн 4 дэх хэсгийг доор дурдсанаар өөрчлөн найруулах: 
 
“4.1.11.”төсөл хэрэгжүүлэх баталгаа” гэж төсөлд оролцогч нь төслийг бүрэн биелүүлэхийг баталгаажуулж ирүүлсэн банкны баталгаа, банканд байршуулсан мөнгөн хөрөнгийг.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
13
Татгалзсан: 

1
Бүгд:


14

92.9 хувийн саналаар санал дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 12 цаг 32 минутад хэлэлцэж дуусав. 
 
Найм. “Оюу Толгой ордыг ашиглах хөрөнгө оруулалтын гэрээний хэрэгжилтийг шалгаж, санал, дүгнэлт гаргах үүрэг бүхий” Улсын Их Хурлын ажлын хэсгийн тайланг сонсох 
 
Хэлэлцэж буй асуудалтай холбогдуулан Эрчим хүчний дэд сайд Т.Гантулга, Сангийн яамны Төрийн нарийн бичгийн дарга С.Наранцогт, Сангийн яамны Санхүүгийн бодлогын газрын дарга Ц.Зоригтбат, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Хууль зүй, дотоод хэргийн яамны Төрийн нарийн бичгийн дарга Г.Баясгалан, Барилга, хот байгуулалтын яамны Төрийн нарийн бичгийн дарга С.Магнайсүрэн, Хууль зүй, дотоод хэргийн яамны Төрийн нарийн бичгийн дарга Г.Билгүүн, Хууль зүй, дотоод хэргийн яамны Хууль зүйн бодлогын газрын дарга П.Сайнзориг,  “Эрдэнэс Оюу Толгой” ХХК-ийн гүйцэтгэх захирал Ц.Түмэнцогт, “Эрдэнэс Оюу Толгой” ХХК-ийн Уул уурхай, технологийн албаны дарга Л.Өнөрбаатар, Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар, Татварын ерөнхий газрын Улсын төсөв, орлого хяналтын газрын дарга Н.Бямбаа, Монгол Улсын Ерөнхий аудиторын орлогч бөгөөд Тэргүүлэх аудитор С.Оюунбилэг, Үндэсний аудитын газрын Нийцлийн аудитын газрын захирал бөгөөд Тэргүүлэх аудитор С.Энхбаатар, Үндэсний аудитын газрын Аудитын менежер Х.Баярмаа, Үндэсний аудитын газрын ахлах аудитор Ж.Ганчимэг, Д.Отгонбаяр, С.Сугармаа нар оролцов.
 
Хуралдаанд Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Б.Ууганцэцэг, Г.Баярмаа, Мэдээлэл, хяналт шинжилгээ, үнэлгээний хэлтсийн Хяналт шинжилгээ, үнэлгээний албаны референт К.Пүрэвсүрэн нар байлцав. 
“Оюу Толгой ордыг ашиглах хөрөнгө оруулалтын гэрээний хэрэгжилтийг шалгаж, санал, дүгнэлт гаргах үүрэг бүхий” Улсын Их Хурлын ажлын хэсгийн тайланг ажлын хэсгийн ахлагч, Улсын Их Хурлын гишүүн Д.Тэрбишдагва танилцуулав.
Танилцуулгатай холбогдуулан Улсын Их Хурлын гишүүн Т.Аюурсайхан, Ж.Бат-Эрдэнэ, Х.Болорчулуун, Б.Дэлгэрсайхан, Ц.Гарамжав, Б.Бат-Эрдэнэ, З.Нарантуяа, Г.Тэмүүлэн, Б.Баттөмөр, Ж.Ганбаатар нарын тавьсан асуултад ажлын хэсгийн ахлагч, Улсын Их Хурлын гишүүн Д.Тэрбишдагва, Сангийн яамны Төрийн нарийн бичгийн дарга С.Наранцогт, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, “Эрдэнэс Оюу Толгой” ХХК-ийн гүйцэтгэх захирал Ц.Түмэнцогт, Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар, Татварын ерөнхий газрын Улсын төсөв, орлого хяналтын газрын дарга Н.Бямбаа нар хариулж, тайлбар хийв. 
Улсын Их Хурлын гишүүн Л.Болд, Б.Бат-Эрдэнэ, Л.Энх-Амгалан, Г.Тэмүүлэн, Ц.Даваасүрэн, Х.Болорчулуун, Д.Тэрбишдагва, Д.Ганболд, Ж.Ганбаатар нар үг хэлэв. 
Улсын Их Хурлын гишүүд “Оюу Толгой ордыг ашиглах хөрөнгө оруулалтын гэрээний хэрэгжилтийг шалгаж, санал, дүгнэлт гаргах үүрэг бүхий” Улсын Их Хурлын ажлын хэсгийн тайланг сонсов. 
 

Хуралдаан 5 цаг 11 минут үргэлжилж, 19 гишүүнээс 17 гишүүн ирж, 89.5  хувийн ирцтэйгээр 18 цаг 32 минутад өндөрлөв. 
   


Тэмдэглэлтэй танилцсан: 

ЭДИЙН ЗАСГИЙН БАЙНГЫН 
ХОРООНЫ ДАРГА





Ж.ГАНБААТАР
 

 
Тэмдэглэл хөтөлсөн: 

ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН
2019 ОНЫ ХАВРЫН ЭЭЛЖИТ ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 5 ДУГААР САРЫН 29-НИЙ ӨДӨР
/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Ж.Ганбаатар: - Байнгын хорооны гишүүдийн энэ өдрийн амар амгаланг айлтгая. Байнгын хорооны гишүүдийн ирцийг танилцуулъя. 63.2 хувийн ирцтэй байна. Өнөөдрийн Байнгын хорооны хурал эхэллээ. 
 

Өнөөдөр Байнгын хорооны хуралдаанаар хэлэлцэх асуудлуудыг танилцуулъя. 
 
Нэгдүгээрт, Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Биологийн олон янз байдлыг хамгаалах ба уур амьсгалын өөрчлөлтөд дасан зохицох нь-III төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын Зээлийн гэрээний төслийг зөвшилцөх тухай. Санал, дүгнэлтээ Аюулгүй байдал, гадаад бодлогын байнгын хороонд хүргүүлнэ. 
 
Хоёрдугаарт, Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Монгол-Германы хамтарсан Ашигт малтмал, технологийн их сургууль төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын Зээлийн гэрээний төслийг зөвшилцөх тухай. Санал, дүгнэлтээ Аюулгүй байдал, гадаад бодлогын байнгын хороонд хүргүүлнэ. 
 
Гуравдугаарт, Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн эцсийн хэлэлцүүлэг. 
 
Дөрөвдүгээрт, Харилцаа холбооны тухай хуульд нэмэлт, өөрчлөлт оруулах тухай хуулийн төслийн хэлэлцүүлэг болон энэхүү хуультай холбогдуулан боловсруулсан Зөрчлийн тухай хуульд өөрчлөлт оруулах тухай хуулийн төслийн анхны хэлэлцүүлэг. 
 
Тавдугаарт, Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн эцсийн хэлэлцүүлэг. 
 
Зургаад, Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийн эцсийн хэлэлцүүлэг. 
 
Долоод, Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг. 
 
Наймд, “Оюу Толгой ордыг ашиглах хөрөнгө оруулалтын гэрээний хэрэгжилтийг шалгаж, санал, дүгнэлт гаргах үүрэг бүхий” Улсын Их Хурлын ажлын хэсгийн тайланг сонсох гэсэн ийм найман асуудал хэлэлцэх нь байна. 
 
Хэлэлцэх асуудалтай холбоотой саналтай гишүүд байна уу? Алга байна. 
 
Эхний асуудал хэлэлцэж эхэлье. Ажлын хэсгийг оруулаарай. Нэг. Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Биологийн олон янз байдлыг хамгаалах ба уур амьсгалын өөрчлөлтөд дасан зохицох нь-III төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын Зээлийн гэрээний төсөл. Н.Цэрэнбат сайдын микрофоныг өгье. 
 
Н.Цэрэнбат: - Эрхэм Байнгын хороон дарга, гишүүд ээ, 
 
Монгол орны тусгай хамгаалалттай газар нутгийн менежментийг бэхжүүлэх, биологийн олон янз байдлыг хамгаалах, орчны бүс дэх орон нутгийн иргэдийн тогтвортой амьжиргааг дэмжих зорилгоор биологийн олон янз байдлыг хамгаалах, уур амьсгалын өөрчлөлтөд дасан зохицох нь төслийг Холбооны Бүгд Найрамдах Герман Улсын 11.5 сая еврогийн санхүүгийн тусламжаар 2015 оноос хэрэгжүүлж байна. 
 
Монгол Улсын Засгийн газар, Герман Улсын Засгийн газар хоорондын хөгжлийн бодлогын хамтын ажиллагааны 2016 оны хэлэлцээрээр төслийн хэрэгжилтийн үр дүнг өндрөөр үнэлж төслийн хоёрдугаарт үе шатыг 19.5 сая еврогийн санхүүгийн тусламжаар санхүүжүүлэхээр тохиролцож холбогдох гэрээ хэлэлцээр байгуулагдсан. 
 
Засгийн газар хоорондын хөгжлийн бодлогын хамтын ажиллагааны 2018 оны хэлэлцээрийн үеэр төслийн гуравдугаар үе шатыг 8.0 сая еврогийн санхүүгийн тусламжаар санхүүжүүлэхээр тохиролцоод байна. Иймд уг төслийн гуравдугаар үе шатны санхүүгийн хамтын ажиллагааны хэлэлцээрийн төсөл, Монгол Улсын Сангийн яам болон Франкфурт хот дахь Сэргээн босголтын зээлийн банк хоорондын санхүүжилтийн гэрээний төсөл болон эдгээрт гарын үсэг зурах асуудлыг хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
Ж.Ганбаатар: - Баярлалаа. Ажлын хэсгийг танилцуулъя. С.Наранцогт Сангийн яамны Төрийн нарийн бичгийн дарга, И.Батхүү Сангийн яамны Хөгжлийн санхүүжилтийн газрын дарга, П.Цогтсайхан Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга бөгөөд Төслийн удирдагч, Х.Батжаргал Байгаль орчин, аялал жуулчлалын яамны Уур амьсгалын өөрчлөлт, гадаад хамтын ажиллагааны газрын дарга, Б.Одонтунгалаг Сангийн яамны Хөгжлийн санхүүжилтийн газрын зөвлөх, Б.Амаржаргал Сангийн яамны Хөгжлийн санхүүжилтийн газрын мэргэжилтэн, Б.Оргил Төслийн зохицуулагч гэсэн ийм хүмүүс байна. 
 
Танилцуулгатай холбоотой асуулттай гишүүд нэрсээ өгье. Би нэг зүйл асуучихъя. 
 
Ер нь буцалтгүй тусламжаар. Одоо зээл биш буцалтгүй тусламжаа гэж ойлгогдож байгаа. Тэгээд энэ яг өмнөх төслүүд нь хэр амжилттай хэрэгжсэн юм. Энэ чинь гурав дахь санхүүжилт нь гээд байгаа билүү? Тэгэхээр өмнө нь авсан хоёр буцалтгүй тусламж маань хэр хэрэгжсэн. Одоо энэ авах гэж байгаа буцалтгүй тусламжаар яг юу юунд хэрэглэх гэж байгаа вэ гэдгийг нэг танилцуулаач. Ажлын хэсэг хариулах уу? 
 
Төрийн нарийн бичгийн даргын микрофоныг өгье. Хэд байна? 1 дүгээр микрофоныг өгье. 
 
Х.Батжаргал: - Ж.Ганбаатар даргын асуултад хариулъя. Байгаль орчин, аялал жуулчлалын яамны Уур амьсгалын өөрчлөлт, гадаад хамтын ажиллагааны газрын дарга Х.Батжаргал байна. 
 
Төслийн нэгдүгээр үе шат буюу 11.5 сая еврогийн буцалтгүй тусламж үндсэндээ 11 тусгай хамгаалалттай газрын менежментийг зарцуулах, хөгжүүлэхэд зориулагдсан төдийгүй бусад 33 тусгай хамгаалалттай газруудын бас менежментийг дэмжихэд, өөрөөр хэлэх юм бол эцсийн хүртэгч нь бол, өгөөжийг хүртэгч нь бол байгаль хамгаалагч нар байгаа. Байгаль хамгаалагч нарын өдөр тутам хэрэглэх багаж хэрэгсэл, тоног төхөөрөмж, мөн түүнчлэн тусгай хамгаалалттай газар нутгуудын байгаль хамгаалагчийн ажлын байрыг барих. Гал түймэрт тэсвэртэй хувцас болон форум хувцсыг дөрвөн улирлын байдлаар бэлдэж нийлүүлсэн. Мөн хөдөө орон нутагт туулах чадвар сайтай авто машиныг тусгай хамгаалалттай газруудад байгаль хамгаалагч нарт нийлүүлсэн байгаа. 
 
Дараа дараачийнх нь хоёр гуравдугаар үе шатных бол бас мөн адил зориулалтаар хөрөнгө оруулалтаар, хөрөнгө оруулалт хэлбэрээр тоног төхөөрөмж, багаж хэрэгсэл, тэгээд орон нутгийн тусгай хамгаалалттай нутгийн энэ бүсэд амьдарч байгаа иргэдийн амьжиргааг сайжруулахад бас үйл ажиллагаа чиглэгдэж байгаа. 
 
Ж.Ганбаатар: - Баярлалаа. Д.Тэрбишдагва гишүүний микрофоныг өгье. 
 
Д.Тэрбишдагва: - Энэ дээр сая Ж.Ганбаатар даргын асуусантай төсөөтэй асуулт байна л даа. Ер нь өмнөх төслүүдийнхээ үр дүнг ингээд бичсэн байгаа юм. Яг одоо өнөөдөр батлагдах гээд байгаа төслөөр чинь нөгөө төслүүдийнх нь үр дүн гараад. Энийг бол мэдэж байгаа л даа. Энд зөндөө олон юмнууд хийсэн байна. Одоо олон газруудыг тоног төхөөрөмжөөр хангасан байна гээд. 
 
Тэгээд энэ суурь дээрээ яг одоо энэ төслөөр яг юу юу хийх юм? Энэ дээр ерөөсөө энэ танилцуулга дээр чинь байхгүй байна л даа. Яг одоо энийг өнөөдөр соёрхон батлагдсанаар үргэлжлүүлсэн үлдэгдэл төслөөр яг юу хийх юм бэ гэдэг чинь ерөөсөө энэ танилцуулгаас би олж харж уншиж чадахгүй л байна л даа. Эсвэл энэний танилцуулга нь дутуу юм уу? Яг тэрийг л их тодорхой хэлээд өгөөч л гэж би хэлэх гээд байгаа юм. Тэрнээс биш энэ төслийн үр дүн, өмнө нь хэрэгжүүлж байсныг бол бүгдийг нь мэдэж байна. Энэ сайн төсөл байсан. 
 
Яг одоо энэ дээр үргэлжлүүлээд юу хийх юм? Та нар зүгээр нэг хэдэн тоног төхөөрөмж, хамгаалалтын газар байгуулсан гээд байгаа юм л даа. Тэгээд тэрнээсээ яг энэний үр дүнд төчнөөн ой модыг хамгаалсан гэдэг юм уу, төчнөөн одоо тусгай хамгаалалтыг сайжруулсан гэдэг юм уу ийм үр дүнгийн тоо баримттай юм хэлэхгүй л байгаад байгаа юм л даа. Тэгэхээр яг одоо энэ чинь төгсгөлийнх нь үе шат шүү дээ. Төгсгөлийнх нь үе шат дээр ямар үр дүн гарах вэ, ямар хэмжээний ой мод хамгаалах вэ, энэний үр дүн нь юу байх вэ гээд хэдэн тоо баримтаар хэлээд өгчих тийм боломж байна уу? 
 
Ж.Ганбаатар: - Тодорхой хариулна шүү. Н.Цэрэнбат сайд хариулах уу? Н.Цэрэнбат сайдын микрофоныг өгье. Дараа нь ажлын хэсэг бэлдэж байгаарай. 
 
Н.Цэрэнбат: - Д.Тэрбишдагва гишүүний асуултад хариулъя. II, III үе шат маань 2019-2026 онд хэрэгжих юм. Одоо бид нар өмнөх II үе шатынхаа ажил эхлэхийн өмнө Германы талаас ажлын хэсэг ирээд одоо Монголд ажиллаж байгаа. Тэгээд өнөөдөр бид нар амжаад одоо Байнгын хороодоороо энэ асуудлаа шийдүүлчих юм бол III шатныхаа юунд гарын үсэг зурчихъя гэсэн ийм асуудал хүлээгдэж байгаа. 
 
Ямар үр дүнд хэрвээ гэж. Бид нар дээр өчигдөр орой ажлын хэсэгтэй уулзсан. Орон нутагт ажилласан. Тэгээд гол хүндрэл маань нийт тусгай хамгаалалттай газар нутгийн захиргаадын маань орон тоо бага, бусад үйл ажиллагаа явуулахад техник, технологийн хүндрэлтэй байдаг. Энэ хүндрэлүүдийг нь шийдэхийн тулд л одоо бид нарт гал түймэртэй тэмцэх багаж хэрэгсэл, тоног төхөөрөмж, туулах чадвартай автомашин, мотоцикл, бусад орчин үеийн дрон, GPS суурилсан таблет гээд ингээд хөдөлмөр хөнгөвчлөх асуудлыг л одоо шийдэж өгч байгаа. Энэ дээр бол гурав дахь үе шат маань. Хоёр дахийг бид нар ярьсан. Гурав дахь үе шатанд баруун аймгуудад хамрагдаж чадаагүй Ховд, Баянхонгор, Говь-Алтай аймгийн 10 сум шинээр энэ бүс нутагт хамрагдаж байгаа юм. Нэгдсэн юугаар. 
 

Өмнөх одоо хоёрдугаар үе шатанд 4 бүсэд дөчин хэдэн сумын газар нутаг ингээд хамрагдаад ажиллаад ингээд явж байгаа. Гол нь өчигдрийн ажлын хэсэг дээр одоо бидэнд тавьсан хүсэлтээр. Та нар энэ байгаль хамгаалагчдынхаа орон тоо болон энэ урсгал зардал дээр нэмж өгөхгүй бол сая бүх түвшний хүмүүстэй уулзаж хөндлөнгийн хяналтаа бас давхар Германы ажлын хэсэг хийсэн. Төсвөө нэмээ. Бид буцалтгүй тусламж өгч байгаа хэдий ч байгаль хамгаалагчийн чинь ажлын нөхцөл, урсгал зардал чинь бол хангалтгүй байна. Энийгээ нэмэгдүүлээ гэдэг шаардлага тавьсан юм. Гол нь одоо байгаа хүндрэлүүдийг л даван туулахад л энэ буцалтгүй тусламж ирж байгаа. 
 

Монголын талаас гаргаж байгаа мөнгөө бид нар одоо байгаа цалин гээд нэг урсгал зардал гэдгээ хэлээд л яваад байгаа. Энэ хэзээ нэмэгдэх юм бэ гэдэг асуулт тавьсан. Тэгээд IMF хөтөлбөрт хамрагдсаны дараагаас бид нэмнэ гэдэг дээр байгаа. Удахгүй бас Засгийн газраар би Байгаль хамгаалагч нарын цалингийн бөгөөд шатлалын ялгааг нь багасгах гээд ажил явж байгаа гэдгийг хэлсэн байгаа. Ийм л юмнууд байгаад байгаа юм. 
 

Ж.Ганбаатар: - Нэмж хариулах уу? Ажлын хэсэг. Д.Тэрбишдагва шаардлагагүй юу? Тийм ээ. За баярлалаа. Үг хэлэх гишүүд байна уу? Асуулт асууж дууслаа. Үг хэлэх гишүүд байхгүй байна. 
 

Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Биологийн олон янз байдлыг хамгаалах ба уур амьсгалын өөрчлөлтөд дасан зохицох нь-III төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын санхүүжилтийн гэрээний төслийг дэмжих нь зүйтэй гэсэн томьёоллоор санал хураалт явуулъя. Санал хураалт. 
 

63.6 хувийн саналаар санал дэмжигдлээ. 
 

Санал хураалтын дүнг Аюулгүй байдлын байнгын хороонд Т.Аюурсайхан дарга танилцуулчих уу? Уг нь Л.Болд гишүүн байсан байна. Эсвэл Л.Болд гишүүнээр танилцуулчих нь биз дээ. Баярлалаа. 
 

Дараагийн асуудал хэлэлцэхээс өмнө тус Байнгын хорооны гишүүн Т.Аюурсайхан Аюулгүй байдал, гадаад бодлогын байнгын хорооны даргад сонгогдсон явдалд Байнгын хорооны гишүүдийн зүгээс баяр хүргэе. 
 

Хоёрдугаар асуудал. Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Монгол-Германы хамтарсан Ашигт малтмал, технологийн их сургууль төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын Зээлийн гэрээний төслийн зөвшилцөх тухай асуудлыг хэлэлцэж эхэлье. 
 

Н.Цэрэнбат сайд танилцуулах уу? Н.Цэрэнбат сайдын микрофоныг өгье. 
 

Н.Цэрэнбат: - Эрхэм Байнгын хороон дарга, гишүүд ээ, 
 

Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын Хөгжлийн бодлогын хамтын ажиллагааны 2016 оны хэлэлцээрээр “Монгол-Германы хамтарсан Ашигт малтмал, технологийн их сургууль төсөл”-ийг нийт 7.0 сая еврогийн зээлээр санхүүжүүлэхээр тохиролцсон. 
 

Холбооны Бүгд Найрамдах Герман Улсын Засгийн газрын хөнгөлөлттэй зээл нь дараах нөхцөлтэй байна. Үүнд, зээлийн хүү жилийн 2.0 хувь, зээлийн хугацаа 30 жил, зээлийн үндсэн төлбөрөөс чөлөөлөгдөх хугацаа 10 жил, энэхүү зээлийн хүрээнд байгуулагдах Засгийн газар хоорондын санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын зээлийн гэрээний төсөл болон гэрээ хэлэлцээрт гарын үсэг зурах асуудлыг хэлэлцэн шийдвэрлэж өгнө үү. 
 

Ж.Ганбаатар: - Н.Цэрэнбат сайдад баярлалаа. Ажлын хэсгийг танилцуулъя. С.Наранцогт Сангийн яамны Төрийн нарийн бичгийн дарга, И.Батхүү Сангийн яамны Хөгжлийн санхүүжилтийн газрын дарга, П.Цогтсайхан Байгаль орчин, аялалын жуулчлалын яамны төслийн үндэсний захирал, Б.Одонтунгалаг Сангийн яамны Хөгжлийн санхүүжилтийн газрын зөвлөх, Б.Амаржаргал Сангийн яамны Хөгжлийн санхүүжилтийн газрын мэргэжилтэн, Н.Дорждэрэм Монгол-Германы хамтарсан Ашигт малтмал, технологийн их сургуулийн захирал. 
 

Танилцуулгатай холбоотой асуулттай гишүүд байна уу? Алга байна. Д.Тэрбишдагва гишүүний микрофоныг өгье. Д.Тэрбишдагва гишүүн. 
 

Д.Тэрбишдагва: - Энэ их чухал төсөл байгаа юм. Ангела Меркелийн айлчлалын үеэр энэ уул уурхайн салбарт хамтран ажиллах, технологийн салбарт хамтран ажиллах том гэрээ хийсэн л дээ. 2011 оноос. Одоо 8 жил болоод яг энэ чиглэлээр Холбооны Герман Улстай ерөөсөө хамтарсан өөдтэй ажил хийгдэхгүй. Ганц гэрэл гэгээтэй ажил нь бол энэ байгаа юм. 
 

Уг нь бол бид чинь уул уурхай, ашигт малтмалын чиглэлээр ашиг сонирхлын хамгийн бага зөрчилтэй Герман Улстай ингэж хамтарч ажиллах чиглэлээр одоо төрийн дээд хэмжээнд анх удаа канцлер өөрөө ирж ингэж гэрээ хийсэн. Тэгээд эндээс хойш үр дүнтэй, бас өөдтэй юм хийгээгүй. Тэгээд энэний үр дүнг ярихаар Холбооны Германы Улс өөр ч бас янз янзын чиглэлээр энэ “Ажилсаг Монгол” хөтөлбөр, бусад Африкийн орнуудад явуулж байгаа “Маршалл” төлөвлөгөөнийх нь дагуу Монгол Улс улам хамтын ажиллагааны юмнууд, нэлээн ярих юмнууд байгаа юм л даа. 
 

Тэгэхээр энэ нөгөө канцлер нь ирээд ярьсан юмнаас үр дүн гарахгүй байгаад байгаа учраас зарим нэг юм нь дээр бол жаахан тийм хойрго хандаад байх шиг байгаа юм. Энэ дээр гэгээтэй байгаа нь үнэн. Ашигт малтмал, технологийн энэ сургууль байгуулагдаад, сургуулийн талаас энэ их сайн сургууль юм билээ. Ноднин жил, өнгөрсөн жил анхныхаа сургалтыг хийсэн. Бүх хүүхдүүд нь дэлхийн хэмжээний боловсон хүчин бэлтгэгдсэн. Төгссөн хүүхдүүд нь бүгдээрээ ажил төрөлд ерөөсөө эрэлт хэрэгцээтэй. Шууд орчихдог юм билээ. Тэгээд тэр бол герман, англи хэлээр сургуулиа төгсдөг ийм сайн сургууль байгаа л даа. 
 

Уг нь бол манай тал энэ Германы талаас 4.0 сая еврогийн буцалтгүй тусламж үзүүлээд, бусдыг нь манай тал даах ёстой юм л даа. Тэгээд харамсалтай нь манай улсын төсөв дээр хийж чадахгүй гээд аргаа барагдаад л тэгээд нэг ингээд нөгөө гуйдгаараа гуйдаг. Тэгээд Европын Холбооноос, Германаас гуйгаад л ингээд арай гэж бас нэлээн хэдэн жил ингэж ажиллаад байгаа. Уг нь энийг тэр кампус энэ тэр нь бол аль хэзээ хурдхан шиг бариад тэр оюутнуудын нөхцөл байдлыг сайжруулаад дэлхий хэмжээний нэг ганц сургууль одоо олон улсын хэмжээний ийм сургууль байгуулагдаад. Тэгээд манайх чинь уул уурхай, ашигт малтмалын чиглэлээр өөрсдөдөө сайн боловсон хүчин бэлтгэж байгаа ийм л юм л даа. 
 

Тэгээд одоо ингээд 7.0 сая еврогийн хөнгөлөлттэй зээл олгох боломжийг энэ Германы Засгийн газар дэмжээд энэ Сэргээн босголтын банк энийг одоо дэмжиж байгаад би их талархаж байгаа юм. Тэгээд энэ бол тэгээд үйлдвэрийн салбарууд, зөвхөн одоо манайхан уул уурхай гэж үзэж байгаа энэ экологи, инженер, техник, барилга энэ тэр гээд их олон чиглэлээр бас хүмүүс бэлдэх тийм боломжтой сургууль болчхоод байгаа юм. Тийм учраас энийг дэмжиж байгаа юм. 
 

Энэ дээр бол зүгээр энэ нөхцөл нь ч гэсэн сайн юм байна лээ. Одоо ингээд нийтдээ 2029 оноос 2049 он хүртэл жил болгон нэг жаахан жаахан юм төлөөд л явчих юм билээ л дээ. 2-хон хувийн хүүтэй. Тэгээд ийм зүгээр хүүг нь эхний жил төлнө. 2029 оноос ингээд энэ. Тийм учраас би зүгээр энийг юу гэж хэлэх гэж байна вэ гэвэл энэ. Одоо энэ нэг тендер зарлагдаад өнгөрсөн жил бид чинь манайх 2.4-хан тэрбум төгрөгийг оруулна оруулахгүй гээд улсын төсвөөс хасчихсан байсан. Сүүлд нь ажлын хэсэг дээр орж байгаад нэг 2.5 тэрбум төгрөг суулгасан. 
 

Тэгээд энэ олон улсын хэмжээний сургууль болох учраас одоо тэр нэг 2.5 чинь юу ч барих гээд байгаа юм билээ. Нэг барилга барих гээд байх шиг байгаа юм. Юу барих гэж байгаа билээ. Тэр дээр одоо их сайн хяналт тавиарай. Янз янзын компаниуд очоод л тендер нь хойшлогдоод л. Дахиад л олон улсын хэмжээнд шившигээ тарив. Германы талд нөгөө ингээд тусламж үзүүлээд байдаг. Монголын тал нь тендер нь нэг арчаагүй компани ороод чанар муутай юм хийчих вий. Дээрээс нь нөгөө тендер нь хугацаандаа зарлагдаж өгөхгүй. Нөгөө 2.5 тэрбумыг арай гэж нэг суулгасан мөнгө нь буцах вий дээ гэсэн байдлаар энэ тендерийн…/минут дуусав/
 

Ж.Ганбаатар: - Д.Тэрбишдагва гишүүний микрофоныг 1 минутаар нэмье. 
 

Д.Тэрбишдагва: - Тэр одоо тендер энэ тэр дээр нь сургуулиас юм уу, энэ боловсролын яамнаас хяналт тавьж байгаа юу? Би яагаад энд ач холбогдол. Би тендерийн талаар янз янзын юманд ордоггүй хүн. Гэхдээ энийг зүгээр би нөлөөлөх гэж байгаа юм биш. Чанартай юм хийгээрэй. Гаднын байгууллагаас бид мөнгөө төлж одоо өөрийнхөө 7.0 сая евро нэмж чадна гэчхээд дахиад зээл авч байгаа. Арай гэж нэг улсын төсвөөр тавиулсан мөнгө төгрөг дээрээ чанартай сайн хийх талаар та нар ямархуу ажил хийж байгаа вэ? Энэ Улаанбаатар хотод зарлагдаж байгаа юм байна шүү. Энийгээ анхаарч ажиллаарай. Тэгээд нэг янз янзын дунд албан тушаалын хүмүүс элдвийн долоон авлига, хээл хахууль гээд завсраас баллаад хаячих вий гэж би зүгээр ийм л санааг хэлэх гэсэн юм. Энэ дээр та нар анхаарч ажиллаж байгаа юм байна уу? Анхаарч ажиллаарай гэж хэлье. Баярлалаа. 
 

Ж.Ганбаатар: - Д.Тэрбишдагва гишүүний саналыг сайн анхаарч ажиллаарай. Би тэр түрүүн тэр сургуулийн захиралтай өрөөндөө уулзсан. Тэгээд л байгуулагдсанаасаа хойш ажиллаж байгаа. 5 жил ажиллаж байгаа их сайн залуу байна лээ. Тэгээд Д.Тэрбишдагва гишүүний саналыг сайн анхаарч ажиллаарай. 
 

Үг хэлэх гишүүд нэрсээ өгье. Алга байна. 
 

Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Монгол-Германы хамтарсан Ашигт малтмал, технологийн их сургууль төсөл”-ийн Санхүүгийн хамтын ажиллагааны хэлэлцээр болон Монгол Улсын Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хоорондын Зээлийн гэрээний төслийг зөвшилцөхийг дэмжих нь зүйтэй гэсэн томьёоллоор санал хураалт явуулъя. Санал хураалт. 
 

Санал хураалтыг цуцалъя. Д.Тэрбишдагва гишүүний микрофоныг өгье. 
 

Д.Тэрбишдагва: - Би энүүгээр дамжуулаад ер нь бол энэ гадаад улс оронтой төрийн дээд хэмжээнд Ерөнхий сайд, Ерөнхийлөгч, Их Хурлын даргын хэмжээнд хэлэлцээ хийж тохиролцсон асуудлуудаа хэрэгжүүлж явмаар байгаа юм. Өнөөдөр маргааш хоёр Монгол, Оросын Засгийн газар хоорондын комиссын хуралдаантай. Урд өмнө ярьж байсан юм нь дээрээ одоо нэг хэдхэн орон сууцны асуудал болоод л одоо Оросын талд нэг Ленин клуб ч гэл үү, нэг хэдэн юмнуудаас болоод л. Жижигхэн асуудлуудаас нь болоод том асуудлууд хохироод байдаг. 
 

Яг түүнтэй адилхан энэ ашигт малтмалын чиглэлээр Герман өөрөө ашигт малтмалын салбарт шууд хөрөнгө оруулдаггүй ганц улс. Дэлхийн G7, G21 дотроос үзэж байхад зөвхөн “ноу-хау”, техник, технологио оруулдаг болохоос биш яг уул уурхайн салбарт хөрөнгө оруулдаггүй тийм газар. 
 

Тийм учраас ийм газартай энэ ашигт малтмалын чиглэлээр хамтарч ажиллахаар бид одоо тэр үед 2011 онд Ангела Меркель, Холбооны Герман Улсын канцлер анх удаа Монгол Улсад зочилж байхад энэ дээр одоо бодлогын хэмжээнд анх удаа манайх одоо бусад улс орон, Африк, Казахстан энэ тэрээс түрүүлж гэрээ байгуулсан юм. 
 

Тэгээд харамсалтай нь энэ цагаас хойш энэ ашигт малтмалын салбарын юмыг одоо ямар ч өндөр түвшний уулзалт болдог. Манайхаас нөгөө канцлерын ярьж байсан, одоо тэр үед тохирсон юмнууд юу болдог вэ л гэж асуудаг. Тэгэхээр иймэрхүү зүйлүүдийг ер нь цаашдаа энэ бид Эдийн засгийн байнгын хороогоор ч асуудал хэлэлцэхдээ, ер нь бол энэ томоохон хэмжээний айлчлалуудын үр дүнг яах вэ бид шалгаад үздэг газар биш. Манай Байнгын хорооноос одоо Аюулгүй байдал, гадаад бодлогын байнгын хорооны дарга Т.Аюурсайхан болж байгаа. Үндэсний аюулгүй байдлын зөвлөлийн одоо энэ гадаад томилолттой холбоотой асуудлаар байнга ярьдаг учраас энэ дээр бас анхаарч хэлж ярьж, одоо энэ дэлхийн хэмжээнд ярьсан хэлэлцээрийгээ одоо дээд түвшинд ярьсан л бол сүүлд нь одоо янз янзын алдаа дутагдал, шүүмжлэл гэлгүйгээр шууд хэрэгжүүлж явдаг ийм л механизмыг бий болгомоор байгаа юм. 
 

Тийм учраас би энэ үеэс ганц гэгээтэй гэж би түрүүнээс хойш хэлээд байгаа нь энэ Ашигт малтмалын технологийн дээд сургууль бол одоо маш сайн боловсон хүчин бэлдэж байгаа. Өнгөрсөн жил арван хэдэн хүүхэд бэлдсэн. Цаашдаа олон хүүхэд бэлдэнэ. Уул уурхай, барилга, экологийн чиглэлээр. Энэ зүгээр дан уул уурхайн хүмүүс бэлдээд байна гэж байх шиг байна. Цаашдаа бидний яриад байгаа тэр “Ажилласаг Монгол” хөтөлбөрт энэ захирал энэ тэр нь байж байх шиг байна. Тэр удирдах зөвлөлийн дарга нь байж байх шиг байна. 
 

Тэгэхээр цаашдаа энэ сургуулиар мэргэжилтэй. Герман бол мэргэжилтэй боловсон хүчнийг бэлтгэхдээ онцгой сайн. Тийм учраас энэ мэргэжилтэй боловсон хүчний багш нарыг бэлдэх. Ялангуяа мэргэжлийн сургалт төвүүдийн багш нарыг бэлдэх асуудал чухал байгаа юм. 
 

Дээд сургуулийн багш нар чухал байдаг. Тэр нь нэг талаасаа сурган хүмүүжүүлэгч багш байх ёстой. Нөгөө талаасаа инженер буюу одоо сургуулийнхаа сурагчидтай биеэрээ бүх зүйлийг хийдэг инженер байдаг учраас манайд яг одоо мэргэжлийн сургалтын төв дээр энэ жил бид нэг ярьж байгаад 100 мянган төгрөгийн тэтгэлэг өгч байгаа. Одоо цаашдаа тэр боловсон хүчнээ бэлдэхэд магадгүй инженерийн чиглэлийн боловсон хүчнийг бэлтгэхэд танай сургуулийн одоо яригдаж байгаа Германы талтай яригдаж байгаа зүйл дээр та нар онцгойлон анхаарч. Зөвхөн уул уурхайгаас гадна инженер бэлтгэх, мэргэжилтэй боловсон хүчин, мэргэжлийн сургалт төвүүдийн багш нарыг бэлдэх талаар Германы Элчин сайдын яам, Германы Засгийн газар энэ тэртэй бид бас ярьж хөөрсөн, санал онол тавьсан юм байгаа. Энийг бас дэмжиж ажиллаарай. Энэ дээр хойшлуулах аргагүй яаралтай хийх асуудал байгаа. 
 

Тэгээд миний түрүүний хэлсэн. Та нар энэ гаднаас орж байгаа хөрөнгө мөнгийг нь, одоо улсын төсвөөс өгч байгаа хөрөнгө мөнгийг үр дүнтэй сайн ашиглаж, чанартай юм хийгээрэй. Энэ сургуулийг би өөрөө Герман, Монголын харилцаанд олон жил байгаа хүн, Элчин сайд байсан хүн. Энэ улс орны зан заншил, түүхийг нь сайн мэддэг хүний хувьд гомдоож болохооргүй тийм одоо өөрсдийнхөө талаас хийж байгаа зүйл дээр чанартай юм хийгээрэй. 
 

Би одоо энэ тендертэй холбоотой асуудлыг байнга ярьдаг. Тендерийн чанар нь буурдаг, буцаадаг. Эргээд хойшилдог ийм байгаа. Энэ танай танилцуулгаас үзэхэд Улаанбаатар хотоор хийгдэж байгаа юм билээ. Тэр дээрээ давхар хяналт тавьж заавал ч үгүй ажиллаарай. Шаардлагатай гэж үзвэл би энийг Эдийн засгийн байнгын хороон дээр ч гэсэн дахиж анхааруулж ажиллана шүү. Тийм учраас энэ бол одоо манай улсад их чухал сургууль болж байгаа дээр баяр хүргэж байгаа юм. Баярлалаа. 
 

Ж.Ганбаатар: - Д.Тэрбишдагва гишүүн үг хэллээ. Баярлалаа. Санал хураалт явуулъя. Санал хураалт. 
 

Санал 81.8 хувиар дэмжигдлээ. 
 

Санал хураалтын дүнг Аюулгүй байдал, гадаад бодлогын байнгын хорооны хуралдаанд Л.Болд гишүүн танилцуулна. 
 

Ажлын хэсгийнхэндээ баярлалаа. 
 

Дараагийн асуудалдаа оръё. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн эцсийн хэлэлцүүлгийг хийнэ. 
 

Ажлын хэсгийн ахлагч Я.Содбаатар гишүүний микрофоныг өгье. Танилцуулга хийхийг урьж байна. 
 

Я.Содбаатар: - Байнгын хорооны дарга, эрхэм гишүүд ээ, 
 

Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы нэгдсэн хуралдаанаар 2019 оны 5 дугаар сарын 23, 24-ний өдрүүдэд хийж төслийг эцсийн хэлэлцүүлэгт бэлтгэхээр Эдийн засгийн байнгын хороонд шилжүүлсэн. 
 

Тогтоолын төслийг хэлэлцүүлэгт бэлтгэх үүрэг бүхий Эдийн засгийн байнгын хорооны ажлын хэсэг 2019 оны 5 сарын 27-ны өдөр хуралдаж төслийг эцсийн хэлэлцүүлэгт бэлтгэж чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллуудыг тогтоолын төсөлд бүрэн тусгалаа. 
 

Тухайлбал, тогтоолын төслийн хавсралтад иргэдийн орон сууцны хангамжийг нэмэгдүүлэх бодлого хэрэгжүүлэх, гэр хороололд амины орон сууц барихад урт хугацааны хөнгөлөлттэй нөхцөлөөр ипотекийн зээл олгох, аймаг, нийслэлийн төвийн инженерийн шугам сүлжээний өргөтгөл шинэчлэлийн ажил хийх, бэлчээрийн ургамалд хөнөөл учруулж буй үлийн цагаан оготно, царцаатай тэмцэх, эмнэлгийн ажилтнуудыг В вирусийн эсрэг дархлаажуулалтад хамруулах, төрийн өмчийн ерөнхий боловсролын сургуулийн цэцэрлэг, мэргэжлийн боловсрол, сургуулийн багш нарын зөөврийн компьютертой болгох, ботаникийн цэцэрлэгийг тохижуулах, байгалийн ургамлын үндэсний генобанкинд шаардлагатай барилгыг барих, соёлын баримтат өвийг хамгаалах, музей, түүхийн соёлын өвийн сэргээн засварлалтын ажлыг эрчимжүүлэх, ЮНЕСКО-гийн Дэлхийн өвийн бүртгэлд бүртгэгдсэн Монгол Улсын соёлын өвийг хамгаалах, Бурхан халдун уулын соёлын өвийн менежментийн захиргаа байгуулах зэрэг зарчмын зөрүүтэй саналуудыг нэг бүрчлэн тусгасан болно. 
 

Түүнчлэн Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1-д нэгдсэн хуралдаан дээр анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэлийг хуралдаан даргалагчаас өгсний дагуу Шинжлэх ухааны академийн харьяа хүрээлэн, төвүүдийн техник, тоног төхөөрөмжийн компьютерыг шинэчлэн нийлүүлэх, сонгуулийн санал тооллогын техник хэрэгслийг шинэчлэх, үйлдвэржилт 21:100 хөтөлбөрийн хүрээнд хэрэгжилтийг хангах, тухайн байгууллагын хараат бус бие даасан байдлыг хангах хүрээнд прокурорын байгууллагын боловсон хүчний чадавхийг сайжруулах зэрэг зорилт, арга хэмжээнүүдийг тогтоолын төслийн хавсралтад нэмж тусгуулахаар зарчмын зөрүүтэй саналын томьёоллыг бэлтгэн Та бүхэнд тараасан байгаа юм. 
 

Байнгын хорооны эрхэм гишүүд ээ, 
 

Нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналуудыг төсөлд нэмж тусгасан эцсийн хувилбарын төсөл болон эцсийн хэлэлцүүлгийн үеэр санал хураалгахаар нээлттэй үлдээсэн зарчмын зөрүүтэй саналын томьёоллуудыг хэлэлцэн шийдвэрлэж өгнө үү. 
 

Дөрвөн саналын томьёолол байгаа. 
 

Ж.Ганбаатар: - Я.Содбаатар гишүүнд баярлалаа. Ажлын хэсгийг танилцуулъя. С.Наранцогт Сангийн яамны Төрийн нарийн бичгийн дарга, Г.Батхүрэл Сангийн яамны Эдийн засгийн бодлогын газрын дарга, Ц.Зоригтбат Сангийн яамны Санхүүгийн бодлогын газрын дарга, И.Батхүү Сангийн яамны Хөгжлийн санхүүжилтийн газрын дарга. Ингээд энэ олон хүмүүс байна. Э.Билгүүн Сангийн яамны Эдийн засгийн бодлогын газрын мэргэжилтэн. 
 

Танилцуулгатай холбоотой асуулттай гишүүд нэрсээ өгье. Б.Дэлгэрсайхан гишүүний микрофоныг өгье. Б.Дэлгэрсайхан гишүүн. 
 

Б.Дэлгэрсайхан: - Та бүхнийхээ амар амгаланг айлтгая. Энэ үндсэн чиглэл дээр түрүүн хэлэлцэх үед, Их Хурлаар хэлэлцэх үед төмөр замын асуудлыг унагачихсан. Тэгээд одоо энэ дээр ажлын хэсэг яаж шийдэж байгаа юм бэ? Тухайлбал, одоо Зүүнбаян-Тавантолгой, Зүүнбаян-Хангимандалын төмөр замын энэ асуудлыг одоо яаж явуулах юм бэ? Энэ чинь тухайлбал одоо Зүүнбаян-Тавантолгойн төмөр замын ажил чинь ажлаа эхэлчхээд явж байгаа шүү дээ. Я.Содбаатар дарга аа. Тэгээд энэ хоёр асуудал дээр яаж оруулах юм бэ? Зарчмын зөрүүтэй саналаар оруулах юм уу, яах юм? Энийг нэг асуумаар байна. 
 

Хоёрдугаарт, энэ гадаад бодлогын үзэл баримтлал гэдэг хил орчмын дэд бүтцийг хөгжүүлэх, хөрш орнуудтай хийх худалдааг өргөжүүлнэ гээд. Тэгээд энэ Замын-Үүд, Эрээний эдийн засгийн хамтын ажиллагааны бүс. Энийг одоо цаашаа яаж эрчимжүүлэх юм бэ? Энэ одоо ингээд зогсонги байдалд орчихсон. Тэгээд Засгийн газар одоо энийгээ очиж Хятадын талтай бас нэг асуудлаа шийдэхгүй бол энэ асуудал чинь одоо явахаа больчихсон байгаа шүү дээ. Тэгээд энэ дээр одоо ажлын хэсэг Засгийн газартай зөвшилцсөн, эсвэл одоо Их Хурлаас үүрэг болгосон ийм юм гарах юм уу, үгүй юм уу? Энэ дээр нэг хариулт авмаар байна. Яагаад вэ гэхээр бүгдээрээ мэдэж байгаа шүү дээ. Энэ эдийн засгийн хамтын ажиллагааны бүсэд өмнө нь 60, 70 сая доллар аваачаад булчихсан. Тэр одоо уурын зуух, ус цэвэрлэх байгууламж, тэр бохирын шугам энэ тэр чинь ондоо ашиглагдаагүй бараг 10, 20 жил болоод элсэнд дарагдаад одоо ингээд зэвтэй төмөр боллоо шүү дээ. Энэ жил тэгээд хөдөлгөхгүй л юм бол одоо ямар ч утга учраа алдлаа. Ирэх жил бол бүр худлаа наадах чинь. 
 

Тэгээд энэ дээр одоо Азийн хөгжлийн банкнаас Монгол тал өөрийнхөө ажлыг хийнэ гээд 30.0 сая доллар тавьсан байдаг. Тэгээд энэ ажлыгаа яаж явуулах юм бэ? Энийгээ одоо тодорхой хариулж өгөөчээ. Ийм хоёр асуудал байна. 
 

Ж.Ганбаатар: - Я.Содбаатар гишүүний микрофоныг өгье. Б.Дэлгэрсайхан гишүүний асуултад хариулъя. 
 

Я.Содбаатар: - Тэгэхээр энэ бол эцсийн хэлэлцүүлэг байгаа юм. Тэгээд бид нар бас ажлын хэсэг дээр үзээд эцсийн хэлэлцүүлэг учраас эцсийн хэлэлцүүлэг бол анхны хэлэлцүүлгээр унасан санал болгоныг эргэж хурааж болохгүй байгаа юм. Тэгэхээр одоо энийг Засгийн газар өөрөө бодлогоороо аваад төсөв дээрээ суулгаад л явах байх. 
 

Эцсийн хэлэлцүүлэг дээр бол ганцхан тохиолдолд эцсийн хэлэлцүүлэгт унасан саналуудыг эргэж авч хэлэлцэж байгаа юм. Тэр нь Монгол Улсын Их Хурлын чуулганы хуралдааны дэгийн тухай хуулийн 23.2.1-д зааснаар нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэлийг хуралдаан даргалагчаас өгсөн чиглэлийн дагуу л гэж байгаа юм. 
 

Тэгэхээр энэ хуралдаан даргалагчаас өгсөн чиглэлийн дагуу нэг ёсны тухайн төслүүдийг хэлэлцэж байхад хуралдаан даргалагч онцолж энийг одоо ингээд дахиж цааш нь гүйцээж боловсруул. Энэ дээр санал хураалт дээр ийм асуудал гарлаа шүү. Энийг эцсийн хэлэлцүүлгийн дараа анхаарч үз гээд ингээд протоколд орчихсон энэ юунуудыг протоколыг нэг бүрчлэн шүүсэн. Тэгээд саяны 4 зүйл дээр ийм онцгойлж хэлсэн байгаа. 
 

Төмөр замтай холбоотой асуудлаар бол бүр хоёр удаа санал хураагаад хоёулан дээр нь унасан. Тийм учраас төмөр замын тэр зүйлийг дахиж одоо эцсийн хэлэлцүүлэг дээр хэлэлцүүлэх боломж байхгүй. Ийм байгаа. Ер нь бол яах вэ төмөр замын асуудал аяндаа тэр ажил нь явж байгаа учраас тэгээд Засгийн газар үндсэн чиглэлдээ оруулаад, цаашдаа бодлогодоо оруулаад, төсөвтөө оруулаа ингээд явах байлгүй дээ гэж бодож байна. 
 

Замын-Үүд, Эрээний эдийн засгийн хамтын ажиллагааны бүс байгуулах асуудлаар үндсэн чиглэлд орчихсон явж байгаа. Тэгэхээр үндсэн чиглэлд орчихсон явж байгаа учраас энэ таны хөндөж байгаа асуудал бол. Зүгээр хэрхэн эрчимжүүлэх вэ гэдэг асуудлаар Засгийн газар дээр тодорхой чиглэл гарч ажиллаж байгаа байх гэж бодож байна. Яагаад гэхээр үндсэн чиглэлд бол энэ тусаж орж ирсэн. Үндсэн чиглэлийн энэ бол хөндөгдөөгүй гэдгийг хэлье. 
 

Зүгээр чиглэлийг, энийг эрчимжүүлэх асуудлаар бол сая Монгол Улсын Ерөнхийлөгчийн айлчлалын үеэр тодорхой асуудал яригдаж байсан. Тийм ээ. Өчигдөр гурван орны дэд сайд нарын эдийн засгийн коридорын асуудлаар Бээжинд бас хуралдаан болсон. Энэ асуудлаар бас энэ асуудлыг хөндөж ярьж бас яригдсан байна лээ гэдгийг бас танд тодруулж хэлье. Баярлалаа. 
 

Ж.Ганбаатар: - Б.Дэлгэрсайхан гишүүн болсон уу? Тийм ээ. Б.Дэлгэрсайхан гишүүн тодруулъя. 
 

Б.Дэлгэрсайхан: - Тэгээд одоо энэ үндсэн чиглэлээсээ хоёр унасан гээд энэ Зүүнбаян-Тавантолгой, Тавантолгой-Зүүнбаян-Хангимандалын төмөр замыг ингээд оруулахгүй болохоор чинь зэрэг Засаг энийгээ одоо цааш нь үргэлжлүүлээд аваад явах эрх нь одоо нээлттэй гэж ойлгох уу? Эцсийн байдлаар асууж байна шүү дээ. 

Тэгэхгүй бол энэ чинь одоо хийж ажлаа үндсэндээ унагачихлаа шүү дээ. Нэгдүгээрт. Хоёрдугаарт, цаашдаа энэ Зүүнбаян-Хангимандалын төмөр замыг энэ жил эхлүүлэхгүй юм бол ирэх жил миний хэлээд байгаа энэ сонгуулийн жил бүр худлаа. Одоогийн байдлаар энэ төмөр зам чинь ачааллаа даахаа байгаад үндсэндээ өнөөдөр Улаанбаатар төмөр замын ачаалал гурав дөрөв дахин нэмэгдсэн. Транзит ороод ирсэн. Одоо энэ вагонууд нь урагшаа гарч чадахаа байсан. 
 

Тэгэхээр зэрэг хоёр дахь энэ гарцынхаа асуудлыг одоо шийдэхгүй бол бид нар ирээдүйд нөгөө экспортоо нэмэгдүүлнэ, үйлдвэрлэл барина энэ тэр гээд байгаа ажил чинь ингээд зогсонги байдалд ороод ийм…/минут дуусав/
 

Ж.Ганбаатар: - Я.Содбаатар даргад 1 минут өгье. Я.Содбаатар даргын микрофон. 
 

Я.Содбаатар: - Энэ үндсэн чиглэлийн хэлэлцүүлгийн өнөөдрийн Улсын Их Хурлын чуулганы хуралдааны дэгийн тухай хуулиар ийм байгаа. Гэхдээ 2019 оны үндсэн чиглэлд орсон асуудлууд юм билээ. 
 

Тэгэхээр өнөөдөр энэ ажил нь хэрэгжүүлээд энэ одоо холбогдох яамд нь ажлаа хийгээд явах ёстой гэж харж байгаа. Энэ бол 2020 оны үндсэн чиглэл. Зүгээр 2020 оны төсөв хэлэлцэх хүрээнд бол үндсэн чиглэлд нэмэлт, өөрчлөлт оруулахад зарим жил орж ирдэг. Тэр хүрээнд одоо энэ үзүүлэлтүүд өөрчлөгдөж орж ирдэг тал бий. Тэр хүрээнд яригдаж магадгүй гэж бодож байна. Одоо бол дэгээрээ бид нар өөрчлөх ямар ч боломжгүй байгаа. 
 

Ж.Ганбаатар: - Ж.Бат-Эрдэнэ гишүүний микрофоныг өгье. Ж.Бат-Эрдэнэ гишүүн. 
 

Ж.Бат-Эрдэнэ: - Баярлалаа. Би энэ Сангийн яамныхнаас асуух гэсэн юм. Сая Б.Дэлгэрсайхан гишүүн энэ төмөр замтай холбоотой асуудал яригдлаа. Миний хувьд бас жижиг, дунд үйлдвэрлэлийг нэмэгдүүлэх, үйлдвэрлэлийн сангийн зээлийг нэмэгдүүлэх саналыг тавьсан. 2020 оны үндсэн чиглэлд 50.0 тэрбум төгрөг байсныг 100.0 тэрбум төгрөг болгоё гэсэн санал ороод ингээд унасан шүү дээ. 
 

Тэгэхээр энэ ийм унасан саналуудыг 2020 оныхоо төсөвт оруулах тал дээр ер нь та бүхэн маань яах юм бэ? Бид одоо ингээд үндсэн чиглэлдээ унасан байгаа асуудлууд. Ер нь бол урд урьдын туршлагаар харахад бол бас үндсэн чиглэл дээр байхгүй асуудлууд ч байдаг юм уу, унасан асуудлууд төсөв дээрээ тусгагдаад цаашаагаа бас яваад байгаа шүү дээ. Нэг талаасаа хуулиа зөрчөөд ч байгаа юм уу. Нөгөө талаасаа болдог ч юм уу. 
 

Тэгэхээр Сангийн яамнаасаа энэ асуудлуудаа яригдахаас. Жишээ нь, сая Зүүнбаян-Хангимандалын төмөр замыг ярьж байна. Одоо хэрвээ Тавантолгой, Зүүнбаянгийн чиглэлийн төмөр зам одоо ингээд үйл ажиллагаа нь эхлээд барилгаа бариад явах юм бол энэ урд чиглэлийнхээ Замын-Үүдийн ачааллыг бүр нэмэгдүүлнэ. Энэ тохиолдолд тийшээгээ бүр битүү бөглөрөл бий болно. Тийм болохоор параллель тэр Хангимандалын төмөр замыг зайлшгүй хийх хэрэгтэй. 
 

Хоёрдугаарт, жижиг, дунд үйлдвэрлэлээ бид нар чинь үйлдвэрлэл 100 гэж байгаа. Жижиг, дунд үйлдвэрлэлийг нэмэгдүүлье. Ажлын байрыг нэмэгдүүлье. Иргэдийн орлогыг нэмэгдүүлье. Аж ахуйн нэгжээ одоо дэмжье гэж яриад л байгаа шүү дээ. 
 

Тэгэхээр 50-ийгаа бид нар 100 болгоё гэсэн энэ ядаж л 100 болгох. Энэ 100 чинь бол бага шүү дээ. Жижиг, дунд үйлдвэрлэлийн сангаар зээл авъя гэсэн төслүүд 1.2 их наяд байх аа. Ийм хэмжээний саналууд иргэдээс орж ирж байгаа шүү дээ. Гэтэл бид дөнгөж 50-хан тэрбум төгрөг л тавьж байгаа байхгүй юу энэ дээр. Орж ирж байгаа, иргэдээс орж ирж байгаа санал нь тийм их. 1.2 их наяд төгрөгийн санал орж ирж байгаа. Ийм их хэмжээний бүтээн байгуулалт, ийм их хэмжээний ажлын байр бий болгох, бизнес эрхлэх ийм боломж бололцоо гэдэг юм уу, юу гэдэг юм. Санал нь орж ирээд байгаа шүү дээ. 
 

Тэгэхээр энэ хоёр асуудал дээр нэгдүгээрт жижиг, дунд үйлдвэрлэлийн зээлийг 50-ийг 100 болгох, 100-гаас дээшээ ч байж болно. Тэгээд Хангимандалын төмөр замтай холбоотой асуудал дээр 2020 оны төсөв дээр суулгаад ч юм уу ингээд явах боломж бололцоо нь юу байдаг юм бэ? Энийг нэг хэлээдэхээч. 
 

Ж.Ганбаатар: - Ж.Бат-Эрдэнэ гишүүнд баярлалаа. Хэдэн номерын микрофон хариулах вэ? Төрийн нарийн бичгийн дарга. 3 номерын микрофоныг өгье. 
 

С.Наранцогт: - Ж.Бат-Эрдэнэ гишүүний асуултад хариулъя. Үндсэн чиглэл дээр одоо жижиг, дунд дээр таны хэлсэн 50.0 тэрбум төгрөгөөр явж байгаа. 
 

Төсвийг хэлэлцүүлэх үед төсвийг батлагдсан хууль эрх зүйн хүрээнд одоо хэлэлцэнэ гэсэн дүрэмтэй. Тэгэхдээ яах вэ таны хэлж байгаачлан яг одоо үндсэн чиглэл дээр одоо илүү юм тусгахгүй гэсэн тийм нарийн зохицуулалт байхгүй учраас бас тухайн төсвийн хэлэлцүүлгийн үеэр тухайн жилийн онцлогоос хамаарч тодорхой асуудлууд орох боломж бол байгаа. 
 

Дээр нь жижиг, дундын асуудал бол бас жижиг, дундын өөрийнх нь хууль байгаа. Тэр хуулийн хүрээнд төсвийн хэлэлцүүлгийн үед дахин санал боловсруулагдаж орж ирэх боломжтой. 
 

Хангимандал-Зүүнбаяны юу бол Я.Содбаатар гишүүний хариулттай яг адилхан байгаа. 2019 оны үндсэн чиглэлд батлагдсан юм билээ. Тэр хүрээндээ ажлууд явж байгаа. 2019 онд нэгэнт батлагдсан ажлууд одоо ингээд үргэлжлээд явж байгаа. Тэр ажлын дунд байгаа гэсэн үг. Тэгэхээр тэр хүрээндээ ажил хийгдээд явна. 
 

Ж.Ганбаатар: - Баярлалаа. Гишүүд асуулт асууж дууслаа. Улсын Их Хурлын даргын зарчмын зөрүүтэй 4 санал өгсөн. Чиглэлийн дагуу санал хураалт явуулна. 
 

Нэгдүгээрт, Тогтоолын төслийн хавсралтын 13 дугаар зорилтод: “Шинжлэх ухааны академийн харьяа хүрээлэн, төвүүдийн техник, тоног төхөөрөмж, компьютерыг шинэчлэн нийлүүлэх”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, 2020 онд шаардагдах хөрөнгийн хэмжээ, эх үүсвэр: 0.6 тэрбум төгрөг, Улсын төсөв, Хариуцах байгууллага: “Боловсрол, соёл, шинжлэх ухаан, спортын яам” гэж нэмэх. Санал хураалт. 
 

Санал 63.6 хувиар дэмжигдлээ. 
 

Дараагийн санал хураалт. Тогтоолын төслийн хавсралтын 17 дугаар зорилтод: “Сонгуулийн санал тооллогын техник хэрэгслийг шинэчлэх арга хэмжээ авах”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, Хариуцах байгууллага: “Сонгуулийн ерөнхий хороо” гэж нэмэх. Санал гаргасан Эдийн засгийн байнгын хороо. Санал хураалт. 
 

70.0 хувиар санал дэмжигдлээ. 
 

Гурав дахь санал хураалт. Тогтоолын төслийн хавсралтын 4 дүгээр зорилтод: “Үйлдвэржилт 21:100” үндэсний хөтөлбөрийн хэрэгжилтийг хангах”, Шалгуур үзүүлэлт: хөтөлбөрийн хэрэгжилт, хувиар, 2020 онд хүрэх түвшин, үр дүн: 21 аймагт үйлдвэр байгуулах, 2020 онд шаардагдах хөрөнгийн хэмжээ, эх үүсвэр: 500.0 тэрбум, Хариуцах байгууллага: “Хүнс, хөдөө аж ахуй, хөнгөн үйлдвэрийн яам, Монгол Улсын Хөгжлийн банк” гэж нэмэх. Санал гаргасан Эдийн засгийн байнгын хороо. Санал хураалт. 
 

Санал 63.6 хувиар дэмжигдлээ. 
 

Дөрөв. Тогтоолын төслийн хавсралтын 17 дугаар зорилтод: “Тухайн байгууллагын хараат бус бие даасан байдлыг хангах хүрээнд прокурорын байгууллагын боловсон хүчний чадавхийг сайжруулах, барилга конторын их засвар, техник тоног төхөөрөмжийг шинэчлэх”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, 2020 онд шаардагдах хөрөнгийн хэмжээ, эх үүсвэр: 12.0 тэрбум төгрөг, Улсын төсөв, Хариуцах байгууллага: “Улсын Ерөнхий Прокурорын газар” нэмэх. Санал гаргасан Эдийн засгийн байнгын хороо. Санал хураалт. 
 

Санал 80.0 хувиар дэмжигдлээ. Санал хураалт явуулж дууслаа. Баярлалаа. 
 

Санал хураалтын дүнг Их Хурлын чуулганд Я.Содбаатар гишүүн танилцуулна. Баярлалаа. Ажлын хэсгийнхэнд баярлалаа. 
 

Дараагийн асуудалдаа оръё. Одоо гурван эцсийн хэлэлцүүлэг явна. 
 

Дөрөв. Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг болон энэхүү хуультай холбогдуулан боловсруулсан Зөрчлийн тухай хуульд өөрчлөлт оруулах тухай хуулийн төслийн анхны хэлэлцүүлгийг хийе. 
 

Ажлын хэсгийн ахлагч Ж.Бат-Эрдэнэ гишүүн танилцуулгаа хийнэ. Ж.Бат-Эрдэнэ гишүүний микрофоныг өгье. 
 

Ж.Бат-Эрдэнэ: - Байнгын хорооны дарга, эрхэм гишүүд ээ, 
 

Харилцааны холбооны тухай хуульд нэмэлт, өөрчлөлт оруулах тухай болон хамт өргөн мэдүүлсэн хуулийн төслүүдийн анхны хэлэлцүүлгийг чуулганы 2019 оны 5 дугаар сарын 02, 03-ны өдрүүдэд нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 
 

Төслийг эцсийн хэлэлцүүлэгт бэлтгэх явцад төслийн 1 дүгээр зүйлийн 9 дэх заалтын харилцаа, холбооны асуудал хариуцсан төрийн захиргааны байгууллагын дарга, улсын ерөнхий байцаагчийн эрхтэй байх эсэх асуудал, Төрийн хяналт, шалгалтын тухай хуулийн зарим заалттай зөрчилдөж байгаа нь тогтоогдсон тул Эдийн засгийн байнгын хорооны 2019 оны 5 дугаар сарын 22-ны өдрийн хуралдаанаас Монгол Улсын Их Хурлын чуулганы дэгийн тухай хуулийн 22 дугаар зүйлийн 23.2.2-т заасныг үндэслэн Хууль зүйн байнгын хорооноос санал, дүгнэлт гаргуулахаар шийдүүлсэн. 
 
Хууль зүйн байнгын хорооны 2019 оны 5 дугаар сарын 22-ны өдрийн хуралдаанаар Эдийн засгийн байнгын хорооны санал, дүгнэлтийг хэлэлцээд зөрчлийг арилгахын тулд төслийн 1 дүгээр зүйлийн 9 дэх заалт буюу 30.3, 30.4 дэх хэсгийг Төрийн хяналт шалгалтын тухай хуульд нийцүүлж ерөнхий байцаагчийн талаарх зохицуулалтыг хасаж, мэргэжлийн хяналтын төв байгууллагаас эрх олгосны дагуу агентлаг, улсын байцаагч ажиллах болно гэсэн байдлаар өөрчлөн найруулсан саналын томьёоллыг боловсрууллаа. 
 
Түүнчлэн нэгдсэн хуралдааны анхны хэлэлцүүлгийг хийх үед Улсын Их Хурлын даргаас гүйцээн боловсруулах чиглэл өгсөн төслийн 3 дугаар зүйлийн 3 дахь заалт буюу 8.7 дахь заалтын хэсгийг анхны хэлэлцүүлэг дээр хураалгасан саналын томьёоллоор Харилцаа холбооны зохицуулах хороонд улсын байцаагч ажиллана гэсэн байдлаар дахин санал хураалгахаар хавсралтад танилцуулж байна. 
 
Нэгдсэн хуралдааны анхны хэлэлцүүлгээр олонхийн дэмжлэг авсан зарчмын зөрүүтэй болон найруулгын шинжтэй саналуудыг төсөлд нэмж тусган хууль зүйн техникийн засварыг хийж эцсийн хувилбарын төслийг Та бүхэнд тараасан. 
 
Эрхэм гишүүд ээ, 
 
Харилцаа холбооны тухай хуульд нэмэлт, өөрчлөлт оруулах тухай хамт өргөн мэдүүлсэн Хөгжлийн бодлого, төлөвлөлтийн тухай хуульд нэмэлт, өөрчлөлт оруулах тухай төрийн болон орон нутгийн өмчийн тухай хуульд өөрчлөлт оруулах тухай хуулийн төслүүдийн талаарх саналын томьёоллыг санал хурааж төслийн хэлэлцүүлгийг хэлэлцэн шийдвэрлэж өгнө үү. 
 
Ажлын хэсэг. Баярлалаа. 
 
Ж.Ганбаатар: - Ж.Бат-Эрдэнэ гишүүнд баярлалаа. Ажлын хэсгийг танилцуулъя. Б.Чинбат Харилцаа холбоо, мэдээллийн технологийн газрын дарга, Г.Чинзориг Харилцаа холбооны зохицуулах хорооны дарга, Д.Сэрээдорж Харилцаа холбооны зохицуулах хорооны дэд дарга байна уу? А.Лувсан-Очир Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга, Д.Батхуяг Тагнуулын ерөнхий газрын Мэдээллийн аюулгүй байдлын газрын чиглэл хариуцсан хэлтсийн дарга. Алга байна. С.Адъяасүрэн “Монголын цахилгаан холбоо” хувьцаат компанийн дэд захирал. Нэрээ өгчхөөд ирэхгүй. Харилцаа холбооны зохицуулах. Бас байхгүй. Аль нь байгаа юм тэгээд. Ц.Гантөгс Харилцаа холбоо, мэдээллийн технологийн газрын Сансрын холбооны албаны дарга, А.Уранчимэг Харилцаа холбоо, мэдээллийн технологийн газрын ахлах мэргэжилтэн, Ю.Баярсайхан Харилцаа холбооны зохицуулах хорооны ахлах мэргэжилтэн гэсэн ийм ажлын хэсэг байна. 
 
Танилцуулгатай холбоотой асуулттай гишүүд нэрсээ өгье. Х.Болорчулуун гишүүний микрофоныг өгье. Х.Болорчулуун гишүүнээр тасаллаа. Х.Болорчулуун гишүүн. 
 
Х.Болорчулуун: - Баярлалаа. Энэ Харилцаа холбооны тухай хуульд өөрчлөлт орж байна. Монгол Улсад бол би өмнө ч бас хэлж байсан. Одоо 140, 150 телевиз байдаг гэнэ. Орон нутагтайгаа нийлээд. Тэгээд энэ олон телевиз бол нөгөө зах зээлийн үед борооны дараах мөөг шиг болсон л доо. 
 
Ер нь энэ радио, телевизийг одоо зөвшөөрлийг нь ингэж авъя гэсэн хүн болгон өгөөд, байгууллага болгонд өгөөд байдаггүй юм байна улс орнууд. Тодорхой өндөр шалгуур, зохицуулалттай байдаг юм байна. Энэ хөгжилтэй орнуудад манайхаас их хүн амтай хотод гэхэд л, одоо 4, 5 сая хүнтэй хотод гэхэд 4, 5-хан телевиз байхыг л харлаа. Манайх бол дэндүү дураар нь олон телевизийг бий болгожээ. 
 
Одоо тэгээд энэ хууль гарсны дараа энэ тооноос чанарт шилжих байдал хэрхэн бий болох вэ? Энэ тал дээр хариулаач. 
 
Ж.Ганбаатар: - Х.Болорчулуун гишүүнд баярлалаа. 2 номерын микрофоныг өгье. 
 
Г.Чинзориг: - Х.Болорчулуун гишүүний асуултад хариулъя. Харилцаа холбооны зохицуулах хорооны дарга Г.Чинзориг. 
 
Өнөөдөр Монгол Улсын хэмжээнд Улаанбаатарт 20 телевиз, 62 сувгийн телевизүүд ажиллаж байгаа. Хөдөөд бол бас 65 телевиз, 9 сувгийн телевиз ажиллаж байгаа. Түрүүн чуулган дээр бас Х.Болорчулуун гишүүн энийг бас тавьж байсан. Бид бүхэн энэ хууль батлагдсанаар өнөөдрийн хэмжээнд бас байгууллагын удирдлагуудын хэмжээнд мэргэшсэн мэргэжлийн байгууллагуудын хүрээнд Улаанбаатарт байгаа бүх телевиз, FM сувгийн телевизүүд дээр шалгалт яваад ажлын дүнгээ одоо ирэх 6 сарын 06-нд танилцуулна. 
 
Тэгээд энэ дээр бас Оюуны өмчийн газраас давхар манайхтай хамтарсан шалгалт явж байгаа. Стандарт, мэргэжлийн байгууллагын бүрдүүлэх шаардлагыг биелүүлээгүй телевизүүдийг үндсэндээ хааж түдгэлзүүлж бүх асуудлыг нь цэгцэлнэ гэсэн бодолтой байгаа. 
 
9 сарын 25-нд би энэ ажлыг авсан. Энэ миний ажил авснаас хойш ямарваа нэгэн телевиз, ямарваа нэгэн FM, ямарваа нэгэн бусад тусгай зөвшөөрлийн, одоо телевизүүдтэй холбогдолтой тусгай зөвшөөрөл бол олгогдоогүй байгаа. 
 
Тийм учраас энэ 6 сарын 06-ны Харилцаа холбооны зохицуулах хорооны хурлаар саяын ажилласан дүгнэлтүүд ороод энэ дээр шаардлага хангахгүй кабелын суваг, телевиз, FM-үүдийн эрхийг ярилцана. 
 
Ж.Ганбаатар: - Баярлалаа. Их Хурлын даргаас өгсөн чиглэлийн дагуу дараах хоёр томьёоллоор эцсийн хэлэлцүүлэг байгаа. Хоёр томьёоллоор санал хураалт явуулна. 
 
Нэгдүгээрт, Төслийн 3 дугаар зүйлийн 3 дахь заалт буюу 8.7 дахь хэсгийг доор дурдсанаар өөрчлөн найруулах: 
 
“8.7.Зохицуулах хороонд харилцаа холбооны улсын байцаагч ажиллана.” Гэсэн энэ саналаар санал хураалт явуулъя. Санал хураалт. 
 
Я.Содбаатар гишүүний микрофоныг өгье. 
 
Я.Содбаатар: - Сая техникийн шалтгаанаар саяны санал хураалтад миний санал орсонгүй. Тийм учраас дахиж хураалгаж өгнө үү. 
 
Ж.Ганбаатар: - Саяны саналыг хүчингүй болгоё гэсэн Я.Содбаатар гишүүний саналын томьёоллоор санал хураалт явуулъя. Саналыг хүчингүй болгоё гэсэн томьёоллоор санал хураалт явуулъя. Санал хураалт. 
 
63.6 хувийн саналаар санал дэмжигдлээ. 
 
Санал хураалтыг дахин явуулъя. Санал хураалт. 
 
70.0 хувийн саналаар эхний санал дэмжигдлээ. Баярлалаа. 
 
Хоёр дахь санал. Төслийн 1 дүгээр зүйлийн 9 дэх заалт буюу 30.3, 30.4 дэх хэсгийг доор дурдсанаар өөрчлөн найруулах: 
 
“30.3.Харилцаа холбооны асуудал хариуцсан төрийн захиргааны байгууллагад харилцаа холбооны улсын байцаагч ажиллаж болно. 
 
30.4.Зохицуулах хороо болон харилцаа холбооны асуудал хариуцсан төрийн захиргааны байгууллагад ажиллах улсын байцаагчийн эрхийг Төрийн хяналт, шалгалтын тухай хуулийн 10.4-т заасны дагуу олгоно.” Санал хураалт явуулъя. Санал хураалт. 
 
Санал 70.0 хувиар дэмжигдлээ. 
 
Харилцаа холбооны тухай хууль болон нэмэлт, өөрчлөлт оруулах тухай хуулийн төсөл хамт өргөн мэдүүлсэн Хөгжлийн бодлого, зохицуулалтын хуульд нэмэлт, өөрчлөлт. Төрийн болон орон нутгийн өмчийн тухай хуульд өөрчлөлт оруулах тухай хуулийн төслийн эцсийн хэлэлцүүлгийг дэмжье. Томьёоллоор санал хураая. 
 
70.0 хувиар санал дэмжигдлээ. Баярлалаа. 
 
Зөрчлийн тухай хуульд нэмэлт, өөрчлөлт оруулах тухай хуулийн төслийг боловсруулж Та бүхэнд тараасан. Энэ танилцуулгыг ажлын хэсгийн гишүүн, Ж.Бат-Эрдэнэ гишүүн хийнэ. Ж.Бат-Эрдэнэ гишүүний микрофоныг өгье. 
 
Ж.Бат-Эрдэнэ: - Байнгын хорооны дарга, эрхэм гишүүд ээ, 
 
Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй холбогдуулан Зөрчлийн тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы хуралдааны дэгийн тухай хуулийн 23.5 дахь хэсгийг үндэслэн Ажлын хэсгээс боловсруулан хавсралтаар танилцуулж байна. 
 
Анхны хэлэлцүүлгийн шатанд харилцаа холбооны компани хэрэглэгчийг регистрийн дугаараар нь бүртгэх, бусад үйлчлэгчдэд ижил нөхцөл олгох тухай үүрэгжүүлсэн заалтыг харилцаа холбооны үйлчлэгчийн чиг үүрэг хэсэгт нэмэх, мөн дотоодын хэрэглээний холбооны сүлжээг ашиг олох зорилгоор бусдад ашиглуулахыг хориглосон заалтыг төсөлд нэмэх зарчмын зөрүүтэй санал дэмжигдсэн. Эдгээр үүргээ биелүүлээгүй тохиолдолд хүлээлгэх хариуцлагын талаар Зөрчлийн тухай хуульд зохицуулалт байхгүй тул хуулийн энэхүү хийдлийг арилгах зорилгоор Улсын Их Хурлын чуулганы нэгдсэн хуралдааны дэгийн тухай хуулийн 23.5 дахь хэсгийг үндэслэн Зөрчлийн тухай хуульд өөрчлөлт оруулах тухай хуулийн төслийг боловсрууллаа. Ингэхдээ Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Зөрчлийн тухай хуульд өөрчлөлт оруулах тухай хуулийн төслийг нэгтгэсэн болно. 
 
Улсын Их Хурлын эрхэм гишүүд ээ, 
 
Зөрчлийн тухай хуульд нэмэлт, өөрчлөлт оруулах тухай хуулийн төслийг хэлэлцэн анхны хэлэлцүүлгээр баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Ж.Ганбаатар: - Ж.Бат-Эрдэнэ гишүүнд баярлалаа. Танилцуулгатай холбоотой асуулттай гишүүд байна уу? Алга байна. Үг хэлэх гишүүд нэрсээ өгье. Үг хэлэх гишүүд алга байна. 
 
Зөрчлийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлахыг дэмжье гэсэн томьёоллоор санал хураалтыг явуулъя. Санал хураалт. 
 
Санал 70.0 хувиар дэмжигдлээ. 
 
Санал хураалтын дүнг Ж.Бат-Эрдэнэ гишүүн танилцуулах уу? Тийм ээ. Тэгье. Баярлалаа. 
 
Гурван багц хууль явж байгаа. Ажлын хэсгийнхэн сууж байгаарай. 
 
Тав. Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн эцсийн хэлэлцүүлгийг хийе. 
 
Ж.Бат-Эрдэнэ гишүүний микрофоныг өгье. 
 
Ж.Бат-Эрдэнэ: - Байнгын хорооны дарга, эрхэм гишүүд ээ, 
 
Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг 2019 оны 5 дугаар сарын 03-ны өдрийн нэгдсэн хуралдаанаар хийж төслийг эцсийн хэлэлцүүлэгт хэлэлцүүлэхээр Эдийн засгийн байнгын хороонд шилжүүлсэн. 
 
Нэгдсэн хуралдаанд Эдийн засгийн байнгын хорооноос дэмжсэн зарчмын зөрүүтэй 9 санал хэлэлцүүлж бүх саналыг хуралдаанд оролцсон гишүүдийн олонх дэмжсэн. 
 
Хуулийн төсөлд радио долгионы талаар төрийн байгууллагын бүрэн эрхэд тусгай хэрэглээнд ашиглах радио давтамжийн зурвасын нэгдсэн төлөвлөлтийг батлахаар Харилцаа холбооны зохицуулах хорооны бүрэн эрхэд тусгай хэрэглээнд ашиглах радио давтамжийн зурвасын хуваарилалтыг тусгай хэрэглээгээр радио давтамж ашиглах эрх бүхий байгууллагатай хамтран боловсруулахаар тус тус өөрчлөн найруулж, мөн радио давтамжийн ашиглалт, үйлчилгээний төлбөр тогтоох журмын дагуу радио давтамжийн ашиглалт, үйлчилгээний төлбөрийн хэмжээг батлахаар шинээр нэмж төслийн 2 дугаар зүйлийн 14.1.2 болон төслийн 4 дүгээр зүйлийн 12.2 дахь хэсгийг тус тус шаардлагагүй гэж үзсэн учраас төслөөс хассан. 
 
Анхны хэлэлцүүлгийн үеэр дэмжигдсэн саналуудыг төсөлд тусгасан эцсийн хувилбарын төслийг Та бүхэнд тараасан. 
 
Эрхэм гишүүд ээ, 
 
Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэн шийдвэрлэж өгнө үү. 
 
Ажлын хэсэг. 
 
Ж.Ганбаатар: - Ж.Бат-Эрдэнэ гишүүнд баярлалаа. Танилцуулгатай холбоотой асуулттай гишүүд нэрсээ өгье. Алга байна. Баярлалаа. 
 
Дараагийн асуудалдаа оръё. Нэгдсэн чуулганд танилцуулахыг Ж.Бат-Эрдэнэ гишүүн танилцуулчих уу? За тэгье. Ж.Бат-Эрдэнэ гишүүн танилцуулъя. 
 

Дараагийн асуудал. Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийн эцсийн хэлэлцүүлгийг хийе. 
 

Танилцуулгыг Ж.Бат-Эрдэнэ гишүүн хийнэ. Ж.Бат-Эрдэнэ гишүүний микрофоныг өгье. 
 

Ж.Бат-Эрдэнэ: - Байнгын хорооны дарга, эрхэм гишүүд ээ, 
 

Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг 2019 оны 5 дугаар сарын 03-ны өдрийн нэгдсэн хуралдаанаар хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 

Нэгдсэн хуралдаанд Эдийн засгийн байнгын хорооноос дэмжсэн зарчмын зөрүүтэй 8, найруулгын шинжтэй 3 санал хэлэлцүүлсэн. Төслийн 1 дүгээр зүйлийн 3 дахь заалт буюу 7.1.8 дахь заалтын зарчмын зөрүүтэй саналаас бусад саналыг дэмжсэн болно. 
 

Хуулийн төслийн 1 дүгээр зүйлийн 8 дахь заалт буюу 25.3 дахь хэсэгт үнэ бүхий шуудангийн тэмдэгт, маркийг үйлдвэрлэх, хадгалах бодлогыг Засгийн газар батлахаар шуудангийн асуудал хариуцсан төрийн захиргааны байгууллагын бүрэн эрхэд нь үнэ бүхий шуудангийн тэмдэгтийн үйлдвэрлэлт, борлуулалт, дахин үнэлэлт, улсын фондын баяжуулалт, хадгалалт, хамгаалалтын журмыг батлах, хэрэгжилтэд нь хяналт тавихаар улс хоорондын агаарын болон шуудангийн үйлчилгээнд Монгол Улсын олон улсын гэрээ үйлчлэх хороодын гэрээ, энэ хууль болон холбогдох бусад хууль тогтоомжийг дагаж мөрдөхөөр тус тус өөрчлөн найруулсан. 
 

Шуудангийн хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэх явцад хуулийн төсөлд тусгагдсан захиргааны хэм хэмжээний актыг зөрчсөн хүн, хуулийн этгээдийн үйлдэл, эс үйлдэхүйд хүлээлгэх хариуцлагын талаарх зохицуулалтыг Зөрчлийн тухай хуульд тусгах эсэх асуудлыг Хууль зүйн байнгын хорооны хурлаар хэлэлцүүлэхэд төслийн зарим заалт мөрдөж байгаа хууль тогтоомжтой зөрчилдсөн нөхцөл байдал тогтоогдсон гэж үзэх үндэслэлгүй гэж дүгнэлт өгсөн учраас хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төсөлд өөрчлөлт оруулаагүй болно. 
 

Анхны хэлэлцүүлгийн үеэр дэмжигдсэн саналуудыг төсөлд тусгасан эцсийн хувилбарын төслийг Та бүхэнд тараасан. 
 

Эрхэм гишүүд ээ, 
 

Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай болон Зөрчлийн тухай хуульд нэмэлт, өөрчлөлт оруулах тухай хуулийн төслийг хэлэлцэн шийдвэрлэж өгнө үү. 
 

Ажлын хэсэг. 
 

Ж.Ганбаатар: - Ж.Бат-Эрдэнэ гишүүнд баярлалаа. Танилцуулгатай холбоотой асуулттай гишүүд нэрсээ өгье. Алга байна. 
 

Радио холбооны тухай хууль болон Шуудангийн тухай хуульд нэмэлт оруулах тухай хуулийг эцсийн хэлэлцүүлэгт шилжүүлэхийг дэмжье гэсэн томьёоллоор санал хураалт явуулъя. Санал хураалт. 
 

Санал 60.0 хувиар дэмжигдлээ. Ажлын хэсгийнхэндээ баярлалаа. Амжилт хүсье. Хууль эцсийн хэлэлцүүлэгт шилжлээ. 
 

Долоо. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийг хэлэлцэж эхэлье. 
 

Танилцуулгыг Улсын Их Хурлын гишүүн Б.Баттөмөр хийнэ. Б.Баттөмөр гишүүний микрофоныг өгье. Ажлын хэсгийг оруулъя. Танилцуулга хийгээд дараа нь ажлын хэсгийг танилцуулна. Та танилцуулгаа уншиж байж болно. 
 

Б.Баттөмөр: - Монгол Улсын Их Хурлын гишүүн Д.Дамба-Очир, Д.Мурат, М.Оюунчимэг, Б.Ундармаа, Б.Чойжилсүрэн, Л.Элдэв-Очир нараас 2018 оны 10 дугаар сарын 30-ны өдөр Улсын Их Хуралд өргөн мэдүүлсэн Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы хэлэлцүүлэгт бэлтгэх үүрэг бүхий ажлын хэсэг Улсын Их Хурлын гишүүн Б.Баттөмөрөөр ахлуулан гишүүн Л.Болд, Б.Жавхлан, Ц.Мөнх-Оргил, Я.Содбаатар, Д.Тэрбишдагва нарын бүрэлдэхүүнтэйгээр ажиллалаа. 
 

Ажлын хэсэг 2019 оны 5 дугаар сарын 15-ны өдрийн хуралдаанаараа хуулийн төслийн талаар дэд ажлын хэсгийн бэлтгэсэн мэдээлэлтэй танилцаж, асуулт асуун тодруулга авлаа. 
 

Ажлын хэсэг хуулийн төслийг хэлэлцээд, төрөөс өрсөлдөөнт шалгаруулалт зарлахдаа сэргээгдэх эрчим хүчний төсөл хэрэгжүүлэх байршил, эх үүсгүүрийн төрөл, хүчин чадал, жилд худалдаж авах эрчим хүчний хэмжээг урьдчилан тодорхойлж, тусгай зөвшөөрөл авсан хуулийн этгээдийг төслөө хэрэгжүүлэхэд нь төрийн зүгээс хийх шаардлагатай нөхцөл боломжоор хангасан байх гэсэн зарчмын зөрүүтэй саналын томьёолол боловсруулж Байнгын хорооны хуралдаанаар хэлэлцүүлэхээр шийдвэрлэлээ. 
 

Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.7-д заасныг үндэслэн зарчмын зөрүүтэй саналын томьёоллыг Байнгын хорооны хуралдаанаар хэлэлцүүлэх нь зүйтэй гэж ажлын хэсэг үзсэн тул Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан танилцуулгыг хэлэлцэн шийдвэрлэж өгнө үү. 
 

Анхаарал тавьсанд баярлалаа. 
 

Ж.Ганбаатар: - Б.Баттөмөр гишүүнд баярлалаа. Ажлын хэсгийг танилцуулъя. Эрчим хүчний дэд сайд Т.Гантулга, Эрчим хүчний яамны Сэргээгдэх эрчим хүчний хэлтсийн дарга О.Бавуудорж, “Сэргээгдэх эрчим хүчний Үндэсний төв” Төрийн өмчит үйлдвэрийн газрын дарга Ц.Цэрэн, Эрчим хүчний зохицуулах хорооны Судалгааны хэлтсийн дарга Л.Жамбаа, Санхүү, эдийн засгийн судалгааны төвийн тэргүүн, Шинжлэх ухааны доктор, профессор Л.Энхтайван, Өмгөөллийн “Хаан Лекс Партнерс” ХХК-ийн хуульч Б.Энхбат, Сэргээгдэх эрчим хүчний үйлдвэрчний холбооны Ерөнхий нарийн бичгийн дарга Э.Мягмардорж гэсэн ажлын хэсгийн хүмүүс байна. 
 

Танилцуулгатай холбоотой асуулттай гишүүд нэрсээ өгье. Д.Тэрбишдагва гишүүн, Я.Содбаатар гишүүнээр тасаллаа. Д.Тэрбишдагва гишүүний микрофоныг өгье. Д.Тэрбишдагва гишүүн. 
 

Д.Тэрбишдагва: - Яах вэ, би энэ ажлын хэсэгт орж ажилласан л даа. Тэгэхдээ нэг л юмыг дахин дахин асуугаад ойлгогдохгүй. Тэгээд л одоо энийг дагаад л явж байгаа. 
 

Энэ сэргээгдэх эрчим хүчний одоо манай өнөөдрийн хэрэглээ их өндөр байна. Одоо төрөөс Сэргээгдэх эрчим хүчний талаар баримтлах бодлого энэ тэрд орсны дагуу их сайн явж байгаа гээд байгаа юм. Дэлхий нийт бол одоо сэргээгдэх эрчим хүчийг улам илүү болгоё гээд байгаа. Тэгэхээр энэ дээр нэг тооны зөрүү байна уу л гэж ойлгоод байгаа юм л даа. Одоо тухайлбал бид сэргээгдэх эрчим хүчийг ашиглаж байна гэдгийгээ энэ том бодлогын хэмжээнд цахилгаан станцууд, нөгөө салхины станц, нөгөө 50 мегаватт, 20 мегаватт гэж яриад байгаа. Гэтэл яг энэ хэрэгцээн дотроо бид хөдөөний, нэлээн дээр үеэс хөдөө орон нутагт байж байгаа нөгөө нэг салхи, нараар нэг жаахан жаахан юмнуудаа айл болгоны гадаа тавьчихаад байгаа шүү дээ. Тэрийгээ оруулж тооцоод их өндөр үнэтэй, хувь нь их өндөр байна уу гэсэн тийм тоо байгаа юм уу гэж ингэж харагдаад байгаа юм. 
 

Тэгэхээр энэ тооны зөрүү байхгүй бол яах вэ зүгээр айлын гадаа 100 мянган айлын гэрэл энэ тэр гээд л бид баахан ярьсан л даа. Тэр бол бас ч гэж яах вэ үр дүнгээ өгч айлууд маань нэг бүдэгхэн ч гэсэн гэрэлтэй. Ямар ч байсан нэг утсаа цэнэглэчихдэг юмтай болчхоод байгаа юм. Тэгэхээр энэ нөгөө төрийн том бодлогодоо сэргээгдэх эрчим хүчийг одоо ингээд айл гэрт байхаасаа гадна энэ сум, орон нутаг энэ цахилгаан станцуудыг нарны, усны, цахилгааныг нь. Эднийг бид ер нь гол болгож бодохгүйгээр ингэж холиод бодоод байна уу? Эсвэл үнэхээрийн бид одоо нөгөө сэргээгдэх эрчим хүчээ одоо бараг л. Эртээд чинь юу гэлээ 25 хувь орчим хүрчихлээ гэж яриад байна лээ шүү дээ тэр А.Тлейхан. Тэгэхээр энэ одоо 25 үнэхээрийн хүрчхээд байгаа юм уу, хүрэхгүй байгаа юм уу? Тэгэхгүй бол одоо сэргээгдэх эрчим хүч нэг мундаг юм шиг яриад л. Одоо бараг л дахиж нарны эрчим хүч, янз янзын юм барих шаардлагагүй гэсэн юмыг ингэж яриад байгаа юм. 
 

Тэгээд би одоо энэ, ялангуяа энэ төрийн бус байгууллага, үйлдвэрлэгчдийн төлөөнөөс асуухаар энэ төрийн бус байгууллагууд бол нэг бодлоороо нэг болохгүй юм шиг яриад байдаг. Нөгөө талаараа ерөөсөө жигтэйхэн сайхан одоо зүгээрээ зүгээрээ гээд ингэж яриад байдаг. Тэгвэл манайх бол нарны асар их эрчим хүчний нөөцтэй улс шүү дээ. Тэгээд энийгээ одоо ажиллах шаардлагагүй юм шиг ч. Одоо ер нь одоо хангалттай болсондоо энэ тэр гээд нэг юм яриад байгаа юм. Тэгээд уралдаан шалгаруулалт энэ тэр гэж байгаа. Энийг л нэг дахиж нэг тодруулж өгөөч ээ. Тэгээд би дараа нь тодруулъя. 
 

Ж.Ганбаатар: - Хэн хариулах вэ? Т.Гантулга даргын микрофоныг өгье. Д.Дамба-Очир гишүүний микрофоныг өгье. Д.Дамба-Очир гишүүн хариулна. Д.Дамба-Очир гишүүн. 
 

Д.Дамба-Очир: - Гишүүдийн энэ өдрийн амар амгаланг айлтгая. Сэргээгдэх эрчим хүчээр манайх бол салхи, нараар бол асар их баялаг улс гэдэг нь ойлгомжтой. Монгол Улс руу бүгдээрээ гүйлдээд байгаагийн нэг шалтгаан нь бол үнэ өндөртэй байгаатай холбоотой. Нарны гэхэд бол нар бол хамгийн их өндөр өртөгтэй байж байгаа. Нар өнөөдөр 18 цент байсныг нь бид нар сая хуульд оруулж өгөхдөө 12 цент болгож оруулж ирж байгаа. Цаашдаа нарны одоо тэр тоног төхөөрөмжүүд хямдарч байгаа юм билээ. Үйлдвэрлэл нь бол хамаагүй хямдраад явж байгаа юм билээ. Цаашдаа бас ингээд хямдраад явах байх гэж бодож байгаа. 
 

Би ганцхан л юм хэлэх гэж байгаа юм. Жишээлбэл, SoftBank-ныхан, Японы хамгийн том баян хүн өнөөдөр Өмнөговьд 100 мегаваттын нарны станц ашиглалтад оруулж байна. Тэгснээрээ Дорж, Дулмаа гээд энэ Баянзүрх дүүрэг дээр ч байж байгаа юм уу нэг хөгшин дээр л үнийн зөрүү нь ирж байгаа юм. Үнэтэй болж ирж байгаа юм. Тэр асар их том баян хүн Монголд нарны станц хийгээд байдаг. Тэрийг нь төлбөрийг нь төлөх болохоор, цахилгааны төлбөрийг нь төлөх болохоор Дорж, Дулмаа гээд нэг энгийн иргэн төлөөд байдаг. Нэмж төлөөд байдаг. Ийм хүндрэлүүд гарч байгаа. Асар их баян хүн хийгээд байдаг. 
 
Тэгээд тийм учраас би зүгээр юу гэж хэлж байна вэ гэхээр ердөөсөө энийг бол бас Сэргээгдэх эрчим хүчний хууль дээр ч байж байгаа. 20 хувь, 30 хувьд нь барина гээд. Салхины эрчим хүчийг ингээд жил жилд нь 25 хувь, 30 хувьд нь барьж байх ёстой гээд. Нар чинь бол орой жаргадаг. Тэгээд цахилгаан нь байхгүй болдог. Тийм учраас бас эрчим хүчний системд хүндрэлүүд үзүүлдэг байгаа юм. 
 
Тийм болохоор зүгээр ердөөсөө энэ удаагийн хууль дээр харин нэмэлт зүйлүүд орж ирж байгаа. Тэр нэг хүмүүсийн юу бол одоо бас. Эрчим хүчний одоо нарны ч бай, салхины ч бай станцууд бариад тэрийгээ өөртөө хэрэглээд илүү гарсныг одоо улсын нэгдсэн сүлжээнд цахилгаанаа борлуулах тийм боломжууд нь гарч ирж байгаа. 
 
Энэ хуулиар бол ганцхан л юм хийх гээд байгаа юм. Энэ замбараагүй өгсөн одоо энэ нэг зөвшөөрлүүдийг ингээд харах юм бол Монгол Улсын нийт хэрэглээ бол одоо байж байгаа хэрэглээ бол мянга гаруйхан л мегаватт шүү дээ. 
 
Тэгэхээр энэ бол ерөөсөө биенээсээ давчихсан, хоёр гурав давчихсан л зөвшөөрлүүд өнөөдөр өгчхөөд байгаа юм. Хэрвээ энэ цахилгааных нь юмнууд ингээд ороод явах юм бол цаашдаа бид нар нарны цахилгаан эрчим хүч нь бол тэгээд ерөөсөө Монголын эрчим хүчний системийг татаад унагачих байгаа юм. Ийм л учраас өнөөдрийн энэ хуулийг оруулж ирээд. Цаашдаа бол бас нэг ийм тендер зарладаг болъё. Цэгцтэй, бас төрийн бодлогоор явъя. Эрчим хүчний бодлогоор явъя гэдэг ийм л юм яригдаж өнөөдөр энэ хуулийг оруулж ирж байгаа юм. 
 
Тэгэхээр бас нарийн зүйлүүдийг бас энэ мэргэжлийн хүмүүс нь тайлбарлаад явна биз. Зүгээр өнөөдөр бол энэ цаашдаа бол эрчим хүчний асуудлуудыг бас яам нь өөрөө бодлогоороо цэгцлээд явж байхгүй бол өмнөх хүмүүс нь их замбараагүй өгсөн. Ц.Даваасүрэн сайдын үед жаахан цэгцлэх гэж оролдож байгаа. Амаргүй байгаа. Их хэл амтай байгаа. Д.Дамба-Очир гээд гишүүн бас нөгөөдөхийг нь санаачлаад оруулаад ирсэн. Эрчим хүчний хүн учраас. Хоёулаа шүүмжлүүлж байгаа. Хоёулаа бариулж идүүлэх гэж байгаа. Хүн болгон нэг төсөл бариад гүйж байгаа. Тэгээд тийм амаргүй байгаад байна гэж хэлэх гэсэн юм. Баярлалаа. 
 
Ж.Ганбаатар: - Д.Дамба-Очир гишүүн хууль санаачлагчийн зүгээс хариуллаа. Ажлын хэсгийнхэн. Т.Гантулга сайдын микрофон хэд билээ? 3 дугаар микрофоныг өгье. Товчхон, оновчтой хариулаарай. 
 
Т.Гантулга: - Баярлалаа. Эрхэм гишүүдийн өдрийн мэндийг хүргэе. Д.Тэрбишдагва гишүүний маш тодорхой асуултад тодорхой тоогоор хариулъя гэж бодож байна. 
 
Төрөөс эрчим хүчний талаар баримтлах бодлогын бичиг баримт одоо 2023 он гэхэд суурилагдсан хүчин чадлын 20 хувьд нь сэргээгдэх эрчим хүч байх юм. 
 
Өнөөдрийн байдлаар яг наран дээр бол 60 мегаватт байна. Салхин дээр 155 мегаватт, усан дээр 25.8 мегаватт буюу нийтдээ 248.8 мегаватт буюу яг суурилагдсан хүчин чадал өнөөдрийнхөөр 18.4 хувьд нь сэргээгдэх эрчим хүч байгаа юм гэж хариулъя. Баярлалаа. 
 
Ж.Ганбаатар: - Д.Тэрбишдагва гишүүний микрофон. 1 минут тодруулъя. 
 
Д.Тэрбишдагва: - Хуулийн талаар ч би ойлгоцтой байгаа л даа. Ажлын хэсэгт орсон учраас Д.Дамба-Очир гишүүн ээ. Тийм учраас ингэж явж байгааг одоо манай Б.Баттөмөр гишүүн бид дэмжиж байгаа. Энэ олон замбараагүй юмыг цэгцлэхийг ойлгож байгаа. 
 
Миний саяны тэр хэлдгээр 18.0 хувьд чинь одоо 100 айлын нарны энерги энэ тэр ороод байгаа юу? Орохгүй байгаа юу? Энэ зүгээр одоо энэ томоохон шиг барьсан станцууд энэ тэр ороод байгаа бол сайн хэрэг. Тэгэхгүй энэ бид бол цаашдаа энэ орон нутаг энэ тэрийг бол нэг жаахан ийм сэргээгдэх эрчим хүч рүү хандах ёстой л доо. Яах вэ тэр нарны асуудлаар зөндөө л ярьдаг юм билээ. Одоо техник, технологи хөгжөөд, батарей энэ тэр хөгжөөд энэ бол цаашдаа манайх шиг 300 хоног нартай, өвлийн хүйтэнд байдаг ч гэсэн нарны энерги энэ тэрийг нь хураагаад авчих батарейны хэмжээ бүр жигтэйхэн том байсан бол жижиг болоод явж байгаа юмнууд байгаа л даа. 
 
Усан цахилгаан станц бол манай хувьд бас их чухал байгаа юм. Усны асуудал бол…/минут дуусав/
 
Ж.Ганбаатар: - Т.Гантулга сайдын микрофоныг 1 минут өгье. 3 дугаар микрофон. 
 
Т.Гантулга: - Д.Тэрбишдагваас асуулт асуугаад байгаа асуулт зөв л дөө. Тийм тооны ялгаа харагдахаар харагдаж байгаа мөртлөө яг одоо бид нарын өнөөдөр 18.4 гэдэг бол яг л том эх үүсвэрүүдийг хэлж байгаа юм. Яг тэр 100 мянга. Одоо албан ёсоор 100 мянга. Албан бусаар 200 мянга гээд л бид нар тийм жижиг оврын гэр, айлуудын, жижиг аж ахуйнуудын. Энийг бид нар тооцохгүй байгаа. Энд ороогүй байгаа. Тийм. 
 
Ж.Ганбаатар: - Баярлалаа. Ж.Бат-Эрдэнэ гишүүний микрофоныг өгье. Ж.Бат-Эрдэнэ. 
 
Ж.Бат-Эрдэнэ: - Миний асуулт ерөнхийдөө бараг адилхан шахуу асуулт болчихлоо л доо. Ер нь бол нарны болон сэргээгдэх эрчим хүчийг бид нар нэлээн дэмжье гээд байгаа шүү дээ. Дэмжих ёстой. Гэтэл яг өнөөгийн байдал дээр бид нар яг өөрсдийн нөгөө суурилуулсан хүчин чадлынхаа тэдэн хувь нь байхгүй бол тэрнээс илүү болохоор нөгөө нэг салхигүй үедээ, наргүй үедээ энэ ачаалал чинь унаад хүндрэл үүснэ гээд байгаа шүү дээ. 
 
Энэ бусад улсууд чинь яадаг юм бэ? Тэр нарны батарей хураагуур, энэ тэр гэдэг юмнууд орж ирээд тэрэнтэйгээ хамт одоо бүтэн систем болж яваад тэгээд энэ доголдохгүй нэг түвшинд бариад явдаг юм биш үү. Эсвэл манай зүгээр үнэ ханшийг нь бодоод ингээд батарей хураагуургүй зөвхөн дан нар, салхийг нь оруулж ирж цахилгаанаа түгээчихээд л тэгээд салхигүй буюу харанхуй шөнө нь нөгөөдөх нь ингээд зогсоод ингээд доголдолд ороод байх ийм нөхцөл бий болгоод байгаа юм уу? 
 
Хэрвээ тийм байгаа бол та бүхэн өөрсдөө шаардлагаа тавих хэрэгтэй байх. Зайлшгүй хэрвээ сэргээгдэх эрчим хүч байх, орж ирэх юм бол энэ нь бол өөрийн гэсэн хураагууртай, ямар нэгэн хүчдэлд уналт өгөхгүйгээр, доголдол үүсгэхгүйгээр байх ёстой гэсэн ийм зарчмыг нь тавьж өгөх хэрэгтэй байна шүү дээ. Тэгэхгүйгээр энэнээсээ болж энэ олон улсын хэмжээнд ч одоо хийгдэж байгаа энэ том хөрөнгө оруулалт, энэ Монгол Улсын хэмжээнд хийгдэж болох том хөрөнгө оруулалтаа бид нар хааж болохгүй байхгүй юу. 
 
Тэгэхээр энэ дээр бас нэг ялгааг нь гаргаж хэлэх хэрэгтэй байна л даа. Одоо хүмүүсийн ойлголт дээр, тэр тусмаа одоо манай энэ дэд бүтцийн чиглэлийн ойлголтод бол ерөөсөө нэг тодорхой хувьд нь л барих ёстой гэсэн ийм ойлголт бий болчихоод байна шүү дээ. 20 юм уу, 30 хувьд. Одоо 30 ч мэдэхгүй. 20 хавьцаа хувьд барих ёстой гэсэн ийм хатуу ойлголт бий болчихоод байх юм. Тэгэхээр энэ дээр нэг тайлбар хийж өгөөч. Бүр тодорхой. 
 
Ж.Ганбаатар: - Хууль санаачлагч Д.Дамба-Очир гишүүний микрофоныг өгье. Д.Дамба-Очир гишүүн. 
 
Д.Дамба-Очир: - Нүүрсээр ажиллаж байгаа станцууд өнөөдөр 4 цент л байгаа юм. 1 киловатт нь. Ялгаа байгаа биз. Асар өндөр ялгаатай байгаа биз. Тийм учраас л тэр нөгөө 20, 30 хувь гэж хязгаарлалт тавиад байгаа юм. Тэгэхгүй бол ерөөсөө цахилгаанаа бид нар дийлэхгүй болчхоод байгаа юм. Үнэний хувьд. 
 
Энэ ерөөсөө. Би дахиад хэлж байна шүү дээ. SoftBank-ныхан 100 мегаваттыг оруулангуут ерөөсөө цахилгааны үнэ сая нэмэгдэж байна гэж. Сая ашиглалтад оруулчихлаа шүү дээ. Тэгэхээр дахиад би хэлэх гэж байгаа юм. Тэр зөвшөөрөл өгч байгаа нь. 
 
Хоёрдугаарт нь, би юу гэж хэлэх гээд байна вэ гэвэл энэ хууль дээр тэр нөгөө батарей хураагуур. Тэрийг оруулж өгч байгаа. Өөрөөр хэлбэл ерөөсөө өглөө, оройны пик үед нь гэдэг юм уу, тэр үед ашиглаж байхын тулд бас хураасан цахилгааныг нь ашиглаж байхын тулд, орой шөнө ч гэсэн ашиглаж байхын тулд тэр хураагуурыг оруулж өгөхөөр зааж өгсөн байж байгаа юм. Өмнө нь оруулахгүй байгаагийн шалтгаан нь яах вэ гэхээр ерөөсөө үнэтэй болчхоод байгаа юм. Цахилгааных нь өөрийнх нь ашиг үнэтэй болчхоод байгаа учраас хүмүүс нь тэрийг нь оруулахгүй яваад байгаа. Ерөөсөө ялгаа нь ийм л байгаад байгаа юм. 
 
Сая Азийн хөгжлийн банк санхүүжүүлж байгаа. Азийн хөгжлийн банк санхүүжүүлээд 100 мегаваттын ТЭЦ IV-ийн хажууд одоо цахилгаан хураагуур тавихаар болж байгаа. Өөрөөр хэлбэл ерөөсөө ийм гэнэтийн аваар осол гарах үеүдийг бүгдийг нь байхгүй болгох. Ялангуяа Оросоос орж ирж байгаа тэр пик үед нь орой 8 цагийн үед, өглөөний 7, 8-ын үед. Энэ үеийг цахилгаанаар хангах үүднээс батарей хураагуурыг 100 мегаваттын батарей хураагуур тавихаар Азийн хөгжлийн банк санхүүжилт хийхээр явж байгаа. Сая гишүүд нь хүртэл яваад үзэж хараад, Японд яваад ирсэн. Тийм байж байгаа. 
 
Ж.Ганбаатар: - Ажлын хэсэг нэмж хариулах уу? 3 дугаар микрофон. Тэр зүгээр гадаад улсад одоо тэр суурилагдсан ачааллынхаа 18 хувьд хүрсэн улс гэж байгаа юм уу гэсэн л гол асуулт байна шүү дээ. Ганцхан манайх тийм юм уу гэж. Тэрэнд хариулж өгөөч. 
 
Т.Гантулга: - Ж.Бат-Эрдэнэ гишүүний асуусан асуултыг би ойлгохдоо олон улсад ер нь ямар зохицуулалт хийгддэг юм бэ гэдэг асуулт асуусан гэж ойлгож байгаа. 
 
Тэгээд мэдээж олон улсад ийм хувиуд байгаа. Тэгэхдээ бусад орны, өндөр хөгжилтэй орны эрчим хүчний систем бол статик динамик тогтворжилт хийгээд горим ажиллагаа нь шал өөр. Өөрөөр хэлбэл усан цахилгаан станцууд, газууд байдаг учраас зохицуулалтыг нар, салхи дээр чөлөөтэй хийж болдог. Манайд тэр хоёр нь байхгүй учраас үнэхээр зохицуулалт хийх боломж байхгүй. Тийм учраас хатуу 2023 он, 2030 ондоо 20, 30 гэдгээрээ явахгүй бол энэ эрчим хүчний систем өөрөө өөрийгөө татаж унагах аюултай байгаа юм. Энийг хэлье. 
 
Ж.Ганбаатар: - Баярлалаа. Я.Содбаатар гишүүний микрофоныг өгье. Я.Содбаатар гишүүн асуултаа асууя. Б.Дэлгэрсайхан гишүүний нэрийг нэмж оруулаарай. 
 
Я.Содбаатар: - Гишүүдийнхээ энэ өдрийн мэндийг дэвшүүлье. Тэгээд ажлын хэсэгт байгаа. Ер нь 2012-2016 онд олгогдсон энэ сэргээгдэх эрчим хүчний чиглэлээр олгогдсон зөвшөөрлүүдийг цэгцлэх, цаашдаа бодлого гаргахдаа талынх нь ярьж байгаа зүйл нь бол зөв. Гэхдээ хоёр асуудалд бас анхаарч үзээчээ гэж хэлмээр байгаа юм. 
 
Нэгдүгээрт, энэ хөрөнгө оруулагчдад маш ойлгомжтой баймаар байгаа юм. Одоо манайд нэг хүндрэл учраад байгаа зүйл ийм байна. Маш олон хөрөнгө оруулагчдыг татсан. Тэгээд одоо баахан хөрөнгө оруулагч нар орж ирээд хөрөнгөө хийгээд эхэлсэн. Европын Сэргээн босголтын банкнаас эхлээд. Одоо эргээд энэ маш ойлгомжгүй байдалд орсон. Бас дахиад Монгол Улсын нэр хүндийг олон улсад унагаж байгаа. 
 
Тийм учраас одоо манай яам, энэ зохицуулах газар энэ хөрөнгө оруулагчдадаа маш ойлгомжтой болгоод. За танайхыг хийлгэнэ, хийлгэхгүй гэдгээ одоо эрт хэлэх хэрэгтэй. Тэгэхгүй маш ойлгомжгүй. Хийлгэх гээд ч байгаа юм шиг баахан зөвшөөрлүүд өгөөд хичнээн ч олон зөвшөөрөлтэй юм. Тэгээд дөрөв тав дамжаад баахан зөвшөөрөл аваад явчихсан нөхөд одоо хүртэл яг гацчихсан байж байгаа. Танайхыг хүлээгээд. Тэгээд энэ дээр ер нь энэ хөрөнгө оруулагчтайгаа уулзалт хийж нэгдсэн ойлголтод хүрэх чиглэлдээ бас анхаараачээ гэж нэгд. 
 
Хоёрт, ер нь бид нар энэ сая бол Т.Гантулгын хэлдгээр ер нь энэ дэлхий нийт өөрөө сэргээгдэх эрчим хүч рүү явж байгаа шүү дээ. Монгол бол эрчим хүчний асар их нөөцтэй орон. Хүн төрөлхтөн эрчим хүчийг гуравхан эх үүсвэрээс гаргаж байгаа. Гурвуулаа Монголд байгаа. Хатуу түлшний гаралтай буюу тэр нүүрсний гаралтай ч байна. Цөмийн ураны юугаар гаралтай ч байна. Сэргээгдэх эрчим хүч гэж хэлдэг нар, салхи, усны ч нөөц манайд их байгаа. 
 
Ганц гэм нь бид нар энийгээ бүрэн ашиглах хэмжээнд хийхийн тулд хоёр ажлыг л заавал хийх ёстой шүү дээ. Нэгд нь бол тэр battery storage, газын станцаа барьж тохируулгадаа өөрчлөлт оруулах. Хоёр дахь нь, экспортлох. Энэ хоёр ажлаа хийхгүйгээр дотоодод орж ирж байгаа хөрөнгө оруулалтаа хязгаарлах байдлаар. Энэ ажлаа хийхгүйгээр энэ ерөөсөө системд хүндрэл учруулаад байна. Иргэнд очиж мөнгө нь нэмэгдээд байна гэдгээр нэг удаадаа аргацааж байгаа арга хэмжээ шүү дээ. Одоо энэ хууль бол. Би бол одоо мэргэжлийн хүмүүсийн ярьж байгаа гэж ойлгож байна. 
 
Тийм учраас энэ бид нар цаашдаа хүссэн ч, эс хүссэн ч хүн төрөлхтөн өөрөө сэргээгдэх эрчим хүч рүү явж байгаа үед бид нар явна шүү дээ. Зүгээр энэний технологийн шинэчлэлтэй холбогдуулж өрсөлдөөнт зах зээлээр үнэ ханшны тогтворжуулалт хийх бусад ажлуудыг энэ хуульд оруулж ирж байгаад сайшааж байгаа. 
 
Цаашдаа ерөөсөө сэргээгдэх эрчим хүчний энэ чиглэлийг тэр одоо зөрүү юугаараа иргэд дээр очоод байна. Нэг баян хүн ирээд хөрөнгө оруулаад байна гэдэг талаас нь ярьж болохгүй шүү дээ. Манай улс өөрөө энэ Азийн том супер сүлжээ, бусад юманд холбогдох энэ ажлаа хийж байж энэ тогтворжуулалтынхаа энэ системүүдийг хийх ёстой ажлуудаа хийж байж энийг өөрөө бид нар чөлөөтэй энэ дээр тоглолт хийх. Манай улсын эдийн засгийн экспортын хамгийн том нөөц энд байгаа шүү дээ. 
 
Нөгөө бид нар яриад байдаг байгалийн баялаг шавхагддаг гэдэг шиг шавхагддаггүй нөөц бид нарт байгаа шүү дээ. Тэр шавхагддаггүй нөөцийн нэг бол энэ шүү дээ. Тэгэхээр энийгээ ашиглах талынхаа юмыг бол бид нар том бодлогынхоо хүрээнд гаргаж тавихгүйгээр ерөөсөө байгаа юмаа хумих, хязгаарлах нэг удаагийн арга хэмжээ авч байгаа ийм л үйлдэл шүү дээ. Өнөөдрийн энэ хийж байгаа нь бол. Тийм учраас экспортлох, батарей хураагуур хийх, газын турбатай болох, бусад энэ юмнуудаа давхар хийж байж энэ бид нар нийт системийнхээ суурилагдсан хүчин чадлыг нэмэгдүүлэх энэ ажлуудаа давхар хийж өгч байж явахгүйгээр одоогийн байгаа 1100 мегаваттдаа тааруулаад. Тэрнийхээ 17 хувьд хүрчихсэн. Одоо 20 хувь хүрэх гээд байна. Хязгаарлачихъя гэдэг талаас нь хандаж болохгүй. 
 
Ер нь зүгээр өмнө нь бол хэтэрхий олгосон. Долоон жаран хэдийг. 1100 суурилагдсан ийм одоо…/минут дуусав/
 
Ж.Ганбаатар: - Хууль санаачлагч Д.Дамба-Очир гишүүний микрофоныг өгье. 
Д.Дамба-Очир: - Нэг зүйлийг буруу ойлгоод байх шиг байна. Бид нар ерөөсөө энэ хуулийг оруулж ирснээр сэргээгдэх эрчим хүчийг хаах гэж байгаа юм ерөөсөө байхгүй шүү дээ. Цэгцэлье л гэж байгаа. Түүнээс биш хаах асуудал байхгүй. 
 
Олон улсын жишгийн дагуу л ерөөсөө бид нар тендер зарладаг болъё л гэж байгаа юм. Захын нэг зүгээр яамны нэг мэргэжилтэн зөвшөөрлийг нь аваад хүнд дамлах гээд, зөвшөөрлийг нь дамлах гээд явж байдгийг нь болиулъя л гэж байгаа байхгүй юу. Өөр юм байхгүй шүү дээ бид нар. Эндээс хаах гээд байгаа юм ерөөсөө байхгүй шүү дээ. Зүгээр цэгцэлье гэсэн агуулгаар. 
 
Энэ хууль батлагдсаны маргаашаас нь авахуулаад дараа гэрээ хийх юм бол. Я.Содбаатар аа, би хэлье. Би хариулаадахъя. Өнөөдөр хууль батлагдсаны маргаашаас нь эхлүүлээд энэ хууль хэрэгжиж эхэлнэ. Өмнө нь бол гэрээ хийгдсэн хүмүүстэй энэ хууль бол. Би хэлээд байна шүү дээ. Энэ хууль бол хэрэгжихгүй ээ. Өмнө гэрээ хийсэн хүмүүс дээр. Одоо шинээр гэрээ хийх хүмүүс дээр хэрэгжинэ. Өмнө гэрээ хийсэн хүмүүстэйгээ тэр яам нь яриад явдаг юм байгаа биз дээ. Тэгж л хийх гэж байгаа болохоос биш ерөөсөө энийг чинь бид нар хаах гээд байгаа юм байхгүй шүү дээ. Олон улсын жишээгээрээ л явцгаа л гэж хэлж байгаа юм. Ийм л юм бид нар хийж байгаа. 
 
Тэгэхээр ерөөсөө энийг хаах гэж байгаа юм шиг, энийг болиулах гэж байгаа юм шиг бид нар ярьж байгаа юм байхгүй шүү дээ. Хөрөнгө оруулалтуудыг дэмжих хэрэгтэй. Цааш цаашдаа одоо орж ирэх нарных нь асуудал бай, салхины ч асуудал бай орж ирэхэд бас ингээд замбараагүй байж болохгүй юм байна. Хуулийнхаа дагуу ингээд цэгцтэй явах хэрэгтэй юм байна гэдгийг л. Энийг л бид нар өнөөдөр ярьж байгаа юм энэ хууль дээр. Өөр юм байхгүй шүү дээ. Замбараагүй үнэ тавьсан байсныг нь багасгах талын юмнууд ярьж байгаа. Тендер зарлаад явъя гэж байгаа. Чадалтай компани нь өөрөө орж ирээд эдийн засгийн баталгаатай байг гэж ярьж байгаа. 
 
Тэгэхгүй болохоор ерөөсөө баахан зөвшөөрлүүд авчихсан байна. Эхэлж өгөхгүй байгаа байхгүй юу. Нэг нь ч явахгүй байна. Ганцхан тэр Японых явж байна өнөөдөр. Байдал тийм байгаа учраас өнөөдөр би юу хэлээд байна вэ гэхээр энийгээ цэгцлэх үүднээс цаашдаа гэрээ хийх тохиолдолд энэ хуулийг хэрэгжүүлээд явна. 
 
Хууль бол гарсан өдрөөсөө хэрэгжиж эхлэх болохоос биш хууль өмнөх байсан гэрээ хэлэлцээрүүдэд хэрэгжихгүй гэдгийг би хэлэх гэж байгаа юм. 
 
Ж.Ганбаатар: - Баярлалаа. О.Бавуудорж дарга юм уу, Ц.Цэрэн дарга хоёрын нэг нь хариулъя. 4 номерын микрофон. Богинохон тодорхой хариулна шүү. 4 номерын. 
 
Т.Гантулга: - Я.Содбаатар гишүүний асуултад хариулъя. Я.Содбаатар гишүүний ярьж байгаа хоёр юм бол яг Монгол Улсын Засгийн газрын хийгээд яамны бодлогод яг явж байгаа хоёр асуудлыг ярьж байна. Тухайлбал, та маш зөв. Одоо бид нарын хамгийн нэн яаралтай шийдэх юм бол тэр газ, battery storage хоёр байгаа. 
 
Дээр нь Монгол Улсын Засгийн газрын захиалгаар Азийн хөгжлийн банкны санхүүжилттэйгээр хоёр жил Монгол орны нийт нутаг дэвсгэр дээр байгаа салхи хийгээд нарны эрчим хүчний нөөцийн судалгаа явагдаж байгаа. Энэ тайлан 6 сард тавигдах юм. Тэгээд энэ тайлангаар юу гарч ирэх юм бэ гэхээр яг бодитой судалгаа бол салхины тийм нөөцтэй, нарын тийм нөөцтэй. Энэ нөөцүүдийг түшиглээд тийм том станцуудыг барина. Тийш нь холбож тэгж экспортод гарна гэсэн тодорхой гарч ирэх юм байгаа юм. 
 
Энэ олон улсын байгууллагууд, тухайлбал Европын Сэргээн босголтын банк, Дэлхийн банк бол энэ Сэргээгдэх эрчим хүчний тухай хуулийн нэмэлт, өөрчлөлтийг дэмжиж бид нар техникийн туслалцаа үзүүлж ажиллаж байгаа. 
 
Ж.Ганбаатар: - Баярлалаа. Тодруулах уу та. Я.Содбаатар гишүүний микрофоныг өгье. 1 минут. 
 
Я.Содбаатар: - Зарчмын нэг хоёр юм байгаад байгаа байхгүй юу. Нэгдүгээрт, энэ хөрөнгө оруулагчидтай бид нар маш ойлгомжтой юмаа нэг талдаа болгох хэрэгтэй. Тэгэхгүй бол энэ бол ойлгомжгүй байдал бол өөрөө Монголын нэр хүндийг өөрөө унагана. Тийм учраас яам энэ явуулах юм уу, явуулахгүй юм уу. Миний мэдэж байгаагаар л лав энэ дотор нэлээн олон сэргээгдэх эрчим хүчний энэ чиглэлээр ажилласан, хөрөнгө оруулсан нөхөд байгаа юм. Тийм учраас энийг тодорхой болгож өгөөч. 
 
Хоёрдугаарт, энэ өрсөлдөөнт зах зээлийг нэвтрүүлээд энэ үнэ ханшийг тэр үедээ зах зээлийн ханшаараа л яг олон улсын жишгээрээ л тавьсан. Жилээс жилд энэ технологиос болоод энэ үнэ нь унаж байгаа. Цаашдаа бид нар энийг өрсөлдөөнт юу руу орж байгаа бол энэтэй нь зохицуулж хийхгүй бол болохгүй. Тэр утгаараа би хэлээд байгаа нь экспортлох тэр бусад горимын тохируулгын юмнуудад нөлөөлдөг, экспорт болон бусад нөлөөлдөг тэр бусад ажлуудаа бид нар хийж илүү сэргээгдэх эрчим хүчний энэ дэмжих чиглэлээ барих хэрэгтэй. Тэгэхгүй энийг хязгаарлах чиглэл рүүгээ явж болохгүй гэдэг дээр дахин…/минут дуусав/
 
Ж.Ганбаатар: - Б.Дэлгэрсайхан гишүүний микрофоныг өгье. Б.Дэлгэрсайхан гишүүн. 
 
Б.Дэлгэрсайхан: - Би энэ Я.Содбаатар гишүүнтэй санал нэг байгаа юм. Гаднын хөрөнгө оруулагчдыг одоо хүрээд ир гэж дуудчихаад одоо ингээд ирээд юм хийхээр нь зөвшөөрөл өгөхгүй асуудал ингээд маш их байна. Энэ жишээлбэл Дорноговьд бол салхины 50 мегаватт, Сайншандад нарны 30 мегаватт, Замын-Үүдэд нарны 25 мегаватт баригдсан юм. Тэгээд одоо энэ Сайншандад баригдсан нарны тэр 30 мегаваттын зөвшөөрөл одоо болтол өгөгдөөгүй гээд ингээд. Сая Я.Содбаатар гишүүний хэлж байгаа үнэн. Энэ одоо EBRD-аас авсан зээл гээд ингээд Европын хөрөнгө оруулагчид бол нэлээн гомдолтой байгаа. Энийг яаж шийдэх юм бэ? Энэ хуулиасаа өмнө энэ зөвшөөрөл нь олгогдох юм уу, үгүй юм уу? Энийг нэг хэлж өгөөч. 
 
Хоёрдугаарт, Дорноговьд одоо ингээд олон бүтээн байгуулалтууд энэ төмөр зам дагаад төмөр замын ажил эхэлчихсэн. Тэгээд энийг дагаад олон төр хувийн хэвшлийн олон компаниуд үйлдвэр барина гээд явж байгаа юм. Тэгээд ингээд цахилгааны зөвшөөрөл хүсэхээр зэрэг Чойр, Сайншандын шугамын хүчин чадал 40-хөн мегаватт гэж. Тэгээд энэ 40 мегаватт чинь одоо хаанаа ч хүрэхгүй болчхоод байгаа байхгүй юу. Тэгээд энийгээ цаашдаа яаж шийдэх юм. Одоо бид нар чинь баахан үйлдвэр барина гээд ингээд ярьчихсан байдаг. Тэгээд энэ нь одоо цахилгаанаа зөвшөөрөл хүсэхээр зэрэг бид нар горимын тооцоо хийж байна гээд. 
 
Тэгээд энэ шугамын хүчин чадал чинь хүрэхээ байчхаад байхад чинь энэ нар салхиныхаа юмыг одоо ингээд хойшлуулна, багасгана барина гээд ингээд байгааг чинь юу гэж ойлгох юм бэ? Цаашдаа одоо жишээлбэл энэ Дорноговьд баригдаж байгаа төмөр замууд чинь цахилгаанжина гэж ойлгож байгаа. Тэгэхгүй бол төмөр замын энэ өртөг чинь бол бүх юм нь одоо дизель түлшиндээ явчхаад байгаа шүү дээ. Энэ Улаанбаатар төмөр зам ч гэсэн ирээдүйд цахилгаанжих учраас. Энэ дээр одоо эрчим хүчээр яаж хангах юм. 
 
Тэгээд түрүүн ярьж байна. Энэ батарей суурилуулах асуудал чинь бол тэр Азийн хөгжлийн банкаар хийгдэх юм байна. Дорноговьд энэ яг хийгдэх үү? Тэгээд энэ зөвшөөрөл ярихаар зэрэг одоо горимын тооцоо гээд ингээд бүх компаниудыг ингээд суулгачихлаа. Дорноговь дээр бол маш олон үйлдвэрүүд, коксын үйлдвэр 5 сая тонн гэж байна. Төмөр хайлуулах үйлдвэр одоо хэдийг авах юм. Одоо түрүүч нь ингээд дэд бүтцээ хийгээд эхэлчихсэн. Түрүүчээсээ одоо үйлдвэрээ барихаар ингээд яриад эхэлсэн байхад. Одоо энэ цахилгаан дээр очоод гацчихна байна шүү дээ. 
 
Тийм учраас энэ дээр одоо манай энэ Эрчим хүчний яамныхан тодорхой хариулт өгөөч ээ. Энийг одоо шийдэхгүй л юм бол энэ бүх төслүүд чинь бас яг ингээд гацдаг юм нь дээрээ ирлээ шүү дээ. Хүмүүсийг хөрөнгө оруул гэж дуудаж уриал авчирчхаад одоо ингээд юм хийгээд эхлэхээр нь зэрэг л одоо янз бүрийн юм яриад эхэлж байгаа. 
 
Дараагийн дугаарт энэ ажлын хэсгээс оруулж ирсэн энэ хуулийн төсөлд чинь төрөөс өрсөлдөөнт шалгаруулалт зарлахдаа эрчим хүчний төсөл хэрэгжүүлэх байршил, эх үүсвэрийн төрөл, хүчин чадлыг тодорхойлно гээд байгаа юм. Энийг чинь угаасаа хийдэг компаниуд нь өөрсдөө яваад өөрсдөө энэ газар салхи байна, энэ газар нар нь илүү гардаг юм байна, илүү тусгалтай юм байна гэдгийг тогтоочих юм чинь манайх энд мөнгө зарах хэрэг байгаа юм уу? Харин зүгээр энийг нь хийснийх нь дараа за та нар одоо ийм үнээр авах боломж. Бид нар өгөх боломжтой. Энэ дээр хийвэл хий гэдэг ийм үнэ дээр нь өрсөлдөөн бий болгоно уу гэхээс биш яг одоо төр өөрөө ингээд баахан байршил тогтоогоод энд мөнгө зарна гэдэг чинь хайран юм биш үү. Ийм хэдэн асуултад хариулж өгөөч ээ. Дараа нь тодруулъя. 
 
Ж.Ганбаатар: - Ажлын хэсэг. Б.Баттөмөр гишүүний микрофоныг өгье. Ажлын хэсэг. 
 
Б.Баттөмөр: - Энэ одоо өнөөдрийн тариф бол хууль гарснаас хойш. Одоо өөрөөр хэлбэл 2019 оны 6 сарын 15-нд одоо хууль эцсийн байдлаар гарахад энэнээс хойш мөрдөгдөх ийм тариф байгаа юм. 
 
Дорноговийн хувьд бол би сайн мэдэхгүй байна. Зүгээр яах вэ манай яамны улсууд нэмж хариулна биз дээ. Ер нь Дорноговь гэлтгүй энэ Монгол Улсад зүгээр сэргээгдэх эрчим хүч гэж ер нь эрчим хүчний боломж бол байгаа. Ямар нэгэн үйлдвэрлэл явуулахад, төмөр замыг цахилгаанжуулахад боломжтой. 
 
Нийгэм, эдийг засгийг 2020 онд хөгжүүлэх, 2021 он, 2022 оны төсөөллөөс аваад үзэхэд их олон станцуудын өргөтгөл энд явж байгаа. Тийм учраас эрчим хүчний хувьд тэр хангагдахгүй байх боломж байхгүй болов уу гэж. Одоо бид 2017 оноос эхэлсэн энэ Багануур, Чойрын өргөтгөл дэд станцын өргөтгөл гээд явж байгаа. Багануурын станц гээд явж байгаа. Ер нь бол эрчим хүчний хувьд хангалттай, боломжтой гэсэн ийм зүйлийг хэлэх гээд байгаа юм. 
 
Энэ сая тэр Я.Содбаатар гишүүний хэлж байгаа зөв л дөө. Анх одоо энэ манай 18, 12-ын гэх тариф чинь анх л гарсан дэлхийн хэмжээнд гарсан тариф шүү дээ. Харамсалтай нь одоо энийг бид нар хожуу өөрчилж байгаа. Олон улсын байгууллагаас гаргасан судалгаагаар нөөцгүйгээр одоо шууд төвийн эрчим хүчний системдээ нийлүүлдэг ийм технологитой улсад салхи 5.1-ээс 6.4 цент. Нар бол 6.4-өөс 8.1 цент байхад боломжтой гэсэн ийм судалгаа гаргаж байгаа. Олон улсын байгууллага ингэж зөвлөж байгаа. 8.5, 12 гэдэг бол бас хангалттай. Одоохондоо. 
 
Ер нь бол энэ эрчим хүчний тарифыг цаашдаа энэ олон улсын жишигт нь нийцүүлээд энийг ойр ойрхон бас авч үзэж ингэхгүй бол их удааж удааж байгаад ингэх гэхээр зэрэг нэг хэсэг хүмүүс ингээд ороод ирдэг. Тэгээд сүүлд нь одоо тариф дээр янз бүрийн асуудлууд болоод байдаг. Энийг бол ингээд цаашдаа ингэж авч үзэх ёстой гэсэн ийм. 
 
Энэ 38 компанид зөвшөөрөл олгосон байгаа. Энэнээс 8 нь бол одоо ингээд ажиллаж байгаа. 13 нь хүчингүй болсон. 17 нь хүчинтэй байгаа. Тэгэхдээ 2020, 2021 онд хүчингүй болох юм. Тийм. 
 
Ер нь бол дэлхийн 173 улс одоо сэргээгдэх эрчим хүчийг дэмжих тарифтай. Зүгээр ер нь улс орны хувьд бол энэ сэргээгдэх эрчим хүчийг дэмжих тийм төрийн бодлоготой. Манайд бол төрийн бодлого байсангүй. Бизнесийн бодлоготой ингэж явж ирсэн байгаа. Тийм учраас цаашдаа ингээд орж ирэх тэр шинэ хөрөнгө оруулагч нарын хувьд шинэ тарифаараа явна. Энд ямар нэгэн дэлхийн зах зээлийн үнэ энэ тэрээс буулгасан ийм юм бол байхгүй байгаа. 
 
Өнөөдөр жилд 60.0 тэрбум төгрөгийн дотаци өгч байгаа. Одоо ингээд шинээр байгуулагдах станцуудаа ингээд тооцоод үзэхээр дахиад 50 нэмэгдэнэ. Ингээд жилд 110.0 тэрбум төгрөгийн дотаци өгөх болж байгаа. Тэгэхээр энэ бол 110.0 тэрбум гэдэг бол бага тоо биш л дээ. Бага тоо биш. 
 
Эдийн засаг, нийгмийг 2020 онд хөгжүүлэх төлөвлөгөөнд юу гэхээр 100 мегаваттын тэр батарей суурилуулна гэсэн ийм ажил төлөвлөгдсөн явж байгаа. 100 мегаваттын. Тэгэхээр энэ бол Монголд боломжтой. Бид чинь яг пик ачааллынхаа үедээ Оросын Холбооны Улсаас цахилгаан авч байгаа. Буцаагаад шөнөдөө хямдхан тарифаар буцаад экспортолж байгаа юм. 
 
Тэгэхээр энэ буцаж экспортолж байгаа энэ эрчим хүчээ батарейнд шингээгээд авчих юм бол Монголын эдийн засагт бас хэрэгтэй. Ер нь тэгээд цаашдаа бас цахилгааны үнэ буурах талд бас нөлөөтэй гэж ингэж үзэж байгаа юм. 
 
Үлдсэн асуултад ажлын хэсэг. 
 
Ж.Ганбаатар: - Нэмж хариулах уу? 3 номерын микрофоныг өгье. Товч тодорхой хариулъя. 
 
Т.Гантулга: - Б.Дэлгэрсайхан гишүүний асуултад ажлын хэсгийн ахлагчийн асуулт дээр нэмж тодорхой юм нь дээр хариулт өгье. Яг Дорноговьд сэргээгдэх эрчим хүчний хамгийн их сайн бүтээн байгуулалт явсан нь үнэн. Тухайлбал, салхины 55 мегаватт, нар 15-аар “Наран тээг” дээр 15, тэр Desert Solar Power One гэдэг дээр 30 мегаватт. Ингээд нийтдээ энэ чинь 90 мегаваттын ийм сэргээгдэх эрчим хүчний хөрөнгө оруулалт, бүтээн байгуулалт явагдсан нь үнэн. 
 
Харамсалтай нь дамжуулах шугамын нэвтрүүлэх чадвар 40 мегаватт байгаа. Тэгээд Сайншанд дээр нэг 20 орчим мегаватт нь шингэхэд наашаа 70 мегаваттыг дамжуулахад, нэвтрүүлэхэд хүнд байгаа. 
 
Мэдээж бид нар энэ ярьж байгаа энэ 30 мегаваттын нар бол бүр 2013 онд зөвшөөрлөө авсан анхны манай нарны цахилгаан станцуудын нэгд явсаар байгаад л одоо ингээд ашиглалтад орж байгаа юм. Яамны диспетчерийн манай зохицуулалтаар энэ зохицуулалтыг хийж явж болно. Бид нар энэ дээр ямар арга хэмжээ авч байна вэ гэхээр Европын Сэргээн босголтын банкинд цахилгаан дамжуулах агаарын шугамынхаа хүчин чадлыг нэмэгдүүлэх саналаа тавиад асуудлаа бол Сангийн яамандаа уламжилсан. Энэ дээр бид нар хөнгөлөлттэй зээлээр шугамынхаа нэвтрүүлэх чадварыг өргөтгөж бүрэн хэмжээнд үйлдвэрлэсэн эрчим хүчийг нь авна гэсэн бодлого барьж ажиллаж байгаа. 
 
Ж.Ганбаатар: - Б.Дэлгэрсайхан гишүүн тодруулъя. Ажлын хэсэг хариулсан. Дарга аа. Уучлаарай. Тав таван минут. 
 
Б.Дэлгэрсайхан: - Энэ Сайншанд. Одоо энэ ер нь үйлдвэрлэлийнхээ бүс рүү цахилгааны шугамаа өргөтгөлөө хурдан хийхгүй бол Өмнөговь ч адилхан, Сайншанд ч адилхан. Одоо бол яг хэзээ хийх юм бэ гэдгээ тодорхой цаг хугацаа хэлж өгөх тийм боломж байна уу? Энэ цахилгааны шугам сүлжээгээ түрүүлж хийгээгүйн улмаас энэ хөрөнгө оруулагч нар чинь одоо аргаа ядаад урд хөршөөс цахилгаан авахад хүрч байгаа шүү дээ. 
 
Та нар одоо Өмнөговь дээр энэ зовлонг өөрсдөө харсан байх. Одоо өнөөдөр Өмнөговь дээр энэ зовлон байгаа. Ирээдүйд Дорноговь дээр энэ зовлон бий болох гэж байна. Ирэх жил бараг бий болно. Тэгээд энэ үйлдвэрүүд чинь баахан хөрөнгө мөнгөө авчраад төмөр замын салаа мөчир бариад тэгээд дээрээс нь үйлдвэрээ ингээд бариад эхэлчихдэг. Тэгээд цахилгааны шугам нь одоо ингээд тодорхойгүй бид ярьж байна. Азийн хөгжлийн банкны хөнгөлөлт, Сэргээн босголт банкны хөнгөлөлттэй зээл гээд…/минут дуусав/
 
Ж.Ганбаатар: - Хэн хариулах вэ? 4 номерын микрофон. Тэр О.Бавуудорж даргын дууг нэг сонсъё. 4 номерын микрофон. 1 минут. 
 
О.Бавуудорж: - Та бүхний өглөөний амгаланг эрье. Эрчим хүчний яамны зүгээс энэ шугамын өргөтгөлийг хийх чиглэлээр тодорхой асуудлууд яриад идэвхтэй ажиллаж байгаа. Тэгээд харамсалтай нь хөрөнгө мөнгө босгох бол тийм амар биш байна. 
 
Тэгээд энэ сэргээгдэх эрчим хүчтэй холбоотойгоор ерөнхийдөө манай Монгол Улсын одоо нийт дамжуулах шугам сүлжээг өргөтгөх шаардлага байгаа юм. Энэ дээр нэлээн тийм дэс дараатай арга хэмжээ авах ёстой байгаа. Энэтэй холбоотойгоор Дэлхийн банктай хамтраад эрчим хүчний салбарыг хөгжүүлэх мастер төлөвлөгөө гэдэг юмыг бол яг одоо хийж гүйцэтгэж байна. 
 
Энэ нь гараад ирэхээр бид нар хөрөнгө оруулалтын дэд дараатай төлөвлөгөө, нарийн төлөвлөгөө гарах байх. 
 
Ж.Ганбаатар: - Би нэг асуулт асууя. Б.Дэлгэрсайхан гишүүний тэр Сайншанд, Чойрын яах юм бэ гэдэг дээр нэмж хариулаарай. 
 
Тэрнээс гадна энэ би сая Б.Баттөмөр гишүүний хариултаас ингэж ойлголоо л доо. Энэ 12 доллар. Тийм ээ. Нарных нь 12. Дээд хязгаар нь. 12 цент. Тийм. Салхиных нь болохоор 8 цент. Тийм ээ. Яг энэ үнээр одоо энэ орж ирж байгаа хөрөнгө оруулагч нар өрсөлдөх боломжтой юм уу гэж. Өрсөлдөх боломжтой юм уу. Одоо гаднын хөрөнгө оруулагч ороод ирэх боломж байна уу? Яг энэ үнээр. Энэ дээд хязгаарын үнээр энэ ороод ирэх боломж байгаа юу? Эсвэл энэ үнээ боломжгүй бүгдээрээ гараад явчих юм уу? Тэр дээр тодорхой хариулаач. 
 
Тэрнээс гадна энэ өгчихсөн байгаа зөвшөөрлүүд хууль гарснаар яах юм бэ? Өгсөн байгаа зөвшөөрлүүд яах юм? Хууль гараад хүчингүй болох юм уу? Эсвэл одоо. Түрүүн бас Б.Баттөмөр гишүүний хариулт дээр 2020 он хүрээд зөвшөөрлүүд нь дуусаж байгаа гэх шиг боллоо. Тийм ээ. Тэгэхээр тэр талаар бас хариулж өгөөч. 
 
Энэ техникийн нөхцөлөөр үнээр өрсөлдүүлнэ гээд энэ хуульд бас заасан байгаа шүү дээ. Үнийн хамгийн багыг нь сонгож авна гээд. Энэний одоо сул тал юу байна. Ийм гурван асуултад хариулт авъя. 4 номерын микрофоныг өгье. Тодорхой хариулаарай. 4 минут байгаа танд. 
 
О.Бавуудорж: - Энэ дээр би тэр үнэтэй холбоотой асуудал дээр шууд хариулъя. Энэ яг одоогоор бол хувийн хэвшлийн компаниуд, гадаадын компаниуд бол Эрчим хүчний яаманд, Эрчим хүчний зохицуулах газарт төсөл хэрэгжүүлье гэсэн санал, олон тооны санал ирүүлж байна. Сүүлийн үед ирүүлж байгаа саналууд бол ойролцоогоор нараар үйлдвэрлэсэн цахилгаан эрчим хүчийг 9-өөс 10, 11 центийн хооронд нийлүүлэхэд боломжтой байна. 
 
Зарим компаниуд бол бүр 20, 30 хувийн нөөцлүүртэй мөртлөө үнэ нь 12 центдээ багтаж байна гэсэн ийм саналууд ирүүлж байгаа. Тэгэхээр энэ компаниудад сонирхол байна гэж үзэж байна. 
 
Ж.Ганбаатар: - 3 номерын микрофоныг өгье. 
 
Т.Гантулга: - Ж.Ганбаатар гишүүний асуултад хариулъя. Ер нь олгогдсон байгаа тусгай зөвшөөрлүүд бол тодорхой хугацаатай. Хугацаандаа ажлаа хийж чадаагүй бол тусгай зөвшөөрлүүд хүчингүй болно. Хуулийг хөрөнгө оруулагч нар маш анхааралтай харж байгаа. Хөрөнгө оруулагч нь хууль гарсны дараа хөрөнгө оруулагч нь өөрөө шийдэх бүрэн эрх байгаа. Мэдээж энэ хууль бол хөрөнгө оруулагчдыг үргээх, хөрөнгө оруулагчдыг хааж боох чиглэл рүүгээ биш илүү нээлттэй, илүү зохион байгуулалттай, илүү зохицуулалттай байгаа учраас илүү сонирхол татна гэж бодож байгаа. 
 
Ж.Ганбаатар: - Одоо нэг асуултад уг нь хариулсангүй. Саналын томьёоллоор. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн ажлын хэсгийн саналын томьёоллоор санал хураалт явуулна. 
 
Нэгдүгээр санал. Төслийн 1 дүгээр зүйлийн 6 дахь хэсгийг доор дурдсанаар өөрчлөх: 
 
“5.3.9.төсөл шалгаруулалтыг зохион байгуулахдаа дараах зарчмуудыг баримтална. 
 

5.3.9.а.сэргээгдэх эрчим хүчийг хөгжүүлэх төрийн бодлого, эрчим хүчний нэгдсэн сүлжээний тогтвортой ажиллагаатай уялдуулан төсөл хэрэгжих байршил, эх үүсгүүрийн төрөл, хүчин чадал, жилд худалдаж авах эрчим хүчний хэмжээг урьдчилан тодорхойлсон байх;
 

5.3.9.б.сэргээгдэх эрчим хүчний техник технологи, нэгдсэн сүлжээнд худалдах үнийн саналаар өрсөлдөхүйц байх;
 

5.3.9.в.ил тод, шударга өрсөлдөх, тэгш боломжтой байх.” Санал хураалт. 
 
76.9 хувиар санал дэмжигдлээ. 
 
Хоёр дахь санал. Төслийн 5 дугаар зүйлээс “8.1.2 дахь заалтыг тус тус” гэснийг хасаж, 8.3 дугаар зүйлд “8.1.2 дахь заалтын “холбох,” гэснийг “холбохоос бусад” гэж,” гэж нэмэх. Санал хураалт. 
 
Санал 76.9 хувиар дэмжигдлээ. 
 
Гурав дахь санал. Төслийн 3 дугаар зүйлийн 11.1.1 дэх заалтын “0.08 ам.доллар хүртэл;” гэснийг “0.085 ам.доллар хүртэл;” гэж өөрчлөх. Санал хураалт. 
 
Санал хураалтыг цуцалъя. О.Батнасан гишүүний микрофоныг өгье. О.Батнасан гишүүн. 
 
О.Батнасан: - Баярлалаа. Эрчим хүчний хэрэглээ бол Монгол Улсад нэмэгдэж байгаа. Жилд 10 орчим хувиар. Монгол Улс 1000 мегаваттыг зарцуулдаг бол одоо 1100 гээд явж байгаа. 
 
Зүгээр танилцуулгаас харж байхад энэ сэргээгдэх эрчим хүчийг төр нэлээн дэмжиж байгаа. Нэг асуулт байна. Хоёр асуулт байна. 
 
Эхний асуулт бол сэргээгдэх эрчим хүчний төслийг явуулахад эрчим хүчинд хамгийн аюултай юм бол хадгалалт байдаг л даа. Жишээ нь, power-той юу, power-той төслийг бол дэмжиж байгаа юу, power-гүй төслийг дэмжиж байгаа юу? Нэг ийм асуулт байна. Би энэ юутай нь холбогдуулж асууж байгаа шүү. 
 
Хоёрдугаарт, бид нар Засгийн газар усан цахилгаан станцын төслийг дэмжиж байгаа. Усан цахилгаан станцын төслийг дэмжиж байгаа гэдэг шалтгаан бол 1 киловаттыг нь бид 40 төгрөг орчмоор үйлдвэрлэнэ гэж төслийн хүмүүс нь үзэж байгаа. Гэтэл энэ бол 10 цент буюу 270 төгрөг байгаа. Энэ нь цаашдаа өрсөлдөх тийм чадвар байгаа юу? Энэ чинь одоо хөрөнгө оруулалт хийж байгаа учраас бас эрсдэлтэй ийм төслүүд яваад байдаг. Сэргээгдэх эрчим хүчний төсөл. Ийм хоёр асуулт байна. 
 
Ж.Ганбаатар: - 4 номер хариулъя. 4 номерын микрофоныг өгье. 
 
О.Бавуудорж: - Ялангуяа нарны станцууд, сэргээгдэх эрчим хүчний станцууд дээр бол аль болохоор battery storage буюу одоо цэнэг хуримтлуурын системтэй байхыг илүү дэмжиж үзэж байгаа. Гэхдээ бас заавал бай гэсэн үг бол бас биш. Тэгэхдээ байвал илүү гэж байгаа юм. Бодлогын хувьд цэнэг хураагууртай төсөл бол тэргүүн зэрэгтэй дэмжлэг авна гэдэг ийм байдалтай байгаа. 
 
Ж.Ганбаатар: - Болсон уу? Тийм ээ. О.Батнасан гишүүн ээ. 2 номерын микрофоныг өгье. 2 номер. 
 
Ц.Цэрэн: - Усан цахилгаан станцыг бол дэмжиж байгаа. Усан цахилгаан станцын үнэ, тарифыг тогтоохдоо энэ усан цахилгаан станц өөрөө онцлогоосоо шалтгаалаад газар нутаг, орон нутагт үзүүлэх, эдийн засагт үзүүлэх нөлөөллөөс шалтгаалаа үнэ тариф нь өөр өөр тогтоож байгаа. Тэгэхээр өөр өөр тогтоно гэсэн үг. Тэр Сэргээгдэх эрчим хүчний хууль дээр яг тодорхой байж байгаа юм. 
 
Ж.Ганбаатар: - О.Батнасан гишүүн 1 минут. 
 
О.Батнасан: - Энэ зах зээл чинь бол өөрөө өрсөлдөөн шүү дээ. Би бол юу хэлэх гээд байна вэ гэхээр сэргээгдэх эрчим хүчийг бол одоо дэмжилгүй яах вэ. Дэмжиж болно. Хамгийн гол нь цэнэг хураагууртай байхгүй бол одоо энэ өсөн нэмэгдэх хэмжээ чинь нэмэгдээд яваад байдаг. Жишээ нь, бид нар өдрийн хэрэглээтэй. Монгол Улс. Шөнө бол унтамхай байдалтай байдаг. Тэгэхээр чинь заавал цэнэг хураагууртай байж бид нөөцөлж байж энэ цахилгаан эрчим хүчийг чинь ашиглана гэсэн үг. Нэгдүгээрт. 
 
Хоёрдугаар асуудал бол хэлж байна шүү дээ. Бид усан цахилгаан станцын төслийг явуулаад нэг киловаттыг 40 төгрөгөөр үйлдвэрлэе гэж ярьж байхад 400 төгрөгөөр явж байгаа энэ төсөл чинь эрсдэл хүлээх үү, үгүй юу гэдгийг сайн судалж үзэх хэрэгтэй. 
 
Өнөөдрийн нөхцөл байдал ийм байгаа боловч цаашдаа зах зээлийнхээ зарчмаар үнийн өрсөлдөөнөөр энэ төслүүд чинь эрсдэл хүлээх юм биш үү гэдгийг л анхааруулж хэлээд байгаа юм. Баярлалаа. 
 
Ж.Ганбаатар: - Санал хураалт. 
 
Санал 76.9 хувиар дэмжигдлээ. 
 
Дараагийн санал. Дөрөвдүгээр санал. Төслийн 1 дүгээр зүйлийн 4 дэх хэсгийг доор дурдсанаар өөрчлөн найруулах: 
 
“4.1.11.”төсөл хэрэгжүүлэх баталгаа” гэж төсөлд оролцогч нь төслийг бүрэн биелүүлэхийг баталгаажуулж ирүүлсэн банкны баталгаа, банкинд байршуулсан мөнгөн хөрөнгийг.” Санал гаргасан ажлын хэсэг. Санал хураалт. 
 
Санал 92.9 хувиар дэмжигдлээ. 
 
Санал хурааж дууслаа. Нэгдсэн хуралдаанд ажлын хэсгийн ахлагч Б.Баттөмөр танилцуулна. Ажлын хэсгийнхэнд баярлалаа. 
 
Найм. “Оюу Толгой ордыг ашиглах хөрөнгө оруулалтын гэрээний хэрэгжилтийг шалгаж, санал, дүгнэлт гаргах үүрэг бүхий” Улсын Их Хурлын ажлын хэсгийн тайланг сонсох асуудал. 
 
Ажлын хэсгийн гишүүд байгаа. Тийм ээ. Би тэгэхдээ танилцуулгаа сонсчхоод. Ажлын хэсгийнхнийг оруулчих юм уу, эхлээд. Ажлын хэсгийнхнийг оруулъя. Дөрвөн дэд ажлын хэсэг байгаа. 
 
Хөрөнгө оруулагчийн үндсэн үйл ажиллагааны хэрэгжилт, төсөв, санхүүгийн дэд ажлын хэсэг. 
 
Бүс нутгийн хөгжил, дэд бүтцийн дэд ажлын хэсэг. 
 
Уул уурхай, байгаль орчин, газрын харилцааны дэд ажлын хэсэг. 
 
Хөдөлмөрийн харилцаа, нийгмийн хамгааллын дэд ажлын хэсэг. 
 
Хөрөнгө оруулалтын болон бусад гэрээ, түүний хэрэгжилт, үр дүнг тооцох дэд ажлын хэсэг. 
 
Ажлын хэсгийнхэн суучих уу. Б.Баттөмөр гишүүний микрофоныг өгье. Горимын санал. Ажлын хэсгийнхнийг орсон байхад зүгээр үү. Тийм ээ. 
 
Б.Баттөмөр: - Тийм. Зүгээр. Оюу Толгойн асуудлыг хэлэлцэх нь зүйтэй. Санал нэг байна. Тэгэхдээ бидэнд энэ тараасан материалууд бол нууцын зэрэглэлтэй материалууд байгаа шүү дээ. Надад бол гурван материал байна. Гурвуулаа нууц гэж байгаа. 
 
Тэгэхээр энийг яаж ярих юм дарга аа? Нууцын зэрэглэлтэй материалыг одоо яаж ярих вэ гэж. Энэ дотор юу нууц юм, юу нууц биш юм одоо мэдэхгүй байна. Мэдээж одоо ярилцах явц дунд нууцын асуудлууд ярих байх. Тэгэхээр хаалттай хэлэлцэх юм уу? Нээлттэй хэлэлцэх юм уу? Энийгээ бас хуульд нийцүүлж хэлж өгөөч ээ гэж. 
 

Ж.Ганбаатар: - Баярлалаа. Өнөөдөр зөвхөн ажлын хэсгийн дүгнэлтийг хэлэлцэнэ. Тийм учраас ажлын хэсгийн дүгнэлтэд нууцлалтай зүйл байхгүй байгаа гэдгийг хэлье. Тийм учраас нээлттэй явуулахад бол хууль зөрчсөн зүйл байхгүй. 
 
Ажлын хэсгийнхэн суудлаа эзлээрэй. Зөвхөн ажлын хэсгийн дүгнэлт шүү. Энэ ажлын хэсгийг танилцуулах шаардлага байна уу? Д.Тэрбишдагва гишүүн ээ. Маш урт. Бүгдийг нь танина шүү дээ. Тийм ээ. Гол гол ахлагч нарыг нь танилцуулъя. Дэд ажлын хэсгийн. 
 
Нэгдүгээр ажлын хэсэгт, С.Наранцогт Сангийн яамны Төрийн нарийн бичгийн дарга, Ц.Зоригтбат Сангийн яамны Санхүүгийн бодлогын газрын дарга, С.Магнайсүрэн Барилга, хот байгуулалтын яамны Төрийн нарийн бичгийн дарга, Г.Нандинжаргал Уул уурхай, хүнд үйлдвэрийн яамны Төрийн нарийн бичгийн дарга, Л.Өнөрбаатар “Эрдэнэс Оюу Толгой” ХХК-ийн Уул уурхай, технологийн албаны дарга, Г.Өнөрбаяр Хөдөлмөр, нийгмийн хамгааллын яамны Төрийн нарийн бичгийн дарга, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Г.Баясгалан Засгийн газрын Хэрэг эрхлэх газрын Тэргүүн дэд дарга, Т.Гантулга дэд сайд. Ийм нэлээн том бүрэлдэхүүнтэй ажлын хэсэг байна. 
 
Ажлын хэсгийн ахлагч, Улсын Их Хурлын гишүүн Д.Тэрбишдагва таныг танилцуулга хийнэ үү гэж урьж байна. Д.Тэрбишдагва гишүүний микрофоныг өгье. 
 
Д.Тэрбишдагва: - Байнгын хорооны дарга, эрхэм гишүүд ээ, 
 

Улсын Их Хурлын даргын 2018 оны 03 дугаар сарын 23-ны өдрийн 57 дугаар захирамжаар Оюу Толгой ордыг ашиглах хөрөнгө оруулалтын гэрээний хэрэгжилтийг шалгаж, санал, дүгнэлт гаргах үүрэг бүхий ажлын хэсгийг байгуулсан. Тус ажлын хэсгийн ахлагчаар Улсын Их Хурлын Эдийн засгийн байнгын хорооны дарга Д.Дамба-Очир, дэд ахлагчаар Д.Тэрбишдагва, гишүүдээр Улсын Их Хурлын гишүүн Н.Амарзаяа, О.Баасанхүү, Б.Бат-Эрдэнэ, Б.Жавхлан, З.Нарантуяа, Я.Содбаатар, А.Ундраа нарыг томилсон.
 
Улсын Их Хурлын даргын 2018 оны 05 дугаар сарын 03-ны өдрийн 93 дугаар захирамжаар ажлын зайлшгүй шаардлагын улмаас Д.Дамба-Очирыг ажлын хэсгийн ахлагчаас чөлөөлж, Улсын Их Хурлын гишүүн Д.Тэрбишдагва миний биеийг ажлын хэсгийн ахлагчаар томилсон. Мөн Улсын Их Хурлын гишүүн Т.Аюурсайхан, Ж.Батзандан, Х.Болорчулуун, Д.Ганболд, М.Оюунчимэг нарыг нэмж, 13 гишүүнтэй болсон.
 
 
Харин Улсын Их Хурлын даргын 2018 оны 10 дугаар сарын 16-ны өдрийн 181 дүгээр захирамжаар өөрийн хүсэлтийг харгалзан Ж.Батзанданг ажлын хэсгийн гишүүнээс чөлөөлж, нийт 12 гишүүн ажиллалаа.
 
Улсын Их Хурлын ажлын хэсгийн үйл ажиллагаа 2018 оны 04 дүгээр сарын 17-ны өдрөөс эхэлж, 06 дугаар сарын 25-ны өдрийг хүртэлх хугацаанд батлагдсан удирдамжийн дагуу хяналт шалгалтын ажлыг хийж гүйцэтгэсэн.
 
Улсын Их Хурлын ажлын хэсэгт мэргэжлийн дэмжлэг туслалцаа үзүүлэх зорилгоор Дэд ажлын 5 хэсгийг 57 дугаар захирамжийн 2 дахь хэсгийг үндэслэн байгуулж, түүний бүрэлдэхүүнд төр, засгийн холбогдох байгууллагын мэргэжлийн ажилтнууд, улс төрийн 4 нам, 10 гаруй төрийн бус байгууллага, хөдөлгөөний болон энэ салбарт ажиллаж байсан мэргэжлийн ахмад ажилтан, эрдэмтэд, судлаачдын төлөөлөл оролцон Улсын Их Хурлын ажлын хэсгээс өгсөн чиглэл, хүлээлгэсэн үүргийг хариуцлагатай гүйцэтгэж ажилласан болно. 
 
Улсын Их Хурлын ажлын хэсгээс хийсэн хяналт шалгалт нь зөвхөн Хөрөнгө оруулалтын гэрээний хүрээнд бус Хувь нийлүүлэгчдийн нэмэлт, өөрчлөлт оруулж дахин тодотгосон хувь нийлүүлэгчдийн гэрээ, Дубайн буюу Дубайн төлөвлөгөө далд уурхайн бүтэн байгуулалт, санхүүжилтийн төлөвлөгөө гэх зэрэг үндсэн баримт бичгүүдийн хэрэгжилтийг бүхэлд нь хамруулан танилцаж шалгасан болно.
 
Дэд ажлын хэсгийг дараах чиглэлээр байгуулж ажиллуулав. 
 
1.      Хөрөнгө оруулагчийн үндсэн үйл ажиллагааны хэрэгжилт, төсөв, санхүүгийн дэд ажлын хэсэг – ахлагч нь Сангийн яамны Төрийн нарийн бичгийн дарга С.Наранцогт;
 
2.      Бүс нутгийн хөгжил, дэд бүтцийн дэд ажлын хэсэг – ахлагч нь Барилга, хот байгуулалтын яамны Төрийн нарийн бичгийн дарга С.Магнайсүрэн;
3.      Уул уурхай, байгаль орчин, газрын харилцааны дэд ажлын хэсэг – ахлагч нь Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал;
 
4.      Хөдөлмөрийн харилцаа, нийгмийн хамгааллын дэд ажлын хэсэг - ахлагч нь Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр;
 
5.      Хөрөнгө оруулалтын болон бусад гэрээ, түүний хэрэгжилт, үр дүнг тооцох дэд ажлын хэсэг - ахлагч нь Хууль зүй, дотоод хэргийн яамны  Төрийн нарийн бичгийн дарга Г.Баясгалан нар тус тус ахлан ажилласан.
 
Мөн Улсын Их Хурлын гишүүд дэд ажлын хэсгийг хуваарийн дагуу хариуцан ажилласан болно.
 
Улсын Их Хурлын ажлын хэсгийн болон дэд ажлын хэсгийн гишүүдэд хандаж миний бие “Ил захидал” илгээж, Оюу Толгой төслийн үйл ажиллагааг шалгах хариуцлагатай ажилдаа хуулийн хүрээнд шударгаар ажиллаж, идэвх санаачлагатай байж, зөв, бодит гарц шийдлийг олсон, олон түмний хүлээлтэд зохих ёсоор хариу өгсөн шийдвэрийг хамтдаа гаргахыг уриалсан. 
 
Улсын Их Хурлын ажлын хэсгийн зүгээс Оюу Толгой компанийн үйл ажиллагаанд Засгийн газрын Хэрэг эрхлэх газар, Үндэсний аудитын газар, Авлигатай тэмцэх газраас хийгдэж байгаа шалгалтын ажлын хэсэгтэй мэдээлэл солилцож, шалгалтын ажлын эцсийн үр дүнг ард түмний хүлээлтэд бодитой хариу өгсөн шийдлийг хамтдаа гаргахыг зорьж, тэдний шалгалтын урьдчилсан дүгнэлт, санал нууцын зэрэглэлгүйгээр энэхүү нэгдсэн дүгнэлтэд тусган оруулсан болно.
 
Оюу Толгой төслийн шалгалтын хугацаанд дэд ажлын хэсгүүд Оюу Толгой ордыг ашиглахтай холбоотой гэрээ, хэлэлцээр болон төслийн хэрэгжилтийн явцын талаарх баримт, материалуудтай танилцаж, эдгээр гэрээ, хэлэлцээрүүд нь Монгол Улсын хууль тогтоомж болон олон улсын гэрээ, эрх зүйн хэм хэмжээтэй нийцэж байгаа эсэх, гэрээгээр хүлээсэн үүргээ талууд хэрхэн биелүүлж байгаа талаар нэгдсэн дүгнэлт, санал зөвлөмж гаргалаа. 
 
Шалгалтын ажилд шаардагдах анхдагч болон үндсэн тулгуур баримт, материалыг “Оюу Толгой” компани, холбогдох төрийн болон төрийн бус байгууллагуудаас гаргуулан авч, тэдгээрийг судалж дүн шинжилгээ хийх, Оюу Толгой төслийн ил болон далд уурхай, баяжуулах үйлдвэрийн үйл ажиллагаатай газар дээр нь танилцах, шаардлагатай асуудлаар холбогдох байгууллага, албан тушаалтнуудаас тайлбар тодруулга авах, уулзалт ярилцлага хийх зэрэг арга зүйг ашиглан шалгалтыг явуулж, санал дүгнэлтийг нэгтгэн гаргасан.
 
Оюу Толгой төслийн талаар дараах дүгнэлтийг хийж болохоор байна.
 

Нэг. Төслийн эерэг сайн талууд 
 
1.1        Оюу Толгой төсөл нь Монгол Улсад анх удаа дэлхийн томоохон компани (хѳрѳнгѳ оруулагч)-ийг Уул уурхайн том тѳсѳлд татан оруулж, Монголын стратегийн ач холбогдолтой ордуудыг эдийн засгийн эргэлтэд анх оруулж эхлүүлснээрээ ач холбогдолтой байна.
 

1.2        Дэлхийн нэр хүндтэй, томоохон Хөрөнгө оруулагчийг оруулж ирснээр манай улсын гадаад бодлогын гурав дахь хөршийн бодлого хэрэгжиж, Үндэсний аюулгүй байдалд эерэг нөлөөлөл бий болж байна.
 

1.3        Гадаадын хөрөнгө оруулагчдыг Монголд үйл ажиллагаагаа явуулах, тэдний сонирхохыг татахад сайн нөлөө үзүүлж байна.

 

1.4        Улсын төсөв, санхүүд татвараар дамжин тодорхой орлого нэмэгдэн орж, эдийн засаг тэлэх байдал бий болсон. Оюу Толгой компани нь 2013-2017 онд 6.3 тэрбум ам.долларын борлуулалтын орлого олж, Монгол Улсад 923.6 сая ам.долларын татвар төлжээ.
 

1.5        Монголын уул, уурхайн, түүний дотор далд уурхайд ажиллах инженер техникийн мэргэжилтэй ажилчид бэлтгэгдэн гэрээгээр нийт ажилчдын 94%-д хүрсэн. Бэлтгэгдсэн ажилчид дадлагажиж, ийм төрлийн уурхайг монголчууд бие даан ажиллуулах, ашиглаж чадах боловсон хүчний нөөцтэй болж байна.

 

1.6        Өмнийн говьд хөрөнгө оруулалт хийгдэж дэд бүтэц сайжирч, сургууль, цэцэрлэг, эмнэлэг зэрэг нийгмийн чиглэлийн бүтээн байгуулалтын дүнд иргэдийн амьдралд чанарын өөрчлөлт гарч байна.

 

1.7        Оюу Толгой төслийн бараа, бүтээгдэхүүний хангамж, нийлүүлэлтэд Монголын аж ахуйн нэгж, иргэд тэргүүн ээлжинд оролцох боломжийг бүрдүүлж ажиллуулж байгаа нь үр дүнтэй байна. 2018 оны 04 дүгээр сарын байдлаар Оюу Толгой төслийн хүрээнд 138 туслан гүйцэтгэгч байгууллага, аж ахуйн нэгж, нийт 12116 ажилтан хөдөлмөр эрхэлж байна. Иргэдийн амьжиргааны эх үүсвэр дээшилж байна гэж дүгнэсэн.

 
1.8        Монгол Улсын улсын төсвийн орлогын 7.0 хувийг, бүртгэлтэй ажиллах хүчний 1.0 хувийг ажлын байраар хангаж байна.
 

Хоёр.Төслийн зарим сөрөг асуудлууд
 

2.1 Аливаа бизнес, түүний дотор хамтарсан хөрөнгө оруулалтын гэрээ нь "харилцан ашигтай байх" зарчмыг баримталж хийгддэг. Гэтэл Оюу Толгойн гэрээний хэрэгжилтийн хувьд энэ зарчим алдагдаж өмчийн эзэн Монголын талд ашиг багатай, харин хөрөнгө оруулагч талд илүү өгөөжтэй й байгаа нь анхаарах гол асуудлын нэг болж байна.

 

Хөрөнгө оруулалтын гэрээ байгуулахад үндэслэсэн эрх зүйн баримт бичгийн нэг нь Улсын Их Хурлын 2009 оны 57 дугаар тогтоол бөгөөд гэрээний 1.6-д “Төр нь хөрөнгө оруулагчийн энгийн хувьцааны 34.0 хувийг өмчлөх ба энэхүү гэрээний хугацааг 15.11-д заасны дагуу сунгасан бол ийнхүү сунгаснаас хойш 1 жилийн дотор Хувь нийлүүлэгчдийн гэрээгээр харилцан тохиролцсон нөхцөлөөр хөрөнгө оруулагчийн энгийн хувьцааны 16.0 хувийг нэмж өмчлөх сонголт хийх эрхтэй.” гэсэн нь Монголын талын эзэмших хувийг 50 хувиас доошгүй хувь болгоно гэсэн олон түмний хүлээлтийг хэрэгжүүлэх боломжгүй болгожээ. 

 

Гэтэл төслийн хэрэгжилтийн явц, 2015 оны техник, эдийн засгийн үзүүлэлт, далд уурхайн бүтээн байгуулалт, санхүүжилтийн төлөвлөгөө буюу Дубайн төлөвлөгөө болон төслийн хөрөнгө оруулалт, зардлын хэт их өсөлтөөс үзэхэд төрийн эзэмшлийн хувь хэмжээг хэдэн хувь ч хүргэж нэмэгдүүлэх нь ач холбогдолгүй болсон байна.
 
2.3 Төслийн техник, эдийн засгийн үзүүлэлт батлагдаагүй байхад хөрөнгө оруулалтын гэрээнд гарын үсэг зурсан нь буруу болсон. Хөрөнгө оруулалтын гэрээний 1.11 ба 3.1 заалтуудаар. Цаашид техник, эдийн засгийн үзүүлэлт нь ашигт малтмалын орд хайх, ашиглах төслийн хувьд маш чухал баримт бичиг учир түүнийг боловсруулах, дүгнэлт гаргах тогтолцоог шинэчилж, эрх зүйн зохицуулалтыг тодорхой болгож сайжруулах шаардлагатай байна. 
 
2.4 Хөрөнгө оруулалтын гэрээний гол агуулга нь хөрөнгө оруулагч буюу Гадаад талын Татварын болон Үйл ажиллагааны орчинг тогтвортой байлгах, ... олсон орлогоо чөлөөтэй захиран зарцуулах эрхийг тэргүүн зорилго болгож шийдвэрлэжээ. Хөрөнгө оруулалтын гэрээний удиртгал хэсгийн Гэрээний зорилго гэсэн хэсэгт байгаа. Үүнээс болж Монголын талын оролцох оролцоо, тавих хяналт бүдгэрсний дээр татварыг удаан хугацаанд тогтворжуулсан нь дэлхийд байхгүй жишиг болж, манай талын үр ашгийг бууруулах үндэс болж байна. “Оюу Толгой” компанийн татварын ачаалал нь Монгол Улсын эдийн засаг дахь татварын ачааллаас 5 орчим хувиар бага байгаагийн дээр 2018 оны байдлаар татварын хөнгөлөлт 1.5 дахин, зардал буюу ирээдүйд шилжүүлэн тооцох алдагдал 12.8 дахин өссөн гэж Сангийн яамны тооцооллоор гарсан.
 
2.5 Хөрөнгө оруулалтын гэрээний 1.6-д Төр нь энгийн хувьцааны 34.0 хувийг "өмчлөх" гэдэг үгийг хэрэглэсэн боловч хувь нийлүүлэгчдийн гэрээ болон далд уурхайн бүтээн байгуулалт, санхүүжилтийн төлөвлөгөө буюу Дубайн төлөвлөгөөнд “өмчлөх” гэснийг "эзэмших" гэдэг үгээр солисон нь эрх зүйн ойлголтоор зөрчилтэй байна. 

 

2.6 Далд уурхайн бүтээн байгуулалт, санхүүжилтийн төлөвлөгөөгөөр Монголын талын эрх ашигт сөргөөр нөлөөлөх олон асуудлууд тусгагдсан нь хөрөнгө оруулагчид онцгой, заримдаа хэтэрхий эрх мэдлүүд олгосон байна. Үүнд: 
 

а) Монгол талын төрийн эзэмшлийн хувьцааг 34.0 хувиар тогтоон энгийн хувьцаа эзэмшигч болсон. Харин төслийн үйл ажиллагаанаас хамаарч хувьцаа эзэмшигч, талуудын хүртэх ногдол хуваарилагдах эсэх нь тодорхойгүй болсон.
 

б) Анхны техник, эдийн засгийн үзүүлэлтээр нийт хөрөнгө оруулалтыг 4.4 тэрбум ам.доллар гэж төлөвлөсөн. Харин нэмэгдсээр 7.1 тэрбум, 2018 оны 1 дүгээр сарын байдлаар 11.1 тэрбум ам.доллар болгож зардлаа өсгөжээ. 

 

Түүгээр ч үл барам техник, эдийн засгийн үзүүлэлтийг эрх зүйн хувьд заавал мөрдөх баримт бичиг биш гэж “Дубайн гэрээ” гэх далд уурхайн бүтээн байгуулалт, санхүүжилтийн төлөвлөгөөгөөр өөрчлөн оруулсан нь Монголын талын үр ашгийг цаашид бууруулах ноцтой өөрчлөлт болжээ. Далд уурхайн бүтээн байгуулалт, санхүүжилтийн төлөвлөгөөний 4.2.в-д байгаа.
Нөөцөд суурилсан тооцооллоор Монголын талын 34.0 хувийн хувьцааны өр, хүүгийн хамт 1.5 тэрбум доллар бѳгѳѳд ирээдүйд ногдол ашгаа суутгаснаар 2039 онд ойролцоогоор 1 тэрбум долларын ѳрийн үлдэгдэлтэй хоцорч болзошгүй байна.

 

г) 30 жилийн дараа Засгийн газар нэмж 16.0 хувь буюу нийт 50.0 хувийг  эзэмшигч болж болох боловч санхүүжилт мѳн л ийм зарчмаар үргэлжилбэл үр ашиг багатай байх төлөвтэй.

 

2.7 Далд уурхайн бүтээн байгуулалт, санхүүжилтийн төлөвлөгөөний 5.6 дахь заалтаар далд уурхайн санхүүжилтэд авах зээлийн барьцаанд Оюу Толгой төслийн "А" лицензүүд, бүхий л эрхүүд, мөн үл хөдлөх хөрөнгийг барьцаалахыг зөвшөөрсөн байна. Энэ нь Монгол Улсын ордын баялаг, өмч, хөрөнгийг барьцаалж авсан зээл боловч, манай тал авсан зээлэнд хөрөнгө оруулагчдад давхар хүү төлөхөөр болсон нь дэндүү шударга бус тохироо болсон байна.

 

а) Оюу Толгой төсөлд ашиглах нэрийн дор 2015 онд төслийн санхүүжилт нэрээр авсан 4.3 тэрбум ам.долларын зээлийн эх үүсвэрийг Рио Тинто зөвхөн өөрийнхөө Оюу Толгой төсөлд өмнө хийсэн хөрөнгө оруулалтаа буцааж гаргахад л ашигласан байна. Дээр нь Оюу Толгой зориулсан зээлд Рио Тинтогийн баталгааны шимтгэл 1.9 хувь, бусад шимтгэл хураамж зэрэг нэмэлт зардлуудыг нэмэлтээр бий болгож байна. Үүнээс болж уг зээлийн олон улсын санхүүгийн байгууллагаас авсан зардал нь дунджаар LIBOR+3.3 орчим хувьтай бол өнөөдөр Оюутолгойд ирж байгаа зардал нь  LIBOR+6.0 болж өсөж байна. 
 

б) Хөрөнгө оруулагч тал одоогоор Монголын талын 34.0 хувиас бусад лиценз, өмч хөрөнгө, ирээдүйн мөнгөн гүйлгээ зэргийг бүхэлд нь барьцаанд тавьсан нь төслийг үр дүнтэй цааш үргэлжлэх эсэхэд эргэлзээ төрүүлж байна. Өөрөөр хэлбэл, гадаад хөрөнгө оруулагч тал эрсдэл гарлаа гэсэн шалтгаар төслийг хаяад гарах замаа тавьжээ гэж дүгнэж байна. 
 

2.8 2015 онд хийсэн гэрээгээр Рио Тинто группийн үйлчилгээний төлбөрийг нэмэлт, өөрчлөлт оруулж дахин тодотгосон хувь нийлүүлэгчийн гэрээгээр тохирсон Менежментийн үйлчилгээний төлбөрөөс тусад нь нэхэмжлэн авч байгаа нь нэмэлт, өөрчлөлт оруулж дахин тодотгосон хувь нийлүүлэгчдийн гэрээний 7.2.в-д заасан Менежментийн үйлчилгээ давхцаж, Монгол талын хүртэх өгөөжид сөргөөр нөлөөлж, цаашид уурхайн ашиглалтын нийт хугацаанд 2 тэрбум гаруй ам.доллар болох магадлалтай байна. Ийнхүү нэмэлт төлбөр тогтоож Рио Тинто компани зардлаар дамжуулан өөрт ногдох үр ашгийг нэмэгдүүлж байгааг зогсоох шаардлагатай байна. 
 
2.9 Далд уурхайн бүтээн байгуулалт, санхүүжилтийн төлөвлөгөөгөөр Баяжмал дахь Металлын агууламж, сорьцыг Оюу Толгой компани нь өөрийн гэрээт болоод Геологийн төв лабораториор давхар тогтооно. Хэрэв Геологийн төв лаборатори эргэлзээтэй гэж үзвэл хөндлөнгийн лабораторт өгч шинжлүүлэхийг Оюу Толгой компанид шаардаж болох боловч энэ тохиолдолд уг хөндлөнгийн лабораторийн дүгнэлтийг дагаж мөрдөнө гэж заасан. Энэ нь гадаад талд давуу байдал бий болсны хамт Монголын талын хяналтыг сулруулж, үр ашгийг бууруулах бас нэг нөхцөл болж байна. Далд уурхайн бүтээн байгуулалт, санхүүжилтийн төлөвлөгөөний 6.2-т ингэсэн заасан. 
 

2.10
Хөрөнгө оруулалтын гэрээний 6.13-6.18 дахь заалтаар Үйлдвэрийн хэрэгцээний усны хэрэглээнд газрын гүний усыг ашиглах эрхийг олгосны хамт хөрөнгө оруулагчийн хөрөнгөөр олж илрүүлсэн буюу баталгаажуулсан усны нөөцийг дангаар ашиглах, бусдад төлбөртэй ашиглуулах давуу эрх олгосон нь дахин сэргээгдэх нь хүндрэлтэй байгаа байгалийн баялаг болох усыг хайр гамгүй ашиглаж, говийн эмзэг байгаль орчинд сөрөг нөлөөлөл бий болох эрсдэлтэй байдлыг тохирсон байна.

 

2.11 Хөрөнгө оруулагчийн эдлэх эрхийг хөрөнгө оруулалтын гэрээний 9.10 заалтаар олгож гадаад улсад хөрөнгө эзэмших болон чөлөөтэй зарцуулах эрх олгосноор бүтээгдэхүүний экспорт, борлуулалт, солилцооноос гадаад улсад олсон бүх орлогоо гадаад улсад хадгалах, чөлөөтэй зарцуулах эрхийг эдлүүлж, Монгол Улсын арилжааны банкинд гадаад валютын данс нээж гүйлгээ хийхийг зөвхөн тэдний хүсэл зоригийн асуудал болгож, заавал биелүүлэх үүрэг болохгүй гэж заасан нь хяналтаа алдсан дэндүү хариуцлагагүй тохироог хийжээ.  

 

Цаашид гэрээнд өөрчлөлт оруулж Монгол Улсын банкаар дамжуулан гадаад валютын гүйлгээг хийлгэх асуудлыг шийдвэрлэх шаардлагатай гэж үзэж байна. 

 

2.12 Эрчим хүчний хэрэгцээгээ 4 жилийн дотор Монгол Улсаас хангана /Хөрөнгө оруулалтын гэрээний 7.3-т/ гэсэн заалт одоо хүртэл хэрэгжээгүй байна. Засгийн газар хэлэлцээр хийж гэрээнд өөрчлөлт оруулан шийдвэрлэх шаардлагатай байна.

 

2.13 Хөрөнгө оруулалтын гэрээгээр /3.1 дэх заалт/ хөрөнгө оруулагчийн эзэмших ашиглалтын тусгай зөвшөөрлийг /З0 жил + 20 + 20 = 70 жил/ удаан хугацаагаар эдлэх онцгой эрх олгосон нь хамтрагч талд нэг талдаа хамтран ажиллах итгэл олгосон.

 

Ажлын хэсэгт гаргаж өгсөн санхүүгийн модельд үндэслэн өнгөрсөн хугацаанд талуудад орсон мөнгөн урсгалыг оруулан тооцож үзэхэд баялагт суурилсан хувилбар буюу 2010-2103 он хүртэлх хугацаанд нийт төслийн мөнгөн урсгалаас хүртэх Монголын талын үр ашиг 44.0 хувьтай байхаар тооцогдож байгаа бол хөрөнгө оруулагч талын хүртэх үр ашиг 56.0 хувьтай байх төсөөлөлтэй байна.
 
Нөөцөд суурилсан хувилбар буюу 2010-2055 он хүртэл тооцсон мөнгөн урсгалын тооцооллоор Монголын талын хүртэх үр ашиг 31.0 хувь, хөрөнгө оруулагч тал 69.0 хувь байх төсөөлөлтэй байна. 
 
Гэтэл 2010 оны техник, эдийн засгийн үндэслэлд Монголын талын өгөөжийг 53.0 хувь байхаар, Хөрөнгө оруулагч талын өгөөжийг 47.0 хувь байхаар заасан. Мөн далд уурхайн бүтээн байгуулалт, санхүүжилтийн төлөвлөгөөгөөр энэ хувь хэмжээг бууруулахгүй байхаар баталгаажуулсан үндсэн тохиролцоо ийнхүү алдагдаж Монгол Улсад орох өгөөж буурч байгаа нь шалгалтаар тогтоогдлоо.
 


Улсын Их Хурлын даргын 2018 оны 57 дугаар захирамжаар байгуулагдсан Оюу Толгой ордыг ашиглах хөрөнгө оруулалтын гэрээний хэрэгжилтийг шалгаж, санал, дүгнэлт гаргах үүрэг бүхий ажлын хэсгээс дараах дүгнэлтийг хийж байна.
 
Оюу Толгой төслийн хөрөнгө оруулалтын гэрээ, нэмэлт, өөрчлөлт оруулж дахин тодотгосон хувь нийлүүлэгчдийн гэрээ, далд уурхайн бүтээн байгуулалт, санхүүжилтийн төлөвлөгөө зэрэг баримт бичиг боловсруулахад оролцсон Монголын талын төлөөлөл Улсын Их Хурлын 2008 оны 40, 2009 оны 57 дугаар тогтоолоор Засгийн газарт өгсөн чиглэлийг бүрэн баримталж ажиллаагүй, тухайн үед хүчин төгөлдөр мөрдөгдөж байсан хуулийн зарим заалтыг зөрчсөн, хөрөнгө оруулагч талд давуу байдал олгосон зэрэг нь төслийн үйл ажиллагааны үр дүнгээс Монголын талын хүртэх үр ашиг, өгөөжийг бууруулах нөхцөл байдалд хүргэсэн гэж үзэх үндэстэй байна.
 
2. Оюу Толгой төслийн хөрөнгө оруулалтын гэрээ, нэмэлт, өөрчлөлт оруулж дахин тодотгосон хувь нийлүүлэгчдийн гэрээнд хяналт шинжилгээ, үнэлгээ /мониторинг/ хийх хоёр талын төлөөлөл оролцсон ажлын хэсгийг байгуулан ажиллуулж, гэрээнд нэмэлт, өөрчлөлт оруулах замаар гэрээг сайжруулах шаардлагатай гэсэн дүгнэлтэд хүрч байна.
 
3. Дубай хотноо байгуулсан далд уурхайн бүтээн байгуулалт, санхүүжилтийн төлөвлөгөө, далд уурхайн бүтээн байгуулалт, санхүүжилтийн нэмэлт төлөвлөгөө, менежментийн гэрээ нь Монгол Улсын хууль тогтоомж болон хөрөнгө оруулалтын гэрээ, хувь нийлүүлэгчдийн гэрээний зүйл, заалтыг зөрчсөн учир түүнийг нягтлан судалж, хүчингүй болгох нь зүйтэй гэж үзэж байна.
 
Анхаарал тавьсанд баярлалаа. 
 
Ж.Ганбаатар: - Д.Тэрбишдагва гишүүнд баярлалаа. Одоо ажлын хэсгийн тайлантай холбоотойгоор асуулттай гишүүд нэрсээ өгье. Ажлын хэсгийн тайлангаас асуулттай гишүүд нэрсээ өгье. Нэрсийг яг тасална шүү. Дараа нь би хэлье гэхгүй. Уучлаарай. Тийм. Б.Баттөмөр гишүүнээр тасаллаа. Т.Аюурсайхан гишүүн асуултаа асууя. 
 
Т.Аюурсайхан: - Оюу Толгойн гэрээний хэрэгжилтийн талаар бас Эдийн засгийн байнгын хороон дээр ярилцаж байна. 
 
Д.Тэрбишдагва гишүүнээр ахлуулсан ажлын хэсгээс гадна бидэнд бас нууцын шугамаар Засгийн газраас тодорхой шинжилгээний материалууд ирсэн байгаа. Үндэсний аудитын газар дээр хийгдсэн тодорхой шинжилгээний материалууд ирсэн байгаа. 
 
Тэгээд ер нь бас аль алинд нь үндэслээд авах ёстой тэр чухал тооцоо судалгаа, санаанууд дээр нь үндэслээд Улсын Их Хурлаас Засгийн газарт чиглэл өгсөн шийдвэрийг гаргах ёстой гэж үзэж байна. Тэгээд энийг нь одоо манай Эдийн засгийн байнгын хороо санаачлаад олон талаас нь харж байгаад авч үзэх нь чухал байна. 
 
Миний асуултууд бол энэ тооцоо шинжилгээнүүдийг бас нэлээн учир дутагдалтай хийсэн байгаа. Үндсэндээ Оюу Толгойн гэрээг Улсын Их Хурлын өгсөн чиглэл, эрхийн дагуу Засгийн газар байгуулсан. Хэрэгжилтийг нь Засгийн газар хангаж ажиллаж байгаа боловч яг энэ Засгийн газрын л одоо дандаа л яамны төлөөлөл гэрээгээ байгуулсан. Хэрэгжилтийг нь хангаж байгаа нөхөд өөрсдөө ажлын дэд хэсэг гээд ингээд тооцоо судалгаа хийсэн. 
 
Тэгээд энэ дээр нь бас нэлээн учир дутагдалтай. Бүтээгдэхүүн борлуулах гэрээг авч чадаагүй байгаа. Бүтээгдэхүүн борлуулах гэрээг авч чадаагүй. Зээлийн гэрээнүүд байхгүй. Үндсэндээ Монгол Улс 34.0 хувийг эзэмшиж байгаагийнхаа хувьд 34.0 хувьдаа таарсан үүрэг хүлээж байгаа. Энэ нь хөрөнгө оруулалтын болон санхүүгийн хэлцлүүдийн үүргийг нь хүлээгээд 34.0 хувьд таарсан өр нэмэгдээд байгаа. 
 
Энэ өр тооцоолохдоо тэр юуны төлөө 34.0 хувьдаа таарсан бид мөнгө төлөөд байна вэ гэдэг тооцоолол нь байхгүй. 2015 оны ТЭЗҮ-г боловсруулахад ашигласан санхүүгийн моделийг өгөөгүй. 2016 оны ТЭЗҮ-д үндэслэн тооцсон 2018 оны тоон үзүүлэлтүүдээр шинэчилсэн санхүүгийн моделийг ирүүлсэн. Гэтэл 2016 оны ТЭЗҮ-г бас албан ёсоор хүлээлгэн өгөөгүй байгаа. 
 
Ийм нөхцөл байдлуудыг яаж засаж залруулах вэ? Энэ дээр үндэслэж санхүүгийн тооцооллоо гаргах ёстой. Ашиг орлого тооцохын тулд мэдээж бүтээгдэхүүн борлуулах гэрээгээ бас авч үзэх ёстой. Энийгээ одоо цаашдаа яаж тооцох вэ? 2008 оны 40 дүгээр Улсын Их Хурлын тогтоолоор Оюу Толгойн гэрээ байгуулах удирдамжийг баталсан. 2009 оны 57 дугаар тогтоолоор одоо нөхцөлүүдийг тодотгож өгөөд зөвхөн энэ нөхцөл энэ удирдамжийн хүрээнд гэрээ байгуулах эрхийг С.Баяр, түүний Засгийн газарт олгосон боловч тэр тогтоолуудтай нийцээгүйгээр их олон зүйл, заалт дээр гэрээ байгуулсан. Энэ байхгүй байгаа. 
 
Усыг ашиглаж байгаа. Секундэд 870 литр усыг шахаж байсан бол одоо секундэд 915 литр болгоод нэмэгдүүлсэн байна. Үндсэндээ 45 литр ус секундэд нэмээд хийчихсэн. Энэний үндэслэл юу юм бэ? Засгийн газрын 2011 оны 175 дугаар тогтоолоор яагаад хувийн эзэмшлийн газрыг булааж аваад ямар ч нөхөн төлбөр өгөхгүйгээр Оюу Толгойд Рио Тинтод шилжүүлсэн юм бэ? Энэ дээр хэн хариулах юм. 
 
Тэгээд цаашдаа энэ усны төлбөрөө, нөөцөө яаж тогтоох юм? Цаашдаа төлбөр тооцоог яаж авах юм? Энэ дээр дүгнэлт дээр яаж туссан байгаа юм гэдгийг ажлын хэсгийн ахлагчаас асуухыг хүсэж байна. 
 
Тэгээд энэ 2011 онд усны нөөцийг нь бусдаас булааж аваад шилжүүлсэн боловч тэр хөрөнгө оруулалтыг нь 2010 онд гаднын хөрөнгө оруулагчид тэр усны эх үүсвэр лүү нь татсан байгаа юм. Энийг нь шийдээгүй, огт дурдаагүй байж цаашлаад усны шинэ эх үүсвэр бий болгох тал дээрээ анхаарах ёстой гээд ийм сонин юм дурдсан байна. 
 
Ж.Ганбаатар: - Т.Аюурсайхан гишүүний асуултад хэдэн номерын микрофон хариулах вэ? Сангийн яам. 3 номерын микрофон. Энэ ажлын хэсэгт орсон хүмүүс гишүүдийн үгийг анхааралтай сонсож байгаарай. Асуултаа дутуу ойлгодог шүү. 
 
С.Наранцогт: - Сангийн яамны Төрийн нарийн бичгийн дарга С.Наранцогт байна. Т.Аюурсайхан гишүүний асуултад хариулъя. 
 
Санхүүгийн моделийн хувьд бид нар энэ үр ашгийн тооцоо, зээлийн хүүгийн үр өгөөж, энэ бүх тооцоог хийхийн тулд санхүүгийн моделийг өөрийнхөө хүрээнд бас модель гаргаж үзэж тооцоо хийж үзэж байсан. Нөгөө талаас бас та хэдийн хөрөнгө оруулагчийн талаас тооцоо хийдэг моделио өгөөч гэдэг хүсэлтийг тавьж байгаа. Бид нарт нэг хувилбарыг өгсөн. Тэгээд тэр хувилбараар хийж гарсан үр дүнгүүдийг энэ ажлын хэсгийн тайланд дурдагдсан байгаа. 
 
Тэгэхдээ цаг хугацааны хувьд бол яг хоёр талаасаа бүрэн яг нэг модель дээр суугаад ингэж хоёр талаасаа хүлээн зөвшөөрсөн тооцоо бол хийгдээгүй. 
 
Ж.Ганбаатар: - Д.Тэрбишдагва гишүүний микрофоныг өгье. 3 номерын микрофон дээр суучих. 3 номероо сул байлгачих. 3 номерын микрофон дээр суугаад. 
 
Ш.Мягмар: - Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар байна. Т.Аюурсайхан гишүүний асуултад хариулъя. 
 
Оюу Толгой компани 2003-2005 онд усны эрэл хайгуул хийсэн. Тэгээд 2007 онд 870 литр секундээр усныхаа нөөцийг тогтоосон. 2014, 2015 онд нэмэлт хайгуул хийж 918 литр секундээр усны нөөцөө тогтоосон байгаа. Энэ усны нөөц тогтоосон газар бол Гүний хоолой гэж ийм газар байгаа. Усны нөөцийн ашиглалтын хувьд Гүний хоолойд 7 мониторингийн цооногоор, Ундайн голд 6 мониторингийн цооногоор хяналт тавьдаг. Галбын говьд бол зөвхөн хайгуул хийсэн. Нөөц тогтоогоогүй байгаа. 
 
Өнөөдрийн байдлаар нийт жилдээ батлагдсан усны нөөцийн 57 орчим хувийг ашиглаж байна. Ус ашиглалтын тайлан тооцоогоороо. Манай Байгаль орчин, аялал жуулчлалын яамны усны нөөцийн хэлтэс дээр газрын доорх усны нөөцийн горимыг одоо зөвшөөрөгдсөн хэмжээнд ашиглаж байгаа эсэх дээр одоо хяналт тавин ажилладаг. 
 
Оюу Толгой компанийн хувьд энэ Ханбогд сумын ус хангамжийг сайжруулах зорилгоор Бургасын гол, Сайрын худаг дээр хоёр талбайд хайгуул хийсэн. Ингээд Ханбогд сумын 13 мянган хүн амыг хангах зорилгоор 22 литр секунд усны нөөцийг тогтоосон байгаа. Тухайн усны нөөц нь бром, хүнцэл болон эрдэс хатуулаг өндөртэй ийм гарсан. Тэгээд тухайн компанийн хөрөнгө оруулалтаар усны нөөцийг цэвэршүүлэх үйлдвэр байгуулан ашиглалтад оруулан ашиглаж байгаа. 
 
Усны төлбөрийн хувьд Засгийн газрын 2013 оны 326, 327 дугаар тогтоолын дагуу төлбөрийг төлдөг. Жилдээ 16-гаас 17 орчим сая метр куб усыг ашиглаж байгаа. Үүний төлбөрт одоо өнгөрсөн жилийн байдлаар гэхэд 17.0 тэрбум төгрөгийг төвлөрүүлээд байна. Ийм тооцоонууд гарсан байгаа гэдгийг хэлье. 
 
Ж.Ганбаатар: - Энэ 34.0 хувьдаа одоо хийсэн гэрээнүүдээ бүгдийг нь нээлттэй яагаад үзүүлэхгүй байна. Яагаад заримыг нь өгөхгүй байгаа юм бэ гэж асуусан шүү дээ. Тийм ээ. Яагаад одоо 34.0 хувь гэдэг чинь одоо гуравны нэгийг эзэмшиж байгаа хүмүүстээ гэрээгээ үзүүлдэггүй юм бэ гэж. Д.Тэрбишдагва гишүүний микрофоныг өгье. 
 
Д.Тэрбишдагва: - Баярлалаа. Энэ өөрөө их өргөн хүрээтэй шалгалт хийсэн. Манай 5 ажлын хэсгийн дэд ажлын хэсгийн нөхөд энэ зун одоо ёстой нэг ч өдөр амраагүй л ажиллацгаасан даа. Тэгээд ер нь бол мэдээж энэ төгс төгөлдөр болсон гэж үзэхгүй байгаа. Боломжийн хэмжээгээр энэнээс илүү шалгалт өгсөн материал дунд илүү хийж чадах боломж байхгүй. 
 
Тэгэхээр би энэ ажлын хэсгийг манай 5 дэд ажлын хэсгийнхний гарсан дүгнэлтийг л базаж эцсийн эцэст нөгөө манай Улсын Их Хурлаар байгуулагдсан ажлын хэсэг чинь дүгнэлт гаргах ёстой. Тэрний үндсэн дээр л одоо ажлын хэсгүүдээс гарсан дүгнэлтийг базаж гаргасан дүгнэлт гэж нэгдүгээрт хэлмээр байна. 
 
Хоёрт нь, энэ санал, дүгнэлт, зөвлөмж гаргаж байгаа. Энэ санал, дүгнэлт, зөвлөмжийг хамгийн сүүлд базаад гурван дүгнэлтийг хэлсэн. Энэ дүгнэлт дээр тулгуурлаад одоо Улсын Их Хурлаас юм уу, Эдийн засгийн байнгын хорооноос шийдвэр гарах байх. Гарсан шийдвэрийн дагуу Засгийн газар ажиллах ёстой. 
 
Тэгэхээр энэ дээр сая Т.Аюурсайхан гишүүний хэлсэн асуудал нь ерөнхийдөө энэ бүтээгдэхүүн борлуулах гэрээ, санхүүгийн модель дээр бид өөрсдийнхөө хэмжээнд. Тэд бас шахаж шаардсаны үндсэн дээр сүүлийнхээ моделийг өгсөн. Тэр модель дээр нь тулгуурлаад л тэр одоо хамгийн сүүлд хэрвээ уул уурхай дээр бодлогоор ингээд, уул уурхай дээр тулгуурласан ашгаар хуваарилах юм бол манай авах ашиг бол 31 хүртлээ багасах юм байна. Ийм учраас энэ хөрөнгө оруулалтын хэмжээг нь нэмэгдүүлж хугацааг уртасгаснаараа бол энэ гэрээ улам ашиггүй болоод байна гэсэн дүгнэлт гараад байгаа юм л даа. 
 
Тэгээд бүтээгдэхүүн борлуулах гэрээний хувьд бол яах вэ хэд хэдэн зүйлүүдийг нууцлалын зэрэглэлтэй гээд өгөхгүй байгаа. Бид олон янзаар очиж шахаж шаардаж авах, заримыгаа авсан. Боломжийн хэмжээгээр бидний шаардсан юмнаас ихэнхийг нь өгсөн. Цөөхөн хэдэн зүйлийг. Ялангуяа төлөөлөн удирдах зөвлөлийн удирдлагуудын гаргасан шийдвэртэй холбоотой. Саяны энэ бүтээгдэхүүн хуваах гэрээтэй холбоотой. Ийм зүйлүүд дээр бас боломжгүй гээд. Зарим нь бол яг газар дээр нь очоод шалгаж ирж үз гэсэн. Бид бол яг хууль хяналтын байгууллага биш ажлын хэсэг учраас өөрийнхөө хэмжээнд бичиг цаас өгсөн. Цаасууд нь хангалттай бичиг цаас өгөөд авсан баримт дээрээ тулгуурлаад энэ дүгнэлт гаргасан. 
 
Энэний дараа бол харин энэ санал, дүгнэлт дээр тулгуурлаад Засгийн газрын хийх ажлууд, гэрээ хэлэлцээр хийх ажлууд, хоорондоо уулзахад ажлууд их тодорхой болсон учраас би энэ дээр энэ дүгнэлтүүд, санал зөвлөмжүүд хангалттай гарсан гэж ингэж бодож байгаа. 
 
Техник, эдийн засгийн үндэслэлийн хувьд их зовлонтой зүйлүүд байгаа. Техник, эдийн засгийн үндэслэлүүдийг одоо далд уурхайн бүтээн байгуулалтын юугаар заавал ч үгүй баримтлах баримт бичиг гээд ингээд тусгаад өгчихсөн. Тэгэхээр одоо бидний дүгнэлт дээр ч байгаа. Техник, эдийн засгийн үндэслэл бол чухлын чухал. Ийм учраас тэр дээр нь санхүүгийн моделио хавсаргаж ингэж л одоо гэрээ хэлэлцээнд орохгүй бол болохгүй юм байна гэдэг тэр саналыг манай ажлын хэсгийн дүгнэлтэд байгаа. Ажлын хэсгийн манай гишүүд бол энэ болгоныг мэдэж байгаа байх гэж найдаж байгаа. Энэ ажлын хэсгийн дүгнэлтээ…/минут дуусав/
 
Ж.Ганбаатар: - Тодруулах уу? Т.Аюурсайхан гишүүний микрофоныг өгье. 1 минут. 
 
Т.Аюурсайхан: - Монгол Улс Оюу Толгой төслийн 34.0 хувийг эзэмшиж байгаа. 34.0 хувийг эзэмшиж байгаа юм байж тэр 34.0 хувийнхаа эзний хувьд тэрэндээ таарсан бүтээгдэхүүнээ хэдээр, ямар бүтээгдэхүүн борлуулаад байна гэдгийгээ яагаад мэдэж чаддаггүй юм бэ? Засгийн газар. Үүнгүйгээр Монгол Улс хүртэж байгаа үр ашгаа хүлээж байгаа үүрэгтэйгээ харьцуулж тооцох боломжгүй байгаа. 
 
Хоёрдугаарт, 34.0 хувьдаа таарсан өр нэмэгдсээр байгаад одоо тэрбум доллар гарч байна уу? Яагаад бид нар ийм үүрэг хүлээж тэрбум долларын өрөнд ороод байна гэдгийгээ яагаад бид тэр зээлийн гэрээнүүдийг нь хүүтэй нь, төлбөртэй авч танилцаж болдоггүй юм бэ? ТУЗ-ийн гишүүдээрээ яагаад авчруулж болдоггүй юм. “Эрдэнэс Монгол” яагаад авч чаддаггүй юм. “Эрдэнэс Оюу Толгой” яагаад авч чаддаггүй юм. Энэ ажиллуулаад байгаа хүмүүс энэ олон жил юу хийгээд тэр төсөв мөнгийг нь баталж сууж байдаг юм. Яаж энийг нь авах ёстой юм? 
 
Ж.Ганбаатар: - Дэд ажлын хэсгээс хариулъя. Хэн хариулах вэ? 3 номер луу суучихъя. 1 минут. 
 
Өрийн мэдээллээ бол өгдөг. Бусад мэдээллийг яагаад хангалттай өгдөггүй юм бэ гэж. Тийм. Өрөө л өгдөг. Бусад мэдээллээ хаачихдаг. Тэгээд өрийг хүлээн зөвшөөрөх боломжгүй болчхоод байна шүү дээ. Бусад мэдээлэл нь байхгүй болохоор. 
 
Ц.Түмэнцогт: - Ц.Түмэнцогт “Эрдэнэс Оюу Толгой” компанийн гүйцэтгэх захирал. Оюу Толгойн ТУЗ-ийн Монголын талыг төлөөлсөн 3 гишүүний нэг байна. Т.Аюурсайхан гишүүний асуултад хариулъя. 
 
Зээлийн гэрээнүүд бол бүгд “Эрдэнэс Оюу Толгой” дээр ч байгаа. “Эрдэнэс Монгол” дээр ч гэсэн байж байгаа. Энэ бол одоо Д.Тэрбишдагва гишүүнээр ахлуулсан ажлын хэсгийн ч, сонирхсон гишүүдэд ч гэсэн одоо энийг үзүүлж байгаа. Энэ дээр бол одоо бол ерөөсөө нууж хаах, ерөөсөө ямар ч одоо тийм нууж хааж байгаа юм ерөөсөө байхгүй ээ. Энэ бол одоо нээлттэй мэдээлэл. Анхны хувь нийлүүлэгчдийн зээлийн гэрээнүүд ч байгаа. Одоо энэ 2015 оны далд уурхайн бүтээн байгуулалт, санхүүжилтийн гэрээгээр авсан 20 гаруй банк, санхүүгийн байгууллагуудаас авсан бүх гэрээнүүд одоо тооцоо судалгаатайгаа байж байгаа. 
 
Борлуулалтын гэрээг бол одоо түрүүн бас Д.Тэрбишдагва ажлын хэсгийн…/минут дуусав/
 
Ж.Ганбаатар: - 1 минут сунгаж өгье. 3 номерын микрофон 1 минут. 
 
Ц.Түмэнцогт: - Борлуулалтын гэрээг бас энэ татварын өнгөрсөн жилийн Г.Баясгалан даргаар ахлуулсан ажлын хэсгийнхний хүсэлтээр Үндэсний татварын газрын холбогдох хүмүүст борлуулалтын гэрээг үзүүлсэн байгаа. Мөн төлөөлөн удирдах зөвлөлийн гишүүдийн шаардлагаар бас үзүүлсэн байгаа. 
 
Ер нь бол нөгөө худалдааны нууц гээд ер нь бол одоо Эрдэнэт уулын баяжуулах үйлдвэр гээд бас өрсөлдөгч компаниуд Монголд үйл ажиллагаа явуулж байгаа. Тийм учраас бид нар энэ арилжааны нууц юм аа гээд ингээд жаахан эмзэг байдаг юм билээ. Түүнээс биш яг энэ дэлхийн зах зээлийн үнээр борлуулж байна уу, үгүй юу гэдэг дээр эргэлзээ байхгүй. Лондоны металлын бирж. Мөн Metals Daily гээд ингээд олон улсын яг хүлээн зөвшөөрөгдсөн жишиг үнээр зарж борлуулж байгаа. Энэ дээр одоо шаардлагатай бол бид нар ч гэсэн нэмэлт хүргүүлэхэд бэлэн байгаа. 
 
Ж.Ганбаатар: - Ж.Бат-Эрдэнэ гишүүний микрофоныг өгье. 
 
Ж.Бат-Эрдэнэ: - Тэгэхээр Оюу Толгой гэдэг маань манай улсын ганц том нөөц байгаа. Тэгээд энэ хоёр тал хоорондоо ер нь зүгээр энгийн байдлаар харахад бид нар чинь аль аль талынхаа эрх ашгийг хамгаалаад энэ нөөцөө дундаа хэрхэн зарцуулах вэ, хэрхэн хяналт тавих вэ гэдгийг л бид нар энгийн байдлаар ойлгоход хоёр талын эрхийг хамгийн гол нь хадгалах хэрэгтэй шүү дээ. 
 
Тэгээд энэ техник, эдийн засгийн үндэслэлийг хамгийн гол асуудлаа эхлээд гаргаж ирэх ёстой. Энэ техник, эдийн засгийн үндэслэлээр, 2010 оны техник, эдийн засгийн үндэслэлээр 5.2 гэсэн байгаа. Энэ техник, эдийн засгийн үндэслэл ингээд жил болгон нэмэгдээд нэмэгдээд яваад байх юм. Тэгээд энэ дээр Уул уурхайн яамныхан энэ дээр бас хяналт тавьдаг тийм зүйл байна уу, үгүй юу? Техник, эдийн засгийн үндэслэлээр гарсан дүн яагаад өөрчлөгдөөд байгаа юм. 
 
Хоёрдугаарт, 2013 оны гүйцэтгэлээр анхны хөрөнгө оруулалт 6.3 болж одоо нэмэгдсэн байна. 5.2 нь бараг 1.1 тэрбум доллар нэмэгдээд 6.3 болж өөрчлөгдсөн. Тэгээд энэ дээр бас хяналтыг хийж болох боломжгүй гэсэн ийм дүгнэлт бас гарсан байх юм. 
 
Тэгээд бид энэ дундаа ашиглаж байгаа, дундаа хэрэгжүүлж байгаа энэ төсөл дээрээ хяналт тавьж чадахгүй л юм бол тэгээд энэ төслийг одоо цааш нь аваад явна гэхэд утгагүй болж байна шүү дээ. 
 
Саяны илтгэл дотор 2039 онд 1 тэрбум долларын өрөнд орох магадлалтай гээд бас гарч ирж байх шиг байх юм. 2039 оноос эхлээд бид нар ашгаа авна гэсэн ийм ойлголттой байсан шүү дээ. Ашгаа авна. Уг нь бол бүр 20-иод оноос байх ёстой энэ чинь. Дубайн гэрээнээс хойш 2039 болж хувирсан. Тэгээд одоо 2039 ондоо очиход наадах чинь 1 тэрбум төгрөгийн өрөнд орно гэсэн ийм дүгнэлт гарч ирж байна. Энэ дүгнэлт яг ямар үндэслэлээр гарч ирсэн юм. Магадлалтай гэж бас хэлмээргүй л байна л даа. 
 
Тэр экспортын бүтээгдэхүүн дээр хяналтыг сайн хийж байгаа л гэж байх шиг байна. Гарч байгаа бүтээгдэхүүнүүдээ бид нар яг ямар хэмжээтэй бүтээгдэхүүн гэдэг дээр хяналт тавьж чадаж байгаа юу? 34.0 хувийг бид нар эзэмшиж байгаа, гуравны нэг хувийг нь бараг эзэмшиж байгаа энэ орд, энэ хамтын гэрээн дотор бид нар яг гуравны нэгийн хэмжээний хяналтыг бид нар дотор нь тавьж байх ёстой шүү дээ. 
 
Тэгээд дахиад бас энэ дээр нэг хэлээд өгөөч. Энэ 34.0 хувийнхаа хяналтыг бид нар энд бас яг бүрэн дүүрэн тавьж чадаж байна уу, үгүй юу? Гэрээн дотор яг ямар заалтууд нь бид нарт хөндлөн байгаад байна. Ямар заалтаар нь бид нар энэ дотор орох боломж нь нээлттэй байгаад байгаа юм. Энэ заалтуудаа үзэж чадсан уу, үгүй юу? Ажлын хэсэг. Ингээд нэг гурван асуулт. 
 
Ж.Ганбаатар: - Тодорхой гурван асуулт. ТЭЗҮ-гийн үнэ яагаад өөрчлөгдсөн бэ гэж. Өр яагаад геометр прогрессоор өсөөд, өгөөд яагаад буцаад нөгөө одоо геометр прогрессоор унаад байна. Г.Нандинжаргал. 3 номерын микрофон. 
 
Г.Нандинжаргал: - Ж.Бат-Эрдэнэ гишүүний асуултад хариулъя. 
 
Яах аргагүй ТЭЗҮ дээр асуудалтай. Зарим нэгэн ийм алдаатай гарсан тохиолдлууд байгаа. Ялангуяа одоо 2015 оны 9 сарын 17-ны өдрийн хуралдааны Эрдэс баялгийн мэргэжлийн зөвлөл гэж байгаа, манай. Эрдэс баялгийн мэргэжлийн зөвлөлөөр энэ ТЭЗҮ-г хүлээж авахад зарим нэгэн алдаа гарсан. 
 
Энэ алдаан дээр ямар ямар алдаа гарсан гэхээр манай талаас ч бас санхүүгийн моделио дутуу үнэлсэн ийм тал байгаа. Айлын талаас зарим нэгэн материал дутуу хийсэн. Гэхдээ энэ 2015 онд энэ ТЭЗҮ-г хүлээж аваад ингээд цаашаа явчихсан байгаа. Энэ оноос бид нар энэ ТЭЗҮ-гийн асуудлыг дахиж Эрдэс баялгийн мэргэжлийн зөвлөлөөр оруулна. Санхүүгийн модель дээрээ тулгуурлаад бид нар энийг засаад явах юм. Ер нь бол. 
 
Тэгэхээр засварын тодотгол хийгдэнэ. ТЭЗҮ дээр. Хамгийн гол нь Эрдэс баялгийн мэргэжлийн зөвлөл маань л өөрөө мэргэжлийн бөгөөд чадвартай ийм боловсон хүчнээр хангагдсан байх ийм шаардлагатай юм билээ ер нь. 
 
Ж.Ганбаатар: - Өр яагаад нэмэгдэх хамгийн гол шалтгаан нь юу байна? Өр. Одоо тэрбум долларын өрөнд орох нь байна. Энэ одоо үндэслэлтэй юу? Яагаад нэмэгдээд байна гэж. Хэн хариулах вэ? Сангийн яам. 
 
С.Наранцогт: - Тэгэхээр энэ одоо Монголын талын өр гэж байгаа юм. Энэ нь ямар учиртай вэ гэхээр анх энэ 2010 онд хөрөнгө оруулагч бол хувьцааны санхүүжилт хийсэн. Энэний 34.0 хувьд ногдох одоо манай Монгол талын 1 тэрбум 79.0 сая долларын өр байгаа. Энэ санхүүжилтийг одоо Монголын талын өмнөөс хөрөнгө оруулагч тал төлсөн гэдгээрээ LIBOR+6.5 хувийн хүү бодож ингээд явж байгаа. 
 
Тэгээд одоогийн 2019 оны 3 сарын 31-ний байдлаар зээлийн үндсэн төлбөр маань 1 тэрбум 79.0 сая доллар. Хүү нь 541.0 сая доллар болсон ингээд явж байна. Энэ нь одоо нөгөө Монгол тал дахь өр гэж явж байгаа тоо. 
 
Энэнээс хойш хийгдэж байгаа санхүүжилт бол энэ 2015 онд хийгдэж байгаа энэ 4.0 тэрбум долларын санхүүжилт бол Оюу Толгой төслийн санхүүжилт гэсэн хэлбэрээр зөвхөн төсөл дээрээ бичигдээд явж байгаа. Монголын талын өр гэж бол бичигдээгүй ийм байдалтай байгаа. 
 
Ж.Ганбаатар: - Тэгээд компани ашиггүй ажиллавал адилхан л ирэх өгөөж байхгүй болно шүү дээ. Тийм ээ. Компани өөрөө одоо дотоод зардал өндөртэй бол ашиггүй ажиллана. 
 
С.Наранцогт: - Зардал нэмэгдэж байгаа асуудал нь сая Г.Нандинжаргал даргын хэлж байгаатай энэ уурхайн дизайн өөрчлөгдсөн. Анх төлөвлөж байсан ТЭЗҮ-гээсээ одоо нэлээд олон зүйл өөрчлөгдсөн гэдгээр анхны гэж тооцож байсан хөрөнгө оруулалт, зардлын хэмжээ байнга өсөж явж байна. 
 
Ж.Ганбаатар: - За ойлгомжтой. Гишүүн тодруулах юм уу? Ж.Бат-Эрдэнэ гишүүний микрофон 1 минут. 
 
Ж.Бат-Эрдэнэ: - Хамгийн гол юм чинь энэ ТЭЗҮ шүү дээ. ТЭЗҮ-гээс гарч ирж байгаа дүнгээ бид нар цааш нь барьж явах ёстой шүү дээ. Тэгэхээр ТЭЗҮ-дээ та нарын өөрсдийн ур чадвар дутсан гэж бас хэлж болохгүй байхгүй юу даа. Энэ дээр нэг анхаарах хэрэгтэй байна шүү дээ бас. Гол юм ерөөсөө энэ. 
 
Магадгүй зүгээр үнэ өслөө гээд тэгж байна. Энэ үнэ өсөхөд тэр техник, технологи өөрчиллөө гээд энэ өөрчлөлтөөр энэ чинь хөрөнгө оруулж байгаа тал өөрсдийнхөө зардлыг нэмээд байх асуудал чинь л гарч ирээд байна шүү дээ. Зардлыг л нэмээд байна. Тэгэхээр энэ дээр нь хамгийн том анхаарлаа бид нар тавих ёстой шүү дээ нэгдүгээрт. 
 
Хоёрдугаарт, тэр үр өгөөжийг бид нар хуваах асуудал яригдаад байгаа чинь 2030 он хүртэл гэсэн асуудал яригдаад байгаа. Энэ гэрээн дотор бас дахиад давхар асуухад энэ үр өгөөжөө шууд бүх хөрөнгө оруулалтаа төлж дууссаны дараа ашгаа хуваарилах гэдэг байна уу? Эсвэл одоо тэр…/минут дуусав/
 
Ж.Ганбаатар: - Сүүлийн асуултад хэн хариулах вэ? Ашгийг хэзээ хуваарилах вэ гэж асуулаа шүү дээ. Ямар процессоор ашгаа хуваарилах юутай байна. Сангийн яам. Товчхон хариулна шүү. 1 минут. 
 
С.Наранцогт: - Хөрөнгө оруулалтын зардлаа нөхсөний дараа дивидент хуваарилагдана. Яг тэр зарчмаар л гэрээ хийгдсэн байгаа. Зээлээ төлөөд. Төслийн санхүүжилтийн зээл, хүүгээ төлнө. 
 
Ж.Ганбаатар: - Тэгээд бараг одоо тэгээд ирээдүйд хэзээ ч магадгүй. Одоо бараг ашиггүй байх магадлалтай л гэсэн хариулт байна шүү дээ. Тийм ээ. 
 
Д.Тэрбишдагва гишүүний микрофон. 1 минут өгье. 
 
Д.Тэрбишдагва: - Энэ Ж.Бат-Эрдэнэ гишүүний асууж байгаа асуулт чухал л даа. Ер нь бол эхнээсээ техник, эдийн засгийн үндэслэлээ батлаагүй байж хөрөнгө оруулалтын гэрээ, хувь нийлүүлэгчдийн гэрээн дээр 2009 онд гарын үсэг зурсан байхгүй юу. Гарын үсэг зурсны дараа техник, эдийн засгийн үндэслэлээ гэдэг юм уу оруулж ирсэн. Эндээс авахуулаад л их алдаанууд гарсан. 
 
Тэгээд тэрийг нь бол одоо техник, эдийн засгийн үндэслэл гэдгийг нь бол ингээд аваад явж байсан чинь далд уурхайн бүтээн байгуулалт, санхүүжилтийн төлөвлөгөөгөөр техник, эдийн засгийн үзүүлэлт бол заавал ч үгүй баримтлах баримт бичиг биш ээ гээд одоо бас үгүйсгэсэн байхгүй юу. 
 
Тэгэхээр энэ нөгөө бидний хэлээд байгаа энэ гэрээ хийж байгаа нөхөд маань, Засгийн газрууд маань ерөөсөө Рио Тинто буруутай юм уу, бид өөрөө буруутай юм уу гэдэг дээр харж үзэх юм бол бид өөрсдөө санаатай байна уу, санамсаргүй байна уу ийм алдаанууд маш их гаргасан байгаа учраас одоо энэнийхээ ард талд орж суу л гэсэн юм яриад байгаа юм л даа. 
 
Ж.Ганбаатар: - Баярлалаа. Х.Болорчулуун гишүүний микрофоныг өгье. Х.Болорчулуун гишүүн. 
 
Х.Болорчулуун: - Оюу Толгойн гэрээ бол үнэхээр эмгэнэлтэй муу гэрээ болсныг бүгд мэдэж байгаа. Ялангуяа муу дээр муу, муухай дээр улцан гэгчээр Дубайн гэрээ гэгчээр одоо Оюу Толгойн гэрээнд байх гялтайх юмыг нь аваад хаячихсан юм. Байхгүй болгочихсон юм. Монгол Улс хэзээ ч Оюу Толгойгоос цэвэр ашгаа хүртэж чадахгүй. Яг ингээд ухаад дуусаад нүх үлдэхэд Монгол Улс өртэй үлдэх ийм дүр зураг харагдаж байгаа юм. 
 
Би энэ дээр бас Монголоо гэсэн сэтгэлтэй эрдэмтэд, бас Монгол Улсын Их Сургуулийг бүр улаан дипломтой математикийн ангийг төгссөн ийм эрдэмтдийн бас нэг яг тооцооллыг үзүүлье. Хүснэгтээр. Яаж Монгол Улс жилээс жилд өрөнд орж байгаа, сараас сард өрөнд орж байгааг харуулъя. Эхний хуудсыг нь гаргачихдаа. 
 
Ж.Ганбаатар: - За 5 минутдаа багтана. Таны микрофон явж байгаа. 5 минут. Дэгээрээ. Уучлаарай. 
 
Х.Болорчулуун гишүүний микрофоныг үргэлжлүүлье. 
 
Х.Болорчулуун: - Тэр цэнхэрээр. Графикаар үзүүлсэн байгаа. Цэнхэр нь бол одоо Рио Тинтогийн хүртэж байгаа, Оюу Толгойгоос одоо хүртэж байгаа ашиг. Ногоо нь бол Монгол Улсын хүртэж байгаа ашгийг харуулж байгаа юм. 
 
Рио Тинто ямар ашиг хүртэж байна вэ гэвэл менежментийн төлбөр гээд авчхаж байна. Одоо би 2017 оны байдлаар хэлье. 133.0 сая доллар. Мөн захиргаа, удирдлагын зардал байна. Дахиад өртөгт мэргэжлийн үйлчилгээ гээд яг бараг удирдлагын зардал шиг юм авчхаж байгаа юм. 69.0 сая доллар. Хувь нийлүүлэгчдийн зээлийн хүү нь болохоор 470.0 сая доллар. 2017 оны байдлаар нь хэлж байна би. 
 
Тэгээд Polar болон Jacobs компаниудын одоо эд нарт үндсэн гүйцэтгэгч гэж эд нарт ажил олгочхоод эргээд эндээсээ Рио Тинто компани шимтгэл авчхаж байгаа юм. Ашгаа болгож. 2017 оны байдлаар гэхэд одоо 71.0 сая долларыг авчхаж байгаа байхгүй юу. 
 
Ингээд Рио Тинтогийн тэр авч байгаа нийт дүн 2017 оны дүн гэхэд 744.0 сая доллар. Монгол нь болохоор 175.0 сая доллар. Тэгэхдээ Монголд нь энэ бүр НӨАТ, АМНАТ, роялт, гаалийн татвар, хураамж, нийгмийн даатгалын шимтгэл, цалин хөлс, түүнтэй адилтгах орлого бүгд тооцогдсон. 
 
Тэр битгий хэл ханган нийлүүлэгч нь харилцагч компаниудын НӨАТ-ын буцаан авалтуудыг нь давхардуулаад олгосон байна гэж байгаа юм. Яг Рио Тинто компани 2017 онд Монгол Улсад төлсөн төлбөр татвараа бол 75.0 сая доллар гэж нээлттэй хөрөнгийн бирж дээрээ өөрсдөө бичсэн байгаа юм. Манайх бол өсгөөд, манайд гаргаж байгаа тайланг харвал өсгөөд 175.0 сая доллар гээд нийтэд нь ингээд оруулчихсан байгаа юм. Ийм харьцангуй орлого хүртэж байна. 
 
Энэ цэнхэр нь бол бүх төрлийн зээл санхүүжилт. Цэнхэр нь. Оюу Толгой компанийн. Ногоон болохоор хүү. Шар нь болохоор нийт үүссэн хүү, хүүгийн хүүтэйгээ нийлээд өр. Зөвхөн 2021 онд гэхэд одоо энэ матриц аргачлалаар 2021 он хүртэл гаргаж байна. Төлөгдөөгүй өр төлбөр гэхэд 18.6 тэрбум болно. Зөвхөн хүүд гэхэд 8.6 тэрбум доллар. 2021 оны байдлаар төлөхөөр ингээд тооцогдож байна. 
 
Энэ жил одоо үүссэн өр төлбөр 12.0 тэрбум доллар…/минут дуусав/
 
Ж.Ганбаатар: - 1 минутаа авах уу? 1 минут. Х.Болорчулуун гишүүнд 1 минут нэмж өгье. 
 
Х.Болорчулуун: - Тэр Оюу Толгойн хөрөнгө оруулалт нэртэй одоо үүссэн өр төлбөр бол энэ жилийн байдлаар, 2018 оны эцсийн байдлаар 12.0 тэрбум доллар байгаа юм. 2021 онд гэхэд одоо 30.0 хувиар нэмэгдээд 18.0 тэрбум доллар болох гэж байна. 18.0 тэрбум доллар. Яг геометрийн прогрессоор өсөж байна. 
 
Энийг жил алдахгүй зогсоохгүй бол энэ аюултай юм болж байна. Би энэ хуудсыг бас зохих хүмүүст тараана. Энийг бол Сангийн яам ч ийм график гаргаагүй байгаа байх гэж бодож байна. Яг мэргэжлийн хүмүүс, докторууд, математикч докторууд энэ графикийг гаргасан юм. Монгол Улсынхаа төлөө гэж. 
 
Энэ цэнхэр болохоор үндсэн зээл /минут дуусав/
 
Ж.Ганбаатар: - Х.Болорчулуун гишүүнд баярлалаа. Би хоёр хүнээс асуулт асууя. Уучлаарай. Та тодруулбал зүгээр шүү. Хариултных нь дараа. Тэгвэл танд боломжтой биш үү. 
 
Дахиад нэг минутыг нь өгчихье. Та уг нь бараг 8 минут ярьчихлаа шүү, Х.Болорчулуун гишүүн. 
 
Х.Болорчулуун: - Цэнхэр нь бол үндсэн зээл. Ингээд 2009 оноос авахуулаад энэ 2021 он хүртэл үндсэн зээл. Тэр ногоон өнгөтэй нь бол хуримтлагдсан хүү. Шар өнгөтэй нь хүү. Улбар шар өнгөтэй нь одоо хүүгийн хүү. Нийт хуримтлагдсан хүү. 
 
Одоо цаашдаа бол ингээд үндсэн зээлээсээ илүү хүү хүүгийн хүү нь ингээд улам илүү болоод явчхаж байгаа юм. Энэ бол аюултай байдал үүсгэж байгаа байхгүй юу. 
 
Тэгэхээр Оюу Толгой гэдэг Рио Тинто компаниуд бол хөрөнгө оруулагч биш ээ. Энэ бол зээл зуучлагч, одоо мөнгө хүүлэгч компани л байна. Бид бол хөрөнгө оруулагч гэж тэрийг дөвийлгөх юм байхгүй. Энэ дээр Сангийн яам ямар бодолтой, энэ хүснэгт дээр бас Сангийн яамныхан саналаа хэлээч.  
 
Ж.Ганбаатар: - Эхлээд Ц.Түмэнцогт дарга. Дараа нь Сангийн яам. Ц.Түмэнцогт дарга та тэр. Ер нь гол асуулт бол ийм байна шүү дээ. Тийм ээ. Хэзээ ч ашиг хүртэх боломжгүй байна гэж. Санал нэг байна уу? Эсвэл сөрөг няцаалт хийгээч. Тийм биш ээ гэдэг юм уу? 
 
Ц.Түмэнцогт: - Баярлалаа. Х.Болорчулуун гишүүний асуултад хариулъя. Өнөөдрийн байдлаар Оюу Толгой гурван эх үүсвэрээс 12 тэрбум 460.0 сая долларын санхүүжилт авсан байна. Хувь нийлүүлэгчдийн зээлээр 5 тэрбум 11.0 сая доллар. Хувьцааны санхүүжилтээр 3 тэрбум 112.0 сая доллар. Төслийн санхүүжилт буюу далд уурхайн бүтээн байгуулалт, гуравдагч этгээдийн зээл гээд 4 тэрбум 340.0 сая долларын санхүүжилтийн зээл авсан байгаа. 
 
Өнөөдрийн байдлаар гүний уурхайн бүтээн байгуулалтад 9 тэрбум долларын хөрөнгө оруулалт хийгдсэн. 2022 он гэхэд гүний уурхай бүтээн байгуулалт дуусахад 12 тэрбум долларын хөрөнгө оруулалт хийгдэнэ гэсэн. 
 
2022 оноос гүний уурхайн бүтээн байгуулалт ашиглалтад орсноор үйл ажиллагаа явуулж эхлээд 2029 он гэхэд ашигтай ажиллаж эхэлнэ. Тэгээд одоо үндсэн зээлээ хувьцаа эзэмшигчид үндсэн зээлээ төлж дуусаад, зээлийн өрөө дуусаад 2038 оноос одоо ногдол ашиг хуваарилна гэсэн ийм санхүүгийн модель бид нар яагаад. Энэ маань одоо энэ бид нарын тоо бол одоо олон улсын санхүүгийн аудит PwC /PricewaterhouseCoopers/, KPMG /Klynveld Peat Marwick Goerdeler/ компаниудын баталгаа гэсэн тоо байгаа юм. Энэ бол одоо Оюу Толгойн вэбсайт дээр ч байгаа. 
 
Энэ өндөр тоонууд яг яаж тооцоолсон байна вэ. Тэр шинжээчидтэй бас бид нар уулзаж бас тоонуудаа тулгахад бэлэн байна. 
 
Ж.Ганбаатар: - 2038 он гэхэд одоо баялгийнхаа хэдэн хувийг ашиглах вэ? Сангийн яам саяны Х.Болорчулуун гишүүний асуултад хариулж байя. Ц.Түмэнцогт дарга 2038 он гэхэд ер нь хэдэн хувиа. Одоо техник, технологи хөгжсөн. 2038 онд бараг ашиглаад бүгдийг нь аваад дуусчихна гэсэн ийм хардалт байгаа шүү дээ. Энд хариулаарай. 3 номерын микрофоныг өгье. 
 
С.Наранцогт: - Тэгэхээр Х.Болорчулуун гишүүний гаргаж байгаа cash flow бол бид нар гаргаж байгаа. Гаргаж байгаа. Тэгээд яах вэ зүгээр энэ хөрөнгө оруулалтын гэрээний онцлог нь бол сая Ц.Түмэнцогт захирлын хэлсэн хөрөнгө оруулалтын анхны гэрээгээрээ гурван эх үүсвэрээр санхүүжих боломжтой гэж заасан байгаа юм. Тийм учраас аль схемээр нь санхүүжүүлэх вэ гэдгийг нь яг тодорхой заагаагүй. Аль нь ч байж болно гэдэг ийм гэрээ байгуулсан. Тийм учраас сая Ц.Түмэнцогт захирал яг аль санхүүжилтээр нийтдээ 12 тэрбум доллар орж ирснийг хэлсэн. 
 
Тэгэхээр юу гэсэн үг вэ гэхээр үндсэндээ энэ санхүүгийн модель яаж яваад байна вэ гэхээр гадаадын хөрөнгө оруулагч бол энэ хувь нийлүүлэгчийн зээл өгөөд, тэр зээлээ LIBOR+6.5-аар хүү бодож байгаа учраас хүүгээрээ үр ашгаа хүртэж байна гэж хэлж болохоор байгаа юм. 
 
Монгол Улс бол зүгээр ногдол ашгаараа ашиг хүртэх ийм схемтэй явж байгаа. Энэ утгаараа энэ хөрөнгө оруулалтын төслийн санхүүжилт, хувь нийлүүлэгчийн зээл нэмэгдээд байгаа тохиолдолд манай хүртэх үр ашиг хойшлоод байгаа юм. 
 
Надад бол 2048 оноос дивидент хүртэнэ гэсэн тоо байгаа. Сая Ц.Түмэнцогт захирал 2038 гэлээ. Энийг манайхан гаргаж өгөх байх. 
 
Ж.Ганбаатар: - Тэр далд уурхай эхэлснээр татвар нэмэгдэх үү? Одоо Монгол Улсад ирэх татварын дүн нэмэгдэх үү? 
 
С.Наранцогт: - Мэдээж татварын хувьд бол Оюу Толгойн онцлог дээр татварын маргаантай байж байгаа. Татвараас бас дэд ажлын хэсэг тэр дээр ажиллаад одоо гэрээ хэлэлцээр явж байна. 
 
Тэгэхээр үр ашгийг нэмэгдүүлэх үндсэн юм нь энэ зээлийн хүүг бууруулах асуудал эхний ээлж байгаа юм. Энэ дээр Засгийн газраас ажлын хэсэг байгуулаад Рио Тинтотой хэд хэдэн удаагийн уулзалт хийгээд явж байгаа. 
 
Ж.Ганбаатар: - За ойлголоо. Б.Дэлгэрсайхан гишүүний микрофоныг өгье. Та Б.Дэлгэрсайхан гишүүний асуултад хариулахад явчих уу? За тэгье. Дараа нь та дэлгэрэнгүй хариулчихаарай. 
 
Б.Дэлгэрсайхан: - Энэ гэрээ одоо ер нь Монголд ямар ч ашиггүй гээд одоо бүх л гишүүд ярилаа л даа. Сөрөг талаас нь. Өмчийн эзэнд одоо ашиг багатай байна гээд. Тийм. 
 
Би арай өөр өнцгөөс нь юм асууя. Сангийн яам, Уул уурхайн яам та нар ер нь хөрөнгө оруулагч талтайгаа гэрээний талаар ширээний хоёр талд сууя гэсэн тийм санал тавьсан уу? Энэ саналыг цаадуул чинь ер нь юу гэж хүлээж авсан юм бэ? Нэгдүгээрт. 
 
Хоёрдугаарт, энэ ТЭЗҮ хийсэн тооцоогоор явна гэдэг бол амаргүй л дээ. Манайхан бол ТЭЗҮ гэж яриад байгаа юм. Ер нь бүтээн байгуулалтын ажил хийгээд ирэхээр өмнө нь тооцож байсан зардал бол хүссэн хүсээгүй л өсдөг. Бүх л аж ахуйн нэгж дээр ийм л байдаг. Ялангуяа уул уурхай дээр. Ярих амархан. Яг хийгээд ирэхээр ямар ч ухаантай хүн бол тооцох аргагүй зардал гардаг. Үүнийг бол манай талаас одоо жишээлбэл багцаалдаж гаргасан тийм тооцоо байна уу? Би бол нэг ийм юм л одоо асууя гэж бодож байгаа юм. 
 
Тэгээд дээр нь тэр гэрээгээ сайжруулах ямар боломж байгаа юм. Энийг өөрчлөх нь одоо зөв л дөө. Тэгэхдээ яаж сайжруулах вэ гэдэг талаас бид ер нь бодож олсон юм бий юу? Сангийн яам, Уул уурхайн яамнаас. 
 
Дараагийн дугаарт энэ гишүүд болгон ярьж байна. 34.0 хувийг одоо бид эзэмшээд, зээлээр эзэмшээд тэгээд зээлд нь хүү төлөөд ингээд хувьцааныхаа төлбөрт ингээд унаад одоо бараг энэ ярьж байгаа гишүүдийн ихэнх нь одоо бараг 1 тэрбум ам.доллар хүрлээ гээд байгаа юм. 
 
Тэгэхээр ер нь энэ хувьцаа заавал 34.0 хувийг эзэмшихгүйгээр нэгмөсөн одоо хувийг нь өгөөд энэ хийж байгаа компанид нь ялыг нь үүрүүлээд тэгээд. Харин тэр эрдэс баялгаа гаргах хаалган дээр бүх төрлийн татвараа тодоос тод биччихээд авбал манайх хувь эзэмшсэнээсээ илүү ашиг хүртэх тийм боломж байгаа юу гэдгийг судалж үзсэн үү? Сангийн яам одоо ухаандаа.
 
Тэгэхгүй бол одоо ингээд нөгөө тал хийж байгаа ТЭЗҮ-гээрээ бүтээн байгуулалтын юм одоо зардлаа ингээд өсгөөд явахаар бид энийг нь худлаа ч гэж хэлэх аргагүй, үнэн ч гэж хэлэх аргагүй ийм ацан шалаанд уначхаад байна гэж би хараад байна шүү дээ. Тэгээд яг газар дээр нь очоод үзэхээр юм хийж байна уу гэхээр хийж байдаг. 
 
Хоёрдугаарт, энэ мөнгөний урсгалын асуудал яриад байгаа юм. Тэгээд энэ танай банкинд итгэхгүй байна гээд нэг хэсэг яриа явсан. Тэгэхээр манайх энэ Гадаадын хөрөнгө оруулалтын банкны хуулиа батлаад тэгээд тэр итгэдэг банкийг нь оруулж ирээд энэ мөнгөн урсгалыг нь оруулах энэ нөхцөлөө одоо бүрдүүлэх ямар боломж байгаа юм? Сангийн яам энэ тал дээр одоо бодож байгаа юм бий юу? Ялангуяа Их Хурал энэ гаднын хөрөнгө оруулалтын банкны хуулийг гаргана гээд ингээд 3 жил ярилаа. Нэг ч хөдөлсөнгүй. Хэрэв энэ гаднын хөрөнгө оруулалттай банк ороод ирвэл эд нарт одоо бид нар бас шаардлагаа тавих боломж бүрдэнэ гэж ойлгоод байгаа шүү дээ. 
 
Цаашдаа мэдээж энэ Дубайн гэрээ, одоо энэ өмнө нь хийсэн гэрээгээ сайжруулаад явах нь зүй ёсны асуудал байх. Ямар ч гэсэн мэдээж аль ч талдаа байсан бид сайжруулах нөхцөлөө тулгаж л таарна. Хамгийн гол юм бол бид тэр гэрээгээ сайжруулахын тулд манайд ямар боломж байгаа юм. Нөгөө талд одоо ямар боломж байгаа юм. Бид яаж боломжийг нь бүрдүүлж өгөх юм бэ? Тэгж байгаад шаардлагаа тавих юм уу? Тэгэхгүй ингээд хүн болгон ингээд хардлага, сэрдлэгээр яваад байдаг. Гартаа барьсан тоо баримт байхгүй гээд бухимдаад байна шүү дээ. 
 
Гэтэл та нарын хариулж байгаагаар бид бол бүх юмаа аваад байгаа юм гээд байгаа юм. Тэгээд энэ чинь нийгмийг ингээд хоёр талцуулаад улс төржөөд. Тэгээд нөгөө хөрөнгө оруулагчдаа…/минут дуусав/
 
Ж.Ганбаатар: - Сангийн яам хариулъя. Өнөөдөр бол хэлэлцүүлэг. Ажлын хэсгээс асуугаад явж байгаа. Илэрхийлж байгаа санаа. Гишүүдийн илэрхийлж байгаа санаа бол зүгээр асуулт байгаа. Би бас одоо энийг тэмдэглэж үлдээе гэж бодож байна. Түүнээс биш эцсийн шийдвэр биш. Асуулт аваад цаашдаа яах вэ гэдэг дээр л зүгээр асуулт, хариулт сонсож байгаа гэдгийг тайлбарлая. 
 
С.Наранцогт: - Гишүүний асуултад хариулъя. Тэгэхээр зэрэг гэрээ хэлэлцээрийн хувьд нэг ийм юм байгаа юм. Тэр анхны хөрөнгө оруулалтын Их Хурлаар батлагдсан хөрөнгө оруулалтын гэрээний хувьд бол өөрчлөлт хийнэ гэдэг асуудал бол бас нэлээн түвэгтэй ийм асуудал гэж үзэж байгаа. Тэгэхдээ энэ сүүлд Оюу Толгойн Дубайн гэрээ гэж ярьж байгаа энэ далд уурхайн хөрөнгө оруулалтын гэрээний хувьд бол энэ хууль зүйн манай дэд ажлын хэсгийнхэн энэ тал дээр нэлээн ажилласан. Хариулт хийх байх гэж бодож байгаа. 
 
Нэг зүйлийг хэлэхэд энэ Засгийн газрын зүгээс энэ гэрээний холбогдолтой хэн, аль институци, яам жишээлбэл тэргүүлж тэргүүлэх үүрэгтэй ажиллах вэ гэдэг асуудал бол тодорхой бус байгаа. Яг одоо Монгол талын асуудлыг бол “Эрдэнэс Оюу Толгой” компани 34.0 хувиа эзэмшсэн компани хариуцаад 66.0 хувьтайгаа бүх тооцоо юм хумаа хийгээд ингээд ТУЗ-ийн төлөөллөө суулгаад ажиллаж байгаа. 
 
Зүгээр Сангийн яамны хувьд энэ тооцоонуудыг, зүгээр хувилбаруудыг хийж үзээд бид нар тэргүүлж ажилласан хэсэг гэвэл энэ зээлийн хүү дээр ингээд их хэмжээний хүү бодогдоод байгаа учраас энэ үр ашгийг бууруулж байгаа хамгийн том зүйл байна. Энэ санхүүжилтийн схемийг өөрчлөх, зээлийн хүүг буулгах талаар бид нэлээн Рио Тинтотой ажиллаж үзсэн. Хэд хэдэн уулзалт хийж үзээд тэгээд хамгийн сүүлд үр дүнд хүрээгүй. Өөрөөр хэлбэл бид нарын тавьсан саналыг, энэ саналыг танай түвшинд, та нарын түвшинд бид нар шийдэхгүй гэж хэлсэн. Энэ нь одоо мэдэхгүй бид дээр Их Хурал юм уу, хаана шийдэх ёстойг нь бид нарт тодорхой хэлээгүй байж байгаа. 
 
Тэгэхээр бид нар энэ хүүг бууруулах санхүүгийн схемүүд, ямар схемээр явж болох вэ гэдэг талаар яасан. Зүгээр тэр Дубайн гэрээний хувьд бол та бүхэн мэдэж байгаа. Компани бол өөрөө тэр компанийн захирал бол цэг, таслалч өөрчлөхгүй гэсэн хэвлэлийн мэдээ хийсэн байна лээ. 
 
Базсан тоо гэж та асуусан. Би базсан тоо зүгээр ганцхан юм хэлчихье. Базсан тооны хувьд би түрүүн хэлсэн. Ингээд Монголын тэр 34.0 хувийн хувьцааны санхүүжилт манайд ногдож байгаа хэсэг хүүтэйгээ нийлээд одоо 1.6 тэрбум долларын өртэй байна гэж Монгол тал. Зүгээр ер нь нийт дүнгээрээ Монгол Улсад хэр хэмжээний татвар энэ өнгөрсөн хугацаанд төлсөн бэ гээд үзэхээр яг шууд нөгөө татвар хураамжаар төлсөн дүн нь бол 1.5 тэрбум доллар байгаа юм билээ. Тэгэхээр энэ шууд зөрүүний хувьд бол бид нар одоо жишээлбэл тийм базсан тоогоор харж үзэх юм бол 100 сая долларын хасахтай өнөөгийн байдлаар. Нөгөө шууд бус утгаараа одоо монгол хүмүүс ажилладаг, бусад компаниуд бэлтгэн нийлүүлэгч, туслан гүйцэтгэгч хийж байна гэдэг тэр нөлөө, тэр том судалгаа, цогц судалгааг хийх тийм боломж цаг хугацааны хувьд ч тэр, нөгөө чиг үүргийн хувьд ч бас боломжгүй байна л даа. 
 
Ж.Ганбаатар: - Д.Тэрбишдагва гишүүний микрофоныг өгье. 
 
Д.Тэрбишдагва: - Ер нь яах вэ Засгийн газар бол хоорондоо ажлын хэсэг байгуулаад уулзаж учирч ярьж байгаа юм шиг байна лээ. 
 
Улсын Их Хурлаас байгуулагдсан энэ ажлын хэсэг бол өөрөө их том ажлын хэсэг. Эндээс одоо чиглэл гарч байгаа нь бол Засгийн газрыг одоо Улсын Их Хурлаас тогтоол гаргаад чиглэл өгөхөд өөрсдөд нь хэрэгтэй байх гэж бодож байгаа юм. 
 
Зүгээр Х.Болорчулуун гишүүний түрүүний ярьсан тоонууд энэ нийт тоон дотор байгаа л даа. Сая сайхан график гаргаад ирсэн байна. Би тэрийг судалж үзье. Бид ч бас иймэрхүү график гаргасан, хийсэн юмнууд бий л дээ. Одоо тухайлбал 2010 оны батлагдсан техник, эдийн засгийн үндэслэлээр нийт орлого бол 118.7 тэрбум долларын орлоготой байх байгаа юм. 118.7 тэрбум доллар шүү. 
 
Монголын тал 53.0 хувийг нь авна гэх юм бол 36.8 тэрбум доллар. Хөрөнгө оруулалтын тал 32.2 тэрбум долларын орлого олох тийм боломжтой гэсэн. Хэрвээ яг энэ гэрээгээр явах юм бол. Гэтэл 2015 оны техник, эдийн засгийн үндэслэл нь бол нөөц дээр суурилсан хувилбараар явчхаж байгаа. Нөөц дээр суурилсан хувилбараар одоо 2018-2055 оны хооронд хэрвээ нөөц дээр суурилах юм бол Монголын талын ашиг нь нөгөө 53.0 чинь биш 35.0 хувь болоод хөрөнгө оруулагчийн ашиг нь бол 65.0 хувь болчхож байгаа байхгүй юу даа. 
 
Гээд ингээд бодоод үзэх юм бол ашигт суурилсан дээр байх юм бол Монголын талын ашиг нь нэмэгдээд байна. Зардалд суурилсан дээр байх юм бол нөгөө талын ашиг нэмэгдээд байна. Өөрөөр хэлэх юм бол менежментийн төлбөр, хувь нийлүүлэгчдийн зээлийн хүү, Рио Тинтогийн баталгааны шимтгэл, Рио Тинтогийн үйлчилгээний шимтгэл гээд л ингээд. Одоо тэгээд хувь нийлүүлэгчдийн зээлийн хүү гээд ингээд юмнууд явчхаж байгаа бол манайх бол татвар, аж ахуйн орлогын албан татвар, НӨАТ, гааль, өмчийн болон бусад гэсэн ийм хэсгүүдээр яваад байгаа учраас. 
 
Энэ бол ерөнхийдөө энэ дотор бол саяны энэ тооцоо судалгаанууд янз янзаар гаргасан юмнууд байгаа. Тэгэхээр энийг чинь яг хийх газар нь бол одоо ширээний ард суух газар нь бол энэ хоёр. Нөөцийн эзэн, баялгийн эзэн, баялаг ашиглаж байгаа нөхдүүд суух ёстой учраас энэ ажлын хэсгээс гаргасан дүгнэлт, санал дээр. Бидний хувьд бол за магадгүй зарим нэгэн тоо, судалгааг өгөөгүй учраас ганц хоёр юмнууд байна уу гэхээс биш ерөнхийдөө бол их сууж хийсэн учраас ер нь энэ бол том л нотолгоотой, баримттай, судалгаатай хийсэн 300 гаруй хуудас байгаа юм. 
 
Тийм учраас энэ зарим нэг юмнуудыг саяны энэ Х.Болорчулуун гишүүнийх шиг цэгцлээд ийм график дээр гаргачихаж болно л доо. Ер нь бүгдийг нь гаргаагүй учраас. Ингээд нөгөө асуултад минут цөөхөн учраас бүх асуултад хариулаад байх боломж хугацааны хувьд амжихгүй байна. 
 
Техник, эдийн засгийн үндэслэл гэдэг бол яах вэ олон улсын хэмжээнд бол янз янзаар ярьдаг. Ямар ч байсан техник, эдийн засгийн үндэслэлийг Б.Дэлгэрсайхан гишүүн асуулаа. Техник, эдийн засгийн үндэслэлгүйгээр юм явахгүй шүү дээ. Техник, эдийн засгийн үндэслэлийгээ одоо өөрчлөөд, тодорхой хэмжээгээр өөрчлөхийг нь Монголын Засгийн газартай ярилцаж байж өөрчлөх ёстой асуудал биз дээ. Тэгэхгүй өөрчилж байна гэж хэлээд саяныхаар болонгуутаа 35.0 хувь болтлоо өөрчлөх юм бол. Тэгсэн мөртлөө энийг техник, эдийн засгийн үндэслэл мөн гэж ярьж бас болохгүй л дээ. Ийм учраас энэ дээр ер нь их хангалттай материал. Хэрвээ Улсын Их Хурлаас тодорхой чиглэл гарах юм бол одоо чиглэл гаргаад л тогтоолын төслөө батлаад л явсан нь зөв байх гэж бодож байгаа. 
 
Ж.Ганбаатар: - Тодруулъя. Б.Дэлгэрсайхан гишүүний микрофоныг өгье. 
 
Б.Дэлгэрсайхан: - Би Сангийн яамнаас ийм л юм асуугаад байгаа юм л даа. Сая Төрийн нарийн хариулж байна. Бид одоогийн байдлаар 1.6 тэрбум долларын өртэй, татвараар 1.5 тэрбум ам.долларын татвар авсан гээд. 
 
Хэрвээ энэ 34.0 хувиа эзэмшихээ больчихвол бид нар 1.6 тэрбумаас чөлөөлөгдөх үү? Нэг. 
 
Тэрний оронд зүгээр л одоо бүх төрлийн татвараа аваад явбал одоо өгөөж нь ямар байх юм гэдгийг ер нь судалж үзсэн юм уу? Би энийг л асуугаад байгаа юм л даа. Тийм. Хоёрын хооронд нэг хувь эзэмшсэн нэр зүүгээд өрөнд орж байхаар зүгээр л одоо гарах хаалган дээр нь бид ийм мөнгө авна гээд л тавьчхаад л одоо тэгээд хаалгаа хаагаад л, тэгээд татвараа өгвөл нээгээд л одоо ингэдэг юм. Ийм л юм хүсээд байхгүй юу. 
 
Тэгэхгүй бол ингээд зардал бол өсдөгөөрөө л өснө. Одоо магадгүй жилийн дараа, хоёр жилийн дараа бид нар одоо ингээд газар доор ухаад үзсэн чинь ахиад ийм…/минут дуусав/
 
Ж.Ганбаатар: - 3 дугаар микрофон хариулъя. 
 
С.Наранцогт: - Таны хэлж байгаа шиг тийм тооцоо бол байгаа. Тийм хувилбарууд ч байж болж байгаа. Бид нар янз бүрийн тооцоо ер нь энэ уул уурхайн хөрөнгө оруулалтын гэрээний хувьд ямархуу байвал үр ашигтай байх юм гэдэг тийм хувилбаруудыг төрөл бүрээр хийж болж байгаа юм. 
 
Зүгээр Оюу Толгойн хувьд энийг тийм хувилбар луу орно л гэвэл хөрөнгө оруулалтын гэрээгээ л өөрчлөх тухай асуудал яригдах болчхоод байгаа юм л даа. Тэгэхээр энэ чинь бол ер нь анхны тэр 2009 онд Их Хурлаар батлагдсан гэрээний хувьд бол ер нь өөрчлөлт хийхгүй байхыг нь аль аль талаасаа энэ олон улсын стандартаар хүлээгдсэн. Би бас түрүүн дурдсан. 2015 оны гэрээний хувьд ч гэсэн Рио Тинтогийн байр суурь бол энэ төслийн зээл гэж авсан 4.3 тэрбум долларын банкуудтай тэр барьцаалаад хийсэн гэрээн дээр хэрэв хөрөнгө оруулалтын гэрээ яригдах юм бол энэ…/минут дуусав/
 
Ж.Ганбаатар: - Д.Тэрбишдагва гишүүний микрофоныг 1 минут. 
 
Д.Тэрбишдагва: - Энэ чинь Б.Дэлгэрсайхан гишүүн ээ, таны ярьж байгаа бол зүгээр ярьж болох ёстой асуудал. Энэ Засгийн газар л хоорондоо ярих ёстой асуудал. Энэ бол хөрөнгө оруулалтын гэрээ, хувь нийлүүлэгчдийн гэрээ, Дубайн гэрээ, нэмэлт, өөрчлөлт оруулж дахин тодотгосон гэрээ гээд эд нар дээр эргэж ярих, ширээний ард суух юм бол ярьж болох асуудал л даа. 34.0 хувийнхаа эзэмшлийн оронд ашигт малтмалын нөөц ашигласны төлбөрийг нэмэгдүүлэх байдаг юм уу, эсвэл бүтээгдэхүүн хуваах нөхцөлөөр шууд үр ашиг хүртэх нөхцөлийг бүрдүүлэх хувиар хийж ярьж болох боловч нэгэнтээ нөгөө гэрээгээ өөрчлөөгүй тохиолдолд ийм юм ярьж болохгүй ээ. Гэрээн дээр чинь бичиг шал өөр нөхцөл хэлчихсэн байхгүй юу. 
 
Хөрөнгө оруулалтын гэрээгээ өөрчлөх үү, үгүй юу гэсний дараа ийм асуудлыг одоо хөндөж ярих янз янзын сэдвүүд байгаа. Ганцхан энийг өөрчлөх үү, үгүй юу гэдгийг эхэлж ярьж байж л. Тийм. 
 
Ж.Ганбаатар: - Ц.Гарамжав гишүүний микрофоныг өгье. Ц.Гарамжав гишүүн. 
 
Ц.Гарамжав: - Ерөнхийдөө энэ Оюу Толгой төсөл бол ингээд ашиггүй байгаа талаар мэдээж хэрэг Монгол Улсын эдийн засагт өнөөдөр сэвхийтэл өргөөд хөгжлийн зам дээрээ гарчих байсан энэ том төслийг хамгийн түрүүнд хэн ийм хариуцлагагүй хийсэн гэхээр Монголчууд, одоо хариуцлагатнууд, тухайн үед одоо улс төрд байсан тэр удирдлагууд. 
 
Тэгэхээр энэ бол үндэсний эрх ашгаасаа урваж хийсэн гэрээ гэж үзэж ер нь болно л доо. Оюу Толгойн гэрээг. Ийм том ордыг ийм ашиггүй гэрээ хийгээд. Тэгээд өнөөдөр бид нар бие бие рүүгээ дайраад ингээд сууж байх нь их нэн харамсалтай. Монголын уул уурхай ямар их чадалтай боловсон хүчинтэй, ямар одоо Сангийн яам, энэ олон яамдын ямар сайхан залуучууд өнөөдөр ингээд үгээ хэлж чадахгүй, бие бие рүүгээ харж чадахгүй сууж байна. Энэний бурууг хэн хийсэн бэ гэдэг асуудлыг ер нь судалж үзэж цааш цаашдын томоохон ордууд дээр энэ алдааг давтахгүй байх хэрэгтэй.
 
Өнөөдөр Тавантолгойн хөрөнгө оруулалтын гэрээ яригдаж байна. Одоо хувьцаа гаргах асуудал яригдаж байна. Энэ дээр мөн адил ийм болохыг үгүйсгэхгүй шүү. Тэгэхээр энийг цаашдаа ийм эх орныхоо эрх ашгаас урвасан гэрээ хийдэг. Энэ дээр хариуцлага гэж юу байдаг юм болоо гэдгийг асуумаар байна. 
 
Техник, эдийн засгийн үндэслэл гэдэг бол ямар ч төслийн ерөөсөө суурь. Бараг одоо батлагдсан хууль эрх зүйн үндэслэл гэж хэлж болно. ТЭЗҮ гэдэг чинь тогтоосон нөөц дээрээ үндэслэж хийгддэг ажил. Өөрөөр хэлбэл Оюу Толгой 50 сая тоннын зэсийн нөөцтэй. Тэрэнд зориулсан техник, эдийн засгийн үндэслэл л хийгддэг юм. Түүнээс биш тэрийг ихэсгээд багасгаад 50 сая тонн нь эсвэл уусаж алга болоод, эсвэл одоо нарийвчилсан хайгуулаа хийсэн юм уу. 
 
ТЭЗҮ хөрөнгө оруулалт ямар тохиолдолд нэмэгддэг вэ гэхээр нөөц чинь нэмэгдсэн бол. Нарийвчилсан хайгуул хийсэн бол тэр нөөц дээр ТЭЗҮ өөрчлөгдөж болно. Нэмэлт нөөц дээр. Түүнээс газрын доор байсан илрүүлсэн улсын эрдэс баялгийн зөвлөлөөр батлагдсан нөөц багасдаг юм байхгүй. Хайгуулгүйгээр ихэсдэг юм байхгүй учраас техник, эдийн засгийн үндэслэл гэдэг бол тухайн төсөлдөө хууль эрх зүйн үндэслэл болж байгаа юм. 
 
Тэгээд анх одоо хөрөнгө оруулалт бол 4.4 тэрбум байсан. Дараа нь 7.7 болсон. 11.1 болтлоо өссөн. Энэ хооронд ямар нарийвчилсан хайгуул хийж хэдэн сая тоннын зэсийн нөөцийг одоо манай Уул уурхай, эрдэс баялгийн яам хүлээж авчхаад энэ ТЭЗҮ-д өөрчлөлт оруулаад байгаа юм бэ гэдэг асуултад их тодорхой хариул. 
 
Дээр нь энэ гарч байгаа энэ баяжмалууд, зэс, алтны баяжмалууд байна. Одоо ямар юугаар баталгаажиж байгаа юм. Лабораторийн дүн шинжилгээнүүдээр одоо хэдэн хувийн алтны баяжмал гарч байгаа юм. Далд уурхайн ажил эхэлсэн юм уу, үгүй юм уу? Эхэлсэн бол одоо алт хэдэн тонныг өнөөдөр бид нар экспортолчхоод байгаа юм? Ямар лаборатори. Энэ чинь гэрээндээ тусгасан юм байна шүү дээ. Хэрвээ тухайн лабораторийг одоо маргаантай гэж үзэх юм бол бүр хөндлөнгийн лаборатори. Улсын баталгаатай лабораториор хүртэл энэ эрдэс баялгийнхаа сорьцыг бид нар тогтоолгож гаргаж байх ёстой. Монголын тал өөрсдийнхөө хяналтыг яаж хэрэгжүүлж байгаа юм бэ? 
 
Бид нарт ерөөсөө маш их дутагдал байна. Мэдээж хэрэг ашиг олохыг хүсэж байгаа хөрөнгө оруулагч бол ямар нэг аргаар ашиг олохыг л бодно. Тэгээд бид нар өөрсдөө ийм хачин юм хийчхээд эргээд одоо өөрсдийнхөө бурууг гаднаас эрээд байдаг бол бас л өнөөдөр бид нарыг хэн бэ гэдгийг бас харуулж байна л даа. 
 
Дараа нь нэг асуудал бол одоо бид нар Оюу Толгойтой мэдээж хэрэг энэ том үйлдвэрийг их аятайхан цаашид нь яаж эвийн аргаар энэ хөгжиж байгаа Монгол Улсын талд ашигтайгаар энэ гэрээ хэлэлцээрээ явуулах вэ гэдгийг бодсон хувилбарууд гаргасан ийм саналыг боловсруулж ярилцсан уу гээд түрүүн зөндөө асуулаа. Энэ дээр ямархуу саналууд гарсан юм бэ? Жишээлбэл, одоо зээлийн хүүг бууруулах талаар одоо тэр талтай ярилцдаг чинь маш туйлын зөв санал байна. Тэгээд энийг цаашдаа ямар арга хэлбэрээр энэ зээлийн хүүг нь алга болгох вэ гэдэг асуудал. 
 
Хөрөнгө оруулалтыг цаашдаа нэмээд байх уу? Эсвэл энэ чигээрээ одоо энэ нөөц дээрээ үлдэх үү? Одоогийн байдлаар бол 50 сая тоннтой зэсийн баяжмалтай гэдэг нөөц байгаа. Энэ нь нэмэгдсэн юм уу, үгүй юм уу? 
 
Ж.Ганбаатар: - Өөрөө мэд. Болно. 1 минут нэмж өгье Ц.Гарамжав гишүүнд. 
 
Ц.Гарамжав: - Энэ зардал өсдөг асуудал бол бас л энэ ТЭЗҮ-гээр уг нь хязгаарлагдсан байх ёстой юм. 5-хан жилийн дотор ингээд бүх юмны үнэ ингээд одоо тэрбум тэрбумаар нэмэгддэг үнэ байхгүй л дээ ер нь бол. 
 
Тэгэхээр энэ зардлын хязгаарлалт дээр. Жишээлбэл, одоо цахилгаан үнэ дээр нөгөө цахилгаан станцаа барих талаар бас Оюу Толгойтой ямар гэрээ хэлэлцээр, тохиролцоонд хүрч чадаж байна вэ? Энийг яаж урагшлуулах гэж байна. 
 
Бусад тэр менежментийн зардлууд дээр бас ямар санаа оноог гаргаж байгаа юм. Жишээлбэл, Эрдэнэт компани өөртөө менежмент хийгээд менежментийн төлбөр гээд хоёр гурван төрлөөр аваад байж болохгүй л дээ, жишээлбэл. Яг ийм зардлын хэлбэрүүд энэ дээр бас ажиглагдаж байгаа юм байна. Энэ мэтийн энэ дотор аудитын тайлангаас харахад ч гэсэн энэ давхардсан зардлуудыг одоо манай Сангийн яамныхан яаж үздэг юм бэ? Тэгээд өөрсдөө хянаж дүгнэлтээ гаргаж гаргачхаад хэрэгжүүлж чадахгүй энийгээ ингээд манай яам, Тамгын газрынхан тэгвэл ерөөсөө аудит хийх ч хэрэггүй. Энэ дүн нь жил болгон уулын ажлын тайлан, төлөвлөгөө авах ч хэрэггүй юм биш үү, энэ байдлаар бол. 
 
Ж.Ганбаатар: - Хэн хариулах вэ? Сангийн яам. Дараа нь Г.Нандинжаргал дарга. Ц.Түмэнцогт дарга бас бэлдэж байгаарай. Товчхон товчхон тодорхой хариулна шүү. 
 
С.Наранцогт: - Би тэгээд түрүүний хэлсний дагуу Сангийн яам бол зээлийн хүү бууруулах тал дээр тэргүүлж ажиллаж байгаа. Бид нар тодорхой. Бид нарын хийж байгаа аргачлал, нөгөө талаас хийж байгаа аргачлал энэ тэр дээр бол зарчмын маргаан байхгүй байгаа. Манайх бол энэ дээр хэлэлцээр юмыг бол энэ төслийн үр ашгийг бууруулж байгаа хамгийн нэлээн том үзүүлэлт байх зээлийн хүүг бууруулах тал дээр бид нар нэлээн санхүүгийн тооцоолол, модель ашиглаад нэлээн ахицтай явсан. Ер нь нөгөө талаас бид нартай маргаангүй байдалд ороод. 
 
Тэгээд би түрүүн хэлсэн. Энийг яг та нарын түвшинд энд шийдэхгүй ээ гэсэн байдлаар. Бид нар тайлангаа бичээд Засгийн газарт өгсөн байгаа. Ийм ийм байдалтай хэлэлцээр явагдлаа. Ийм санал, дүгнэлтэд хүрлээ. Одоо энэ хэлэлцээр дээр нөгөө талын байр суурь барьж байгаа юм гээд. 
 
Нөгөө юм нь бол Сангийн яамны бас тэргүүлэх бодлого нь бол татвар. Энэ Оюу Толгойтой удаа дараа татварын маргаан гарч байгаа. Бид нар нэг л шаардлагыг хатуу тавиад байгаа. Оюу Толгойг ил тод, нээлттэй бай. Татварын асуудлыг удаа дараа ингэж гаргамааргүй байна. Энэ юмаа бол одоо яг тодорхой хоёр талаасаа явуулъя гээд. 
 
Энэ шинэ, сая татварын шинэ багц хуулиар бид BEPS/Base erosion and profit shifting/-ийн зарчмууд орж ирсэн. Энэ дээр бид нар BEPS-ээс зөвлөх авч байгаа. Валютын сангаас бас зөвлөх авч байгаа. Энэ дээр нийлээд бид нар бас ажиллаж байна. Энүүгээр бол энэ татварын маргаан, татвараа бүрэн хурааж авдаг болох. Энийгээ хөрөнгө оруулагч талтай маргаангүйгээр ойлголцдог болох чиглэлээр бид нар бас нэлээн санаачилгатай ажиллаж байна. 
 
Ж.Ганбаатар: - Баярлалаа. Энэ дэд ажлын хэсгийнхэн гарч явахгүй шүү. Бид Их Хурлын гишүүд одоо төрийн ажил хийж байгаа. Тэгээд утсаа больчхоорой. Хүндэлнэ шүү Байнгын хорооны хурлыг. 
 
Тодорхой хариулаарай. Энэ одоо зардлын хязгаарлалт хийж болохгүй. Энэ удирдлагын зардлыг одоо яагаад байн байн нэмээд байдаг юм бэ? Удирдлагын зардал гээд хамаг орж ирж байгаа мөнгөө буцаагаад авчхаад байгаа юм биш үү гэсэн ингээд тодорхой асуултууд асуусан шүү дээ. Зээлийн хүүг бууруулах боломж байна уу? Зээлийн хүүгээ бүр зогсоочих боломж байна уу гэж асуусан. Хөрөнгө оруулалтыг цааш нь нэмэгдүүлэхгүй байх боломж юу байна. 
 
Г.Нандинжаргал: - Ц.Гарамжав гишүүний асуултад хариулъя. ТЭЗҮ-тэй холбоотой асуултад Уул уурхайн яамны зүгээс хариулъя. 
 
Тэгэхээр яах аргагүй үнэн. Нөөц өссөн тохиолдолд ТЭЗҮ-ийн тодотгол хийдэг. Эрдэс баялгийн мэргэжлийн зөвлөлийн нөөц буюу одоо ТЭЗҮ хүлээж авах журмаараа бид нар 5 жилд нэг удаа тодотгодог байгаа. Бид нар 2010 онд ТЭЗҮ-г тодотгосон. 2015 онд нэг тодотгосон. Одоо 2020 оны тодотгол хүлээгдэж байгаа. 
 
Энэ 2020 оны хүлээгдэж байгаа ТЭЗҮ-гийн тодотгол дээр бид нар санхүүгийн нарийвчилсан тийм моделийг оруулж ирнэ. Яагаад ингэж байна вэ гэхээр 2015 онд ямар байсан нэг зарим нэгэн алдаа гарсан байгаа. 
 
Одоогийн байдлаар үр ашигтай зэсийн нөөц 2015 онд 25 сая байсан бол одоо 31.4 гэсэн ийм тооцоо хийгдчихээд байгаа. Өссөн байгаа. Тийм учраас 2020 ондоо бид нар яах аргагүй маш нарийвчилсан санхүүгийн модель дээр тулгуурлаж энэ компанийн ТЭЗҮ-г хүлээж авах ийм л үйл ажиллагаа бид нарт хүлээгдэж байгаа. 
 
Ж.Ганбаатар: - Ц.Түмэнцогт захирал нэг тодорхой асуултад товчхон товчхон нэг хариулаадахаач. Нэг хоёр гэж байгаад товчхон хариулаадахдаа.
 
Ц.Түмэнцогт: - Ц.Гарамжав гишүүний асуултад хариулъя. 2010 оны техник, эдийн засгийн үндэслэл нь болохоор бүр 2004 онд анхны нөгөө ТЭЗҮ-гээсээ гарч ирж байсан юм билээ. Тэгээд тэр үедээ болохоор Оюу Толгойн ордын хувьд 119.0 тэрбум life of mine гэж байгаа. Төслийн явцад 119.0 тэрбум долларын орлого олно гэсэн тооцоо гарч байсан. 
 
2015 оны техник, эдийн засгийн үндэслэлээр зөвхөн Оюут, Хюго лифт 1 гэж, Хюго босоо ам 1 гэдэг зөвхөн хоёр хэсэг дээр 190.0 тэрбум долларын орлого олох юм байна. Төслийн явцад. 2103 он хүртэл. 
 
Тэгэхээр энэ маань бол ингээд нөгөө нарийвчлаад ингээд. Нөгөөтэйгүүр зэсийн үнэ нэмэгдээд, нөөц нь нэмэгдээд байгаа юм. Тэгэхээр цаашаа ингээд Херуга лифт 2 гээд ингээд 6, 7 хэсэг ийм маш том орд байгаад байгаа шүү дээ. Тэгэхээр ингээд нарийвчлаад яахаар нөгөө одоо ил уурхай дээр Оюут дээр бол зөвхөн нийт нөөцийн 20 хувь нь байгаа юм байна. Гүний уурхайн одоо тэр хэсгүүд дээр нийт нөөцийн одоо 80 хувь нь гарах нь ч гэдэг юм уу ингээд нарийвчлахаар ингээд бас зардал нь нэмэгдээд байгаа ийм асуудлууд байгаа. 
 
Жишээ нь одоо өнөөдөр ингээд шафт 2 гээд босоо ам гээд дэлхийд байхгүй хамгийн том босоо амыг хийсэн байгаа. Тэр дээр ингээд буулгаад ингээд хүдрээ доороос нь нөгөө блокчлоод буулгахаар бас ингээд газрын нөгөө геофизикийн байрлалаасаа шалтгаалаад нэмэлт ажлууд гарч байгаа юм шиг ийм ажлууд нэгдэж гараад байгаа юм билээ. 
 
Лабораторийн асуудлыг асуулаа та. ALS /ALS-Geochemistry&Coal/ гээд Английн олон улсад хүлээн зөвшөөрөгдсөн лабораториор одоо бүх дээжүүд хянагдаж байгаа. Дээр нь хяналтын лаборатори бол Геологийн төв лаборатори ажиллаж байгаа. 
 
Цахилгаан станцын ажил бол явагдаж байна. Энэ бол одоо өнгөрсөн жилийн 12 сард Засгийн газрын хурлаар батлагдсан Оюу Толгойг цахилгаан хангамжаар хангах гэрээг Эрчим хүчний яам, Эрчим хүчний зохицуулах хороо, Оюу Толгой компанийн хооронд байгуулсан. Одоо ирэх жилийн хавраас эхлээд 3 жилийн дотор станц барина гэсэн ийм төсөл явж байна. 
 
Менежментийн зардал дээр яах вэ энэ нөгөө анх гэрээгээр тохирсон ил уурхай дээр 6 хувь, гүний уурхай дээр 3 хувийн менежментийн зардал авна гэсэн ийм тохиролцоотойгоор менежментийн зардлаар авч байгаа. Зүгээр бид нарын харж байгаагаар бол менежментийн зардлаар бол нэг их ашиг хийж байгаа юм бол харагдахгүй л байгаа. Тийм. За баярлалаа. 
 
Ж.Ганбаатар: - Д.Тэрбишдагва гишүүний микрофоныг өгье. 
 
Д.Тэрбишдагва: - Тэр лаборатори дээр бол эргэж харах юм байгаа. Бид нар санал дээр ч гэсэн байгаа. Монгол Улс зөвхөн хяналтын юм хийсэн болж байгаа. Лабораторийнх нь нөхдүүд эд нартай ярихаар бид нарийн юмаа шинжилж чадахгүй. 
 
Яг одоо нарийндаа үзэх юм бол алт, мөнгө, зэс гурав байгаа. Молибденээ ч авч чадахааргүй. Тэр орж байгаа бусад нарийн юмнуудыг үзэж чадахгүй, авч чадахгүй байгаа шүү дээ. Та нар тэрийг нь хариулаад өг л дөө. 
 
Энэ хөрөнгө оруулалтын зардал, техник, эдийн засгийн үндэслэл гэдэг бол гарцаа байхгүй одоо судалсан баримт бичиг байх ёстой шүү дээ. Тэгчхээд сая Ц.Гарамжав гишүүн өөрөө мэргэжлийн хүний хувьд бол маш зөв. Та нар энэ дээр бүр нэг бүрчлэн бичээд өгсөн байгаа. Дарга одоо цөөхөн минут ярь гээд байгаа учраас би дангаар яримааргүй байна. Дэд ажлын хэсгийнхэн хариулах ёстой. 
 
Тухайлах юм бол тэр хоёр ам. Янз янзын шалтгаан хэлж байгаа. Хоёр ам нэмчихсэн. Тийм учраас хөрөнгө нэмнэ. Далан хэдэн километр гүн уурхай явуулна гэсэн чинь 209 километр болсон. Тэгэхээр чинь зардал нэмэгдэх нь ойлгомжтой шүү дээ. Энэ чинь далан хэдэн метрийгээ ядаж нэг 100 ч гэдэг юм уу нэг багцаа байх юм бол 70 дээр нэмэх нь 30, 30 километр байх юм бол одоо яахаараа ийм юм нэмэгдээд, зарим нь хасагддаггүй юм гээд бодох юм бол 209 километр болтлоо ингээд нэмэгдсэн байгаа шүү дээ. 
 
Ингээд зардлууд нь ингээд нэмэгдэж байгаа. Ерөөсөө 2009 онд нэг Америкийн нөхөд энэ Улсын Их Хурлын гишүүд бүгдээрээ нэг компани бидэнд бүгдэд нь судалгааны юм өгсөн юм. Энэ Оюу Толгой төсөл чинь байна шүү дээ төслийн хувьд Оюу Толгойн гэрээ хэлэлцээр чинь хамгийн муу гэрээ хэлэлцээр болж байна шүү. Бид бол бас дэлхий нийтэд ажиллаж байсан хүмүүсийн хувьд бол та нарт бас зөвлөгөө өгье гээд Их Хурлын гишүүдэд өгч байсан. 
 
Тэр дээр маш болгоомжилж анхаарах юм бол энэ дэлхийн үндэстэн дамнасан корпорациуд бол хөрөнгө оруулалтаа нэмдэг шүү. Хөрөнгө оруулалт нь ярих юм бол танай ашиг багасна шүү гэсэн юмыг бүр 2009 онд бидэнд хэлээд тэр цагаас хойш одоо бид ингээд л одоо энэ Б.Бат-Эрдэнэ гишүүн, Ц.Даваасүрэн гишүүн, энэ Зандаахүүгийн Энхболд, тэдний үед тэд уулзаад ярилцаад ингээд явж байсан л даа. 
 
Яг л энэ зарчим байна уу гэсэн юмыг л одоо манай ажлын хэсгийнхэн гаргаж бидэнд хэлээд байгаа юм. Миний яриад байгаа юм бол би энийг агаараас оруулаад, эсвэл өөрийнхөө бодол санааг ярьж байгаа юм байхгүй. Яг энэ 5 ажлын хэсэг чинь тавуулаа та нар гаргаж ирээд л баримттай нь нотолгоотой нь гаргаж хэлээд, судалгаатай гаргаж ирээд энэ дээр тавьчхаад байгаа байхгүй юу даа. 
 
Хөрөнгө оруулалтын зардал одоогийн өгсөн моделиор авах юм бол нөгөө 4.4 тэрбум доллар чинь биш 46.6 тэрбум доллар өсөх хандлагатай. Цаашаа ч өсөх хандлагатай болоод байхаар чинь хөрөнгө оруулалтын зардал нэмэгдээд байхаар чинь нөгөө манай ашиг нь багасаад хугацаа нь нэмэгдээд л байгаа байхгүй юу даа. Тэгээд ийм их ойлгомжтой юмнуудыг манайхан яриад л өгчих юм бол энэ тун ойлгомжтой юмнууд байгаа юм л даа. Тийм учраас наадах чинь бол хөрөнгө оруулалтын зардал гэж. Бүр эхлээд ТЭЗҮ-гээс өмнө 2.5 гэж ярьж байсан юм. Дараа нь 4.4 болсон юм. Дараа нь 5.3 болсон юм. Дараа нь 7.7 болсон юм. Одоо ингээд ярьж байгаад 7.1 ч билүү болж байгаад 11.1 болж байгаа. Одоогийн өөрийнх нь нөхцөл нь тэр модель энэ тэрээр үзэхэд 46. Тэр дээр манайхан тооцоо хийхэд 46.6 тэрбум доллар. Цаашдаа өсөх магадлалтай байна гэж ингэж л яриад байгаа юм л даа. 
 
Тэгэхээр энийг бол би өөрөө тооцоо судалгааны ч хүн биш. Би уул уурхайн ч хүн биш. Ийм учраас энэ манай эрдэмтэн судлаачид, төрийн бус байгууллагынхан. Манай энэ салбарын яамдын гаргаж өгсөн мэдээллүүдийг нь базаж ингэж яриад байгаа юм. Тийм учраас та нар энэ тодорхой тодорхой юмнуудыг хэлээд өгөх юм бол энэ бол ер нь. Тэгээд энийг чинь бид гаргаж ирж тавиад тэгээд ширээний ард сууцгаана биз. Тэгэхгүй бол нэг газрыг хөөж явуулаад л ингээд байгаа юм бол байхгүй. Ер нь ширээний ард суух ёстой. 
 
Монгол баялгийн эзэн шүү дээ. Эзэн яагаад энийгээ санаачилж болохгүй байна. Одоо ингээд Их Хурлын ажлын хэсгийн нөхдүүд бол бүгдээрээ манай ажлын хэсгийнхэн бол ажиллацгаасан. Ялангуяа дэд ажлын…/минут дуусав/
 
Ж.Ганбаатар: - Баярлалаа. Б.Бат-Эрдэнэ гишүүний микрофоныг өгье. 
 
Б.Бат-Эрдэнэ: - Баярлалаа. Би цухас цухасхан юм хэлнэ. Энэ цаг нь бага учраас. 
 
Нэгдүгээрт, энэ Оюу Толгойн хөрөнгө оруулалтын гэрээ энэ Их Хурлаар орох цагаас эхлээд байр суурь тодорхой байсан хүмүүсийн нэг. Өнөөдөр ч гэсэн манай Их Хурлын гишүүд тодорхой байр сууриа илэрхийлж байна. Тухайлбал, одоо энэ уул уурхайн чиглэлийн, геологийн чиглэлийн мэргэжлийн хүн Ц.Гарамжав гишүүн энэ бол үнэхээр одоо эх орноосоо урвасан ийм гэрээ байгуулжээ. Тухайн үеийн эрх баригч нөхөд гэдгийг маш тодорхой хэллээ. 
 
Энэ бол би юу хэлэх гээд байна вэ гэхээр зэрэг бид нар 2008, 2009 онд энэ Оюу Толгойн хөрөнгө оруулалтын гэрээ Их Хурал дээр яригдах үеэс одоо бид нар байр суурь илэрхийлж байсан. Цөөхөн хэдэн хүмүүс. Бид цөөдөхгүй энэ асуудлыг ярьсаар байгаад бид 57 дугаар тогтоол гэдгийг гаргуулсан. Энэ Монголын тал тэр 57 дугаар тогтоолын зарчмын заалт бол Монголын тал анхны хөрөнгө оруулалтаа нөхмөгц эзэмших хувь хэмжээг нь 51-ээс доошгүйд хүргэ гэсэн ийм заалттай. 
 
34.0 хувиа өнөөдөр одоо та бүхний яриад байгаа 34.0 бол өөрт ногдох ногдол ашиг, татвар хураамжаа тооцох замаар үнэ төлбөргүй ав гэж ингэж зааж өгсөн. Гэтэл одоо тухайн үед еэвэнддэг. Би Их Хурал дээр удаа дараа хэлж байсан. Тэр хариуцаж байгаа сайд, нөхдүүдийг, Засгийн газрынхныг. Та нар бол нөгөө “Зэрэг нэмэхийн өмнөх” дээр еэвэнгийн тал үзүүлдэг шиг ингээд үзүүлээд байх юм. Ингэж болохгүй гэж. Тэгтэл еэвэндсээр байгаад тэр үнэ төлбөргүй 34.0 хувийг нь авах ёстой юмыг үнэ төлбөртэй аваад 1 тэрбум 79.0 сая төгрөг. Одоо 500 гаруй сая төгрөгийн хүү. Нөгөө LIBOR дээр нэмэх 6.5 хувийнхаа хүүтэй ийм болчхоод ингээд сууж байгаа. 
 
Тэгээд энэ чинь одоо тэр эхнийх нь хувьцааны санхүүжилт, хөрөнгө оруулалт байсан. Одоо тэгээд сүүлдээ далд уурхайн нөгөө Дубайн гэрээгээр одоо бүр энэ чинь замаа алдлаа шүү дээ. 
 
Тэгээд ийм байдал руу орсон уг юмыг бид нар үзэх ёстой юм. Эхлээд түрүүн Д.Тэрбишдагва гишүүн хэллээ. 2.8 тэрбумаар яригдаж байсан. Ингээд яг 2010 оны ТЭЗҮ батлагдсан. Энэ 2010 оны ТЭЗҮ батлагдсан, 10 сарын 06-нд батлагдсан шиг санаж байна. Энэ ТЭЗҮ-гээр бол одоо 4.4 тэрбумаар. Энэ бол хөдөлгөөнгүй байх ёстой шүү дээ. Давагдашгүй хүчин зүйл юм уу, эсвэл одоо нөөц нэмэгдээгүй тохиолдолд энэ ТЭЗҮ-д огт хүрэхгүй байх ёстой зүйл. 
 
Мартаагүй дээрээ нэг асуух юм бол бид удаа дараа ярьж байгаа. ТЭЗҮ-тэй хамт техник ажлын зураг төсөв гэдэг юм одоо хамт байх ёстой. Энийг одоо та нөхөд авсан уу, олж үзсэн үү. Олон жил энийг одоо өгөөгүй, авч үзээгүй ингээд явж ирсэн шүү. Энийг би одоо уул уурхай, энэ юмыг мэддэгтээ яриад байгаа юм биш. Арав гаруй жилийн өмнөөс дандаа одоо томчуултай, энэ мэргэжлийн хүмүүстэй, эрдэмтэд бурханыхаа оронд морилсон С.Авирмэд доктороос өгсүүлээд ийм хүмүүстэй бид нар хамт өдөр шөнөгүй сууж байж одоо энэ асуудлыг гаргаж тавьж байсан учраас өнөөдөр энийг ингэж яриад байгаа юм. 
 
Тэгээд бид нарын тэр үед ярьж байсан яг буруу замаар будаа тээдэг энэ замаараа яваад ирлээ. Одоо ингээд энэ чинь 10 гаруй жил болчхоор чинь зэрэг нэг үе солигдсон учраас энэ одоо нэг үе солигдсон залуучууд энийг чинь мэдэхгүй байна шүү дээ. Тэгээд одоо тэр үед ямар хачин юм бэ. Энэ одоо 34.0 хувь гэж ямар ч хэрэггүй юм эзэмшсэн юм байна шүү гээд ингээд сууж байгаа байхгүй юу. 
 
Гэтэл тэр тухайн үедээ ямар бодлого түлхээсээр тэр Ашигт малтмалын хуулийг батлагдсаныг мэдэхгүй. Тэгэхдээ тэр 34.0 хувийг үнэ төлбөргүйгээр авахаар бид нар Их Хурлын чинь тогтоол шийдвэр өнөөдөр ч хүчин төгөлдөр байж байна шүү дээ. 
 
Тэгээд ийм юмнуудаа одоо явуулахгүй бол болохгүй. Тэгтэл одоо манай мэргэжлийн хүмүүс мэдэж байгаа. Одоо энэ чинь жишээлэх юм бол ТЭЗҮ батлагдахаас өмнө. Одоо хөрөнгө оруулалтын гэрээ чинь бол ТЭЗҮ-гээ баталж байж хөрөнгө оруулалтынхаа гэрээг батлах ёстой шүү дээ. Гэтэл одоо…/минут дуусав/
 
Ж.Ганбаатар: - Б.Бат-Эрдэнэ гишүүнд 1 минут нэмж өгье. 
 
Б.Бат-Эрдэнэ: - Цаг нь бага байгаа учраас их зовлонтой юм аа гэж. Ингээд энэ бол байна шүү дээ ийм байхгүй юу даа. Одоо жишээлэх юм бол хөрөнгө оруулалтын гэрээгээ баталчхаад та нар тэр дээр хариулж өгөөрэй. Хөрөнгө оруулалтын гэрээгээ баталчхаад тийм үү, 10 сарын 06-нд баталчхаад 3 сарын 24, 25-нд ТЭЗҮ-г одоо оруулж ирээд батлуулсан тийм цаг хугацааны дараалалтай шүү дээ. Уг нь бол ТЭЗҮ дээрээ үндэслэж байж хөрөнгө оруулалтынхаа гэрээг батлах ёстой. Тийм ээ. Тухайн үед одоо тэр ТЭЗҮ баталсан ТЭЗҮ дээр чинь бол нөгөө Кит Маршалл гэдэг нөхөр чинь бол гүйцэтгэх захирал. Тухайн үеийн. Сууж байгаад одоо энийг чинь батлаад гарын үсэг зураад баталгаажуулаад ингээд орхисон байгаа шүү дээ. 
 
Тэгтэл тэгээд тэрнээс хойш дандаа өөрчлөөд байгаа. Тэгээд энэ бол дандаа одоо манай эрх мэдэлтнүүд. Тухайн үеийн Ерөнхий сайд, тухайн үеийн Сангийн сайд, тухайн үеийн Уул уурхайн сайд. Энэ холбогдох хүмүүсийн түлхээсээр л энэ бүх юмнууд чинь өөрчлөгдөөд явсаар байгаад ийм байдал руу ороод байгаа шүү дээ. Энэ Авлигатай тэмцэх газар дээр гэх юм уу, одоо юу гэх…/минут дуусав/
 
Ж.Ганбаатар: - Хэн хариулах вэ? Д.Тэрбишдагва гишүүний микрофоныг өгье. 
 
Д.Тэрбишдагва: - Үнэхээрийн энэ техникийн ажлын зураг төсөвгүй. Зураг төсөв одоо ч гэсэн өгөхгүй байгаа. Бид одоо нөгөө нэг манай гишүүд, зарим гишүүд дутуу юм авсан гэдгийн чинь нэг нь мөн л дөө. Техник, эдийн засгийн үзүүлэлтийг нь батлаагүй байж гэрээг баталдаг. Техник, эдийн засгийн техникийн зураг, төсвийг нь харуулахгүйгээр л гэрээ баталсан л даа. 
 
Тэр цагаас хойш л бид яриад байгаа юм. Тэгээд бид би сая нэг надад нэг хүн өглөө надад оруулж ирсэн юм. Тэгээд өглөө энийг хараад ингэж байхад сая одоо ингээд энэ дээр 2015 оны техник, эдийн засгийг одоо манай яамдад өгсөн үзүүлэлтээр байна шүү дээ нөөцөд суурилагдсан хувилбараар би дахиад хэлчихье. 2018 оноос үр ашгийн харьцаа Монголын тал 35 болно. Хөрөнгө оруулагч 65 магадлалтай. 
 
Тэгэхэд одоо нэг ийм зураг тэр үед гараад яваад байсан. Энийг санаж байна уу та нар. Б.Бат-Эрдэнэ гишүүн ээ, Ц.Даваасүрэн гишүүн ээ. Энэ зургийг санаж байгаа биз та бид. Тийм ээ. Энэ дээр бол ингэж байсан. Оюу Толгой хэнд ашигтай вэ. Оюу Толгой төслөөр Монголчуудын хүртэх ашиг 71.0 хувь. Хөрөнгө оруулагчдын ашиг 29.0 хувь. Өнөөдөр зарим хүмүүс Оюу Толгойн гэрээ ашиггүй гэж ярьж байна. Дэлхийд хамгийн нэр хүндтэй итгэж болох санхүүгийн байгууллага Олон Улсын Валютын Сангаас 2010 онд гаргасан тооцоогоор Монголчууд Оюу Толгой төслөөс олох нийт мөнгөний 71.0 хувийг хүртэнэ. Энэ ашиггүй гэрээ гэж үү гээд ингэсэн байгаа. 
 
Тэр үед ашиггүй гэж ярьж доромжлуулж байсан гурван хүн энд сууж байна л даа. Б.Бат-Эрдэнэ гишүүн, Ц.Даваасүрэн гишүүн бид тэр үед ярьдаг байсан. Тэгээд одоо өнөөдөр ингээд гарч ирээд 2015 оны техник, эдийн засгийн үндэслэлээр ингээд гаргаж ирээд. Энийг чинь одоо гаргаж ирсэн тоонуудыг би яриад байна л даа. Тэгэхээр хэрвээ ийм маягаар явах юм бол нөгөө энэ тоо чинь эсрэг болж харагдах гээд байна шүү дээ. Энийг л бид уг нь яриад ингээд бодитойгоор ярих гэхээр одоо ахиад л мань мэтийгээ попорлоо, гаднынхныг хөөж явуулах гэж байна гэж ярих гээд байгаа юм. 
 
Би энийг бол өөрийнхөө юунаас ерөөсөө яриагүй. Надад өгсөн энэ материалуудыг өнөө өглөө энэ зургийг та нар хараарай гэж надад баахан бичигтэй хүн оруулж ирж өглөө л дөө. Тэгээд энийг харахаар бид ийм юмнуудыг бол одоо ингээд ширээний ард сууж ярихгүй юм уу? Одоо ингээд эцсийн эцэст ажлын хэсгийн ахлагч гээд 13 хүнийг ахлуулчихаад янз янзаар. Зарим нь Оюу Толгойн төлөө, зарим нь Оюу Толгойн эсрэг хүмүүс маань нийлээд янз янзаар сошиал медиагаар Д.Тэрбишдагва гэдэг хүнийг бүгдийг нь болохгүй юм шиг яриад хамгийн муу хүн. Оюу Толгойг дэмждэг хүмүүс ч намайг үзэж чадахгүй, Оюу Толгойн эсрэг хүмүүс ч одоо намайг одоо ер нь бол их буруу юм байна. Өшөө сайжруулах ёстой. Энийг хөөж зайлуул. Ажлын хэсгийн ахлагчаас нь зайлуул гэж ингэж яриад байгаа байхгүй юу. 
 
Тийм учраас би бол та бүгдийн зунжингаа ажилласан хөдөлмөр чинь үр дүнтэй болсон шүү. Энэ үр дүнгээ та нар хүртэх ёстой. Бүгдээрээ харин та нар энийгээ их тодорхой яриарай. Би энийг чинь босож яриад, ганцаараа яриад байгаа юм шиг. Энэ бол та нарын өгсөн тоон дээр тулгуурласан ийм баримт материал яриад байгаа шүү. 
 
Ж.Ганбаатар: - Баярлалаа. Нэмж хариулах юм байна уу? Тэр нэг ажлын зураг олсон юм уу? Авсан юм уу, аваагүй юм уу гээд. Одоо хүртэл авсан юм уу, аваагүй юм уу гээд байна шүү дээ. Зураг. Аваагүй гээд хэлсэн юм байна. Та 1 минут тодруулж болно. Б.Бат-Эрдэнэ гишүүний микрофоныг. 1 минут нэмж өгье. 
 
Б.Бат-Эрдэнэ: - Тэгэхээр энэ Их Хурлаас одоо шаардаж байж байгуулагдсан ажлын хэсэг бол өргөн хүрээнд ажилласан шүү. Энд бол одоо төрийн бус байгууллагууд, эрдэмтэд, судлаачид. Тэгээд энэ мэргэжлийн яамдын бүх хүмүүс удаа дараа одоо шалгалтыг хийж байсан. Нөгөө гурван сайдын хамтарсан тушаалаар байгуулагдсан ажлын хэсэгт орж байсан энэ хүмүүс бүгдээрээ орсон байгаа. 
 
Дээрээс нь одоо Их Хуралд суудалгүй намын төлөөллийг оруулсан. Эрдэмтэд, судлаачид тухайн үед одоо бид нарыг энэ Оюу Толгой буруу замаар явлаа гэхэд зөв өө гэж ярьж байсан тэр эрдэмтэн, судлаачдыг бас оруул гэж байгаад оруулсан. Ямар үндэслэлээр одоо зөв гэж үзэж байсан юм бэ гэж. Гэх мэтчилэнгээр. 
 
Тэгэхээр өнөөдөр Т.Аюурсайхан гишүүн хэлсэн. Та энэ ажлын хэсэгт орсон дэд ажлын хэсгийн хүмүүс анхаарах ёстой шүү. Үнэхээр одоо та нар юмыг дутуу дулимаг үзсэн. Судалгаа, тооцоо буруу хийсэн тийм юм байна уу, үгүй юу. Бид нар нэг жилийн өмнө ажлын хэсэг байгуулагдахад энэ ажлын дэд хэсэгт орж байгаа хүмүүс бол үнэхээр одоо нэг үгээ хэлэх цаг нь болсон юм байна гэсэн тийм сэтгэлээр хандаж байна гэж би бол…/минут дуусав/
 
 Ж.Ганбаатар: - Баярлалаа. З.Нарантуяа гишүүний микрофоныг өгье. З.Нарантуяа гишүүн. 
 
З.Нарантуяа: - Баярлалаа. Энэ Оюу Толгойн гэрээтэй холбоотой энэ гэрээний биелэлтийг шалгах ажлын хэсэг бол бас нэлээн хугацаанд ажилласан. Тэгээд энэ ажлын хэсэгт ажилласан хүмүүс бол өөрсдийнхөө хэмжээнд, өөрсдийнхөө авсан мэдээллийн хүрээнд өөрсдийнхөө чадвар, чадамжийн хэмжээнд хангалттай сайн ажилласан гэж би үзэж байгаа. 
 
Гарч байгаа ерөнхий дүгнэлт байгаа. Хоёр гурван дүгнэлт сая Д.Тэрбишдагва гишүүн ярьсан. Тэгэхдээ энэ дүгнэлтүүдийг одоо нэгтгэж ярихаас өмнө нэг хэд хэдэн асуултыг бас тодруулмаар байна. 
 
Бид нар аль болохоор энэ гэрээний талаар ашигтай, ашиггүй гээд олон жил маргалдсан энэ зүйл бол бас нэг талдаа гарахад нэлээн тийм ач холбогдол бүхий ажил хэрэгч дүгнэлтийг гаргах ёстой гэж бодож байгаа. Тэгээд энэ ажил хэрэгч энэ дүгнэлтийг гаргахын тулд зайлшгүй авч үзэх бас нэг хэд хэдэн зүйлүүд байгаа. Тэр маань бас төдийлөн бас сайн авч анхаарагдаагүй юм болов уу гэж ажиглагдаж байгаа. Яагаад гэвэл өнөөдрөөс эхлээд бид нар нөгөө анхны хөрөнгө оруулалтыг л яриад л. 2009 оноос хойших процессыг илүү их анхаарал тавьж яриад байгаа. 
 
Өмнө нь одоо анхны хөрөнгө оруулалт хамгийн эхлээд Рио Тинтогоос орж ирэхээс өмнөх 6 тэрбумын нэг асуудал яригддаг. 3 нь орж ирсэн, 3 нь орж ирээгүй гээд янз бүрээр яригдаад байдаг. Энэний талаар ер нь ажлын хэсэг анхаарсан бэ? Энэний тэр зарим нэгэн орж ирээгүй хөрөнгийн талаар эрүүгийн хэрэг үүсгэгдсэн шалгагдаж байдаг гэж сонссон. Тэгэхээр ажлын хэсгийн дарга маань энэ талаар хэр мэдээлэлтэй байгаа вэ? Энэ хэргийг, энэ эрүүгийн хэргийн талаарх нөхцөл байдлыг авч үзэхгүйгээр бид нар одоо энэ ажлын хэсгийн дүгнэлтийг ингээд гаргаад явуулчихвал энэ маань хэр нөлөөлөх бол? Та энэ талаар анхаарсан уу?
 
Хоёрдугаарт, энэ гэрээний явц байдлын талаар, энэ зардлын хэтрэлт, менежментийн гэрээний сайн муу, энэ санхүүжилтийн хувилбар зөв буруу гээд маш олон зүйлүүд байгаа. Энэ бүх өнгөрсөн хугацаанд. Энэ чинь Монголын талыг төлөөлөөд тэр ТУЗ гэдэг юманд нь Монголын гурван хүн сууж байсан шүү дээ. Тэгээд үе үед тэнд сууж байсан хүмүүсийн тавьж байсан мониторинг хяналтын чанар чансаа ер нь ямар байсан юм бол? Ажлын хэсгийнхэн. Та бүхэн яг баримттай танилцсан. Тухайн тухайн үед энэ нь ТУЗ-д ажиллаж байсан хүмүүс тэнд ямар санал, дүгнэлтүүдийг гаргаж өгч байсан байх юм бэ? Тийм нарийн шалгаж ахалсан зүйл байна уу? 
 
Тэгээд ажлын хэсгийн даргад бас хэлэхэд тэр үеийн одоо ТУЗ-д ажиллаж байсан хүмүүстэй та бас нэг бүрчлэн уулзсан уу? Ажлын хэсэгт ажиллаж байгаа гишүүд бид нарын хувьд бас тэр хүмүүсээс тайланг нь, санал онолыг нь сонсох тийм боломж гарах уу гэдэг ийм асуулт байна. 
 
Дээр нь энэ төсөл бол ерөнхийдөө Монгол Улсын төсөл. Монгол Улсын уул уурхайн хамгийн том дэлхийд жишээ болох ийм төсөл. Тэгэхээр энэ төслийн одоогийн хэрэгжиж байгаа явц байдлыг үнэлэхдээ одоо хөрөнгө оруулагч гаднынх, бид нар дотнынх гэж ингэж энэ утгаараа биш ерөнхий энэ төслийн хувь заяаны талаас нь гадаад дотоод бүх нөлөөлөл хүчин зүйлийг нь авч үзэж байгаад үнэлэх хэрэгтэй байх гэж бодож байгаа. 
 
Тэгээд өнөөдөр яг зөвхөн ажлын хэсгээс гарч байгаа энэ санал, дүгнэлтийн тухай ярьж байх шиг байна. Би бол энийг илүү өргөн хүрээнд авч хэлэлцэх ёстой гэж Эдийн засгийн байнгын хороо үзэж байгаа. Тэр тусмаа бид нар дээр одоо нууцын тэмдэгтэйгээр хоёр, гурван материалууд ирсэн байгаа шүү дээ. Засгийн газрын гаргасан дүгнэлтүүд байна. Энэ бол санхүүгийн тооцоолол дээр. Одоо энэ санхүүжилтийн…/минут дуусав/
 
Ж.Ганбаатар: - З.Нарантуяа гишүүний микрофоныг 1 минут нэмж өгье. 
 
З.Нарантуяа: - Санхүүжилтийн хэлбэр зөв үү, үгүй юу? Энэ санхүүгийн өртгүүд нь тийм ээ, санхүүжилтийн өртгүүд нь өндөр байгаа нь бид нарын өгөөжид нөлөөлөөд байна гэдэг энэ бүх зүйлийг гаргахад энэ тооцооллын хувьд бид нар нэгдсэн байж бодит өгөөж, бодит нөөц дээрээ зөв мэдээлэл дээр тооцоолж чадаж байна уу гэдэг маш нарийн тооцоолол бол энэ Засгийн газрын материал дотор байгаа. 
 
Дээр нь Үндэсний аудитын газрын гаргасан бас дүгнэлтүүд байгаа. Энэ бол бас нууцын материал. Хэдийгээр энэ хоёр материал дотор ихэвчлэн 2015 оны Дубайн гэрээний талаар илүү их тусгагдсан ч гэсэн бүхэл энэ төслийг бүхэлд нь дүгнэхэд бас чухал ач холбогдолтой мэдээллүүд байна гэж үзэж байгаа учраас би бол энэ хоёр мэдээлэл дээр нэмээд тэр эрүүгийн хэргийн нөхцөл байдалтай нийлүүлээд энэ бүх асуудлыг энэ гэрээнүүдийн үр дүнд бүхэлд нь жинтэйхэн шиг ийм үнэлгээ дүгнэлт өгөхийн тулд дахиж одоо Эдийн засгийн байнгын хороо магадгүй хаалттай, нууцын материал хэлэлцэж байгаа учраас хаалттай журмаар хэлэлцэх нь зүйтэй байх. 
 
Ж.Ганбаатар: - Ажлын хэсгийн ахлагчаас асуухаас өмнө би тэр Ц.Түмэнцогт даргаас энэ үе үеийн дарга нар, өнөөдөр ч гэсэн энэ хяналт мониторингийг хэр хийж байна гэж өөрсдийгөө дүгнэж байгаа юм бэ? 4 номерын микрофон дээр. Тэр 6 тэрбумын асуудал болоод бусад асуудлаар ажлын хэсгийн ахлагч хариулна. 
 
Ц.Түмэнцогт: - Баярлалаа. Хувь нийлүүлэгчдийн гэрээний дагуу Оюу Толгой компани маань хязгаарлагдмал хариуцлагатай компани байгаа. Тэгээд Туркойз Хиллс Ресурс, Рио Тинто, Монгол Улсын Засгийн газраас одоо гурав гурван төлөөлөл ороод 9 гишүүнтэй төлөөлөн удирдах зөвлөл ажиллаж байна. 
 
Хөрөнгө оруулалтын гэрээ хүчин төгөлдөр болсноос хойш нэмэлт, өөрчлөлт оруулсан дахин тодотгосон хувь нийлүүлэгчдийн гэрээний дагуу Монголын талын 3 гишүүн, бусад төлөөллийн 6 гишүүнтэй одоо үйл ажиллагаагаа явуулж байна. Монголын талын гишүүнээр Ерөнхийлөгч асан Н.Багабанди гуай, “Эрдэнэс Оюу Толгой” компанийн гүйцэтгэх захирал миний бие Ц.Түмэнцогт, Г.Батсүх нарын төлөөлөл төрийн төлөөллийг хэрэгжүүлээд ажиллаж байгаа. 
 
Энэ хамгийн сүүлийн байдлаар 2016 оны 9 сард бол одоо энэ ТУЗ-ийн шинэчлэн томилогдсон байдаг. Өнөөдрийг хүртэл одоо 15 удаагийн ТУЗ-ийн хурал буюу 11 ээлжит, 4 ээлжит бус хуралд оролцсон. 
 
Бид нар хуралд орох бүрдээ удирдамжаа толгой компани болох “Эрдэнэс Монгол” болон мөн зарим чухал асуудлаар Засгийн газрын Хэрэг эрхлэх газраас чиглэл авч удирдамжаа батлуулж ордог байгаа. 
 
Хамгийн томоохон асуудлуудыг ингээд ярих юм бол одоо энэ хувьцааны санхүүжилтийг батлах асуудал бол их том асуудал байдаг. Ялангуяа энэ хувьцааны санхүүжилт дээр бол одоо нөгөө гурав нэгийн гэдэг харьцаатай нөгөө өр зээлийн, өөрийн хөрөнгө, зээлийн нимгэн капиталжуулалтын зарчмаар ингээд хувьцааны санхүүжилтээ бас байнга баталдаг байгаа. 
 
Оюу Толгойн ТУЗ дээр бол бас 2015 оны далд уурхайн бүтээн байгуулалт, санхүүжилтийн төлөвлөгөөний хүрээнд аудит, санхүүгийн хороог Монголын тал ахална гэсэн ийм заалт орсноор Монгол тал бол одоо аудит, санхүүгийн хороог бас ахалж байгаа. 
 
Бид нар хамгийн сүүлд бас томоохон асуудлуудаар байр сууриа байнга илэрхийлж асуудлаа тавьж явж байгаа. Жишээ нь, Рио Тинтогийн хамаарал бүхий сонирхлын зөрчилтэй хэлцлүүд, Рио Тинтогийн үйлчилгээ, Рио Тинтогийн баталгааны шимтгэл, менежментийн үйлчилгээний төлбөр, хувь нийлүүлэгчдийн зээлийн хүүг бууруулах, татварын маргаантай асуудал, Антре Гоулд /Entrée Gold/ компанийн асуудал, 245.0 сая долларын өмчид бүртгэх хөрөнгө, эрчим хүчний асуудал зэрэг олон асуудлуудаар Монголын талынхаа байр суурийг “Эрдэнэс Монгол” компани холбогдох Уул уурхайн яам, Эрчим хүчний яам, Сангийн яамнаасаа одоо чиглэл авч ажилладаг байгаа. 
 
Тэгээд ер нь бол энэ дашрамд хэлэхэд бид нар Монголын талын өгөөжийг бол зөвхөн энэ гүний уурхайн бүтээн байгуулалттай холбож харахгүй байгаа. Ер нь Монголын талын өгөөжийг нэмэгдүүлэх төслүүдийн хүрээнд эрчим хүчний эх үүсвэрийг одоо цахилгаан хангамжийг Монголоосоо авах. Мөн зэс хайлуулж баяжуулах үйлдвэрийг барьж байгуулах. Орон нутгийн хөгжил. Ханбогд, Манлай, Баян-Овоо зэрэг сумуудын хөгжлийг бас давхар хөгжүүлэх. Мөн дотоодын худалдан авалтыг нэмэгдүүлэх маш том энэ одоо шууд бус өгөөжүүдийг нэмэгдүүлэх чиглэлээр бас нэлээн ажиллаж байгаа. 
 
Ж.Ганбаатар: - Баярлалаа. Д.Тэрбишдагва гишүүний микрофоныг өгье. Баярлалаа. 
 
Д.Тэрбишдагва: - Анхны хөрөнгө оруулалттай холбоотой ер нь ялангуяа тэр Айвенхоу Майнзтай холбоотой асуудал энэ тэрийг бид харьцангуй бас яасан. Зүгээр энэ судалгааны энэ материал дотор бол З.Нарантуяа гишүүн ажлын хэсэгт орсон. Тэгээд энэ дотор манай ажлын хэсэгт орсон хүмүүсээс энэ талаар орсон дүгнэлтүүд, саналууд бүгдийг нь тусгаад өгсөн байгаа. 
 
Зүгээр ер нь энэ дээр ингээд үзэж байхад тэр Айвенхоу Майнзаас ер нь гол юм эхлэлтэй гэдэг нь харагдаад байдаг юм. Яг Рио Тинтод зарахаас өмнө ялангуяа Улсын Их Хурлаас гарсан шийдвэрүүд байна. Ашигт малтмалын тухай хууль. Мөн энэ Татварын тухай хууль. Янз янзын хуульд өөрчлөлт оруулаад тэр мэдэх мэдэхгүйг нь далимдуулаад ингээд манай хуульд өөрчлөлт оруулаад тэгээд энэ өөрсдөө хувиа зарлаж байгаа. Зарахдаа хэдэн хувиар зарж байгаа. Рио Тинтотой Айвенхоу Майнз ямар тохиролцоонд хүрч байж, Рио Тинто ямар нөхцөл тавьсны дараа Айвенхоу Майнзаас авах вэ гэсэн юмнууд бол байгаа байгаа. Энэ дээр бид гаргуулаад тавьчихсан байж байгаа. 
 
Юуны хувьд бол. Төлөөлөн удирдах зөвлөлийн хурлын материалыг үзье гэж явуулсан. Төлөөлөн удирдах зөвлөлийн хурал материал бидэнд өгөх боломжгүй гэсэн. Тийм хариу ирсэн байгаа. 
 
Энэ эрүүгийн хэргийн асуудал бол би одоо Улсын Их Хурлыг битгий шүүх, прокурор, цагдаа болчхоосой л гэж бодож байгаа. Энэ эрүүгийн хэрэг явагдаж байгаа зүйл дээр бол тэр нь тэр шугамаараа явдаг юм байгаа биз. Бид бол хангалттай материалыг одоо боломжийн хэмжээгээр аваад тэр дээр тулгуурлаад энэ дээр нь харин хууль хүчний байгууллага, Засгийн газар, аудитын газар гэсэн тийм газар луу чиглэл өгөх юмыг Улсын Их Хурлын тогтоол, мөн санал, дүгнэлт дээрээ оруулж л явж байгаа болохоос биш яг одоо Их Хурал дээр тэр нь буруутай, энэ нь буруутай, энэнийх нь яасан гэдгийг бол тэрийг чинь яг хуулийн хувьд хэн нь буруутай яасныг тогтоох байх гэж ингэж бодож байгаа юм л даа. 
 
Үндэсний аудитын газар, Авлигатай тэмцэх газартай бид нууцын зэрэглэлгүйгээр материалууд авсан. Боломжийн материалууд авсан. Яг шалгагдаж байгаа хэрэгтэй холбоотой материалыг бид авах ч боломж байхгүй. Авахыг ч яагаагүй. Яагаад гэвэл тэндээс ямархуу зүйлүүд гарсан гэдгийг бидний ярианы явцад, авсан материал дунд гарч дүгнэлтэд орж байгаа учраас. Яг одоо ингээд нууцын зэрэглэлтэй материалыг оруулж ирнэ гэдэг маань энэ өнөөдрийн хуралдаан нууцын юманд явна. Нууцын юманд болохоор ард түмэн хүрэхгүй. Ард түмэндээ одоо сонсогдохгүй болохоор энэ өөрөө ингээд л бас нэг нууцалсан юм шиг болчхож байгаа учраас яг тэр нууц гэдэг бол хэрэг төвөгтэй холбогдолтой яг хэн дээр ямар хэрэг үүсгэж, юу юу болж байгаа гэдгийг бид тэгж деталчилж сонирхохыг ч хүсээгүй. 
 
Ямархуу процесс явагдсан гэдгийг бол бид ерөнхийдөө гадарлаж байгаа учраас хууль хяналтын байгууллага, Засгийн газар бол энэ гарах тогтоол шийдвэрийн дагуу шийдвэрээ гаргаад явна биз дээ. 
 
Ер нь Оюу Толгойн гэрээг одоо өнөөдөр ярьснаараа би Оюу Толгойн гэрээг эсэргүүцсэн юм шиг л одоо ингэж харагддаг юм шиг байгаа юм. Яг үнэндээ бол одоо бидний хэдэн гишүүд бол аль аль талын ашигтай гэрээ байх ёстой. Энийг сайжруулъя л гэж ярьсан болохоос Оюу Толгойг хөөгөөд явуулъя гэсэн хүн одоо энэ Б.Бат-Эрдэнэ гишүүн, Ц.Даваасүрэн гишүүн бид эхнээсээ ярьсан хүмүүс дотор нэг ч байхгүй. 
 
Ер нь бол энийг сайжруулах ёстой. Аль аль талдаа ашигтай байх ёстой л гэж бодож хийж байгаа. Аливаа хоёр тал гэрээ хийхэд их л ашгийн төлөө нэг тал нь бодно шүү дээ. Тэгэхэд манай талын сууж байгаа нөхөд маань энийг хийсэн үү, үгүй юу гэдгийг бол харин эргэн ярих, эргэж харах юмнууд гэрээ хэлэлцээрт чинь байна шүү гэдгийг л ингэж гаргаж ирж одоо яг санал, дүгнэлтээр гаргаж ирж тавьсан даа. Баярлалаа. 
 
Ж.Ганбаатар: - Баярлалаа. Г.Тэмүүлэн гишүүний микрофоныг өгье. Г.Тэмүүлэн гишүүн. 
 
Г.Тэмүүлэн: - Баярлалаа. Тэгэхээр би бас энэ 40 гаруй хүний бүрэлдэхүүнтэй манай Улсын Их Хурлаас томилж ажиллуулсан төрийн захиргааны бүхий байгууллагын төлөөлөл оролцсон энэ ажлын хэсгийн дүгнэлтийг нэг нэгэнгүй уншиж танилцсан. Нийт 276 хуудастай санал, дүгнэлт, зөвлөмж байгаа. Энийг би үг үсэггүй та бүхнийг бас харсан, уншсан. 
 
Тэгээд та бүхний гаргасан санал, дүгнэлт, зөвлөмжүүдтэй ерөнхийдөө бүгдтэй нь санал, дүгнэлт, миний бас бодож байсан, санаж байсан, өмнө нь бас ажиллаж байсан туршлагаасаа ч гэсэн харсан. Санал бол нийлж байгаа. Цагаан дээр бол одоо юу гэдэг юм бүх зүйлийг тодорхойгоор хараар ингээд бичсэн байгаа. 
 
Тэгээд би та бүхэнд нэг талаасаа жил гаруйн хугацаанд манай ажлын хэсгийн 10 гаруй, Их Хурлын гишүүд дээр одоо бүрэлдэхүүнтэй ажилласан ажлын хэсэг бол сайн ажиллажээ гэдгийг би бас дүгнэж хэлэх гэж байгаа юм. 
 
Хоёрт бол би энэ Монголын төр энэ 10 гаруй жилийн хугацаанд, 2009 оны 10 сарын 06-нд энэ гэрээ байгуулаад 2010 оны 3 сарын 31-нд гэрээ хүчин төгөлдөр болсноос хойших 10 жилийн хугацаанд Монголын төр энэ хамгийн том төсөл дээрээ 30-аас 40 жилийн дараа гэдэг юм уу. Тийм ээ. Эхлүүлсэн том төсөл дээрээ бид нар хэзээ ч энэ алдаа оноо дээрээ үнэлэлт дүгнэлт өгч гэрээнийхээ хэрэгжилтийн явц дээр одоо санал, зөвлөмж гаргаж байсан, явцтай нь танилцаж байсан ийм түүх бол бид нарт байхгүй. 
 
Тэгэхээр энэ анхных нь одоо юу гэдэг юм та бүхэн бол энэ дүгнэлтийг гаргаж ирж байна. Монгол Улсын Их Хурал анх удаагаа энэ төслийн явцыг 10 жилийн дотор анх удаагаа танилцаж байгаа нь бас нэг том давуу тал байна гэж харж байгаа. Энд бол онцгой анхаарах зүйлсүүд бол бид нарт их байна. Оюу Толгой төсөл дээр бид нар өөрөө өөрсдийнхөө алдааг засаж залруулах, янзлах, өөрчлөх зүйлсүүд бол их байна. 
 
Гэхдээ би энэ бол зөвхөн энэ Оюу Толгой төсөл дээр биш дараа дараагийн урт хугацааны том төслүүд дээр бид нар дахиж битгий бас нэг ийм алдаа гаргаасай. Том сургамжууд авах гэдэг үндсэн ийм зүйлсүүд бол бид нарт байна. 
 
Энэ 10 жилийн хугацаанд Монголын төр өөрөө ямар их арчаагүй байсан, унхиагүй байсан, сул дорой байсан гэдэг юм уу, эсвэл ямар нэг тодорхой бодлогын асуудлууд дээр нэгдмэл байж чадаагүйн бодит үр дүн бол би бас энэ төсөл байна гэж хараад байгаа. 
 
Бид нар энэ бүхий л сул талыг. Одоо жишээ нь тэр лабораторийн асуудлыг та хэд ярьж байна. Зардлын хяналтын асуудлыг ярьж байна. Татварын орлогын бүрэн бүрдүүлэх асуудлыг ярьж байна. Гэрээний эрх зүйн асуудлуудыг ярьж байна ч гэдэг юм уу. Бид нарын одоо Монголын төрд байгаа бүх салбарт байгаа сул орон зай болгоныг энэ гаднын хөрөнгө оруулагчид харж байна. Эд нарыг нэг талаасаа би буруутгах бас арга байхгүй. 
 
Яах вэ зүгээр энэ төсөлд сайшааж магтах зүйл байгаа л байх л даа. Мянган метрийн доор тэр олон барьж байгаа километр тунелууд ч гэдэг юм уу. Олон зуун хүнийг ажиллуулж бэлтгэж байгаа ч гэдэг юм уу. Гэхдээ зүгээр тунел гайхамшигтай байлаа гээд энэ төсөл бол ашигтай байна гэсэн үг биш ээ. Энэ далд уурхай сайхан байлаа гээд Дубайн гэрээ сайн гэсэн үг бол биш шүү. 
 
Тэгэхээр энийг би зүгээр гаргаж ирж байна. Одоо би энэ төслийн үр дүн бол маш муу байна. Хувь нийлүүлэгч талуудын тохирсон үр өгөөж байхгүй болжээ гэдгийг. Энэ бол үндсэн дүгнэлт болж байгаа. Энэ дээр ашгийн, хоёр талын ашгийн суурь бол өөр байна гэж байгаа. Ашгийнх нь суурь гэдэг маань бол бид нар эхнээсээ энэ төслийг байгуулахдаа Монголын тал бол энэ бизнес төсөл учраас ашигтай байна. Бид нар эндээс ашиг олно. Амьдрал сайн сайхан болно л гэж бодож мөрөөдөж орсон. Ашиг дээрээ суурилсан үр ашгийн тооцооллыг бид нар энэ дээр хийсэн. Гэтэл төслийн энэ 10 жилийн хугацааны явцад бид нарын нөгөө нэг сайхан магтаад байгаа хамтрагч Рио Тинто маань бол зардалд суурилсан үр ашгийн тогтолцоог энэ төслийн явцад бий болгочихжээ. Зардалд суурилсан. 
 
Одоо бид нар байр суурь эсрэг тэсрэг болсон. Хоёр талд гарсан. Голын хоёр тал дээр байгаа. Тэгэхээр энэ ойлголцоход ерөөсөө хэцүү. Энэ бид нар зөвхөн Монголын талын хувь нийлүүлэгч энд хулхидуулаад байгаа, хууртагдаад байгаа асуудал бас биш болчхож байна. Өнөөдөр та бүхэн бас одоо юу гэдэг юм би Засгийн газрын Хэрэг эрхлэх газар ч гэдэг юм уу, хувь нийлүүлэгч “Эрдэнэс Оюу Толгой” дүгнэлт хийж байгаа байх. Энэ гадаадад гарч байгаа мэдээллүүдийг харж байгаа байх гэж бодоод байгаа. 
 
TRQ компанийн хувьцаа яг өнөөдрийн байдлаар доллар 1.14 центэд хүрсэн. Өмнө нь 10, 20 тэрбум долларт хүрдэг байсан компанийнх нь үнэлгээ нь өнөөдөр 2.29 тэрбум долларт буусан байна. Энэ минутаа нэмээд би нэг авчихъя. 
 
Тэгээд би энэ өөрөө бодит илэрхийлэл болж байна гэж би хараад байгаа. 
 
Ж.Ганбаатар: - Миний нэмж өгөөрэй. 1 минут. 
 
Г.Тэмүүлэн: - TRQ компанийн хамгийн том хувьцаа эзэмшигч SailingStone гээд компани байгаа. Жижиг хувьцаа эзэмшигч нь бүгдээрээ нийлж байгаад SailingStone-тойгоо хамт 4 сарын 25-нд мэдэгдэл гаргасан. Одоо бид нар энэ Оюу Толгой төсөл дэх үр ашиг авна, хүртэнэ гэсэн энэ бодит байдлыг хүлээгээд нэмэргүй болжээ. 
 
Бид нар одоо бол энэ компанийн Рио Тинтогоос, TRQ-аас гаргаж байгаа шийдвэрийн эсрэг дандаа эсрэг санал өгөхөөс аргагүй болсон байна гээд 4 сарын 25-нд мэдэгдэл гаргасан байгаад байгаа. ТУЗ-ийн гишүүдийг Оюу Толгойн ТУЗ дээр бид нар төлөөлөлтэй баймаар байна. Энэ үр ашгийн хяналт дээр нь хяналт тавимаар байна. Энэ менежмент, компанийн засаглалыг дэлхийн хэмжээний төсөл юм бол дэлхийн хэмжээний компани, засаглалыг бид нар энд бий болгомоор байна гэдэг мэдэгдлийг гаргачихсан байгаад байгаа шүү. 
 
Одоо бид нар энэ ерөөсөө бүх Монголчууд ч тэр, гаднын тэр хувьцаа эзэмшигчдийн ч тэр бүгдээрээ хууртагдсан байна. Энэ дээр бид нар бодит хэлэлцээ хийх нөхцөл байдал үүслээ гэдэг юм бол энэ бодит жишээ нь бол би энэ байна гэж харж байгаа. 
 
Тэгэхээр бид нар өнөөдөр гарц шийдлээ бол бүгдээрээ эерэгээр хараад цаашаагаа хэлэлцээнийхээ ширээнд тавих энэ шийдвэрийг эндээс би…/минут дуусав/
 
Ж.Ганбаатар: - Болно болно. 1 минут. Дахиад 1 минут нэмж өгье. Г.Тэмүүлэн гишүүний микрофоныг 1 минутаар нэмье. 
 
Г.Тэмүүлэн: - Тэгэхээр би зүгээр цаашдаа зүгээр бид нарыг ахиад би 5 жилийн дараа ч гэдэг юм уу, 10 жилийн дараа ч гэдэг юм уу бид нарын бодит байдал эндээ ингээд хоорондоо маргалдаад мэтгэлцээд, бие биенийгээ шүүгээд ингээд би битгий суугаасай л гэдэг ийм л хүсэл байна. 
 
Тэгэхээр бид нар энэний төлөө нэгдмэл нэг шийдвэрийг одоо Их Хурлаас нэгдсэн танилцуулгыг нь танилцуулаад Их Хуралд бүрэн сонсоод Эдийн засгийн байнгын хороо байна уу, Их Хурал дээрээс бид нар Засгийн газартаа энэ хэлэлцээ хийх үүргийг өгсөн энэ шийдвэрийн төслийг бид нар гаргах ёстой гэдгийг би харж байгаа. 
 
Өнөөдөр та бүхний яг одоо энэ бичсэн дүгнэлт дээр, 82 дугаар хуудсан дээр бичсэн байгаа юм л даа. Монголын талын хүртэх үр ашиг 31.0 хувь болсон гээд. Ерөөсөө бид нарын эдийн засгийн үндсэн суурь бол бид нарын өмнө тохирч байсан эдийн засгийн суурь өнөөгийн үнэ цэнээр биш нэрлэсэн үнэ цэнээрээ бол 53.0 хувь буюу нийт одоо бас бид нар 43 орчим тэрбум ам.долларыг авна гэдэг байсан. Энэ бол бид нарын хэлэлцээ эхлэх суурь зарчим болж гарна гэж харж байгаа. 
 
Ж.Ганбаатар: - Г.Тэмүүлэн гишүүнд баярлалаа. Маш сайхан санал хэллээ. Тэгэхдээ ер нь зүгээр базаад асуухад. Олон гишүүд асуугаад байна л даа. Ер нь өгөөж байна уу гэж. 2038 гээд, 2048 он гээд хоёр өөр тоо хэлж байгаа. 
 
Тэгэхээр Сангийн яам ер нь одоо Их Хурлын гишүүдийн хэлж байгаа энэ өгөөжгүй болчихлоо гээд одоо энэ дүгнэлтэд ямар хариу өгөх бол. Сангийн яам. 3 номерын микрофоныг өгье. 
 
С.Наранцогт: - Би бас түрүүн хэлсэн. Ерөнхийдөө энэ гэрээ, яг бид нарын байгуулсан гэрээ бол Монгол талын хувьд ашигт суурилсан. Одоо хөрөнгө оруулагчийн талд ингээд зардалд суурилсан үр ашиг руугаа ингээд яваад байгаа. 
 
Тэгээд одоо хамгийн сүүлд өгсөн тэр санхүүгийн загвараар хийсэн тооцоогоор бид нар ашиг 2029 оноос хүртээд, дивидентийг 2048 оноос авна гэсэн ийм л тооцоо гараад байгаа л даа. 
 
Ж.Ганбаатар: - Б.Баттөмөр гишүүний микрофоныг өгье. Б.Баттөмөр гишүүн. 
 
Б.Баттөмөр: - Энэ Оюу Толгойн гэрээ гэдэг бол бид нарын л энэ толгой дээр их гоё шаар хийсгээд тэгээд тэрийг бид нар харж байх хооронд бид нарын халаасыг л суйлаад байгаа. Сүүлийн үед энэ халаасаа суйлуулж байгаагаа мэдээд ирэхээр тэрийг одоо хагалах гэж байна л даа. Хувьцааны ханш 1 доллар 12 цент болчихлоо. Одоо ерөнхий хөрөнгө оруулалтын гэрээг цуцалж болно. Бидэнд одоо юу байхгүй. Алдагдал байхгүй ч гэх шиг. 
 
Энэ бол XXI зуунд байж болох хамгийн муу гэрээ. Энэ магадгүй Монголд хийгдсэн. За Африкийн зарим оронд байдаг байж магадгүй. Энийг бас өмөөрдөг хүмүүс их байдаг юм шүү. Их мундаг одоо үр ашигтай, их олон ажлын байр бий болж байгаа, газар доор байгаа баялаг бол одоо үнэгүй. Тэг гээд л. Тийм ээ. 
 
Сая одоо хэлж байна шүү дээ. 0.5 тэрбум долларын өртэй. Монголд орж ирж байгаа үр ашиг нь 1.4 гээд. Өнгөрсөн хугацаанд 100 сая долларын өрөнд орсон л явж байгаа юм чинь. 
 
Тэгэхээр энэ бол баялгийн менежментийн, Монголын баялгийн менежментийн хамгийн муу жишээнүүдийн нэг. Ийм жишээ бол Монголд маш их олон байгаа. Тэр Бороо Гоулд гээд л. Тэгээд цаашаагаа юу байдаг юм. Маш их олон байгаа. 
 
Тэгээд одоо үр ашиг маань одоо 2039 он, 2040 онд л одоо бид жаахан юм авах юм байна. ТЭЗҮ нь батлагдаагүй байхад гэрээ хийчихдэг. Зөвлөх үйлчилгээ гээд 10.0 сая доллараар төсвөөс мөнгийг нь өгчихөөд тэрийгээ одоо гэрээ байгуулах үедээ харгалздаггүй л юм байна. 
 
Ийм л зүйл болж байна л даа. Тэгээд Засгийн газар танилцуулж байгаа материал нь болохоор англи хэл дээр. 8 хуудас, 10 нүүр материал танилцуулдаг. Тэр Засгийн газрын гишүүд дотор одоо англи хэл дээр тэрийг уншаад ойлгодоггүй хүн хичнээн байсан юм бол оо. За тэгээд тэр Үндсэн хуульд чинь одоо монгол хэл албан ёсны хэл гээд заачихсан байгаа шүү дээ. Яг энүүгээрээ эхлээд л Үндсэн хууль зөрчиж байна шүү дээ энэ чинь одоо. Маш их олон зүйлүүд дээр Үндсэн хууль зөрчсөн. 
 
Тэр Засгийн газрын хуралд танилцуулсан материал, гаргасан шийдвэрүүд нь бүгд хууль бус. Үндсэн хууль, энэ холбогдох хуулиудыг зөрчсөн. Тэр одоо гэрээнд гарын үсэг зурсан, эрх олгосон тэр шийдвэр нь бас хууль бус. Далд уурхайн гэрээний заалтууд нь бас хууль бус. Одоо ингээд ярихаар энд ер нь авах юм нэг ч алга. 
 
Асуулт бол маш их олон асуулт асуумаар байна. Тэгээд одоо даан ч цаг хугацаа алга. Хоёр асуулт байна. 
 
Нэгдүгээрт нь, энэ BEPS хэлэлцээр гээд манайх нэгдсэн байгаа. Би Сангийн яамнаас асууя гэж байгаа юм. С.Наранцогтоос. Энэ мөнгө угаах, мөнгө хүүлэлттэй холбоотой энэ олон улсын конвенциуд байдаг. Олон улсын конвенцийн хүрээнд энэ гэрээг бас үнэлүүлэх, дүгнүүлэх, энэ хамтарч ажиллах олон улсын нэр хүнд бүхий байгууллагуудтай хамтарч ажиллах. Энэ гэрээний одоо энэ луйврыг ил болгох энэ чиглэлээр одоо ямар ажлууд юу байж болох вэ. Зүгээр өнөөдөр бол тал талаасаа ингээд шуугиж байгаад явчих бол нэг хэрэг. Тэгэхээр ямар гарц байна гэж. 
 
Ер нь одоо энэ XXI зуунд Канад ч бай, Америк бай, Англи ч бай, Монгол ч бай бүгд л одоо адилхан улс. Бид одоо энэ XXI зууны энэ түвшинд, яг өнөөдрийн түвшинд бид нар энэ гэрээг үр ашигтай болгох ямар боломжууд байна? Энийг одоо мэдэж байгаа Ц.Түмэнцогт, тэр С.Наранцогт хариулт өгөөч. 
 
Ж.Ганбаатар: - 3 дугаар микрофоныг өгье. Ц.Түмэнцогт дарга дараа нь бэлдэж байгаарай. 
 
С.Наранцогт: - Б.Баттөмөр гишүүний асуултад хариулъя. Тэгэхээр одоо эхлээд байгуулагдсан хөрөнгө оруулалтынхаа гэрээний хүрээнд ямар зүйлүүдийг сайжруулж болох вэ гээд. Миний түрүүн хэлсэн Сангийн яам бол зээлийн хүүг бууруулах тал дээр нэлээн тэргүүлэх байр суурьтай ажиллаж байгаа. Бид нар энэ дээр нэлээд бас үр дүнтэй хэлэлцээрүүдийг хийсэн. Тэгэхдээ бол яг эцсийн үр дүн бол бүх асуудлуудыг нийлүүлээд ийм хэлэлцээр хийгдэх ийм шинжтэй байгаа. Бид нарын түвшинд шийдэл бол гараагүй. 
 
Хоёрдугаарт, татварын хувьд Оюу Толгойгоос татварын хувьд ямар нэгэн маргаангүй. Татвараа бүрэн хурааж авдаг ийм тогтолцоо руу орох ёстой гэдэг дээр Сангийн яам бол бас нэлээд ажиллаж байна. Тийм учраас бид нар BEPS-ийн зарчмуудыг татварын хуульд оруулах үеэр BEPS-ийн тэр форумын удирдлагуудтай уулзаад яг энэ Оюу Толгой дээр жишээлбэл яг энэ үнэ шилжилт хийгдэх тал дээ юу болж байна. Энэ дээр техник, туслалцаа авъя гээд хүсэлт тавьсан. Өөрөөр хэлбэл бид нар энэ BEPS-ийн зарчмыг татвар дээр хэрэгжүүлэхийн тулд бид нарт бас хүмүүсээ сургах шаардлагатай байна. Энэ дээр ажиллах шаардлагатай байна. Тийм учраас яг бид нар ер нь олон ерөнхий зарчмуудаа сурахаас гадна яг энэ Оюу Толгой төсөл дээр, энэ дээр зөвлөхүүд гаргаж өгөөч ээ. Энэ дээрээ бид нар ажиллая гэж байгаа. Яг адилхан хүсэлтийг бид нар бас Валютын санд тавьсан. 
 
Ажлын хэсгийн ахлагч Д.Тэрбишдагва гишүүн бол бас энэ Германы хөндлөнгийн байгууллага дээр яг бид нарыг ажиллаж байх үед бас зөвлөхүүд авчирч бид нар ажил хэргийн уулзалт хийгээд энэ дээр бас бид нарт туслаач ээ, зөвлөөч ээ гэдэг ийм ажлууд хийгдээд явж байгаа. 
 
Тэгэхээр бид нар яг зүгээр тэр гэрээ хэлэлцээрийн нөхцөлийг өөрчлөх, манай энэ хуулийн дэд хэсгийнхэн бол дүгнэлт юмаа гаргаж байгаа байх. Тэрийг ямар байдлаар гэрээг. Ерөнхийдөө түрүүн манай гишүүдийн бас хэлж байгаа шиг яг энэ Их Хурлаараа баталсан гэрээндээ гар хүрэх юм бол бас хөрөнгө оруулагчдын тал дээр нэлээн бас эрсдэлүүд үүсэх юм билээ. Тэгэхээр бид нар цогцоор нь авч үзэх асуудал байгаа. 
 
Их Хурлаар батлагдсан гэрээнийхээ хүрээнд бид нар юугаа сайжруулж болох вэ, зардал дээр хамгийн гол энэ үр ашгийг бууруулаад байгаа юмнууд нь юу вэ. Татвараа яаж бүрэн хураах вэ гэдэг дээр Сангийн яам санаачилгатай ажиллаж байгаа. 
 
Бусад тал дээр бол одоо нөгөө Засгийн газраасаа бас аль нь тэргүүлэх чиглэлээр ажиллах вэ гэдэг асуудал байгаа. “Эрдэнэс Оюу Толгой” бол Монголын 34.0 хувийг эзэмшээд төлөөлөөд тэндээс ТУЗ-ийн төлөөлөл томилоод сууж байгаа учраас бас нэлээд сайн ажиллах шаардлага бол байгаа. 
 
Ж.Ганбаатар: - Ц.Түмэнцогт дарга нэмж хариулах уу? Товчхон хариулаарай. 4 дүгээр микрофоныг өгье. 
 
Ц.Түмэнцогт: - Баярлалаа. Б.Баттөмөр гишүүний тэр цаашид ер нь өгөөжийг нэмэгдүүлэх чиглэлээр яах ёстой вэ гэдэг дээр бас бид нарын бас бодож явдаг, судалж явдаг асуудлыг хэлье гэж бодож байна. 
 
Тэгээд ер нь бол одоо ингээд Оюу Толгой маань бол одоо нөгөө стратегийн орд байгаа. Тэгээд нөгөө Ашигт малтмалын тухай хуулийн дагуу нөгөө 34.0 хувийг одоо эзэмших ёстой гэсэн ийм төрийн эзэмшлийн хувь гарч ирдэг. Тэгээд одоо ер нь ингээд орчин үеийн томоохон хэмжээний уул уурхайд бол нэгдүгээрт хөрөнгө оруулалт. Хоёрдугаарт, одоо технологи. Гуравдугаарт, хүний асуудал. Боловсон хүчний асуудал байдаг. 
 
Тэгээд одоо яг ийм жишээ нь орчин үеийн технологи шаардсан, өндөр санхүүжилт шаардсан, өндөр мэдлэгтэй, ур чадвар шаардсан ийм орд дээр Монголын талын үнэхээр туршлага дутаж байгаа юм. Тэгэхээр үнэхээр одоо өөрийн талын 34.0 хувийг санхүүжүүлэхийн тулд заавал зээл авахгүй бол өөр арга байдаггүй. Гэх мэтчилэнгийн ингээд энэ түрүүн ч бас хүмүүс ярилаа. Ер нь Монголын талын үр өгөөж нь дандаа татвар, нөөц ашигласны татвар, орлогын албан татвар, ногдол ашгаар орж ирэхээр ингээд ийм схем рүү ороод байгаа. 
 
Тэгээд цаашид бол ер нь одоо Их Хурлаас энэ концепцийн хувьд ер нь төрийн эзэмшил заавал байх уу, үгүй юу. Эсвэл одоо тэр бусад оронд хэрэглэгдэж байгаа шиг нөгөө нөөц ашигласан тусгай роялтиг одоо бас авч ашиглах юм уу. Эсвэл одоо газрын тосны салбарт нэлээн хэрэглэгддэг шууд тодорхой хэмжээний бүтээгдэхүүнээ шууд авдаг ч юм уу. Ямар нэгэн зардлыг санхүүжүүлэх тал руу нь орохгүй байх ийм арга хэлбэрийг бас судалж яавал бас бололцоотой юм уу гээд. Энэ нь бол мэдээж Улсын Их Хурлын нэлээн том улс төрийн шийдвэр болох байх. 
 
Бид нар бас энэ өнөөдрийн байдлаар бол одоо энэ ашигт малтмал, нөөц ашигласны татвар роялти бол одоо 5 хувиар авч байгаа. Гэтэл яг энэ зэсийн үнээс шалтгаалаад одоо Эрдэнэт уулын баяжуулах үйлдвэр бол 16 хувиар өгч байгаа шүү дээ. 6 мянган доллараас дээш бол одоо ингээд 16 хувиар төлж байх жишээний. Гэх мэтчилэнгийн ингээд нөгөө хөрөнгө оруулалтынхаа гэрээнүүдээр энэ 7 төрлийн татварыг ингээд тогтворжуулсан. 
 
Тэгэхээр одоо энэ цаашид яг энэ төрийн эзэмшлийн асуудлаа өөр олон улсын практикт хараад ямар нэгэн байдлаар ингээд өөрчлөх ийм чиглэлээр бид нар бас судалгаануудыг хийж үзсэн байгаа. 
 
Тэгээд өгөөжийг зөвхөн одоо энэ ордын асуудлаар. Түрүүн би бас хэлсэн. Эрчим хүчээ нийлүүлэх. Сүүлийн 3 жилийн байдлаар гэхэд л одоо 400 орчим сая долларыг одоо зөвхөн эрчим хүчинд зарцуулсан байгаа. Орон нутгийн хөгжлийг нэмэгдүүлэх, дотоодын худалдан авалтаа нэмэгдүүлэх, зэс баяжуулах үйлдвэр гээд Чили болон бусад орны жишээг харахаар ерөөсөө нөгөө шууд бус ингээд ажлын байр бий болгосон татварын сууриа нэмэгдүүлсэн энэ төслүүдээ дагаж заавал хөгжүүлдэг юм билээ л дээ. Тэгэхээр энэ чиглэлээр бас ажиллах ёстой л гэж харж байгаа. 
 
Ж.Ганбаатар: - Д.Тэрбишдагва гишүүний микрофоныг өгье. 
 
Д.Тэрбишдагва: - Ц.Түмэнцогт оо, чи бол Монгол төрийн 34.0 хувийг төлөөлнө шүү. Оюу Толгойн тэр чиний төлөөлөн удирдах зөвлөлийн гишүүн байх хамаа байхгүй. Тийм учраас чи Монгол төрийнхөө 34.0 хувийнхаа үр ашгийг сайжруулах, энийг яах вэ гэдэг талаар ярих ёстой болохоос биш Их Хурлын гишүүд одоо судалгаа хийгээд тийм юу гарга гэсэн бидэнд чиглэл өгөөд байх юм байхгүй. Харин та нар бол ийм юм байна, ийм боломжууд байна гэж ярихгүй бол одоо бидэнд чиглэл өгөөд суугаад байж болохгүй ээ. Буруу яриад байна шүү. Чи энэ наад доор чинь зөндөө олон хүмүүс ажилласан байгаа. Тэр хүмүүсээсээ, зунжингаа ажилласан хүмүүсээсээ мэдээлэл аваарай. Мэдээлэл авч байж асуултад хариулаарай. Их Хурал дээр нэлээн ярих байх. 
 
Яг тодорхой тодорхой хариулт өгөхгүй бол одоо тэгсэн, судалсан, ингэсэн, тэгсэн гэж юм байхгүй та нар. Бидний энэ тодорхой дүгнэлтүүдээ гаргаад, саналуудаа гаргаад, зөвлөгөөн гаргасан шүү дээ. Энэ дээр тулгуурлаж. Энэ бол та нарын өмнөх хүмүүсийн ажилласан ажил энэ тэрийг дүгнэсэн юм байгаа шүү. Энэ дүгнэлтээс өөр юм яриад байхгүй. 
 
Энэ олон улсын байгууллагын авах ёстой юм билээ. Тэгэхдээ олон улсын байгууллагаас дутуугүй Монголын сайн сайн эрдэмтэн судлаачдыгаа оруулаад энэ экспертүүдийн хамтарсан тийм экспертүүд гаргамаар юм билээ. Манайхан болохоор бол бүгдийг нь хийж чаддаг гэж ингэж ярьдаг. Тэгэхээр манай экспертүүдийн хийсэн сайн судалгаанууд бүгдээрээ байгаа. Тэгэхээр экспертүүдийг авах ёстой. 
 
Ер нь бол OECD-д хандах асуудал байгаа. G7, G20 гээд одоо энэ том улсууд бол энэ уул уурхайн салбартай холбоотой энэ улс орнууд бол нэг хэсэг үндэстэн дамнасан корпорациуд цөлмөж яваад байна. Африк, Латин Америк, тэгээд бусад улс орон бол цөлмөгдөөд ерөөсөө хөгжиж чадахгүй байна гээд G7-гийн, G20-ийнхон ч шийдвэр гаргасан. G7-гийнхон 2013 онд шийдвэр гаргаад хамтраад хөрөнгө босгож энэ техник, эдийн засгийн том төслийн хөтөлбөр дээр одоо зөвлөгөө өгье. Алдаа дутагдал гарсан бол засаж сайжруулъя гэсэн тийм шийдвэр гаргасан юм билээ. Түүний G7-гийн тэр дотор очоод Германы Засгийн газар тэрийг ямар нэгэн уул уурхайн салбарт хөрөнгө оруулдаггүй. Ноу-хаугаа оруулдаг. Тийм учраас ашиг сонирхлын зөрчилгүй ганц улс бол Герман байна гээд Германы Засгийн газар буюу Эдийн засгийн хөгжлийн яам дээр нь хариуцуулаад Эдийн засгийн хөгжлийн яамны харьяа CONNEX гэсэн байгууллага байгуулагдаад Африкийн нэлээн орнуудад, энэ Рио Тинто энэ тэртэй ч холбоотой, Киргиз энэ тэр гээд бусад орнуудад зөвлөгөө өгөөд экспертүүдээ явуулаад дэмжиж байсан. Энэ G7-гийн нэг ийм байгууллага байгаа. 
 
Энэ байгууллага руу бас хандсаны үр дүнд экспертүүд ирж одоо урьдчилсан дүгнэлт энэ тэр гаргасан. Бид өөрсдийнхөө дүгнэлтийг гаргана. Тэр экспертүүдийн гаргасан дүгнэлт олон улсын хэмжээнд сэтгэдэг, ашиг сонирхлын зөрчилгүй тийм экспертүүдийг бид санал болгож байгаа юм л даа. Тухайлах юм бол Айвенхоу Майнзын хувьцаа эзэмшигч Goldman Sachs компани бол Монгол Улсын Засгийн газарт зөвлөхөөр байсан байхгүй юу. Тэр чинь асар их ашиг сонирхлын зөрчилтэй шүү. Өөрөө хувьцаа эзэмшигч мөртлөөсөө Монгол Улсын Засгийн газарт зөвлөж ажиллаж байсан шүү дээ. 
 
Тийм учраас энэ дэлхий нийтийн G7-гийн гаргасан шийдвэр. Мөн саяны энэ OECD руу хандах ийм ийм хөндлөнгийн хамааралгүй тийм олон улсын байгууллагуудыг дэмжлэг бас авч экспертүүдийг, Монголын экспертүүдтэйгээ хамтарч ажиллуулах энэ чиглэлээр ажиллах ёстой юм байна лээ. 
 
Тэгэхээр манай энэ ажлын дэд хэсгүүдээс гарсан санал болгон дээр энэ олон улсын хэмжээний экспертүүд энэ тэрийг авч давхар ажиллуулъя. Тэгэхдээ ашиг сонирхлын зөрчилгүй тийм хүмүүсийг авъя. Олон улсын хэмжээнд урьд өмнө ийм уул уурхайн чиглэлээр болон хуулийн чиглэлээр их томохон үр дүн гаргаж байсан. Тэгээд ялангуяа энэ G7…/минут дуусав/
 
Ж.Ганбаатар: - Баярлалаа. Б.Баттөмөр гишүүнд 1 минут өгье. Тодруулъя. 
 
Б.Баттөмөр: - Сая Ц.Түмэнцогт яах вэ миний асуултад хариуллаа л даа. Ер нь ямар боломж, өгөөж ямар байна вэ. Би асуусан юм. Тэгэхээр тэр эрчим хүч энэ тэр гээд одоо зөв л дөө. Би санал нэг байна. Одоо 400 сая доллар одоо Монгол алдсан. Энэ 10 жилийн хугацаанд станц байгуулбал байгуулах л боломж байлаа шүү дээ. Тэгэхээр энэ хаа хаанаа ойлгох ёстой юм аа. 
 
Сая Д.Тэрбишдагва гишүүний ярьж байгаа тэр үндэснийхээ экспертүүдийг ашиглая. Энэ ингээд нэгэнт одоо ингээд дөрөв, таван төрлийн цаас байна. Энэ дээрээ одоо яг мэргэжлийн улсуудыг нь суулгаад, мэргэжлийн экспертүүдээр дүгнэлт гаргаж ингэж цаашаагаа ярих нь зөв байх. 
 
Би түрүүн нэг асуулт асуух гэж байгаад мартсан байна. Яг “А” лиценз авсан, ашиглалтын лиценз авсан он, сар, өдрийг хэлээдэхээч. Нөгөө яамныхан мэдэж байна уу, яаж байна. Ингээд энэ дээрээ цаашид ажиллах шаардлагатай. Энэ дээрээ яаж ажилласнаас цаашаа Монгол Улсын хувь заяа шийдэгдэнэ. Баялгийн менежментээ одоо цаашаагаа яаж хийх шийдэгдэнэ. Ийм учраас энэ дээр…/минут дуусав/
 
Ж.Ганбаатар: - Хэн хариулах вэ? Тэр лиценз авсан он, сар. Наана чинь сууж байсан тэр Төрийн нарийн бичгийн дарга хаачсан юм? Гишүүд одоо үдийн цайнд оролгүй суугаад болоод байна. Одоо хэн хариулах вэ? Сангийн яам хариул даа. 3 дугаар микрофон. 
 
С.Наранцогт: - Манайх бол яг ний нуугүй хэлэхэд энэ лиценз мэдэхгүй ээ. 
 
Ж.Ганбаатар: - Тэр Г.Нандинжаргал даргыг дуудъя. Д.Тэрбишдагва гишүүний микрофоныг өгье. 1 минут. 
 
Та харж бай. Тэгвэл би нэг хоёр асуулт асуугаадахъя. Асуултууд нэлээн давхцаж байгаа учраас хоёр зүйл асууя. Тэр 2038 онд юм уу. Сангийн яамнаас асууж байгаа шүү. 2038 онд юм уу, 2048 онд бид нар нэг аль нэг үед нь нэг өгөөж ирэх юм шиг байна. 
 
Тэр үед гүний уурхайн одоо энэ баялгийнхаа хэдэн хувийг ашиглаад бид одоо дууссан байх юм бол? Бүгдийг нь дуусгачих юм уу, эсвэл одоо хэдэн хувь нь дуусах юм бол. Одоо тэр талаар нэг баримжаа тоо хэлж өгөөч. 
 
Хоёрдугаарт, тэр эртээд нэг бүлгийн хурал дээр билүү дээ 177.0 сая долларын татвар төлж байгаа гэж хариулж байсан. Жилдээ. Тэгэхээр энэ гүний уурхай орсноороо энэ Монголд ирэх татвараас олж ирэх орлого хэдэн хувиар нэмэгдэх бол. Ийм хоёр асуулт байна. 
 
3 номерын микрофоныг өгье. Хөөе. Дарга аа. Таны микрофон яваад байна. 
 
С.Наранцогт: - Аан..за. Нийт ашиглах хүдрийн биет хэмжээ бол 1 тэрбум 405 сая 663 мянган тонн гэдэг ийм тоо байна. Тэгээд энэ нь бол энэ Хюго лифт 1-ийнх нь. Ил уурхайнх. Далд уурхайн хэмжээ болохоор 3 тэрбум 567 мянга 303 тонн нөөцтэй гэж ийм. 
 
Одоо ил уурхайнхаа 14.0 хувийг 2013-2018 онд ашигласан. Далд уурхайнхаа 6 хувь гэсэн ийм тоотой явж байгаа. 
 
2048 оны тоо яг надад одоо алга байна. 2048 онд хэдий хэмжээнд очихыг. 
 
Манай татвараас яг жилд. Би түрүүн нөгөө багц, нийт татварын хэлсэн. Дүнгээр нь. Одоо тэгэхээр жилд олгож байгаа татварын хэмжээний талаар манай татварынхан хариулчих. 
 
Ж.Ганбаатар: - 4 номерын микрофон руу сууя. Тэр наад индэр дээр чинь сууж байсан энэ хүмүүсийг буцаагаад дуудаач манайхан. Төрийн нарийн бичгийн дарга нар хаашаа явсан юм. Хурдхан яваад суучихаарай. 4 номерын микрофон дээр очоод суучих. 
 
Сангийн яамны Төрийн нарийн бичгийн дарга гэхэд та бол бас л бүрхэг мэдээлэл өгч байна шүү. Дарга аа. 
 
Н.Бямбаа: - Татварын ерөнхий газар. Улсын төсөв, орлого хяналтын газрын дарга Н.Бямбаа байна. 
 
Оюу Толгойн хувьд сая сүүлд Ц.Даваасүрэн гишүүнээс асуусан. 2016, 2017 он дээр яагаад төлөх татвар буурав гэж асуусан. Миний ойлгосон. Зөв. Тийм ээ. 2016, 2017 оны хувьд бол ерөнхийдөө Оюу Толгойн хувьд ер нь 2014, 2015 оноос бусад жилүүдэд дандаа алдагдалтай ажилласан байгаа. 2016, 2017 он дээр бол ерөнхийдөө зардлын хэмжээ. Тийм. За би танд одоо хариулъя. 2016 он дээр бол алдагдлын хэмжээ 3.1 их наяд байгаа. 2017 он дээр 916 тэрбум, 2018 дээр 615.3 тэрбумын алдагдалтай ажилласан байгаа. 
 
Тэгэхээр ашгийн татвар буюу орлогын татвараар ерөнхийдөө тусгайлсан хувь хэмжээн дээр л татвар төлж байгаа болохоос биш ашгийн татвар бол ер нь төлөгдөөгүй байгаа. 
 
Ж.Ганбаатар: - Миний асуултад. Миний асуулт асууж байгаа цаг. Тийм. Ц.Даваасүрэн дарга бол сайд бүрэн эрхтэй учраас хажуугаас асуучихлаа. 
 
Би 177.0 сая долларын татвар төлдөг юм байна. Ирээдүйдээ нэмэгдэх юм уу, буурах юм уу? Энийгээ хэлчихээч. 2048 он хүртэл бид нар одоо тэр татвар нэмэгдэх гээд байна уу, буух гээд байна уу? 
 
Н.Бямбаа: - Одоо бол энэ зардалтай ажиллаж байгаа тохиолдолд зөвхөн одоо энэ далд уурхайгаа олборлолт хийгээд ингээд явахад АМНАТ-ын төлбөр дээр л төлөгдөнө. Бусад төрлүүд дээр бол ерөнхийдөө хасах болохоор би энийг урьдчилж хэлж мэдэхгүй байна. 
 
Ж.Ганбаатар: - За болъё доо. Өөрсдөө Google-ээс хайж олъё гэж ойлголоо. Би одоо тэгж л асуултынхаа хариултыг олъё доо. За баярлалаа. 
 
Одоо ажлын хэсгийн дүгнэлттэй холбоотойгоор үг хэлэх гишүүд нэрсээ өгье. Үг хэлэх нэрсээ өгье. Та хариулсан. Хангалттай. Баярлалаа. Та дараа нь хариулчих. Нэрсээ өгөөрэй үг хэлэх гишүүд. Д.Тэрбишдагва гишүүн та хангалттай хариулсан байгаа. Ц.Даваасүрэн гишүүнээр. Х.Болорчулуун гишүүн. Л.Болд гишүүний. Би нөхөөд нөхөөд бүгдийг нь оруулчихъя. Л.Болд гишүүний микрофоныг өгье. 
 
Л.Болд: - Баярлалаа. Тэгэхээр энэ “А” лиценз тойрсон асуудлыг ингээд нэг бүдэг хариулж чадахгүй яваад байдаг. Гэхдээ яг бүх юмны эхлэл бол уг нь яг тэр “А” лиценз дээр байдаг юм. Яг Ашигт малтмалын газрын дарга байсан учраас энэ лиценз олгосны дараагийн жилээс нь би өдрийнх нь тодорхой тоог нь бас мэдэж байна л даа. Энэ хэзээ вэ гэхээр 2003 оны 12 сарын 26-нд олгогдсон юм. 
 
Тэгээд энэ танилцуулгад бол 12 сарын 15-н гээд бичсэн байгаа. Энэ бол худлаа. Яг 12 сарын 26-нд буюу яг шинэ жилийн өмнө Монголын ард түмэн амарч байхад одоо манай төрийн удирдагчид одоо найр тавьж, хууль зөрчиж “А” лиценз олгох ямар ч хуулийн нөхцөл бүрдээгүй байхад анхнаасаа энэ хууль бусаар энэ лицензийг олгосон байхгүй юу. Өөрөөр хэлбэл Монголын ард түмэн, Монголын төр бүх эрхээсээ татгалзаж өнөөдөр энэ лиценз анхнаасаа хууль бус олгогдоод ингээд явж байгаа юм. 
 
Ерөөсөө манай төрийн байдал ерөөсөө л энэ. Тэгээд би бол нэг зүйлийг харддаг. Ер нь бол Монголын Засгийн газрууд их тогтвор муутай. Дунджаар 1.3 жил гээд байдаг. Бараг энэний цаана иймэрхүү одоо Монголын төрийн баялаг, ард түмний баялагт шунасан энэ төслүүд байдаг юм биш биз дээ гэж би айдаг. 
 
Тэгээд тэр засаг болгон огцордог. Тэр тогтворгүй байдал болгоны цаана дандаа барьцаа лавшруулдаг. Дандаа Монголын ард түмэн, Монголын төр хожигддог. Ийм л нөхцөл байдал бий болоод үнэхээр одоо 10 гаруй жилийг бид үзэж байна. 2003 оноос гэх юм бол одоо энэ чинь бараг 15, 16 жил болчихлоо. 
 
Одоо би болсон гэж үзэж байгаа. Энэ үе бол үнэхээр Монголын түүхийн хамгийн харанхуй үе байсан. Монгол Улс Фрийдланд гэж энэ Канадын иргэн. Энэ хүний өмч болсон байсан. Олон улсын хурал дээр энэ “А” лицензээ аваад баталгаажуулсны дараа яг тэр дараагийн жил нь олон улсын хурал дээр очоод мэдэгддэг юм. Юу гэж мэдэгддэг гэхээр би Монгол Улсад Грекийн нутаг дэвсгэрээс том хэмжээний газар нутгийн эзэн болсон. Монгол Улсад хүн гэж байхгүй. No people. Монгол Улсад ард түмэн байхгүй. Тэр хоосон орон зай. Үүнд бид юу ч хийж болно. Яаж ч эзэгнэж болно гэж мэдэгдэж байсан. 
 
Энэ мэдэгдлийн дагуу бид нар газар шорооны олон иргэдийн хөдөлгөөн үүсэж Монголынхоо баялгийн төлөө өнөөдөр одоо 20 дахь жилдээ тэмцэж байна. Энэ бол Монголчууд биднийг нэгтгэж өгсөн юм. Ганцхан бидэнтэй нэгддэггүй нэг л байгууллага бий. Тэр нь бол Монголын төр. Дандаа үе үеийн төр засгууд энэ хуйвалдаанд орж Монголоо хохироосон, Монголоо үнэхээр энэ баялгаа алдсан энэ нөхцөл байдлыг ямагт үргэлжлүүлж ирсэн юм. 
 
Тэгээд үүнийг өөрчлөх цаг бол болсон. Ажлын хэсэгт одоо хэлэх юм алга. Одоо нэгэнт дүгнэлтээ гаргаад ирсэн. Энэ дотор сайн нь ч байна, муу нь ч байна. Гэхдээ Д.Тэрбишдагва дарга бол өөрөө Германд төгссөн. Дайнд ялагдсан Герман Улс ийм гэрээ хийж байгаагүй шүү. Монгол Улс ямар ч дайнд ялагдаагүй. Бидний энэ байгуулсан гэрээ бол Монгол Улс юун дайнд байтугай одоо ер нь бол энэ гараг дээр оршин тогтнох эрхээ хасуулсан улс шиг, хасуулсан ард түмэн шиг ийм гэрээ байгуулсан. 
 
Одоо үүнийг бид нар өөрчлөх цаг болсон. Энэний тулд өнөөдөр ажлын хэсэг Их Хурлаас гаргах хэрэгтэй. Энэ нь юу вэ гэхээр Засгийн газрыг хяналт тавьж байгаад одоо ингэж цаашдаа ингээд сонгууль, улс төр гээд ингээд дахиад энэ бужигнаад бид нар маш том ухралт хийх нөхцөл байдал бий болсон учраас одоо Засгийн газар ажлын хэсэг гаргаад хяналт тавиад Их Хурлаас тэр ажлын хэсэг одоо энэ гэрээг шинэчлэх, Монголын ард түмний эрх ашиг өнөөдөр одоо буцаж гарч ирэх энэ нөхцөлийг бүрдүүлэх хэрэгтэй. 
 
Дээр нь Засгийн газарт Байнгын хорооноос нэг чиглэл өгмөөр байна. Энэ нууц гэсэн бүх дардсуудыг арилгах хэрэгтэй. Засгийн газарт эрх нь бий. Энэ дотор нэг ч нууц юм байхгүй. Та нар уншсан шүү дээ. Байхгүй. Би одоо өнөөдөр С.Зоригийн хэргийг уншиж байна. Энд тэнд нь, хуудас болгон дээр нэг нэг өгүүлбэр наачихсан байгаа. Тэр нь ямар ч ач холбогдол байхгүй. Зүгээр хувийн өргөдлүүд. Хүний одоо гэрийн хаяг. Хөгийн юмнууд. Тэгээд Монголын төрөөс хулгай хийх, эсвэл хулгайгаа нуух болохоороо л нууц. Энэ чинь үндэсний аюулгүй байдалтай холбоотой цэрэг зэвсгийн л юм байгаа бол нууц байдаг юм байгаа биз дээ. Юу яриад байгаа юм бэ. Энэ чинь тэр тусмаа бүр вебсайтад тавиад. Одоо энд нэг их элдэв ажлын хэсэг гаргаад дүгнээд байх ч шаардлагагүй. Одоо Монголын залуучууд маш өндөр боловсролтой болсон. Тэр залуучууд энэ бүх юмыг чинь уншаад муу сайн бүх юмыг нь гаргаад ирнэ. 
 
Үнэхээр энэ гэрээг байгуулсан гаднын тал бол олон улсын одоо яг ил тод болсоны дараа бол үнэхээр ичнэ. Монгол Улс тэр нөгөө нэг Олборлох үйлдвэрийн ил тод /Extractive Industries Transparency Initiative (EITI)/-ын санаачилгын гишүүн. Төлснөө одоо нийтэл. Publish What You Pay (PWYP) билүү. Тэр санаачилгын гишүүн. 
 
Ер нь бол одоо энэ дээр үнэхээр Монголчууд бид хөдлөх цаг болсон. Хэрвээ энэ Их Хурал нь, энэ засаг хөдлөхгүй бол бид хөдөлнө шүү. Энийгээ харин хатуу хэлчихье. Хөдөлж байж энэ эрхээ олж авна гэдгийг л хэлмээр байна. 
 
Ж.Ганбаатар: - Б.Бат-Эрдэнэ гишүүний микрофоныг өгье. 
 
Б.Бат-Эрдэнэ: - Би түрүүн хэлсэн. Ажлын хэсэг бол одоо боломжийн хэмжээнд өргөн хүрээнд сайн ажилласан. Ялангуяа одоо өнөөдөр бол энэ ажлын хэсгийг ахалж ажилласан Д.Тэрбишдагва нөхөрт одоо талархах ёстой. Энэ бүтэн жилийн хугацаанд нэг ч өдөр амралтгүй энэ ордонд сууж ингэж ажилласан. 
 
Харин өнөөдөр манай энэ дэд ажлын хэсгийн, ялангуяа энэ хариулж байгаа нөхөд бол энэ чинь ер нь юу болоод өнгөрөв өө гэдэг шиг ийм юм ярьж байна шүү. Ямар ч асуудал тавиад Рио Тинтогийнхон хүлээж авахгүй байгаа. Нэг ч юм одоо өөрчилж чадахгүй нь. Бид одоо тэр өндөр хүүтэй зээлийн хүүг бууруулах чиглэлийн юм. Болбол ганц нэг татварыг нэмэгдүүлэхтэй холбоотой ийм л юм ярьж байна. Тэрийг бол ерөөсөө нэг ч үг, үсэг, цэг, таслал өөрчлөхгүй гэж одоо гаднын талынхан хэлж байгаа гээд ингээд сууж байх юм. 
 
Би бол ноднин бүтэн нэг жилийн өмнө одоо энэ ажлын хэсэг байгуулагдаад энэ дэд ажлын хэсэгт орж ажиллаж байгаа хүмүүс, энэ залуучууд, эмэгтэйчүүдээс мэргэжлийн эрэгтэйчүүд, мэргэжлийн залуучууд үнэхээр идэвхтэй, урам зоригтой. Өнөөдөр л ёстой одоо энэ эх орныхоо төлөө, эрх ашгийн төлөө бид одоо олон жил нуугдсан зүрхнийхээ гүнд хадгалж байсан юмаа хэлэх. Энэ мэргэжлийнхээ ур чадварыг одоо улс орныхоо эрх ашгийн төлөө гаргах ийм боломж бүрдлээ гэсэн тийм нүдэнд гэрэл оч байна гэж би үзсэн. 
 
Бүтэн жилийн хугацаанд бид хангалттай сайн ажилласан. Өнөөдөр энэ залуучуудаас нэг ч хариулт өгсөнгүй. Ийм байна шүү. Энэ бол би өнөөдөр юу гэж хэлэх гээд байгаа вэ гэхээр одоо энэ Засгийн газрын нөгөө нийгэмд шударга ёс тогтооё. Монголчууд одоо баялгийнхаа эзэн байя. Энэ баялгийн тэгш шударга хуваарилалт одоо нэг эргэлт гаргая гэж байгаа бол энэ Оюу Толгойгоос одоо гарах ёстой шүү. 
 
Энэ ажлын хэсэг дээр одоо тодорхой гаргаад өглөө шүү дээ. Яг одоо ийм бодитой асуудлууд байгаа юу гэвэл байгаа. Би түрүүн хэлээд байгаа шүү дээ. ТЭЗҮ дээр энэ чинь 4.4 тэрбум доллар дотор нөгөө ил далд уурхай, баяжуулах фабрик, хаягдлын аж ахуй, түүнчлэн цахилгаан станц. Цахилгаан станцыг чинь одоо ганцхан жишээ хэлэхэд 498.0 сая доллараар барина гээд ингээд тусгаад өгчихсөн байж байгаа шүү дээ. 
 
Тэгээд энэ бүх юм чинь одоо ингээд юу ч байхгүй болсон ингээд байж байгаа шүү. Харин өнөөдөр Эдийн засгийн байнгын хороон дээр одоо манай ажлын хэсгийн гишүүд бас одоо Эдийн засгийн байнгын хорооны гишүүд үнэхээр тодорхой байр сууриа илэрхийлж байна. Манай энэ Засгийн газрын дэд ажлын хэсэгт орсон хүмүүс бол хангалтгүй байна шүү. 
 
Нөгөө нэг юм бол энэ Их Хурлаар одоо энэ асуудлыг ярихад би энэ Их Хурал дээр чинь лобби бүлэг байгуулагдсан. Ч.Улаан сайд ахалсан. Нөгөө Ж.Мөнхбат орлогч нь ч билүү. Ингээд байж байгаа шүү дээ. Тэр нөхөд одоо хаана явж байна вэ. Манайхан чинь бол нэг ажил, албан тушаал авахаараа тэгээд ам, хамар нь хамхигдаад таг алга болоод чимээгүй суучихдаг. Ийм юм байна уу, үгүй юу. 
 
Бид энэ 2009 онд энэ Оюу Толгой хөрөнгө оруулалтын гэрээг одоо Их Хурлаар оруулж ирж байхад бид нар 10 хүрэхгүй, 7, 8 гишүүн тэмцэж байгаад тэгээд одоо энэ 57 дугаар тогтоолыг бид нар батлуулж гаргасан. Энэ 57 дугаар тогтоолоор би түрүүн хэлээд байгаа энэ 34.0 хувийг чинь бол одоо өндөр хүүтэй зээлээр биш үнэ төлбөргүй Монголын төр, ард түмэн баялгийнхаа эзний хувьд өөрт ногдох ногдол ашиг, татвар хураамжаа урьдчилан тооцох замаар ингээд 34.0 хувийг үнэ төлбөргүй авахаар ийм шийдвэр. Үүнд шаардлагатай хууль эрх зүйн орчныг нь бүрдүүлэх замаар одоо энэ 34.0 хувийг эзэмш. Түүнчлэн одоо Монголын талын эзэмшлийн хувь хэмжээг 50-иас доошгүй хувьд хүргэ. Энэ анхны хөрөнгө оруулалт, санхүүжилт бол одоо 5 жилийн хугацаанд хийгдэнэ. 
 
Энэ төсөл одоо ашиглалтад орсноор эхний 4, 5 жилийн дотор анхны хөрөнгө оруулалтаа бүрэн хэмжээнд нөхнө. Ингээд одоо үндсэндээ 9-өөс 10 жилийн дотор Монголын талын эзэмших хувь хэмжээ 50-иас доошгүй хувьд хүрэх. 34.0 хувьдаа бол ямар нэгэн зээл авахгүйгээр ингээд явах ёстой л үндсэн зарчмыг нөгөө еэвэнддэг нөхөд маань еэвэнгийн талаа харуулсаар байгаа тэгээд өнөөдрийн ийм байдал руу хүргэчхээд байгаа. 
 
Тийм учраас энэ дээр одоо Засгийн газар руу нь чиглэл, тодорхой ажлуудаа хийх нь үнэхээр зөв шүү. Тэр үед бид нар Их Хурал 76 дотор 10 хүрэхгүй хүн байсан ч гэсэн Их Хурлыг даргалж байсан тухайн үеийн тулхтай төрийн түшээ Дамдины Дэмбэрэл бол одоо энд маш түүхэн чухал үүрэг гүйцэтгэж энэ тогтоол шийдвэрүүдийг гаргаж өгсөн шүү. Их Хурлын өнөөдөр хүчин төгөлдөр байгаа энэ хууль, шийдвэрүүд чинь хэвээрээ байгаа шүү нөхөд өө. Энэ хууль шийдвэрийн хэмжээнд, бүрэн хэмжээнд одоо бид нар шахаж шаардаж ажиллах ёстой. 
 
Ж.Ганбаатар: - Гишүүнд баярлалаа. Л.Энх-Амгалан гишүүний микрофоныг өгье. 
 
Л.Энх-Амгалан: - Бид ер нь энэ Оюу Толгойгоор сүүлийн бараг үндсэндээ 15 жил хэрүүл хийж байна л даа. Тэгээд ямар ч байсан Их Хурлаас ингээд Д.Тэрбишдагва гишүүн ахлаад энэ ажлын хэсэг нэлээн ажил хэрэгч ажиллаад ингээд тодорхой ажил хэрэгч саналууд гараад ирж байгаад бас би олзуурхаж байгаа юм. 
 
Ер нь л нэг тийм дандаа тоогүй л маргалддаг байсан шүү дээ. Дандаа тоо байхгүй. Ашигтай ашиггүй гээд. Одоо ямар ч байсан өнөөдөр бас нэг ийм бид нар тоо тойрч ярих ийм бололцоог бас олгож байна энэ ажлын хэсэг. 
 
Тэгээд би нэг юманд ер нь их гайхаад байдаг юм. Одоо энэ төсөл чинь анх Улсын Их Хурлаас батлагдахад хөрөнгө оруулалт нь 4.1 тэрбум. Тийм ээ. 4.1 тэрбумаар одоо хөрөнгө оруулалтаа хийнэ. Энд анхны хөрөнгө оруулалт. Тэгээд одоо болохоор ингээд хэлж байгаа нь бол 14.6 тэрбум болчхоод явж байгаа шүү дээ. Бараг үндсэндээ 4 дахин. Анхныхаа ярьж байсан төслийн өртөг бол 4 дахин нэмэгдсэн. 
 
Тэгээд одоо ингээд ажлын хэсгийнхэн Монголчууд 2048 оноос хойш ашиг хүртэнэ гэж ингэж одоо яаж хэлж чадаж байна вэ. Яаж ийм үг амнаас нь унаж байна вэ. Энэ чинь ичдэггүй юм уу. Одоо ийм юм хэлээд. 35 жилийн дараа Монголчууд одоо ашгаа хүртэнэ гэсэн ийм тооцоог хэлээд сууж байхаар ичиж байна шүү дээ. Энэ чинь ямар том зүрхтэй байна вэ. Ийм төсөл гэж ер нь байдаг юм уу. Одоо энэ бизнесийн салбарт би бас олон жил ажилласан. 
 
Тэгээд одоо энэ 35 жилийн дараа үр өгөөжөө хүртэх төсөлд хөрөнгө оруулдаг ер нь тэнэг хүн байдаг юм уу? Энэ дэлхий ертөнц дээр ер нь байна уу? Бид нар ийм ичмээр юм одоо яриад ингээд сууж байдаг бол үнэхээр энэ Рио Тинтио гэж компани бол үнэхээр энэ Монголчуудын толгой дээр гараад суучихсан байна шүү дээ. Ийм тоо одоо ингээд би үнэхээр ичиж байна. Ийм тоо яриад сууж байгаад. 
 
Яах аргагүй одоо ингээд энэ Монголын 34.0 хувийг эзэмшээд, 34.0 хувиа төлөөлөөд сууж байгаа улсууд та нар чинь одоо энэ цаг наргүйгээр энэ хэлэлцээрээ сайжруулахын төлөө ажиллах ёстой шүү дээ. Тэгээд бид нар чинь энэ гэрээг хэдэн онд хийлээ. 2009 онд хийсэн. Одоо ингээд 10 жил болж байна шүү дээ гэрээ хийгээд. 10 жилийн хугацаанд бид нар одоо ингээд иймэрхүү тоо яриад ингээд сууж байдаг. 35 жилийн дараа одоо ашиг хүртэнэ. 
 
Тэгээд би нэг зүйлийг их гайхаад байдаг юм. Хөрөнгө оруулчхаад хөрөнгө оруулагч нь өөрөө ингээд хувьцаа эзэмшчихээд өрөнд оруулдаг ийм төсөл болчихсон байхгүй юу. Өрөнд оруулдаг. Одоо бид нар 34.0 хувиа эзэмшиж байгаа нь гээд өртэй. 34.0 хувь эзэмшиж байгаа нь. Зээлээр эзэмшиж байгаа нь. Тэгээд дахиад ирээдүйд дахиад л өрөнд ороод байгаа. Ийм өрийн гинжин хэлхээнд ингээд орчихсон. 
 
Одоо энэ Оюу Толгойн ирээдүйд олох орлого гээд 118.0 тэрбум доллар гэж бид нарт өгсөн энэ тооцоо. Энэ чинь бол одоо сая Г.Тэмүүлэн гишүүний ярьж байгаагаар бол зэсийн үнэ 4400 доллар байх үед хийгдсэн тооцоолол байгаа байхгүй юу. Одоо зэсийн үнэ чинь 6200 байгаа биз дээ. Тийм ээ. 6200 байгаа. Тэгэхээр яагаад энэ тоогоо одоо ингээд бид нар чинь засаж янзалж одоо болдоггүй юм бэ. Энэ Рио Тинто гэж энэ компанитай яагаад хэлэлцээрийн ширээний ард талд сууж болдоггүй юм бэ? Энэ чинь бизнес бол бүр дандаа хэлэлцээр дээр л явдаг шүү дээ. 10 жилийн хугацаанд бид нар ийм боломжоо алдлаа. 
 
Одоо сая ярьж байна шүү дээ. Бид нар өнгөрсөн хугацаанд зөвхөн цахилгаан станцаа барьж чадаагүйгээс болоод 400 сая доллар алдчихаад сууж байна шүү дээ. Ийм Монголын төр гэж байх уу. Ард түмэндээ хайртай гэж бид нар өдөр бүхэн ярьдаг. Тэгээд энэ ард түмнийхээ ашиг хүртэх ёстой, хувьцаа хүртэх ёстой ийм төслийг бид нар өнөөдөр ийм хэмжээнд хүрчхээд байж байгаа даа би үнэхээр ичиж байна. Ийм Их Хуралд сууж байгаа даа үнэхээр ичиж байна. 
 
Тийм учраас яаралтайгаар одоо энэ Оюу Толгойн төслийг яавал Монголчуудад хамгийн ашигтай хувилбар нь юу байх вэ гэдэг энэ хувилбаруудыг бид. Хувилбарууд зөндөө л байгаа юм байна шүү дээ. Энийг яагаад урд нь танилцуулж байгаагүй юм. Бүтээгдэхүүн хуваах гэрээ хэлбэрээр хийх юм бол ийм ашигтай байна. Тийм ээ. Эсвэл татваруудаа аваад явбал бид нар ийм ашигтай байна гэдэг ийм эрүүл саруул, ажил хэрэгч ийм саналуудыг ер нь яагаад ингэж тавьж хэлэлцүүлж байгаагүй юм. Би энд ер нь гайхаад байгаа юм. 
 
Одоо Улсын Их Хуралд би гишүүн, хоёр удаа гишүүн боллоо. 7 дахь жилдээ сууж байна. Өмнө нь бол яг ингээд ийм ажил хэрэгч ийм саналуудыг ерөөсөө тэгж тавьж байсан юм байхгүй шүү дээ. 
 
Тэгэхээр би энэ 34.0 хувийг одоо Монголын талаас төлөөлөөд сууж байгаа нөхөд өө. Та бүхэн бол энэ чинь энэ тоонуудыг бол уг нь та нар цээжээрээ хэлж байх ёстой тоонууд шүү дээ. Тэгэхээр одоо ингээд нэг энэ ордыг бид нар хэдэн жил ашиглах юм бэ гэхээр хоёр мянга нөгөө нэг дөчин найман онд ашгаа авах жил болоход энэ орд чинь дуусчихсан байх юм биш биз дээ. Дуусчихсан байх юм биш биз дээ. Энийг тэгээд хэлж чадахгүй суугаад байна шүү дээ. Ийм хариуцлагагүй байж болох юм уу? 
 
Тэгээд одоо энэ Оюу Толгойгоос чинь ганцхан зэс биш алт их гарч байгаа гээд байгаа шүү дээ. Тэгээд алтны хэмжээ чинь хаана байгаад байгаа юм. Тэр мөнгө чинь хаана байгаад байгаа юм. Энэ дагалдаж гарч байгаа энэ үнэт юунууд чинь. Баялгууд чинь. Энийгээ бид нар тооцож чадахгүй ингээд ийм өрөвдөлтэй сууж байж бид нар болохгүй шүү дээ. 
 
Тэгэхээр энэ дээр яах вэ дээ энэ ажлын хэсгийг бол одоо Улсын Их Хурлаас дахин ажлын хэсэг гарч зайлшгүй энэ Рио Тинто, энэ компани, хөрөнгө оруулагч…/минут дуусав/
 
Ж.Ганбаатар: - Баярлалаа. Энэ индэрт сууж байсан яамдын хүмүүс одоо яагаад алга болчихдог юм. Гишүүд одоо үг хэлээд дуусаагүй байж байхад. Би дахин дахин хэлээд байна шүү дээ. Тэр 2 номер, 4, 6 номерын хүмүүс хаачсан юм. Хурдан олж ирээч. Их Хурлыг одоо тэгээд л ингээд юу яаж байдаг. 
 
Г.Тэмүүлэн гишүүний микрофоныг өгье. Г.Тэмүүлэн гишүүн. 
 
Г.Тэмүүлэн: - Баярлалаа. Би бас өнөөдөр яах вэ зүгээр дахиад би ерөнхий бид нар ерөнхий зарчим дээрээ бас нэгдэх ёстой гэдэг асуудал дээр санал хэлэх гээд байгаа юм. Тэгээд өнөөдөр уг нь энд би уул уурхайн сайд бол сууж байх ёстой. Уул уурхайн яамны хамт олон. Яг энэ уул уурхайн салбарынхаа бодлогыг барьж байгаа хүн, Д.Сумъяабазар сайд энд өөрөө бид бүхний хэлж байгаа санал болгоныг сонсоод ингээд нэг Монгол төрийн бодлогыг гаргахад анхаарах ёстой байгаа. Яагаад өнөөдөр байхгүй байна. 
 
Хоёрт би зүгээр сая энэ гаднынхнаас бас энэ мэдээлэл ирж байна л даа. Танай Монгол төрийн бодлогууд чинь ингээд бид нарт одоо ингээд ер нь бас хамааралтай болсон шүү маягтай юм ярьж байгаа. Доромжилж байгаа юм шиг. 
 
Уул уурхайн яамнаас 5 сарын 01-нд Уул уурхайн сайдын 79 дүгээр тушаалаар энэ Монголын хөрөнгө оруулалтын орчинг сайжруулах ажлын хэсэг байгуулаад. Сайдад зөвлөх. Тэгээд зөвлөлийнх нь даргаар нь энэ Камерон МакРей /Cameron McRae/ гэж хүнийг тавьсан байгаа. 2009, 2013 он хүртэл Оюу Толгой компанийн захирлаар ажиллаж байсан. Энэ одоо юу гэдэг юм бид бүхний шүүмжлээд байгаа далд уурхайн бүтээн байгуулалтын гэрээ ч гэдэг юм уу. Тэр болгоны чинь бүх үндэс суурийг нь, гэрээ хэлэлцээрийг нь бид нар хийгээд бид нарын эсрэг. Одоо юу гэдэг юм, Монголын төрийн эсрэг бид нартай хэлэлцээрийн ширээнд суугаад, хэрэлдээд суудаг байсан хүн. Одоо Монгол төрийн сайдын зөвлөхөөр гэдэг юм уу, ажлын хэсгийнх нь даргаар ингээд орсон байж байгаад би бас харамсаж байгаа юм л даа. 
 
Би өөрөө энэ “Эрдэнэс Монгол”-д ч энэ Монголын талын эрх ашгийг хамгаалахын төлөө, Оюу Толгойн ТУЗ-д ч яг Монголын талыг төлөөлж, Засгийн газрыг төлөөлж ТУЗ-ийн гишүүнээр байсан юм. 2015 оны 6 сард энэ гэрээ нь байгуулагдахаас би сарын өмнө бүхий түвшинд. Одоо юу гэдэг юм, тухайн үеийн Улсын Их Хурал дахь бүлгүүдэд орж нууцаар танилцуулга хийж байсан. Дубайн гэрээ чинь ийм төсөөлөлтэй, эдийн засгийн үр өгөөжтэй, эрх зүйн үр дагавартай юм болох гээд байна гээд. Та бүхэн өнөөдөр батлаад ингээд дүгнэлтээ гаргачихлаа л даа. Ингэж танилцуулсан. 
 
Үндэсний аюулгүй байдлын зөвлөл дээр нууцаар бас танилцуулсан. Тухайн үед Монголчууд бүгд нэгдэж чадаагүй гэдэг юм уу, дотроо хагарсан гэдэг юм уу энэ бодлогын асуудлууд дээр бид нар байр сууриа нэгтгэж чадаагүй учраас ийм асуудлууд орж байсан юм. Тэгээд өнөөдөр би дахиж битгий тийм алдаа гараасай. Дахиж одоо юу гэдэг юм жишээ нь бид нар Камерон МакРейгээр Монголын төр бодлогоо заалгахдаа гэдэг юм уу, тийм түвшинд хүртлээ арай доройтоогүй байх гэж би хараад байгаа. 
 
Монгол төрийн ой санамж, бодлого бол би үргэлжилж байх ёстой гэж хараад байгаа. Энэ дээр бид нар бас анхаарах хэрэгтэй байна. Энэ хүний нөөц, боловсон хүчнийхээ бодлого дээр бид нар бас нэг анхаарах хэрэгтэй байна. Төрийн бүтцийг гаргах тал дээр би анхаарах хэрэгтэй байна гэж харж байгаа. 
 
Өнгөрсөн жил манай гишүүд ч гэсэн санаж л байгаа байх л даа. Аж ахуйн нэгжийн орлогын албан татварын асуудал орж ирэхэд Камерон МакРейгаас Хойд Америкийн бизнесийн зөвлөл буюу North American Business Counsil гээд. Тэндээс даргынх нь хувьд бид нарт бүр нэг шаардах маягтай. Татварын хууль дээр оруулах асуудлууд дээрээ саналууд ирж байсан. Манай татварынхан одоо мэдэж байгаа. Өнөөдөр энэ 10 жилийн хугацаанд хөрөнгө оруулагч нарын тавьдаг бүх юм бид нараас, энэ татвараас одоо юу гэдэг юм зайлсхийх гэж. Тодорхой нэг жаахан чөлөөлөгдөх гэж явдаг асуудлууд чинь энэ хүүгийн зардалтай холбоотой асуудлууд байна. Үнэ шилжилттэй холбоотой асуудлууд байна. Удирдлагын зардалтай холбоотой асуудлууд байна. Элэгдэл хорогдолтой холбоотой асуудлууд байна гэдэг юм уу. Яг энэ асуудал болгон дээр чинь татварын хуульд эд нар оруулах гээд бид нарт бичиг өгч байсан. 
 
Одоо тэр хүн бол Уул уурхайн яаман дээр ингээд бодлого тодорхойлоод байж байгаа нь би буруу л гэж харж байгаа. Тэгэхдээ би зүгээр энд хэн нэгнийг шүүмжлэх гэсэнгүй. Монголын төр алдаа гаргасан бол тэрийгээ бид засдаг байгаасай. Дахиж одоо юу гэдэг юм өөрөө өөрсдөө бодлогоо гаргах тал дээр би анхаардаг байгаасай л гэж би бас бодоод байгаа. 
 
Тэгээд би зүгээр санал хэлэх гэж байгаа зүйл бол ерөөсөө гарц шийдлээ одоо бүгдээрээ хэлэлцье. Эдийн засгийн байнгын хороо та бүхний дүгнэлтийг сонслоо. Энэ дээр бүх мэдээллийг авлаа. Одоо энэ дээр бид нар нэгд би яах вэ зүгээр хэрэв болдог бол Улсын Их Хурлаар нэгдсэн тайланг танилцуулах шаардлагатай байх. Боломжгүй бол Эдийн засгийн байнгын хороо өөрөө шийдвэр гаргах ёстой л гэж харж байгаа. 
 
Энэ хүмүүсийн хийсэн ажил. Одоо юу гэдэг юм, жил гаруй ажилласан хүмүүсийн үр дүнг. 10 жилийн Монголын төрийн бодлогыг одоо юу гэдэг юм алдаа оноог нь дүгнэсэн энэ материал дээр үндэслэж бид өөрсдийнхөө цаашдын бодлого шийдвэрийг гаргах ёстой. Засгийн газарт үүрэг даалгавраа чиглэлээ өгөх ёстой. Алдаагаа засаж залруулах арга хэмжээг авах ёстой. 
 
Тэгэхээр би нэгд хэлэлцээний ширээнд сууна. Энэ чиглэл бол би нэгдүгээрт байх ёстой байх гэж яриад байгаа. Рио Тинто, Оюу Толгой компанийн зүгээс энэ 5 сарын 02-нд Арно Суарет /Arnaud Soirat Chief executive, Copper&Diamonds/ гээд зэсийн группийн захирал мэдэгдэл гаргасан байсан. Бид нэг ч үг, цэг, таслал өөрчлөхгүй гээд мэдэгдэл гаргасан байгаад байгаа. 
 
Тэгэхээр тэд нарын байр суурь бол би зүгээр их хатуу байна. Одоо нэг үг, цэг ямар их үнэ цэнэтэй болохыг би бас харуулж байна гэж бодоод байгаа. Тэгэхээр бид нар тийм зүйл байхгүй ээ. Бид нар хэлэлцээнд орно. Бизнес харилцаанд угаасаа яриа хэлэлцээ хийх, хүмүүс ойлголцох, буруу зөрүүгээ, алдаа оноогоо зөвшилцөх, ярилцах, засаж залруулах асуудал бол байнгын байдаг асуудал. Тэгэхээр энэ дээр Рио Тинто компанийн зүгээс эмзэглэж хүлээж аваад байх шаардлага байхгүй. 
 
Энэ төсөл бол магадгүй 60-аас 100 жил үргэлжилнэ. Магадгүй 30 жил ч үргэлжилж магадгүй. Би Ж.Ганбаатар гишүүнд түрүүний таны асуусан асуултад бас нэг нэмээд мэдээлэл өгөөд нэг хариулт өгчихье гэж бодоод байгаа. Манай гишүүд бас, дэд ажлын хэсгийнхэн бас энэ дээр тодорхой хариултуудыг бас өгч чадсангүй. Бид нарын бас нэг анхаарах ёстой асуудал бол байгаа. За яах вэ саяын…/минут дуусав/
 
Ж.Ганбаатар: - 1 минут. Та 5 минутаар ярьсан учраас тийм дэг байхгүй байна. Уучлаарай. Би өрөөндөө авчихъя. Тэгэх үү. Тэгье. Одоо надад өөр дэг байхгүй байна. Одоо би ингээд шинэхэн дарга дэгээ зөрчих юм бол одоо ингээд хуучин дарга нар намайг шүүмжлэх байлгүй. Тийм учраас. За Ц.Даваасүрэн гишүүний микрофоныг өгье. Ц.Даваасүрэн гишүүн. 
 
Ц.Даваасүрэн: - Баярлалаа. Энэ Оюу Толгойн орд бол манайх ингээд зэсийн орд шиг ойлгоод байдаг юм. Энэ чинь алт, зэсний орд. 1500 тонн алттай гээд хөрөнгийн биржид одоо гаргаж өгсөн материал дээрээ байгаа. Өөрөөр хэлбэл Бороо гоулд 50 тонн алттай байсан бол 30 ширхэг Бороо гоулд дотор нь явна гэсэн үг. 30 ширхэг Бороо гоулд. Бид нар ганц Бороо гоулдын төлөө үхчих гээд байдаг шүү дээ. Тэгсэн мөртлөө 30 ширхэг Бороо гоулдаа алдаж байхад зөв зүгээр дуугүй суугаад л байгаа шүү дээ. 
 
Тэгэхдээ энэ дээр бид нар нэг юм бодох ёстой. Энэ ер нь Рио Тинто чинь зээлдэгч үү, хөрөнгө оруулагч уу гэж. Өнөөдөр зээл төлж байгаа бидний мөнгө манай татвар төлж байгаа мөнгөнөөс өндөр. Энэ тооцоог хийсэн үү. Зээл төлж байгаа мөнгө нь манай татвар төлж байгаа мөнгөнөөс их. 
 
Сүүлийн жилүүдэд одоо аж ахуйн нэгжийн орлогын албан татвар нь буурчихсан. 2015 онд 166.0 тэрбумыг төлж байсан юм. 2016 онд 144.0 тэрбумыг төлж байсан юм. 2017 онд 18.0 тэрбум. Буурсан байгаа биз. 2018 онд мөн энэ хэмжээний төлсөн. Өөрөөр хэлбэл эдний менежментийн баг 6 хувиа авахдаа зардал өсгөсөн хэмжээнээс авдаг. Дэлхий дээр тийм компани байх уу? Менежментийн баг ашигтай ажиллуулахын төлөө байх ёстой болохоос биш зардлыг нь өсгөхийн төлөө байдаг ийм менежментийн баг дэлхий дээр байх уу? Энэ бол биднийг доромжилсон хэрэг байхгүй юу. 
 
Тийм учраас зардлаа өсгөсөн. Тэгээд аж ахуйн нэгжийн орлогын албан татвар нь буурсан. 10 дахин буурсан. Тэгэхээр энэ зээлдэг ч үү гэдгийг, хөрөнгө оруулагч уу гэдгийг нэг тийш нь болгох ёстой ажлын хэсэг. 
 
Өөр нэг асуудал. Яагаад Айвенхоу Майнз одоогийн Туркойз Хилл Ресурс компани хөрөнгийн бирж дээр мөнгө босгочхоод юугаар мөнгө босгосон юм. Монголд байгаа ашиглалтын лицензээрээ. Тэгчхээд яагаад Монголд 34.0 хувийн зээлчихсэн юм бэ гэдэг асуудал. Яагаад зээлсэн юм. Манай мөнгийг хөрөнгийн бирж дээр манай баялгаар босгочхоод яагаад бидэнд зээлсэн юм. Энэ чинь гэмт хэрэг юм биш үү. 
 
Тэгээд бид нар зээлд нь татвараас илүү мөнгө төлж байдаг. С.Баярцогт хувьцаа эзэмшигч нь байсан. С.Баярцогт гарын үсэг зурсан. Гэрээнд. Энэ чинь гэрээг цуцлах үндэслэл мөн биш үү. Энэ бүгдийг өнөөдөр бид нар ярих ёстой шүү дээ. Тэгээд л бидэнд болохоор 10 мянган хүн ажлын байртай гээд л. Эрдэнэт шиг хот, Эрдэнэт шиг 100 мянган хүн тэжээчхээд өнөөдөр ярих ёстой шүү дээ. Тэгээд зурагтаар явж байгаа юм нь нэг сургалтын төлбөр, оюутны төлбөр ч юм уу, аль эсвэл нэг гаднын том машинууд, техник хэрэгсэл харуулаад л. Тийм ээ. Хурдан авах л гэж тэр техник хэрэгсэл. Тэр техник хэрэгсэл харин бидэнд хэрэггүй байхгүй юу. Тэр чинь хурдан аваад явах гэж байна шүү дээ. Харин эсрэгээр бид нар тэр техникийг харж баярлаж болохгүй. Харин нулимдаг байх ёстой. Тэр чинь бидний баялгийг хурдан авч явах гэж байгаа юм. 
 
Энэ Дубайн гэрээгээр 4.7 тэрбум доллар авсан. Гүний уурхайдаа 1 тэрбумыг л оруулсан байгаа. Та нар шалгаад үзээрэй. Бусад мөнгө нь хаачсан. Бусад хөрөнгө оруулалтад нь явсан. Рио Тинто компанийн. Толгой компанийн. Толгой компанийнхаа зарим оффисын гадаад зардлуудыг Оюу Толгой компаниар төлүүлэлдэг. Одоо тэр сууж байгаа халзан нөхөр сайн мэдэж л байгаа байх. Тэгэхдээ эд нар Монголын эрх ашгийн төлөө байдаггүй. Байдаггүй. 
 
Сая харж байгаа биз дээ. 34.0 хувийг зээлэх ёстой гээд сууж байна шүү дээ. Юун дэмий юм яриад байгаа юм. Би баялгаа гаргалаа. 50.0 хувь. Чи үйлдвэрээ үнэгүй барь гэх ёстой байхгүй юу даа. Тэгдэг шүү дээ. Дэлхий нийт тийм л жишигтэй шүү дээ. Дэлхийн хөрөнгө оруулалтуудыг та нар үзээрэй. Баялгаа гаргасан нь өөрийнхөө хувийг аваад л явдаг болохоос биш тэр үйлдвэрээ барь, чи хөрөнгө оруулах гэх ёстой болохоос биш тэрний зээл аваад сууж байдаг юмыг ямар хөрөнгө оруулалт гэдэг юм бэ. 
 
Тэгээд манай одоо энэ сууж байгаа нөхдүүд нь хүртэл тэрийгээ ингээд өөгшүүлээд байж байдаг. Одоо Оюу Толгой бол Валютын сангийн хамгаалалтад орсон. Та бүхэн санаж байгаа бол бидний хэдэн гишүүд энэ баялгийн мөнгийг Монголын татварын дансаар оруулъя гэдэг ийм хууль гаргаад батлуулсан. Гэтэл Валютын сангийн хөтөлбөр батлагдсан. Энийг хүчингүй болгосон. Энэ юу гэж хэлж байна вэ гэвэл Валютын сангийн хамгаалалтад Рио Тинто компани, Оюу Толгой орсон гэсэн үг. 
 
Тэгэхээр бид нар мөн нөгөө нэг асуудал бол 1.2 тэрбум долларын бичиг баримт, анхан шатны бичиг баримтгүй мөнгийг Дубайн гэрээгээр хүчингүй болгосон. Энэ бол авлигал байж магадгүй. Нөгөө Монголчуудад төлсөн авлигал байж магадгүй. Энийг бид шалгах ёстой шүү дээ. Тэр С.Баярцотын асуудалтай холбогдуулаад энийг нь шалгаад ингээд хүчингүй болгох ёстой. Өнөөдөр станц барих ёстой. Станц барихыг Өмнийн говийн гэрээ гээд 2017 онд Монголоос эрчим хүч авах юмаа түдгэлзүүлсэн байсан юмыг би очоод хүчингүй болгосон. Гэтэл өнгөрсөн 12 сард станц барина гээд гэрээ байгуулсан манай яамтай. Гэтэл одоо олон улсын байгууллагуудаар юу гэж хэлүүлж байгаа вэ гэхээр сэргээгдэх эрчим хүчний станц баръя гэж шахуулж байгаа. 
 
Ж.Ганбаатар: - Ц.Даваасүрэн гишүүнд баярлалаа. Ажлын хэсгийн ахлагч Д.Тэрбишдагва гишүүний нэрийг оруулчхаарай. Х.Болорчулуун гишүүний микрофоныг өгье. Х.Болорчулуун гишүүн. Д.Ганболд гишүүний нэрийг бас нэмчихээрэй. Д.Ганболд гишүүн. 
 
Х.Болорчулуун: - Оюу Толгойн муу гэрээг Дубайн гэрээгээр 2015 онд улам муу болгосон. Ер нь Дубайн гэрээ гэж байхгүй ээ. Энэ бол гэрээ биш юм. Энэ Дубайн гэрээ гэж хэлээд байгаа зүйлийг нөгөө талаасаа ажлын төлөвлөгөө гэж ярьдаг. Энийг бол хүчингүй. Хууль бус. Яагаад гэвэл олон улсын гэрээг одоо Монгол Улсын олон улсын гэрээний хуулиар олон улсын гэрээг Ерөнхий сайд буюу Ерөнхий сайдын томилсон Засгийн газрын гишүүн гарын үсэг зурах эрхтэй байдаг. Гэтэл Дубайн гэрээг одоо энэ Ц.Түмэнцогтын алба хашиж байгаа тэр гүйцэтгэх захирал. “Эрдэнэс Оюу Толгой”-н Б.Бямбасайхан зурсан. Тэгэхээр энэ эрх мэдэл бүхий хүн зураагүй болохоор энэ гэрээ угаасаа хүчин төгөлдөр биш байхгүй юу. Нэг номерт нь. 
 
Хоёрдугаарт, 2009 онд байгуулсан. 2022 оноос Монгол Улс цэвэр ашгаа, ногдол ашгаа авах байсан тэр ашигт өөрчлөлт оруулсан болохоор энэ бол Монголын тал хэзээ ч хүлээж болохгүй ийм гэрээ гэгч. 
 
Та нар мэдэж байгаа. 30 жилийн хугацаанд эхний гэрээний хугацаанд 63.0 тэрбум долларын ашиг олно. Цэвэр ашиг. Тэрний 35.0 тэрбум нь Монгол Улс хүртэх юм. 28.0 тэрбум нь Рио Тинто хүртэх юм. Айвенхоу Майнз хүртэх юмаа гэж байсан. Одоо тэр Монголын хүртэх тэр 35.0 тэрбум байхгүй. Сая одоо ашиг өгөх, дивидент ногдол хувь өгөх юун дээр бол Сангийн яам нэг зөрүүтэй. 2048 он гээд. Тэр гүйцэтгэх захирал 2038 он гэж ярьж байна. Аль аль нь байхгүй ээ. Аль аль нь ашиг өгөхгүй. 
 
Одоо энэ яг Оюу Толгойг олборлох, ашиглах график нь байж байна. Өөрсдийнх нь график. 2040 он хүртэл. 2012-2040 он хүртэл. Одоо 10 жилийн дараа оргилдоо хүрнэ. 2027 онд. 2037 онд гэхэд гүний уурхайгаа одоо ухаад дуусчихна. Тэгээд үлдэгдэл цаана нь нэг хэдхэн жил ил уурхай дээрээ ажиллах байх. Одоо бол ил уурхайнхаа 20.0 хувийг авчхаад байгаа. 10 үе шаттай байхаас 3, 4 дүгээр үе шатанд явж байгаа. Эхний. 
 
Тэгэхээр энэ бол маш өндөр технологиор, өндөр хүчин чадалтай техникээр маш богино хугацаанд сорчлоод авах юм. Тийм учраас ил уурхайгаа олборлож байгаад одоо далд уурхай руугаа одоо орох гэж байгаа юм. Тэгэхээр энийг яаралтай бид нар энэ Оюу Толгойн гэрээг мянга ярилаа. Зайлшгүй бид нар засах ёстой. Засах засахдаа эндээс Эдийн засгийн байнгын хорооноос бас тогтоол, дүгнэлт гаргаж Их Хурал руу оруулаад Их Хурлаас Засгийн газарт чиглэл өгье. 
 
Тэгэхдээ энэ Засгийн газрыг би бол одоо яг бүрэн дүүрэн сайхан засчихна гэж нэг итгэл төрөхгүй л байна. Яагаад гэвэл энэ Засгийн газарт 2008-аас 2012 онд тэр Оюу Толгойн гэрээг дэмжиж баталсан нэр бүхий нэлээн хэдэн гишүүд байгаа. Нэг бус гишүүн байгаа. Эд нар аягүй бол зарим нь хамгаалж магадгүй. 
 
Ер нь тэгээд одоо Оюу Толгойн үр өгөөж гэж яриад хэрэггүй. 100 хувийн 34.0 хувиа авах, 10 хувийн 34.0 хувиа авах өөр шүү. Өнөөдөр Монголд орж байгаа татвараасаа илүү. Нэг 300 гаруй тэрбум орж байгаа. 34.0 хувиа худалдаж авсан өр их болж байна шүү дээ. Ийм байдлыг бид хүлээн зөвшөөрөөд явж байгаа. Тэгэхдээ жил алдах тусмаа бид нар улам хохирч байна. Бид нар Оюу Толгойн ажлын хэсэг ажиллаад одоо жил боллоо. Энэ хооронд одоо үндсэн өр төлбөр энэ юу чинь 2 миллиардаар нэмэгдэж байна шүү дээ. Зардлаа өсгөөд л. 
 
Оюу Толгой Рио Тинто цаанаасаа 3.2 хувьтай зээл аваад. Олон улсын банк, санхүүгээс. Оюу Толгой компанид 6.6 LIBOR-той өгч байгаа. Үндсэндээ 8 хувьтай. Ингэхээр энэ бол зээл зуучлагч байхгүй юу. Хөрөнгө оруулагч биш. Бүх нөхцөлөөр зардлаа өсгөж байна. Энэ бүгдийг бид засах ёстой. Одоо гэрээнд хэлэлцээрийн ард зайлшгүй орох хэрэгтэй. Тэгэхдээ энд ганцхан Засгийн газар гэж болохгүй. Бас хяналттайгаар бүр олон нийтийн байгууллагатайгаар орох ёстой гэж бодож байна. 
 
Ж.Ганбаатар: - Баярлалаа. Д.Тэрбишдагва гишүүний микрофоныг өгье. 
 
Д.Тэрбишдагва: - Баярлалаа. Өглөөний 10.00 цагаас хойш бид завсарлагагүй сууж байна л даа. Ингэж ажил хэрэгч хурал болж байгаад баярлаж байна. 
 
Би энэ дээр хэд хэдэн зүйлийг хэлье гэж бодсон юм. Манай энэ ажлын хэсэг, дэд ажлын хэсгийн залуучууд сайн ажилласан. Зунжингаа ажилласан. Энэ сайхан 300 гаруй хуудастай материалыг деталчилж гаргаж ирсэн. Манай гишүүдийн саяны хэлж ярьж байгаа зүйлийг гаргаж ирсэн. Энэ дээр үнэхээрийн сайжруулах юм байвал гишүүд сайжруулаад явж болох байх. Боломжийн хэмжээгээр өгсөн материал дээр судалгааны үндсэн дээр ажилласан. 
 
Дээрээс нь эрдэмтэн судлаачид, төрийн бус байгууллага, нам эвслийн төлөөлөл гээд их олон хүмүүс орж ажилласан. Мэдээж энэ юуг удирдахад бүр 10 төрлийн санал гарч ирээд ерөөсөө нэгдэж чадахгүй ийм зовлонтой юмнууд ч гарч байсан. Тэгээд олонхиор нь гарч байсан саналуудыг нь нэгтгэн базаж үзээд бидний дүгнэлт гарсан. Санал болгоныг бүгдийг нь одоо энд дүгнэлт болгоод биччихэж болохгүй л дээ. Тийм учраас энэ дүгнэлт бол нэлээн базсан дүгнэлт байгаа. Энэ 300 гаруй хуудас дээр би архивын материал болгоод өгчихнө. Энэ дээр судлаад үзэж харах хүмүүс байвал энэ деталчилсан юмнууд бол бүгдээрээ байгаа. Сайн материал. 
 
Дээрээс нь энэ ажлын хэсгүүдийн, том ажлын хэсгүүдийн гаргасан материалууд тусдаа 5 том зузаан ном байгаа. Дээр нь нам эвсэл, эрдэмтэн судлаачдын гаргаж ирсэн материалууд байгаа. Ийм маягаар гарсан. 
 
Одоо бол бидний ерөөсөө Их Хурлын даргын захирамжаар гаргасан шийдвэрт Оюу Толгой санал, дүгнэлт, зөвлөмж гаргах ажлын хэсэг. Оюу Толгой яах вэ дээ ерөнхийдөө нөгөө иж бүрнээр нь одоо гаргах ийм гэрээ хэлэлцээртэй холбоотой бүх дүгнэлтийг хийх ёстой байсан. Хийсэн. Одоо хэрхэхийг Эдийн засгийн байнгын хороон дарга шийдвэрээ гаргаад явах байх. 
 
Миний ойлгож байгаагаар бол ажлын хэсгийн ахлагчийн хувьд цаашдаа Улсын Их Хурлаар хэлэлцэж Улсын Их Хурлын тогтоол гаргаж чиглэл өгөөсэй гэж бодож байгаа. 
 
Өмнө нь гарч байсан 40 дүгээр тогтоол, 57 дугаар тогтоолыг хэрэгжүүлж, дутуу хэрэгжүүлж ажилласан талаар гишүүд ярилаа. Энийг бол ширээний ард сууж ярих ёстой гэсэн байр суурьтай байгаа юм. Тэгэхгүй одоо нэг хэсэг нь гацаагч, нөгөө хэсэг нь явуулах ч биш одоо энийг сайн муугаа ярьж манай гишүүдийн саяны хэлж ярьж байгаа зүйлүүдийг ингээд яриад. Тэгээд аль аль тал нь ширээний ард суудаг шүү дээ. Надтай зарим гадна дотнынхон уулзаж байсан. Танайхан одоо чиний энэ хийсэн гэрээ юунд гаднынхныг үргээлээ ч гэж хэлж байгаа хүмүүс байгаа. 
 
Ким, Трамф хоёр бие биенийхээ өөдөөс зэвсэг, цөмийн зэвсгээр буудалцана гэж байж байхад болж байсан бол баялгаа өгчихсөн. Одоо зэс, алт, мөнгө, молибден, тэгээд доор нь хичнээн элементүүд байгаа юм. Энэ өгсөн манай Засгийн газар ард түмнийг төлөөлж одоо ширээний ард суух ёстой. Баялгийг нь аваад одоо тэр баялаг дээр тулгуурлаад зээл аваад санхүүжүүлээд явж байгаа тэр байгууллага ч ширээний ард суух ёстой. Хоёр тийшээ хараад сууж болохгүй л гэсэн маягаар энэ дүгнэлтүүдийг өгч байгаа л даа. 
 
Түрүүн манай зарим гишүүд хэллээ. Ер нь одоо манай төрийн албан хаагчид бол бас айдас дунд байдаг юм билээ. Юм л бол одоо ерөөсөө л нэг бичиг өгнө. Бичиг дээрээ нууцын зэрэглэл дарчихна. Нууц гээд дарсан бичиг чинь албанаар ирж байгаа бичгийг чинь нууцын зэрэглэл гээд ерөөсөө тийм гаргаж уншихгүй бол бүх юм нууц учраас энийг чинь ерөөсөө гаргаж болохгүй байгаа юм. Маш нууцын зэрэглэлтэй юм уу, төрийн нууцад хамаарсан юмнууд орохгүй болохоор бүх бичгүүд дээр нууц гээд дарчихдаг. Ийм учраас бас энийг гаргаж барихад бас амаргүй байсан. Нууцын зэрэглэл гээд. Тэгээд зарим нөхдүүдтэй ажиллаж энэ одоо албаны нууц юм уу. Гэрээ энэ тэрд орж болох уу гэсэн маягаар хүртэл ярихгүй бол. 
 
Нууцын зэрэглэлтэй, маш нууцын зэрэглэлтэй төрийн хамгаалалттай, төрийн тусгай мэдээлэлтэй байх юм бол тэр байж болох л байх л даа. Одоо тухайлах юм бол Оюу Толгойнхноос авах гэж байгаа материал гэхэд бид нууцын зэрэглэлтэй учраас зарим материалыг өгөх боломжгүй ч гэдэг юм уу тийм юмнууд хүртэл гарч байсан л даа. Тэгэхээр энийг цаашдаа анхаарч ажиллана биз дээ. 
 
Байнгын хороон дарга энэ дээр анхаарч ажиллаад, одоо цаашдаа энэ тогтоолын төслөө боловсруулах ажлын хэсэг байгуулах байх. Их Хурал дээр ажлын хэсэг байгуулж ажиллах юм уу, яах юм. Ямар ч байсан ажлын хэсэг дээр ажилласан бүх залуучууддаа баяр хүргэе. Ажлын хэсэгт ажилласан 12 гишүүндээ бид дотроо маргаантай янз янзын байсан ч гэсэн. Ажил хийж байгаа юм чинь маргах нь ойлгомжтой шүү дээ. Үр дүн гарсан. Та бүгдэд бас баярлалаа. 
 
Цаашид ажиллах, энийг аваад явах юм байх юм бол бид өөрсдийнхөө санал бодлыг хэлнэ. Тэр тогтоолын төсөл дээр оруулах санал онолоо бас хэлэх юм байгаа. Тогтоолын төсөл гарах юм бол саналаа хэлнэ. Цаашдаа энийг одоо хэлэлцээд явах явцад нь өөрийнхөө энэ зунжингаа…/минут дуусав/
 
Ж.Ганбаатар: - Танд баярлалаа. Д.Ганболд гишүүний микрофоныг өгье. 
 
Д.Ганболд: - Баярлалаа. Тэгэхээр юуны өмнө бас Эдийн засгийн байнгын хорооны даргад бас баярлаж байна. Учир юу вэ гэхээр зэрэг нэг жил гаруй явагдсан энэ ажлын хэсгийн дүгнэлт оролгүйгээр нэлээдгүй удсан юм. Тэгээд өнөөдөр та бас чөлөөтэй бас ингээд хэлэлцүүлж байгаад одоо юуны өмнө баярлаж байгаагаа бас илэрхийлье. Үр дүн ч гарах байх гэж бодож байгаа.  Байнгын хорооны даргаар бас томилогдоод удаагүй байгаа хүний хувьд. 
 
Би гол юу хэлэх гээд байна вэ гэхээр бас Байнгын хорооны даргад. Ер нь энэ гэрээг цуцлах ёстой юм. Эсвэл зогсоох ёстой гэдэг ойлголттой байгаа. 
 
Би хоёр юм хэлмээр байгаа юм. Юу вэ гэхээр зэрэг зардалд суурилсан бүртгэл, зардалд суурилсан хөрөнгө оруулалт, бүтээн байгуулалт гэдэг юм хаана ч байхгүй. Сая одоо манай бизнес хийж байгаа бүх аж ахуйн нэгжийн удирдлага урд өмнө нь одоо гишүүн болохоос өмнө бас бизнест хөл тавиад энэ зовлонг мэдэх гишүүд бүгдээрээ л ярьж байна шүү дээ. Ямар ч үр дүнгүйгээр одоо зардалд суурилсан. Зардлаа өсгөөд нэмэгдүүлээд л. Би энд хоёр юм хэлье. Наад зах нь манай дэд ажлын хэсгийнхэн одоо бэргээд байгаа юм уу, болгоомжлоод байгаа юм уу. Тодорхой төгс хариулт өгч чадахгүй байна гэж би хэлэх гэж байна. 
 
Д.Тэрбишдагватай ажилласан ажлын хэсэг сайн ажилласан. Дэд хэсгийнхэн маань одоо сая би мэргэжлийн үүднээс хоёр юм хэлмээр санагдаж байгаа юм. Үндсэн хөрөнгийн наад зах нь элэгдэл, хорогдлоос авахуулаад энэ Монгол Улсад бүртгэлтэй аж ахуйн нэгж юм болохоор үндсэн хөрөнгийн элэгдэл хорогдлыг яаж тооцдог вэ. Наад зах нь энүүгээр дамжаад бүртгэл буюу зардал чинь өсөөд, өссөн хэмжээгээрээ бид нар юун татвар авах. Алдагдалтай ажиллалаа гэж юм яриад ингээд Монгол Улс 2048 онд ногдол ашиг авна гэж юу гэсэн үг вэ. 
 
Тэгэхээр наадах чинь 2048 он хүртэл зардал нь өсөж явсаар байгаад эцэстээ юун, ямар ч юм авахгүйгээр. Харин бид нар өрөнд баригдаж өтөнд идэгдсэн ард түмэн болоод л үлдэх гэж байна шүү дээ. Тэгээд энэ чинь гадна дотнотой нийлээд тоглоод байна шүү дээ. 
 
34.0 хувь дээр бол одоо үнэхээр манай нөхөд ажиллаж өгөхгүй байна шүү дээ. Тэгээд одоо ярьж байгаа тайлбар энэ тэрийг нь ярих юм бол гаднын хөрөнгө оруулаад байгаа юм уу, зээл авчхаад Монголын хөрөнгөөр одоо тоглоод байгаа юм уу нөхдүүдийг харин дэмжих маягтай үг цухалзаад байгаад би жаахан сэтгэл дундуур байна. Тэрнээс нэр усаар нь би цоллохыг хүсэхгүй байна. 
 
Сангийн яам болон татварын ерөнхий газар ч гэсэн тоо дүнгээ төгс хэлж чадахгүй байна шүү дээ. Өнөөдөр 2048 он гэхэд төдий хэмжээний орлого, зарлагатай байгаад төдий хэмжээний юм болно. Хамгийн наад захын хамгийн сүүлийн жишээ гэхэд бид нар та бүхэн мэдэж байгаа. Улсын Их Хурал шийдвэр гараад ядахдаа Оюу Толгойгоор орж байгаа, гарч байгаа мөнгийг Монголбанкаараа дамжуулаад явуулъя гэхэд л тэнд бид нар гох дэгээ тавиулаад л. Олон Улсын Валютын Сангийн барьцаанд орчихсон шүү дээ Монгол Улс. Юуг нь нуух юм. 
 
Тэгээд бид нар гаръя гэвэл одоо энэ гэрээг зогсоож байж магадгүй энэ цаашаагаа зөв явах уу, үгүй юу? Би бол одоо ийм байр суурьтай байна. Тэгээд байр сууриа илэрхийлж байгаагийн хувьд. Тэрнээс энэ өнөөдөр цаашаагаа ийм маягаар явахгүй. Оюу Толгойг цэгцлэхгүй бол бид нар мянга өөр бусад хөрөнгө оруулалттай холбоотой гэдэг юм уу, эсвэл одоо ашигт малтмалтай бусад юмыг бид нар цаашаа зөв цэгцэлж чадахгүй. 
 
Гишүүдийн хэлж байгаа болгонтой би бол одоо санал нэг байна. Давхцуулалгүйгээр. За бараг одоо зогсоож байж энэ үйл ажиллагаа сая нэг зөв голдиролдоо орох уу, үгүй юу гэдгийг авч үзэх ёстой. Тэрнээс зөөлөн бид хандаад хичнээн жил болов. Өдийд цахилгаан станцтай болсон байх ёстой. Наад зах нь. Магадгүй 51.0 хувь дээр анхны гэрээгээр бол 51.0 хувьд хүрсэн байх ёстой. Тэр одоо хүртэл байхгүй шүү дээ. Тэгээд ингээд 4 жилийн циклтэй улс төрийн хүрээн дотор хэн нэг нь одоо хэн нэгний аманд багтаад өнөөдрийг хүртэл явлаа шүү дээ. Харин энэ Их Хурал бас одоо тодорхой хэмжээнд Их Хурлын даргын захирамж, шийдвэрээр ажлын хэсэг гарч бас жил гаруй ажиллаж бас ийм шийдэл гарна гэдэг бол том амжилт юм. 
 
Тэгээд одоо энэ өмнөх Улсын Их Хурлын дарга байсан М.Энхболд даргын захирамжаар л байгуулагдаж байсан ажлын хэсэг. Юуг нь нуух вэ. Тэгээд бас одоо бид нар энд байгаа гишүүд бол бүгд ер нь Их Хурлын гишүүд бүгд л санал нэгтэй байгаа юм байна лээ. Энийг нэг цэгцэлье гэвэл бид жаахан дорвитой ажиллах ёстой. 
 
Тэгээд Монголд нууц гэж юм алга байна шүү. Одоо бид нар ярьж байгаа юм болгон тэр гаднын одоо юу гэдэг юм нөхдүүдэд сонсогдож байдаг. Энэ нөхөр ингэж ярилаа. Тэр ингэж ярилаа гээд ингээд ил далд одоо юу гэдэг юм хааж боосон бодлого яваад байгааг бид бас одоо анхаарахгүй бол болохгүй юм байна гэдгийг би бас хэлэхийг хүсэж байна. 
 
Тэгээд Улсын Их Хурлаар тодорхой шийдвэр гаргаж байж энэ цаашаагаа зөв явах байх шүү. Тэгээд болохгүй бол зогсоох нь зөв шүү гэж одоо би хэлэхийг хүсэж байна. 
 
Ж.Ганбаатар: - Би нэг үг хэлчихье. За ямар ч байсан ажлын хэсгийнхээ гишүүдэд баярлалаа. Ажлын хэсгийнхээ ахлагч Д.Тэрбишдагва гишүүндээ баярлалаа. 
 
Сая одоо бас 11.00 цагаас хойш, за 10.00 цагаас бид нар гурав дөрвөн асуудал хэлэлцсэн. 11.00-ээс хойш өнөөдөр одоо бараг 4 цаг хүртэл хуралдлаа. Дэд ажлын хэсгийнхэндээ баярлалаа. Г.Тэмүүлэн гишүүндээ баярлалаа. Д.Ганболд гишүүндээ. Мөн орж ирж дэмжсэн манай Байнгын хорооны бус Н.Амарзаяа, А.Ундраа. За О.Баасанхүү гишүүн орж ирээгүй байх аа. Б.Бат-Эрдэнэ гишүүндээ бас баярлалаа. 
 
Хэлэлцүүлэг одоо мэдээж надаас одоо үр дүнтэй болох ёстой. Эдийн засгийн байнгын хороо шийдвэрээ гаргах ёстой. Энийг ойлгож байгаа. Чуулганаар оруулж хэлэлцүүлэх нь зөв байх гэж миний хувьд үзэж байна. Ганц Эдийн засгийн байнгын хороо биш Хууль зүйн байнгын хороотой нийлээд ч гэсэн ажлын хэсэг байгуулах нь зөв гэж би бол дотроо бодож байна. Зөвшилцөх зүйл олон байна. 
 
За одоо энд санал хураая гэхээр бас асуудал бол байна. Тийм учраас ойлгож байгаа байлгүй гэж бодож байна. Тийм учраас ажлын хэсгийн санал, дүгнэлттэй холбогдуулан Улсын Их Хурлын шийдвэрийн төсөл боловсруулах үүрэг бүхий Байнгын хорооны ажлын хэсгийг байгуулах гэсэн асуудлыг Байнгын хорооны дараагийн хурлаар авч хэлэлцүүлэх болно. Баярлалаа. 
 
Горимын саналыг ярина. Д.Тэрбишдагва дарга хэлсэн учраас горимын саналыг авъя. Г.Тэмүүлэн даргын микрофоныг өгье. 
 
Г.Тэмүүлэн: - Ж.Ганбаатар дарга аа. Би зүгээр таны саналтай нийлж байна. Яах вэ зүгээр энэ Улсын Их Хурал дээрээс тодорхой Монгол төрийн бодлогыг тодорхойлох ч гэдэг юм уу, тодорхой энэ Засгийн газарт чиглэл өгөх шийдвэр бол гарах ёстой. Тэгэхдээ би зүгээр ажлын хэсгийн бүрэлдэхүүн нь одоо юу гэдэг юм Эдийн засгийн байнгын хороон дээрээс байх юм уу. Эсвэл би бол зүгээр ерөнхийдөө өргөтгөсөн байдлаар Хууль зүйн байнгын хороо ч гэдэг юм уу, хоёр гурван Байнгын хороон дундаас нэг ажлын хэсэг, тогтоолын төсөл гаргах ажлын хэсгийг гаргаад бүрэлдэхүүнийг нь жаахан мэргэжлийн хүмүүсээр ч гэдэг юм уу. Хууль зүйн гэрээ, эрх зүйн талаасаа гаргалгаатай ч гэдэг юм уу. Зөв гарц шийдлийг би гаргах ёстой байх гэж хараад байгаа. 
 
Эсвэл Улсын Их Хурал дээрээ танилцуулчихаад Улсын Их Хурал дээрээсээ ажлын хэсэг гаргах саналыг та бас гаргаад ингээд яваачээ. Энэ бол зарчмын бөгөөд горимын санал байгаад байгаа юм. Тэгэхгүй бол энд одоо бид нар энэ ажлын хэсгийн хийсэн ажлын хүрээнд бид нар ер нь цаашид ер нь зүгээр энэ уул уурхайн төслүүд гэдэг юм уу, бусад төслүүд гэдэг юм уу. Яг энэ Оюу Толгой дээрээ гэдэг юм уу. Яг зарчим бодлогын асуудлууд бол бид нар шийдвэрлэх шаардлага байгаад байна. Тэгэхгүй бол одоо юу гэдэг юм нэг талаасаа бид нараас илүү одоо нөгөө тал чинь илүү их стратегитэй, илүү их тактиктай. Сүүлдээ одоо манай ажлын хэсгийнхний бид нарт өнөөдөр ингээд хэлэлцүүлж байгаа энэ санал, дүгнэлтэд чинь хариултыг нь бид нар Оюу Толгойгоос авчихсан шүү дээ. Рио Тинтогоос. 
 
Тэгэхээр сүүлдээ бараг Улсын Их Хурлынхаа Эдийн засгийн байнгын хороон дээр бид нар Их Хурал нь ч бараг хэлэлцье гээд байгаа биш иймэрхүү эргэлзээтэй байдал руу орчхож байгаа. Тэгэхээр бид нар угаасаа Засгийн газар бол хэлэлцээ хийнэ. Засгийн газарт бид нар тодорхой чиглэлийг өгөх ёстой. Их Хурлаас гарах бодлого чиглэл бол зөв зарчмыг нь бид нар ингээд тогтоож өгөөд явахгүй бол анхаарах асуудлууд их байна. 
 
Таны түрүүн одоо сонирхоод асуугаад байдаг чинь 2038 онд бид нар энэ уул уурхайн төслийнхөө хэдэн хувийг ашиглах гээд байгаа юм бэ гээд. Тийм ээ. Энэ дээр манайхан тодорхой хариулт хэлж чадахгүй. “Эрдэнэс Оюу Толгой” нь өөр. Рио Тинто нь танд магадгүй 2029 он гэж хэлнэ. Яагаад гэхээр ирэх жил одоо жишээ нь техник, эдийн засгаа шинэчилж оруулж ирэх гээд байна. Эд нар угаасаа яагаад цаг хугацаагаа ингэж сунгаж байна. Сонгуулийн өмнө юм уу эсвэл оруулж ирнэ. Эсвэл сонгуулийн дараа бид нар одоо юу гэдэг юм боловсон хүчин байхгүй. Нөгөө хэд нь бүх төрийн албан хаагчид нь солигдсоны дараа яг тэрийгээ оруулж ирээд Эрдэс баялгийн мэргэжлийн зөвлөл дээр Уул уурхайн яаман дээр батлуулна. Батлуулах гэж дайрна. Тэнд анхаарах асуудал байгаа. 
 
Дубайн гэрээг би эсэргүүцээд тухайн үед мэдэгдэл хийгээд ТУЗ-ийн гишүүнээс чөлөөлөгдөөд ажлаа өөрийнхөө хүсэлтээр өгч байсан. Тэгэхэд тэндээс авсан тэдний Рио Тинтогийн техник, эдийн засгийн үндэслэлээр 2020 онд эд нар одоо юу гэдэг юм энэ уурхайнхаа хүчин чадлыг 3 дахин нэмэгдүүлэх гээд байгаа юм. Оюу Толгойн хөрөнгө оруулалтын гэрээний 16.1 дээр, 16.9 дээр бид нар баяжуулах үйлдвэрийн хүчин чадлыг нь жилд боловсруулах хүчин чадал нь 58 сая тонн хүдэр гээд хийж өгсөн байгаа. Энийг 180 сая болгох ийм бодлого явж байгаа. Манайх энэ дээр бодлоготой байх ёстой. Энийг хязгаарлаж өгөх ёстой асуудал байгаа. 
 
Тэгэхгүй бол энэний түгжээг Дубайн гэрээгээр тайлсан асуудал байгаа учраас бид нар энийг анхаарахгүй бол болохгүй болчхоод байна. Хууль эрх зүйн орчингоо сайжруулах асуудлаа бид нар бас хийж боловсронгуй болгохгүй бол энэ тогтоол дээр оруулж өгөхгүй бол болохгүй болчхоод байна. 
 
Өнөөдөр бид нарын маргалдаад байгаа саяын тэр татварын орчин, саяын тэр тав, зургаан маргаантай байдаг яриад байдаг асуудлууд байна. Техник, эдийн засгийн үндэслэлүүд байна. Угаасаа манай энэ хөрөнгө оруулалтын тухай хууль дээр манай хууль дээр энэ чинь өөрөө бас маргаантайгаар орсон байна. Нэг мөр бид нар энийг шийдээд оруулчихмаар байна. 
 
Сая гишүүд ярьж байгаа асуудал. Хөрөнгө оруулалтын тэр тогтворжуулалтын асуудлыг 30 жилээр өгөх юм уу. Энэ асуудлууд чинь бас бид нар хууль дээр бас оруулмаар байна. Алдаа оноо нь дээрээсээ суурилаад 10 жил байх юм уу, үгүй юм уу. За эсвэл техник, эдийн засгийн үндэслэлд суурилж хөрөнгө оруулалтын гэрээгээ байгуулдаг байх юм уу. Хөрөнгө оруулалтын гэрээгээ байгуулахдаа бид нар эцсийн эзэмшигчтэй нь байгуулах уу, үгүй юу. Тэгэхгүй бол өнөөдөр бид нар биш цаана чинь TRQ-ийн жижиг хувьцаа эзэмшигчид SailingStone компаниуд ешё энэ Оюу Толгой компаниас чинь ногдол ашиг хүлээгээд барахгүй болчхоод байна. 
 
Тэгэхээр ерөөсөө энэ төслийн чинь 69.0 хувь нь татвараараа бид нар авах ёстой байсан. 31.0 хувь нь ногдол ашиг байсан бол одоо аль алинд нь бид нарт ч байхгүй, нөгөө тал ч байхгүй болчхож байгаа асуудал дээр бид нар зарчмын юм уу, реформын тийм өөрчлөлт, тийм том одоо их том шинэчлэлийг гаргаж л хэлэлцээ хийхгүй бол болохгүй шүү. Засгийн газрыг шахаж ажиллах энэ бодлого бол тогтоол дээр орох ёстой шүү гэдгийг би Ж.Ганбаатар даргад хэлж байгаа юм. 
 
Тэгэхээр энэ Их Хурлын тогтоол байна уу, Эдийн засгийнх байна уу…/минут дуусав/
 
Ж.Ганбаатар: - Ажлын хэсгийн ахлагч Д.Тэрбишдагва гишүүний микрофоныг 1 минут өгье. 1 минут. Горимын санал. 
 
Д.Тэрбишдагва: - Саяны хэлж байгаа зүйлүүд зөв. Тэгэхдээ одоо энэ нийгэмд үүсээд байгаа нууцын зэрэглэлтэй гээд хоёр гурван материал яригдаад байна шүү дээ. Яг үнэнийг хэлэхэд бол нэг их энэ дээр оруулаад нууцын зэрэглэлд оруулаад ингээд бүр нууц юм болох вий гэж бодож байгаа. 
 
Тийм учраас дараагийн ажлын хэсэг энэ тэр байгуулангуут эднээс бүгдийг нь үзээд яг энэ ажлын хэсгийн дүгнэлт дээрээ тэндээс оруулах, харуулах юм байвал нэмж оруулаад тэр нууцын зэрэглэлтэй орж ирсэн материалууд нэгэнтээ манай Байнгын хороонд орж ирж суусан. Энийгээ бас нэг иж бүрнээр нь ярьчихвал зөв л дөө. Тэгэхгүй бол одоо нууцын зэрэглэлтэй гээд л одоо дахиад нэг хэлэлцээд л. Тэнд нэг баахан нууц юм үлдээгээд л. Энд нэг нууц хүн юм яриад байгаа юм шиг гараад байгаа байхгүй юу. Тэгэхээр энэ нууцын зэрэглэлтэй орж ирсэн юмнуудаа бас давхар ярих юм байгаа биз дээ гэж хэлмээр байна. Баярлалаа. 
 
Ж.Ганбаатар: - Ажлын хэсэг байгуулж тогтоол гаргах ёстой. Тийм. Дарга одоо өөрөө би хийхгүй гээд байна шүү дээ. Би одоо Д.Тэрбишдагва гишүүнийг. За тэгээд ажлын хэсэг байгуулах эсэх асуудлыг дараагийн байнгын хороогоор хэлэлцэнэ. Өнөөдрийн хурал дууслаа. Баярлалаа. 
 
Дууны бичлэгээс буулгасан:

